
1995 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 28, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᒥᓂᔅᑕ ᒪᓃᑦᑐᖅ 
ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᐱᕆᔪᒪᔭᕋ ᐃᒃᑲᕐᕆᐊᓗᒃ ᑐᒃᓯᐊᓂᖃᖁᓪᓗᒍ. 
 
>>ᑐᒃᓯᐊᓂᖅ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 2. ᒥᓂᔅᑕᐅᔪᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 098-1(6): ᖁᑭᐅᓯᕆᓂᕐᒧᑦ ᒪᓕᒐᕐᒥᒃ ᐊᑭᕋᖅᑐᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑐᒪᒐᒃᑭᑦ ᒪᓕᒐᓕᐅᕐᕕᒃ ᐱᒻᒪᕆᐅᔪᓂᑦ 
ᐱᕙᓪᓕᐊᓂᐅᓚᐅᖅᑐᓂᒃ ᑖᒃᑯᓇᓂ ᒪᓕᒐᑎᒍᑦ ᐆᒃᑑᑕᐅᓂᖓᓂᒃ ᒐᕙᒪᑐᖃᒃᑯᑦ ᖁᑭᐅᑎᓕᕆᓂᕐᒧᑦ ᐱᖁᔭᖓᑦ. 
 
ᑖᓐᓇ ᒪᓕᒐᓕᐅᕐᕕᒃ ᐃᖅᑲᐅᒪᓂᐊᖅᑐᖅ ᔫᓂ 19, 2002-ᒥ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑐᓂᓯᓚᐅᕐᒪᑦ 
ᐃᖅᑲᖅᑐᐃᕕᒃᑯᑦ ᐆᒃᑑᑎᒃᓴᓂᒃ ᓄᓇᕗᑦ ᐃᖅᑲᖅᑐᐃᕕᖕᓐᓄᑦ. ᑕᒪᓐᓇ ᒪᓕᒐᑎᒍᑦ ᐆᒃᑑᑎᖃᕐᓂᖅ ᕿᓂᖅᑐᖅ 
ᓇᓗᓇᐃᖅᓯᖁᔨᓪᓗᑎᒃ ᑕᒪᒃᑯᐊ ᓚᐃᓴᑖᖅᓯᓂᑐᐃᓐᓇᐃᑦ, ᑎᑎᕋᖅᑕᐅᓯᒪᒋᐊᖃᓐᓂᖏᓪᓗ ᖁᑭᐅᑏᑦ 
ᐊᑐᖅᑕᐅᓐᖏᑎᑕᐅᖁᓪᓗᒋᑦ ᐃᓄᖕᓄᑦ ᓄᓇᑖᖃᑕᐅᓯᒪᔪᓄᑦ ᐱᔾᔪᑎᒋᓪᓗᒋᑦ ᐱᖁᔭᓂᒃ ᓯᖁᒥᑦᓯᓂᖓ ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᐃᓗᐊᓃᑦᑐᑦ ᐋᑎᑯ 5.7.26 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ.  
 
ᐋᑎᑯ 5.7.26 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐱᒻᒪᕆᐅᖕᒪᑦ ᑕᐃᒪᓐᖓᓂᒃ ᐃᓕᔭᐅᓚᐅᒪᑕ ᐱᔪᓐᓇᐅᑎᕗᑦ 
ᐊᖑᓇᓱᒍᓐᓇᕐᓂᕐᒧᑦ ᓂᕿᒋᒋᐊᖃᖅᑕᕗᑦ ᒪᓕᒡᓗᒋᑦ ᓚᐃᓴᑖᕆᐊᖃᓐᖏᓪᓗᓂ, ᐊᑭᓖᒋᐊᖃᖏᓗᓂᓘᓐᓃᑦ. ᑕᒪᓐᓇ 
ᒪᓕᒐᑎᒍ ᐆᒃᑐᖅᑕᖓᑦ ᓄᓇᕗᑦ ᑐᓐᖓᕕᒃᑯᑦ ᐋᖅᑭᒃᓯᔾᔪᑕᐅᒐᓱᐊᖅᑐᖅ ᑖᒃᑯᐊ ᒐᕙᒪᑐᖃᒃᑯᑦ ᐱᖁᔭᕐᓂᒃ 
ᓯᖁᒥᑦᓯᓂᖏᓐᓄᑦ ᐊᒻᒪᓗ ᑕᐃᒪᐃᒻᒪᑦ ᑐᕌᖓᒋᐊᖃᓐᖏᑦᑐᖅ ᐃᓄᒻᒪᕆᖕᓄᑦ. 
 
(ᑐᓵᔨᑎᒍᑦ) ᐱᔾᔪᑎᒋᓪᓗᒍ ᐱᒻᒪᕆᐅᓂᖓ ᑕᒪᑐᒪ ᐃᓄᖕᓄᑦ ᐃᓚᐅᓂᖃᖅᑐᑦ, ᓄᓇᕗᑦ ᒐᕙᒪᖏᑦ 
ᐃᓚᓕᐅᑎᓚᐅᖅᑐᑦ ᖃᓄᐃᓕᐅᕈᑕᐅᔪᒧᑦ ᓯᑦᑏᕝᕙ 7, 2002-ᒥ. ᐃᓚᓕᐅᑎᓪᓗᑕ, ᓄᓇᕗᑦ ᒐᕙᒪᖏᑦᑕ 
ᐊᖓᔪᖅᑲᐅᑎᖏᑦ ᑕᒪᑐᒧᖓ ᐃᓚᐅᓂᖃᖅᑐᑦ ᐊᒻᒪᓗ ᐅᖃᐅᓯᖃᕈᓐᓇᖅᓯᒪᓪᓗᑎᒃ ᐊᐃᕙᔾᔪᑕᐅᔪᓂᒃ 
ᐃᖅᑲᖅᑐᐃᕕᖕᒥ ᐃᑲᔪᖅᓱᖅᑐᒍᑦ ᑕᒪᓐᓇ ᐃᖅᑲᖅᑐᐃᕕᑰᖅᑎᑦᑎᓂᖅ. ᓂᕆᐅᒍᒪᒐᓗᐊᖅᐳᒍᑦ ᑕᒪᑐᒧᖓ 
ᐃᑲᔪᖅᓱᐃᒃᑲᓐᓂᕐᓂᖅ ᐅᓄᖅᓯᒋᐊᖁᔨᖁᓪᓗᒍ ᐱᐅᔪᒧᑦ ᓴᖅᑭᑎᑕᐅᔪᓐᓇᖅᑐᒧᑦ. 
 
ᐅᖃᖅᑏ, ᐅᖃᕈᓐᓇᖏᓐᓇᒪ ᓱᓕ ᑕᒪᑐᒪ ᖃᓄᐃᓕᐅᕈᑕᐅᓂᖓᓂᒃ ᑲᔪᓯᓂᐊᓕᕐᒪᑦ ᐃᖅᑲᖅᑐᐃᕕᒃᑯᑦ. 
ᑕᐃᒪᓐᓇᐃᑦᑦᑐᑎᑐᑦ ᐃᖅᑲᖅᑐᐃᕕᓐᑯᑦ ᐆᑑᑎᖃᕐᓂᒃᑯᑦ, ᐊᑐᖅᑕᐅᒋᐊᖃᖅᑐᑦ ᐊᔾᔨᒌᓐᖏᑦᑐᕈᓘᔭᐅᖕᒪᑕ 
ᐃᓕᖅᑯᓯᐅᒋᐊᓖᑦ ᐊᒻᒪᓗ ᐊᑯᓂᒻᒪᕆᒃ ᐱᓕᕆᐊᕆᔭᐅᓂᖏᑦ ᐊᔾᔨᐅᖏᑦᑑᖏᑦᑐᖅ. ᑭᓯᐊᓂ, ᖃᐅᔨᒪᔪᖓ ᐊᒥᓱᑦ  

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

1996 

ᐃᓄᐃᑦ ᐃᓱᒫᓘᑎᖃᖅᑐᑦ ᐱᔾᔪᑎᒋᓪᓗᒍ ᐃᓱᓕᕝᕕᒃᓴᖓ ᑎᑎᕋᖅᑕᐅᓯᒪᒋᐊᖃᕐᓂᖏᑦᑕ ᖁᑭᐅᑏᑦ ᐊᑖᒍᑦ 
ᒐᕙᒪᑐᖃᒃᑯᑦ ᐱᖁᔭᖏᑦᑕ ᐃᓱᓕᕝᕕᒃᓴᓕᒃ ᔮᓐᓄᐊᕆ 1. ᑕᒪᓐᓇ ᖄᖏᓚᐅᖅᑎᓪᓗᒍ ᐃᓄᐃᑦ 
ᑎᑎᕋᖅᑕᐅᑎᑦᑎᓯᒪᓐᖏᑦᑐᑦ ᖁᑭᐅᑎᒥᓂᒃ ᓱᕋᐃᓂᐊᖅᑐᖅ ᒐᕙᒪᑐᖃᒃᑯᑦ ᐱᖁᔭᖏᓐᓂᒃ ᐊᒻᒪᓗ 
ᐊᑲᐅᓐᖏᓕᐅᕈᑎᖃᐃᓐᓇᕐᓂᐊᖅᑐᑎᒃ ᓴᒃᑯᓂᒃ ᓂᐅᕕᕋᓱᐊᕐᓂᒃᑯᑦ.  
 
ᖃᐅᔨᒪᖕᒥᔪᖓ ᑕᒪᓐᓇ ᐊᐅᓚᑕᐅᓂᖓ ᓚᐃᓴᑕᖅᑎᑦᓯᓂᐅᑉ ᐊᒻᒪᓗ ᑎᑎᕋᖅᑕᐅᕙᓪᓕᐊᓂᖏᑦ 
ᐊᐅᓚᓂᖃᑦᓯᐊᖅᓯᒪᓐᖏᑦᑐᑦ ᓄᓇᕗᒥ ᒫᓐᓇᒧᑦ. ᑕᐃᒪᐃᒻᒪᑦ, ᐊᒥᓱᑦ ᐊᖑᓇᓱᒃᑏᑦ ᑎᑎᕋᖅᑕᐅᑎᑦᑎᓯᒪᓐᖏᑦᑐᑦ 
ᖁᑭᐅᑎᒥᓂᒃ, ᓇᖕᒥᓂᖅ ᑕᐃᒪᐃᑎᒐᑎᒃ. 
 
(ᑐᓵᔨᒃᑰᕈᓐᓃᖅᐳᖅ) ᖁᕕᐊᓱᒃᐳᖓ ᑐᓴᖅᑎᑦᑎᒋᐊᒃᓴᖅ ᒪᓕᒐᓕᐅᕐᕕᖕᒥᑦ ᐅᓪᓗᒥ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 
ᐊᒻᒪᓗ ᓄᓇᕗᑦ ᒐᕙᒪᖏᑦ ᐸᕐᓇᒃᓯᒪᔪᑦ ᑐᓂᓯᔪᒪᓪᓗᑎᒃ, ᐃᑲᔪᖅᑎᒌᒡᓗᑎᒃ ᑕᒪᓐᓇ ᐃᖅᑲᖅᑐᐃᕕᒃᑯᑦ 
ᐅᖃᐅᓯᐅᑎᒐᓱᐊᕐᓗᒋᑦ ᐱᒋᐊᖅᑕᐅᖁᓪᓗᒍ. ᑖᒃᑯᐊ ᐃᖅᑲᖅᑐᐃᕕᒃᑯᑦ ᑐᒃᓯᕋᐅᑕᐅᔪᑦ 
ᓄᖅᑲᖓᑎᑦᓯᑲᐃᓐᓇᕐᓂᐊᖅᑐᑦ, ᑭᒡᒐᖅᑐᕐᓗᒋᑦ ᐃᓄᐃᑦ ᓄᓇᕗᒥ, ᓚᐃᓴᑖᕆᐊᖃᕐᓂᖅ, ᑎᑎᕋᖅᑎᑦᓯᓯᒪᒋᐊᖃᕐᓂᖅ 
ᖁᑭᐅᑎᓂᒃ ᑖᒃᑯᓇᓂ ᑲᓇᑕᒥ ᐱᖁᔭᕐᓂᒃ ᓯᖁᒥᑦᓯᓂᒃᒧᑦ ᐊᒻᒪᓗ ᖁᑭᐅᑎᓕᕆᓂᕐᒧᑦ ᐱᖁᔭᕐᓂ ᑖᓐᓇ 
ᐃᖅᑲᖅᑐᐃᕕᒃᑰᖅᑎᑦᑎᓂᖅ ᓴᖅᑭᑎᑕᐅᒐᓱᐊᕐᓂᖓᓂ.  
 
ᑖᒃᑯᐊ ᑐᒃᓯᕋᖅᑕᐅᔪᑦ ᐊᖏᕈᑕᐅᒃᐸᑕ, ᐃᓄᐃᑦ ᑎᑎᕋᖅᑎᑦᓯᒪᒋᐊᖃᕈᓐᓃᕐᓂᐊᖅᑐᑦ ᔮᓐᓄᐊᕆ 1-ᒧᑦ 
ᐃᓱᓕᑦᑕᕐᕕᖕᒧᑦ ᒪᓕᒋᐊᖃᖅᑎᓪᓗᒋᑦ ᐱᖁᔭᕐᓂᑦ. ᓚᐃᓴᑖᕆᐊᖃᕐᓂᑦ, ᑎᑎᕋᖅᑎᑦᑎᓯᒪᒋᐊᖃᕐᓂᖅ 
ᓄᖅᑲᖓᑎᑕᐅᒐᔭᖅᑐᖅ ᐃᓄᖕᓄᑦ ᐅᓪᓗᖓᓂᒃ ᐃᖅᑲᖅᑐᐃᕕᐅᑉ ᐋᖅᑭᒃᑕᖓᑕ ᑎᑭᒐᓱᐊᕐᓂᖓᓂ ᑕᒪᓐᓇ 
ᐃᖅᑲᖅᑐᐃᕕᒃᑯᑦ ᐆᒃᑑᑕᐅᔪᑦ. 
 
(ᑐᓵᔨᒃᑰᕈᓐᓂᖅᐳᖅ) ᑭᒡᒐᖅᑐᐃᖅᑰᑦᑐᖓ ᑖᑦᓱᒥᖓ ᒪᓕᒐᓕᐅᕐᕕᖕᒥᑦ ᐅᖃᕈᒪ ᓂᕆᐅᒍᒪᓪᓗᖓ ᑖᓐᓇ 
ᑐᒃᓯᕋᐅᑕᐅᔪᖅ ᐊᐅᓚᓂᐊᖁᓪᓗᒍ ᐊᒻᒪᓗ ᐱᒻᒪᕆᐅᓂᖅᓴᖅ, ᑕᒪᓐᓇ ᐃᖅᑲᖅᑐᐃᕕᒃᑯᑦ ᐆᒃᑐᕋᕐᓂᖅ 
ᓴᖅᑭᑎᑦᑎᓯᐊᕐᓂᐊᖁᓪᓗᒍ. 
 
>>ᐸᑦᑕᖅᑐᖅᑐᐃᑦ 
 
ᐅᖃᖅᑎ: ᒥᓂᔅᑕ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕᐅᑉ ᐅᖃᐅᓯᖏᑦ 099-1(6): ᓄᓇᕗᒻᒥᑦ ᖃᖓᑕᔫᒃᑯᑦ ᐱᔨᑦᓯᕋᐅᑏᑦ ᖃᐅᔨᓴᕈᑕᐅᓂᖏᑦ 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᔪᒪᒐᒪ ᒪᓕᒐᓕᐅᖅᑎᓂᒃ, 
ᒪᓕᒐᓕᐅᕐᕕᖕᒥ ᑖᒃᑯᐊ ᓄᓇᓖᑦ ᒐᕙᒪᓕᕆᔨᖏᑦ, ᐃᖏᕐᕋᔪᓕᕆᔩᓪᓗ ᑲᔪᓯᓯᒪᔾᔪᑎᖃᖅᑐᑦ ᑕᒪᑐᒥᖓ ᐱᒻᒪᕆᐅᔪᒥᒃ 
ᖃᐅᔨᓴᕈᑎᖃᕐᓂᕐᒥᒃ ᖁᒡᕙᕆᐊᖁᓪᓗᒍ ᐱᖃᑖᓂᑦ ᖃᐅᔨᓴᕈᑕᐅᔪᖅ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐸᕐᓇᒍᑕᐅᔪᑦ. 
ᑕᒪᓐᓇ ᖃᐅᔨᓴᕈᑎᖃᕐᓂᖅ ᐅᖃᐅᓯᕆᔭᕋ ᐱᔾᔪᑎᖃᖅᑐᖅ ᖃᖓᑕᔫᒃᑯᑦ ᐱᔨᑦᓯᕋᐅᑕᐅᔪᓂᒃ ᖃᐅᔨᓴᕈᑎᖃᕐᓂᖅ. 
 
ᐅᖃᖅᑏ, ᑖᒃᑯᐊ ᓄᓇᕗᒻᒥᑦ ᖃᖓᑕᔫᒃᑯᑦ ᐱᔨᑦᓯᕋᐅᑏᑦ ᓈᕆᒋᐊᖅᓯᒪᔪᑦ ᖃᐅᔨᓴᕈᑕᐅᓪᓗᑎᒃ ᖃᖓᑕᔫᒃᑯᑦ 
ᐱᔨᖅᓯᕋᕈᑕᐅᔪᓕᒫᓂᒃ ᓄᓇᕗᒻᒥ. ᐃᓚᒋᔭᖓ ᐊᖏᓂᖅᓴᐅᑉ ᐸᕐᓇᒍᑎᑦᑕ ᖃᐅᔨᒐᓱᐊᕐᕈᑎᒋᓪᓗᒋᑦ ᖃᓄᖅ 
ᐱᐅᓯᕚᓕᑎᑦᑎᒍᓐᓇᕐᒪᖔᑕ ᖃᖓᑕᔫᒃᑯᑦ ᐊᑕᔾᔪᑕᐅᔪᓕᒫᓂᒃ ᓄᓇᕗᒻᒥ.  
 
ᑕᒡᕘᓇ ᖃᐅᔨᓴᕐᓂᒃᑯᑦ ᐱᓕᕆᐊᖃᕈᓐᓇᕐᓂᐊᕋᑦᑕ ᐃᓚᐅᓐᓈᖏᑦᑐᓂᒃ ᐊᒻᒪᓗ ᐊᑲᐅᓈᖅᑐᓂᒃ ᖃᖓᑕᔫᓄᑦ 
ᐱᔨᑦᓯᕋᐅᑎᓂᒃ/ᐱᖁᑎᓄᑦ ᐊᒡᔭᖅᑑᑎᓂᒃ, ᐊᓯᐊᒎᕈᑕᐅᔪᓐᓇᖅᑐᑦ ᐱᔾᔪᑎᖃᖅᑐᑦ ᐱᔨᑦᓯᕋᕈᑕᐅᔪᓂᒃ ᒐᕙᒪᒃᑯᓐᓄᑦ 
ᐊᒻᒪᓗ ᐊᓯᐊᒎᕈᑕᐅᔪᓐᓇᖅᑐᑦ ᐱᐅᓯᕚᓪᓕᖁᓪᓗᒋᑦ ᑕᒪᒃᑯᐊᓕᒫᑦ ᐱᔨᑦᓯᕋᕈᑕᐅᔪᑦ ᓄᓇᕗᒻᒥ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᓄᓇᕗᒻᒥ ᖃᖓᑕᔫᒃᑯᑦ ᐱᔨᑦᓯᕋᐅᑏᑦ ᐃᓚᖃᕐᓂᐊᖅᑐᑦ ᖃᐅᔨᓴᕈᑕᐅᓗᑎᒃ 
ᖃᖓᑕᓂᐅᕙᑦᑐᑦ ᐊᑐᓂ ᓄᓇᕗᒻᒥ ᓄᓇᓕᖕᓂᑦ. ᑕᒪᓐᓇ ᐃᓚᖃᕐᓂᐊᖅᑐᖅ ᕿᒥᕐᕈᓗᒋᑦ ᐃᓄᐃᑦ  

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

1997 

ᐃᓕᖅᑯᓯᑐᖃᖏᑦ ᐊᒻᒪᓗ ᓄᓇᓖᑦ ᐃᖏᕐᕋᓂᕆᕙᒃᑕᖏᑦ ᐊᒻᒪᓗ ᕿᒥᕐᕈᓗᒋᑦ ᖃᖓᑕᔫᒃᑯᑦ ᐊᑕᖃᑎᒌᒍᑕᐅᔪᑦ 
ᓯᐊᒻᒪᒃᑎᕐᕕᐅᓯᒪᔪᓄᑦ, ᑕᒪᒃᑯᐊ ᓄᓇᓖᑦ ᓈᒻᒪᒃᑐᓂᒃ ᐃᑲᔪᖅᑕᐅᔾᔪᑎᖃᕋᓗᐊᕐᒪᖔᑕ. 
 
ᐅᖃᖅᑏ, ᑖᒃᑯᐊ ᖃᐅᔨᓴᕈᑕᐅᔪᑦ ᐃᓚᖃᕐᓂᐊᖅᑐᑦ ᓄᓇᕗᑦ ᒐᕙᒪᖏᑦᑕ ᐃᖅᑲᓇᐃᔭᖅᑎᖏᑦ ᖃᐅᔨᓴᖅᑕᐅᓗᑎᒃ. 
ᑖᒃᑯᐊ ᒐᕙᒪᒃᑯᑦ ᐊᑐᕐᓂᖅᐹᖑᖃᑦᑕᕐᒪᑕ ᖃᖓᑕᔫᒃᑰᕆᐊᖃᕐᓂᕐᒥᑦ ᓄᓇᕗᒻᒥᑦ, ᑲᑎᖅᓱᐃᕙᓪᓕᐊᔪᒍᑦ 
ᑐᑭᓯᒋᐊᕈᑎᒃᓴᓂᒃ ᐊᑐᖃᑦᑕᕈᑎᑦᑎᓐᓂᒃ ᐊᒻᒪᓗ ᖃᓄᐃᓕᖓᓂᖏᓐᓄᑦ ᐊᓯᐊᒎᕈᑕᐅᔪᓐᓇᖅᑐᓄᑦ ᐊᖅᑯᑎᒋᓗᒋᑦ 
ᐱᐅᓯᕚᓪᓕᖁᔨᔾᔪᑏᑦ ᐊᒻᒪᓗ ᐊᑭᖏᓐᓄᑦ ᒥᑭᓪᓕᒋᐊᕈᑕᐅᓗᑎᒃ ᖃᖓᑕᔫᒃᑰᖅᑎᑦᑎᔨᓄᑦ. 
 
ᐃᓚᖓᑦᑕᐅᖅ ᐱᒻᒪᕆᐅᖃᑕᐅᔪᖅ ᓄᓇᕗᒻᒥ ᖃᖓᑕᔫᒃᑯᑦ ᐱᔨᑦᓯᕋᐅᑏᑦ ᖃᐅᔨᓴᕈᑕᐅᓂᖏᓐᓄᑦ, ᐅᖃᖅᑏ, 
ᐊᑕᖕᒥᒻᒪᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕈᑕᐅᔪᑦ ᖃᐅᔨᓴᕈᑎᒋᔭᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐃᓄᓕᕆᔨᒃᑯᓪᓗ. ᐱᓕᕆᕕᒐ ᐱᓕᕆᖃᑎᖃᑦᑐᖅ ᐊᖓᔪᖅᑲᐅᑎᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔩᑦ ᑕᒪᒃᑯᐊ 
ᐱᓕᕆᐊᕗᑦ ᑕᑦᑕᕐᕕᖃᑦᓯᐅᖁᓪᓗᒋᑦ ᐱᓕᕆᐊᖑᒐᓱᐊᖅᑐᑦ. ᑕᒪᒃᑯᐊ ᖃᐅᔨᓴᕈᑕᐅᔪᑦ ᐃᑲᔪᖅᑐᐃᔾᔪᑎᒌᒃᑐᑦ 
ᑕᒪᒃᑮᑎᒍᑦ ᖃᐅᔨᓴᕈᑕᐅᔪᑎᒍᑦ ᑖᒃᑯᐊ ᐃᑲᔫᑎᓂᐊᖅᑐᑦ ᓄᓇᕗᒻᒥᐅᓂᑦ ᐱᐅᓯᕚᓪᓕᖅᑎᑦᓯᒐᓱᐊᖅᑎᓪᓗᑕ 
ᒐᕙᒪᒃᑯᑦ ᐊᑭᓕᖃᑦᑕᖅᑕᖏᓐᓄᑦ ᐃᖏᕐᕋᓂᐅᔪᓄᑦ. 
 
ᐅᖃᖅᑏ, ᑖᒃᑯᐊ ᓄᓇᕗᒻᒥᑦ ᖃᖓᑕᔫᒃᑯᑦ ᐱᔨᑦᓯᕋᐅᑏᑦ ᖃᐅᔨᓴᕈᑎᖃᕐᓂᖅ ᐃᑲᔫᑎᓂᐊᖅᑐᑦ ᓇᓗᓇᐃᖅᑕᐅᓗᓂ 
ᐊᑲᐅᓂᖅᓴᒃᑯᑦ ᐊᒻᒪᓗ ᐊᑭᑐᓗᐊᕆᐊᖃᓐᖏᓐᓂᖏᑦ ᖃᖓᑕᔫᒃᑯᑦ ᐱᔨᑦᓯᕋᐅᑏᑦ ᓄᓇᕗᒻᒥᑦ. ᐱᑕᖃᕈᑕᐅᓂᐊᖅᑐᖅ 
ᐱᓕᕆᕕᒐᓄᑦ ᐊᓯᐊᒎᕈᑕᐅᔪᓐᓇᖅᑐᓂᒃ ᖃᓄᖅ ᐱᐅᓯᕚᓪᓕᖅᑎᑦᓯᔪᓐᓇᕐᓂᑦᑎᓐᓂᒃ ᓄᓇᕗᒻᒥᑦ 
ᐃᖏᕐᕋᔾᔪᑎᓕᕆᓂᕐᒧᑦ ᐸᕐᓇᒍᑕᐅᔪᑦ ᐊᒻᒪᓗ ᐱᐅᓯᕚᓪᓕᕈᑎᒃᓴᖏᑦ ᐃᖏᒃᕋᔾᔪᑎᓕᕆᔾᔪᑎᒋᔭᑦᑕ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᑕᐅᑉ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐅᑉ ᐅᖃᐅᓯᖏᑦ 100-1(6): ᐃᒃᐱᐊᕐᔫᑉ ᐃᓚᐅᓂᖓ ᓇᓂᓯᕕᐅᑉ ᒪᑐᔭᐅᓂᖓᓄᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᐅᓐᓄᓴᒃᑯᑦ ᐱᓕᕆᖃᑎᒃᑳ. ᐅᖃᖅᑏ, ᐅᓪᓗᒥ 
ᓂᑯᕕᒍᒪᒐᒪ ᐅᖃᐅᓯᕆᓗᒍ ᓇᓄᓯᕕᐅᑉ ᒪᑐᔭᐅᓂᖓ ᐊᒻᒪ ᑕᒪᒃᑯᐊ ᐱᓕᕆᐊᖑᓯᒪᔪᑦ ᐅᓪᓗᒥᒧᑦ ᐱᖃᑎᒋᓪᓗᒍ 
ᓄᓇᓕᐊ ᐃᒃᐱᐊᕐᔫᑉ. 
 
ᑕᐃᒪᖓᓂᒃ ᑐᓴᖅᑎᑦᑎᔾᔪᑕᐅᓚᐅᕐᒪᑦ ᒪᑐᓂᐊᕐᓂᖓ ᓇᓂᓯᕕᐅᑉ ᐅᔭᕋᖕᓂᐊᕐᕕᖓ ᐊᕐᕌᓂ, ᑖᒃᑯᐊ ᓄᓇᕗᑦ 
ᒐᕙᒪᖏᑦ ᐋᖅᑭᒃᓯᓯᒪᔪᑦ ᐱᓕᕆᖃᑎᒌᑦᓯᐊᕈᑎᖏᓐᓂᒃ ᐱᖃᑎᒋᓪᓗᒋᑦ ᕼᐅᒻᓕᒃᑯᑦ ᐱᓕᕆᐊᖃᑦᑎᑕᖏᑦ. 
ᓄᓇᓕᓐᓂ ᑐᑦᑕᕐᕕᖕᒥᑦ ᐃᖅᑲᓇᐅᔭᖅᑎᑖᖅᑐᖃᓚᐅᖅᑐᖅ ᑖᒃᑯᐊ ᓄᓇᓕᐅᔪᑦ ᐃᓚᐅᑦᑎᐊᖁᓪᓗᒋᑦ ᑕᒪᑐᒧᖓ 
ᐊᑐᖅᑕᐅᕙᓪᓕᐊᔪᒧᑦ ᐊᒻᒪᓗ ᑮᓇᐅᔭᖅᑑᑎᒃᓴᖃᖅᑎᑕᐅᖁᓪᓗᒋᑦ ᑖᒃᑯᓅᓇ ᐃᑯᐱᑦᑐᓕᕆᔨᒃᑯᑎᒍᑦ, ᓄᓇᓖᑦ 
ᒐᕙᒪᓕᕆᔨᖏᑎᒍᑦ, ᐃᖏᕐᕋᔪᓕᕆᔨᑎᒍᓪᓗ ᐊᒻᒪᓗ ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᓂᑦ. 
 
ᐊᒥᓱᑦ ᐱᓕᕆᐊᖑᔪᑦ ᓄᓇᑦ ᒐᕙᒪᖏᑦᑕ ᐊᖓᔪᖅᑲᐅᑎᖏᓐᓄᑦ ᐃᓱᒫᓘᑕᐅᓯᒪᔪᑦ ᐃᓚᐅᑎᑕᐅᒻᒪᕆᒋᐊᖃᕐᓂᕐᒥᑦ 
ᐱᓕᕆᐊᓄᑦ ᐊᒻᒪᓗ ᑐᓴᖃᑎᒌᖃᑎᖃᕆᐊᖃᕐᓂᖅ ᓄᓇᓕᐊᓂᒃ ᐃᒃᐱᐊᕐᔫᑉ. ᐃᑯᓂᖓ ᐱᖃᓯᐅᔾᔨᔪᑦ: 
 

•  ᑲᒪᒋᔭᐅᓂᖏᑦ ᖃᑦᓯᑲᓪᓚᐃᑦ ᑭᒃᑯᑐᐃᓐᓇᕐᓂᒃ ᑲᑎᒪᑎᑦᓯᔾᔪᑕᐅᔪᑦ ᑐᑭᓯᒋᐊᖅᑎᑦᑎᓂᕐᒧᑦ. 
• ᐊᔪᕐᓇᖏᒻᒪᖔᑦ ᖃᐅᔨᓴᕈᑎᖃᕐᓂᖅ ᓄᒃᑎᖅᑕᐅᒐᔭᕐᓂᖓᓄᑦ ᐊᖏᓕᑲᒃᑯᑦ ᑐᒃᓯᐊᖅᕕᖓ 

ᓇᓂᓯᕕᖕᒥᑦ, ᐃᒃᐱᐊᕐᔪᖕᓄᑦ. 

• ᐃᓘᓐᓇᑎᒃ ᓄᓇᕗᑦ ᒐᕙᒪᖏᑦᑕ ᐃᒡᓗᖁᑎᖏᑦ ᓇᓂᓯᕕᖕᒥ ᒪᑐᔭᐅᑦᑎᐊᓚᐅᖅᑐᑦ 
ᓴᐳᑎᑕᐅᓯᒪᖁᓪᓗᒋᑦ ᐊᒻᒪᓗ ᓴᓂᕐᕙᖅᑕᐅᓯᒪᖁᓪᓗᒋᑦ ᐅᑭᐅᖕᒍᓂᐊᖅᑐᖅ, 
ᐊᑐᖅᑕᐅᒍᓐᓇᑐᒃᓴᔭᐅᓗᑎᒃ ᓯᕗᓂᒃᓴᒥ. 

• ᐃᓅᓯᒃᓄᑦ/ᑮᓇᐅᔭᓕᐅᕈᑕᐅᔪᓄᑦ ᐊᕐᑑᑕᐅᔪᑦ ᖃᐅᔨᓴᕈᑕᐅᓂᖏᑦ ᐅᔭᕋᓐᓂᐊᕐᕕᒃ ᒪᑐᓂᖓ 
ᐱᐊᓂᒃᑕᐅᓯᒪᓕᖅᑐᖅ. 

• ᓄᓇᓕᖕᓂ ᑐᑦᑕᕐᕕᐅᔪᖅ ᐃᒃᐱᐊᕐᔪᖕᒥ ᐅᓪᓗᒥᒧᑦ ᑐᑭᓯᒋᐊᖅᑐᑦᑎᕙᒃᑐᖅ ᐃᒃᐱᐊᕐᔪᖕᒥᐅᓄᑦ 
ᑐᓴᐅᑎᒃᑯᑦ, ᑐᑭᓯᒋᐊᖅᑎᑦᑎᓪᓗᓂ ᖃᓄᐃᓕᖓᓕᕐᓂᖏᓐᓂᑦ ᒪᑐᔭᐅᓂᖓ ᐅᔭᕋᖕᓂᐊᕐᕕᐅᑉ. 

• (ᑐᓵᔨᑎᒎᕈᓐᓃᖅᐳᖅ) ᐊᐅᓚᓂᖃᑦᓯᐊᖅᒻᑐᒥᒃ ᐊᑭᑐᓂᖅᐹᓄᑦ ᓂᐅᕕᕋᖅᑎᑦᑎᓚᐅᖅᑐᑦ ᓄᓇᕗᑦ 
ᒐᕙᒪᖏᑦᑕ ᐃᒡᓗᓄᑦ ᐱᖁᑎᓂᒃ ᐋᖅᑭᒃᓱᖅᑕᐅᓪᓗᓂ ᐃᓚᐅᓂᖃᓚᐅᖅᑐᑦ 200 ᐅᖓᑖᓄᑦ 
ᓄᓇᓕᖕᒥᐅᑕᐃᑦ. 

• ᑐᐊᕕᕐᓇᖅᑐᒥᒃ ᑲᖓᑕᔫᒃᑯᕕᖃᕐᓂᕐᒧᑦ ᐸᕐᓇᐅᑏᑦ ᐋᖅᑭᒃᓱᖅᑕᐅᓯᒪᓕᖅᑐᑦ ᐱᓕᕆᐊᖃᖅᑐᑦ 
ᐊᑐᖅᑕᐅᖏᓐᓇᕈᒪᓂᖓᓂᒃ ᖃᖓᑕᔫᒃᑯᕕᒃ ᐃᓄᖏᓐᓄᑦ ᐃᒃᐱᐊᕐᔫᑉ. 

• ᓄᓇᕗᑦ ᒐᕙᒪᖏᑦᑕ ᐊᖓᔪᖅᑲᐅᑎᖏᑦ ᐅᖃᓕᒪᖃᑎᖃᓚᐅᖅᑐᑦ ᑖᒃᑯᓂᖓ ᓇᖕᒥᓂᖃᖅᑐᓂᒃ 
ᑐᓚᑦᑕᖅᕕᓐᓂᒃ. ᓇᓂᓯᒐᓱᐊᖅᑐᑎᒃ ᖃᓄᖅ ᐊᒥᐊᒃᑯᐃᑦ ᐱᖁᑏᑦ ᐊᑐᖅᑕᐅᔪᓐᓃᖅᑐᑦ ᐅᔭᕋᖕᓂᐊᕐᕕᐅᑉ 
ᐱᖁᑎᒥᓂᒃ ᐃᒃᐱᐊᕐᔪᖕᒨᕈᓐᓇᕐᒪᖔᑕ ᐊᒻᒪᓗ ᐊᓯᖏᓐᓄᑦ ᓄᓇᓕᐅᔪᓄᑦ ᓄᓇᕗᒻᒥ. 

• ᑲᑎᒪᓂᒃᓴᖅ ᐋᖅᑭᒃᑕᐅᓯᒪᔪᖅ ᑎᓰᕝᕙ 3, 2002-ᒧᑦ ᐃᕐᐱᐊᕐᔪᖕᒥ ᐱᖃᑎᒋᓗᒋᑦ ᑖᒃᑯᐊ 
ᓇᐊᒻᓕᒃᑯᓐᓄᑦ ᐱᓕᕆᐊᖃᖅᑐᑦ ᑲᑐᔾᔨᓗᑎᒃ ᐅᖃᐅᓯᖃᕐᓂᐊᕐᓗᑎᒃ ᐅᓂᒃᑳᕆᑦᓯᐊᕐᓗᒋᑦ ᑕᒪᒃᑯᐊ 
ᐃᓅᓯᕐᓄᑦ/ᑮᓇᐅᔭᓕᐅᕈᑕᐅᔪᓄᑦ ᐊᒃᑑᑕᐅᔪᓄᑦ ᓯᕗᓪᓕᐅᔾᔭᐅᒋᐊᓖᑦ ᓄᓇᓕᖕᓄᑦ.  

• ᓄᓇᓖᑦ ᒐᕙᒪᓕᕆᔨᖏᑦ, ᐅᖏᕐᕋᔪᓕᕆᔩᓪᓗ ᒫᓐᓇ ᐃᒃᐱᐊᕐᔪᒻᒦᑦᑐᑦ ᐅᖃᐅᓯᖃᕆᐊᖅᑐᖅᓯᒪᓪᓗᑎᒃ 
ᕼᐊᒻᓕᒃᑯᑦ ᓄᒃᑎᖅᐸᓪᓐᓕᐊᒐᔭᕐᓂᖏᑦ ᐃᒃᐱᐊᕐᔪᖕᒧᑦ. 

 
ᓴᖅᑭᑎᑦᑎᓂᐊᖅᑐᖓ ᐅᓪᓗᒥ ᓇᓗᓇᐃᖅᑎᒃᓯᒪᓂᖅᓴᐅᔪᓂᒃ ᐱᓕᕆᐊᓂᒃ ᓴᖅᑭᖅᓯᒪᔪᓂᒃ ᐃᒃᐱᐊᑉᔪᒻᒥ, ᒐᕙᒪᒃᑯᑦ 
ᓄᓇᕗᑦᒥ ᐱᓕᕆᖃᑎᖃᕈᒪᑦᑎᐊᖅᑐᐃᑦ ᐊᓯᖏᓐᓂᑦ ᒐᕙᒪᐅᔪᓂᑦ ᐊᖏᖃᑎᒌᒃᑎᑦᓯᒐᓱᐊᕈᑎᒋᓗᒋᑦ 
ᐃᓅᓯᕐᓄᑦ/ᑮᓇᐅᔭᓕᐅᕈᑕᐅᔪᓄᑦ ᐊᒃᑑᑕᐅᔪᓄᑦ ᒪᑐᓂᖓ ᐱᔾᔪᑎᒋᓪᓗᒍ ᐃᓄᖏᓐᓄᑦ ᐃᒃᐱᐊᕐᔫᑉ ᓄᓇᕗᒻᒥ. 
 
ᐱᒻᒪᕆᐅᒻᒪᑦ ᐅᔾᔨᕆᒋᐊᖃᕐᓂᖅ ᑖᒃᑯᐊ ᓇᖕᒥᓂᖃᖅᑐᑦ ᑐᓚᑦᑕᖅᕕᓐᓂᒃ ᑮᓇᐅᔭᑎᒍᑦ ᓵᑕᒃᓴᐅᒋᐊᖃᕐᓂᖏᑦ 
ᓴᓗᒻᒪᖅᓴᖅᑕᐅᓂᖓᓄᑦ ᑖᓐᓇ ᐅᔭᕋᓐᓂᐊᕐᕕᒃ ᐊᒻᒪᓗ ᓄᓇᓕᐊᑕ ᐃᓂᒋᓚᐅᖅᑕᖓ. ᐱᒻᒪᕆᐅᒋᕗᖅ 
ᐅᔾᔨᕈᓱᒋᐊᖃᕐᓂᖅ ᑖᒃᑯᐊ ᒐᕙᒪᑐᖃᒃᑯᑦ ᐱᓕᕆᐊᖃᒻᒪᑕ ᓵᑕᒃᓴᐅᖕᒪᑕ ᑖᒃᑦᑯᐊ ᐅᔭᕋᖕᓂᐊᕐᕕᖕᒥ ᓇᖕᒥᓂᖃᖅᑐᑦ 
ᓴᓗᒻᒪᖅᓴᐃᒋᐊᖃᖅᑎᑕᐅᓂᖏᓐᓂᒃ, ᑖᒃᑯᐊ ᓄᓇᕗᑦ ᒐᕙᒪᖏᑦ ᑲᔪᓯᓯᒪᔪᑦ ᖃᐅᔨᓴᕈᑎᖃᐃᓐᓇᖅᑐᑎᒃ ᑕᒪᑐᒥᖓ 
ᐊᑐᖅᑕᐅᕙᓪᓕᐊᔪᒥᒃ ᐊᒻᒪ ᓄᓇᓕᐅᔪᖅ ᑐᓴᐅᒪᑎᑕᐅᓂᖓᓂᒃ. 
 
(ᑐᓵᔨᑎᒍᑦ) ᐃᓱᓕᔾᔪᑎᒋᓗᒍ, ᐅᖃᖅᑏ, ᖁᔭᓐᓇᒦᕈᒪᒐᒃᑯᑦ ᒪᐃᔭᖓᑦ ᐃᒃᐱᐊᕐᔫᑉ, ᔪᐊᓇᓯ ᐊᑯᒪᓕᒃ, 
ᑐᑭᓯᒋᐊᕈᑎᒃᓴᓂᒃᑎᑦᑎᓯᒪᓂᖓᓄᑦ ᐊᒻᒪᓗ ᐃᓚᐅᓯᒪᓂᖓᓄᑦ ᑕᒪᑐᒧᖓ ᐅᖃᐅᓯᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᑉ ᐅᖃᐅᓯᖏᑦ. ᐱᑕᖃᖅᑲᓲᓖ ᒥᓂᔅᑕᐅᑉ ᐅᖃᐅᓯᖏᓐᓂᑦ? ᐲᑯ. 

ᒥᓂᔅᑕᐅᑉ ᐅᖃᐅᓯᖏᑦ 101-1(6): ᑲᓇᑕᒥ ᐊᐅᒃᑯᑦ ᓱᑲᖃᓗᐊᖅᓂᕐᒧᑦ ᐅᔾᔨᕈᓱᖕᓇᖅ ᑕᖅᑭᖅ 
 
ᒥᓂᔅᑕ ᐄᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᑭᓱᒃ. ᐅᖃᖅᑏ, ᓅᕖᐱᕆ ᑲᓇᑕᒥ ᐊᐅᒃᑯᑦ 
ᓱᑲᖃᓗᐊᕐᓂᕐᒧᑦ ᐅᔾᔨᕈᓱᓐᓇᖅ ᑕᖅᑭᖓ. ᐱᑕᖃᑦᑎᑦᑎᓂᐊᕐᓗᓂ ᓄᓇᓕᖕᓄᑦ ᐃᑲᔫᑎᒃᓴᒃᑲᓐᓂᕐᓂᑦ, ᐊᖏᔫᑏᑦ 
ᐊᐅᒃᑯᑦ ᓱᑲᖃᓗᐊᕐᓂᕐᒧᑦ, ᓱᑲᖃᓐᖏᓗᐊᕐᓂᕐᒧᑦ ᑕᑯᒃᓴᐅᑎᑦᑎᔪᑦ ᐊᑭᓐᓇᖕᒥᐅᑕᐃᑦ, ᑕᕆᔭᓕᐊᕆᓯᒪᔪᑦ 
ᑕᐃᔭᐅᓪᓗᑎᒃ “ᐋᖅᑭᒃᐸᓪᓕᐊᓂᕐᒧᑦ ᐃᓗᐊᖅᓯᕙᓪᓕᐊᓂᕐᒧᑦ” ᓱᑲᖃᓗᐊᕐᓗᓂ ᐊᐅᒃᑯᑦ ᓱᓕᔪᑦ ᑐᑭᓯᒋᐊᕈᑏᑦ 
ᐊᒻᒪᓗ ᐊᑭᓐᓇᖕᒥᐅᑕᐃᑦ ᑐᓂᐅᖅᑲᐅᑕᐅᕙᓪᓕᐊᔪᑦ ᐱᖓᓱᓄᑦ ᐊᕕᕐᑐᖅᓯᒪᓂᐅᔪᓄᑦ. 
 
ᐅᖃᖅᑏ, ᑲᖏᖅᑐᒑᐱᒃ ᐊᒻᒪᓗ ᒥᑦᑎᒪᑕᓕᒃ ᑐᑦᑕᕐᕕᐅᔫᒃ ᐋᓐᓂᐊᖃᕐᓇᖏᑦᑐᓕᕆᓂᒃᒧᑦ ᓴᖅᑭᔮᕈᑕᐅᔪᓄᑦ 
ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᐊᑐᖅᑕᐅᓂᖏᓐᓄᑦ ᑕᒪᒃᑯᐊ ᐊᑭᓐᓇᖕᒥᐅᑕᐃᑦ. ᑕᒫᓂ ᕿᑭᖅᑖᒻᓗᒥ 
ᐱᒋᐊᖅᓯᒪᓕᖅᑐᑦ ᑕᖅᑭᑕᒫᑦ ᑕᐃᔭᐅᔾᔪᑎᐅᓂᐊᖅᑐᓂᒃ ᐊᑕᓂᖃᖅᑐᑎᒃ ᑲᓇᑕᒥ ᖃᓄᐃᓕᐅᕈᑕᐅᔪᓄᑦ ᐊᒻᒪᓗ 
ᐃᓚᐅᓪᓗᑎᒃ ᓱᑲᖃᓗᐊᕐᓂᕐᒧᑦ ᐊᐅᒃᑯᑦ ᐅᔾᔨᕈᓱᖕᓇᖅ ᑕᖅᑭᖅ. 
 
ᐅᖃᖅᑏ, ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔩᑦ ᑭᓇᐅᔭᖅᑑᑎᒃᓴᖃᖅᑎᑦᑎᔪᑦ ᖁᒡᕙᕆᐊᖁᓪᓗᒋᑦ ᓄᓇᓖᑦ 
ᐅᔾᔨᕈᓱᖕᓂᖏᑦ ᐊᐅᒃᑯᑦ ᓱᑲᖃᓗᐊᕐᓂᕐᒥᑦ, ᐊᐅᑭᓗᐊᕐᓂᕐᒧᓪᓗ ᓴᖅᑭᑎᑦᓯᑦᑕᐅᓕᓂᖅ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓂᒃ ᓴᖅᑭᔮᖅᑎᑦᑎᓂᖅ ᑖᒃᑯᓇᓂ ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂ, ᓂᕿᑦᑎᐊᕙᓕᕆᔨ 
ᕿᑭᖅᑖᓗᖕ̀ᒥ ᐃᖏᕐᕋᔭᕋᑦᑐᖅ ᓄᓇᓕᓐᓄᑦ ᑎᓕᐅᕆᔭᖅᑐᖅᑐᓂ ᐊᒻᒪᓗ ᐃᑲᔪᖅᓱᐃᒋᐊᖅᑐᖅᑐᓂ ᐸᕐᓇᒍᑕᐅᔪᓂᒃ 
ᑕᒪᒃᑯᓄᖓ ᓄᓇᖃᖅᑳᖅᓯᒪᔪᑦ ᐊᐅᒃᑯᑦ ᓱᑲᖃᓗᐊᓂᖏᓐᓄᑦ, ᓱᑲᖃᓐᖏᓗᐊᕐᓂᖏᓐᓄᑦ ᐱᒋᐊᕈᑕᐅᔪᑦ ᐊᒻᒪᓗ 
ᑐᓴᐅᑎᒃᑰᕐᓂᐊᕐᓗᑎᒃ. ᐊᒻᒪᑕᐅᖅ, ᐅᖃᖅᑏ, ᐊᕕᕐᑐᖅᓯᒪᓂᐅᔪᓂ ᓂᕿᑦᓯᐊᕙᓕᕆᔩᑦ 
ᐃᖅᑲᓇᐃᔭᖅᑎᑖᕆᔭᐅᕋᑖᖅᓯᒪᔪᖅ ᕿᑎᕐᒥᐅᓂ. 
 
ᐅᖃᖅᑏ, ᐱᓕᕆᕕᒐ ᑲᔪᓯᓯᒪᔪᖅ ᑎᓕᐅᕆᓪᓗᓂ ᐊᒻᒪᓗ ᐃᑲᔪᖅᓱᐃᓪᓗᓂ ᓄᓇᓕᓐᓂ ᐱᓕᕆᐊᖑᔪᓂᒃ ᐊᒻᒪ 
ᑐᒃᓯᕋᐅᑎᓂᒃ ᑐᓂᓯᓂᕐᒥᑦ ᑕᐃᒪᓐᓇ ᐃᑲᔪᖅᑕᐅᔾᔪᑎᖏᑎᒍᑦ ᑐᒃᓯᕋᐅᑎᖃᓪᓗᓂ ᑐᑭᒧᐊᒍᑏᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ ᐲᑯ. ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕᐅᑉ ᐅᖃᐅᓯᖏᑦ 102-1(6): ᐅᑭᐅᖅᑕᖅᑐᒥ ᐃᓅᓱᒃᑯᑦ ᓴᓇᐅᒐᕆᐅᖅᓴᖅᑎᑕᐅᔪᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᐊᑕᐅᓯᐊᕐᓇᖓ 
ᒐᕙᒪᑎᒃᑯᑦ ᑕᒪᐃᓐᓂᓕᒫᖅ ᑭᐅᓯᔪᓪᓇᖏᒻᒪᑕ. ᐃᓚᖏᑎᒍᑦ ᐃ ᓅᓯᒃᑯᑦ ᐃᑲᔪᕈᓐᓇᖅᑑᒐᓗᐊᖅ ᐃᓄᖁᑎᑦᑎᓂᑦ 
ᑲᒪᒋᔭᐅᑦᑎᐊᖁᓪᓗᒋᑦ, ᐃᓛᓪᓗ ᐱᐅᓱᒋᓗᐊᕋᔭᕋᑦᑕ ᖃᐅᔨᒪᓂᖅᓴᐅᓇᓱᒋᒍᑦᑕ ᐃᓄᖁᑎᑦᑎᓐᓂᑦ 
ᑲᒪᔨᐅᕕᒋᔭᑦᑎᓐᓂᒃ. 
 
(ᑐᓵᔨᒃᑰᕈᓐᓃᖅᑐᖅ) ᐃᑲᔪᕋᓱᐊᕐᓗᖓ ᓄᓇᕗᑦᒥᐅᓂᑦ ᓴᓇᖅᑯᑎᖃᕈᓐᓇᖁᓪᓗᒋᑦ ᐱᒋᐊᓕᖏᓐᓂᒃ ᐱᔪᓐᓇᖁᓪᓗᒋᑦ 
ᓄᓇᓕᒥᐅᑦ ᐃᓅᓯᖏᓐᓄᑦ ᐊᑐᕐᓂᖃᑦᑐᓂᒃ, ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᑐᓂᓯᒍᓐᓇᖃᑦᑕᕐᒪᑕ ᓄᓇᓕᖕᓂ 
ᐱᓕᕆᐊᕆᔭᐅᔪᓄᑦ ᑭᒃᑯᑐᐃᓐᓇᓄᑦ ᐃᓱᒪᒃᓴᖅᓯᐅᕈᓐᓇᖅᑐᓄᑦ ᐊᑐᕐᓂᖃᑦᑐᓄᑦ ᓄᓇᕗᒻᒥᐅᓄᑦ, ᐱᖅᑯᓯᖏᓐᓄᑦ, 
ᐅᖃᐅᓯᖏᓐᓄᑦ ᐊᒻᒪᓗ ᐊᕐᓇᓄᑦ ᐃᓅᓱᒃᑐᓄᓪᓗ ᐱᔾᔪᑎᖃᑦᑐᓂ ᐊᔪᓐᓂᖃᑦᑐᓄᓪᓗ, ᐃᕐᓇᕐᓄᑦ ᒪᒃᑯᑦᑐᓄᓪᓗ. 
 
ᐅᖃᖅᑏ, ᐅᓪᓗᒥ ᐃᓕᓴᖅᓯᔪᒪᓕᖅᑐᖓ ᐊᑐᕐᓂᖃᓪᓚᑐᖅᑐᒥᒃ ᐱᓕᕆᐊᓕᐊᕆᔭᐅᓯᒪᔪᒥᒃ. ᑕᐃᓱᒪᓂ ᐊᑦᑑᕙ 
1999-ᒥ, ᐱᑦ ᒪᒃᑭᖕᑎ ᐊᖏᕋᒥᓂᓱᓂ ᓯᓚᒥᑦ ᑐᓵᓕᕐᓂᕐᒪᑦ ᓄᑕᕋᑯᓗᖕᓂᒃ ᐃᒡᓗᖓᑕ ᖄᖓᓄᑦ ᐅᔭᕋᖕᓄᑦ 
ᒥᓪᓗᖅᑐᓂᒃ, ᓱᑰᑐᐃᓐᓇᖏᓱᓂᒋᑦ ᖃᐃᖁᖔᓕᕐᓂᕐᒪᒋᑦ ᐅᖃᐅᔾᔪᓚᐅᖅᖢᓂᒋᑦ ᐱᓕᕆᐊᒃᓴᖏᓐᓂᒃ ᑐᓂᓐᓂᕐᒪᒋᑦ 
ᐊᒥᐊᖅᓯᖁᓪᓗᓂᒋᑦ. ᐊᒥᐊᖅᑎᑕᐅᓂᕐᒥᓂᒃ ᖁᕕᐊᓱᓕᕐᓂᕋᒥᒃ ᖃᐅᑎᓪᓗᒍ ᐅᑎᖅᑐᕕᓃᑦ ᓄᑕᕋᐅᖃᑎᒥᓂᒃ 
ᓇᒃᓴᖅᖢᑎᒃ. ᑕᐃᓱᒪᖓᓂᓂᑦ ᑕᕝᕙ, ᐱᑦ ᒪᒃᑭᖅᑎ ᐱᒋᐊᑦᑎᑦᑎᓕᖅᑐᕕᓂᖅ ᐃᓅᓱᒃᑐᓂᒃ 
ᓴᓇᐅᒐᕆᐅᖅᓴᖅᑎᑦᑎᓪᓗᓂ ᐱᔭᒃᓴᓕᐅᕈᑎᓕᖅᑕᕕᓂᖏᑦ. 

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

2000 

ᑖᓐᓇ ᐱᔭᒃᓴᓕᐅᕈᑎᒋᔭᖓ ᐱᕈᖅᐸᓪᓕᐊᖏᓐᓇᖅᓯᒪᖕᒪᑦ ᐱᑦ ᒪᒃᑭᓐᑎᐅᑉ ᐃᓱᒫᓗᒋᓚᐅᖅᑕᖓᓄᑦ ᐃᓅᓱᒃᑐᑦ 
ᓱᔭᒃᓴᖃᖏᓗᐊᖃᑦᑕᕐᓂᖏᑦ ᐅᓪᓗᒥ ᓄᓇᓕᖕᓂ ᓄᓇᕗᒥ. ᑕᐃᒪ ᑕᕝᕙ ᐱᓕᕆᐊᒃᓴᓕᐅᕈᑎᓚᐅᕐᒪᒋᑦ 100-
ᖏᓐᓃᑦᑐᓂᒃ ᓄᑕᖅᑲᓂᒃ ᐱᓕᕆᐊᖃᐅᖅᑎᑦᑎᖃᑦᑕᓕᖅᐳᖅ. ᑲᖏᖅᓱᒑᐱᖕᒥᐅᓪᓘᓐᓃᑦ ᐃᓚᓕᐅᑎᒻᒪᕆᖕᒪᑕ. 
ᓄᑕᖅᑲᓂᒃ ᐃᑲᔪᖃᑦᑕᖅᑐᑦ ᓴᓇᐅᒐᕆᐅᖅᓴᖅᑎᓱᓂᔪᒃ ᖃᐅᔨᕚᓪᓗᒃᑎᑦᑎᓗᓂ ᓇᖕᒥᓂᖅ ᐅᐱᒋᓇᖅᑐᓂᒃ 
ᓴᕆᒪᓇᖅᑐᓂᒃ ᓴᓇᑎᖃᑦᑕᖅᖢᓂᒋᑦ. ᑕᑯᑎᖃᑦᑕᖅᑕᖏᑦ ᐃᓅᖃᑎᒥᓂᒃ ᐃᖃᓱᑦᑎᐊᕈᓐᓇᕐᓂᕐᒥᒃ ᐊᒻᓗ 
ᕿᓚᓈᕆᒍᓐᓇᖅᑕᖏᓐᓂᒃ ᐱᓕᕆᑎᖃᑦᑕᖅᖢᓂᒋᑦ, ᐅᐱᒍᓱᖕᓇᖅᑐᓂᒃ ᓴᕆᒪᓇᖅᑐᓄᑦ ᐱᓕᕆᑎᓱᓂᒋᑦ. 
 
ᑖᒃᑯᐊ ᑕᕝᕙ ᑎᑎᒃᑐᕋᖅᑕᕕᓂᖏᓐᓂᒃ ᐊᔾᔨᖑᐊᖃᖅᑐᑦ ᑎᑎᕋᖅᕕᒃᓴᐃᑦ ᓂᐅᕕᐊᒃᓴᐅᔪᓐᓇᖅᓯᔪᑦ ᑭᒃᑯᑐᐃᓐᓇᕐᓄᑦ, 
ᐊᒻᒪᓗ ᑮᓇᐅᔭᒃᓴᖅᑕᖏᑦ ᐊᑐᖅᑕᐅᓂᐊᖅᖢᑎᒃ ᐱᓕᕆᐊᒃᓴᓕᐅᕈᑕᐅᓪᓗᑎᒃ ᐃᓅᓱᒃᑐᓄᑦ ᐊᑐᕐᓂᖃᖅᑐᓂᒃ. 
 
ᐅᖃᖅᑏ, ᑭᒡᒐᖅᑐᕐᓗᖓ ᐃᓅᓱᒃᑐᓂᒃ ᓴᓇᐅᒐᒃᓴᓕᐅᖃᑦᑕᖅᑐᓂᒃ ᓄᓇᕗᒥ, ᐊᐅᓚᑦᑎᔨᖓᓐᓂᓪᓗ ᐱᑦ ᒪᑭᓐᑎᒥᒃ, 
ᐅᓪᓗᒥ ᑖᓐᓇ ᖃᐃᓯᒪᖕᒪᑦ, ᖁᕕᐊᑦᑐᖓ ᑐᓂᓯᒍᓐᓇᖅᓯᒐᒪ ᐃᒡᓗᕐᔪᐊᑦᑎᓐᓂ ᒪᓕᒐᓕᐅᖅᑎᐅᖃᑎᓐᓄᑦ 
ᐅᔾᔨᖑᐊᓕᐊᕆᔭᐅᔪᕕᓂᕐᓂᒃ ᐃᓅᓱᒃᑐᓄᑦ ᑕᐃᑲᓂ ᓴᓇᐅᒐᕆᐅᖅᓴᕐᕕᖓᓂ ᓴᓇᔭᐅᔪᕕᓂᕐᓂᒃ. ᑕᐃᒫᒃ ᑕᕝᕙ 
ᓴᖅᑭᔮᖅᑐᒥᒃ ᑕᑯᔪᑕᐅᔪᓐᓇᖅᑐᖅ ᐱᓕᕆᓯᑎᐅᓂᖏᓐᓂᒃ ᐅᓅᓱᒃᑐᖁᑎᕗᑦ ᓄᓇᕗᒥ ᓇᖏᒥᓂᖅ ᐃᑲᔪᖅᓗᑎᒃ 
ᐱᓕᕆᐊᒃᓴᓕᐅᕈᓐᓇᕐᒪᑕ ᐃᓅᓱᒃᑐᖁᑎᑦᑎᓐᓂᒃ ᓄᓇᕗᒥ ᐅᕙᑦᑎᓐᓂ ᑮᓴᐅᔭᑎᒍᑦ ᐃᑲᔪᖅᓴᖅᑕᐅᓪᓗᑎ 
ᐃᓕᖅᑯᓯᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖃᒃᑲᓂᖅᐹᑦ. ᐅᖃᐅᓯᔅᓴᖃᒃᑲᓂᓐᖏᑉᐸᑕ ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᓐᓄᑦ ᑲᔪᓯᓂᐊᕋᑦᑕ ᕼᐊᕕᐅᔭᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏ ᐅᖃᐅᓯᖏᑦ 304–1(6): ᖁᕐᓗᖅᑐᕐᒥ ᕿᓂᖅᑎᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᖃᐅᓯᖃᕈᒪᕗᖓ ᖃᐅᔨᒪᖅᑰᕋᔅᓯ, ᕿᓂᖅᑐᖃᕐᒪᑦ, 
ᐅᓪᓗᒥᓕ ᒪᑭᑉᐳᖓ ᐃᓱᒪᒋᔪᒪᓪᓗᒋᑦ ᑕᐃᒃᑯᐊ ᖁᕐᓗᖅᑐᕐᒥ ᕿᓂᖅᑏᑦ ᑲᑎᒪᔨᖏᑦ. 
 
ᐅᖃᖅᑏ, ᐅᓪᓗᒥ ᑕᕝᕙᓃᑎᓪᓗᑕ ᐊᒥᓱᑲᓪᓚᐃᑦ ᕿᓂᕐᒪᑕ ᓵᓕ ᐅᖃᓇᖅᒥᑦ, ᓂᕈᐊᖅᑎᒋᔭᕐᒪ ᐃᓚᖓᑦ. ᓵ 
ᐊᓯᐅᖅᑲᓯᒪᓕᕐᒪᑦ ᓄᓇᒥ ᐱᓇᓱᐊᕈᓯᐅᑉ ᓄᓐᖑᒋᓚᐅᖅᑕᖓᓂᓂᑦ ᐊᒻᒪ ᐅᕙᓂ ᐃᔅᓯᕚᖅᑎᓪᓗᑕ ᓱᓕ ᕿᓂᕐᒪᑕ. 
 
ᐅᖃᖅᑏ, ᐃᑲᔪᖅᓱᕈᒪᕙᒃᑲ ᓄᓇᓕᒻᒥᐅᖁᑎᒃᑲ ᑲᑎᒪᑦᑎᐊᖁᓪᓗᒋᑦ ᐃᑲᔪᖅᑎᒌᓪᓗᑎᓪᓗ ᒫᓐᓇ 
ᐊᔅᓱᕈᕐᓇᖅᑐᒦᑎᓪᓗᒋᑦ. ᐅᖃᖅᑏ, ᖁᔭᓐᓇᒦᕈᒪᒋᕙᒃᑲ ᑲᓇᑕᒥ ᐅᓇᓖᑦ ᕿᓂᖃᑕᐅᒻᒪᑕ ᐊᑐᕐᓂᐊᖅᑐᓂᓪᓗ 
ᓇᔅᓴᖅᓯᒪᒻᒪᑕ. ᑕᒪᑐᒧᖓ ᖁᔭᓐᓇᒦᕈᒪᕗᖓ. 
 
ᐃᓚᖓᑦ ᐊᑐᖃᑦᑕᕋᑦᑎᒃᑯ ᐅᑭᐅᖅᑕᖅᑐᒥ ᐃᓅᓯᖅᑎᓐᓂᑦ ᓴᓐᖏᔪᒥᑦ ᕿᓂᖅᑎᐅᔪᓄᑦ ᐊᑐᖅᑕᐅᕙᑦᑐᓂᒃ 
ᐱᑕᖃᕋᑦᑕ ᓄᓇᓕᑦᑎᓐᓂᑦ. (ᑐᓵᔨᑎᒎᕈᓐᓃᖅᑐᖅ): ᖁᔭᒋᕙᒃᑲ ᐃᓕᓐᓂᐊᖅᑎᑦᑎᑎᖃᑦᑕᕐᒪᑕ ᐊᒻᒪ ᐊᑐᕋᔅᓴᓂᑦ 
ᑐᓂᓯᕙᒻᒪᑕ ᑕᐃᒃᑯᖁᓄᖓ ᐃᑲᔪᖅᐸᑦᑐᓄᑦ ᐊᑭᓕᖅᓱᖅᑕᐅᒐᑎᒃ ᓇᒻᒥᓂᖅ ᐊᑦᑕᓇᖅᑐᒦᑎᑉᐸᑦᑐᑎᒃ ᕿᓂᖅᑐᑎᒃ 
ᑕᐃᒃᑯᓂᖓ ᐊᓯᐅᖅᑲᔪᓂᑦ ᓄᓇᒥ. ᐅᖃᖅᑏ, ᔪᓚᐃᖑᑎᓪᓗᒍ ᑕᕝᕙᓂ ᐊᕐᕌᒍᒥ, ᖁᕐᓗᖅᑐᕐᒥᑦ ᕿᓂᖅᑏᑦ 
ᑲᑎᒪᔨᖏᑦ ᑐᓂᔭᐅᓚᐅᕐᒪᑕ ᐱᔨᑦᓯᕐᓂᕐᒧᑦ ᐃᑲᔪᖃᑦᑕᕐᓂᕐᒥᑦ. 
 
(ᑐᓵᔨᑎᒍᑦ): ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᓱᖃᑎᒋᔪᒪᓪᓗᒋᑦ ᐅᕙᖓ ᓄᓇᓕᖓᓐᓂᑦ ᑕᒪᑐᒧᖓ 
ᑐᐊᕕᕐᓇᖅᑐᒻᒪᕆᐅᔪᒧᑦ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᕼᐊᕕᐅᔭᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 305–1(6): ᐅᖃᐅᓯᐅᑉ ᑐᑭᖓ ᐃᓄᐃᑦ ᖃᐅᔨᒪᔭᑐᖃᖏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᐅᖃᕈᒪᕗᖓ ᓇᓪᓕᒋᒐᒃᑭᑦ ᕿᑐᕐᖓᒃᑲ 
ᐊᒻᒪ ᓕᓐᑕᒧᑦ ᑕᑯᓐᓇᖅᐸᑕ ᑏᕖᒃᑯᑦ. 
 
ᐅᖃᖅᑏ, ᐅᖃᐅᓯᖃᕈᒪᕗᖓ ᐅᖃᐅᓯᐅᖏᓐᓇᖃᑦᑕᖅᑐᒥᑦ ᓄᓇᕗᒻᒥ ᒐᕙᓚᒃᑯᓐᓄᑦ. ᐃᓄᐃᑦ ᖃᖑᔨᒪᔭᑐᖃᖏᑦ. 
ᐅᖃᐅᓯᖅ ᐃᓄᐃᑦ ᖃᐅᔨᒪᔭᑐᖃᖏᑦ ᓄᑖᖑᕗᖅ ᐊᑐᖅᑕᐅᓕᖅᑐᖅ ᐅᓪᓗᒥ, ᐊᑐᖅᑕᐅᕙᓚᐅᓐᖏᓚᖅ ᐊᑖᑕᑦᓯᐊᕋ 
ᐃᓅᑎᓪᓗᒍ ᐅᕙᖓᓗ ᐃᓅᓯᖓᓂᑦ. ᓴᓇᔭᐅᓚᐅᖅᐳᕐᓕ ᓄᓇᕗᒻᒥ ᒐᕙᒪᒃᑯᓐᓄᑦ ᑕᐃᔭᐅᓪᓗᓂ ᐃᓄᐃᑦ 
ᖃᖑᔨᒪᔭᑐᖃᖏᑦ. 
 
ᐃᓄᐃᑦ ᖃᖑᔨᒪᔭᑐᖃᖏᑦ ᑐᑭᖃᖅᐳᖅ ᐃᓄᐃᑦ ᐃᓕᖅᑯᓯᑐᖃᖏᑦ, ᐃᓄᐃᑦ ᐱᖅᑯᓯᖏᑦ, ᐃᓄᐃᑦ ᖃᐅᔨᒪᓂᖏᑦ 
ᐊᒻᒪ ᐃᓄᐃᑦ ᖃᐅᔾᔨᑎᖏᓐᓂᑦ. ᑖᓐᓇᓕᒫᖅ ᑐᑭᖃᖅᐳᖅ ᐃᓅᓇᓱᐊᕐᓂᕐᒥᑦ. ᐃᓅᓇᓱᐊᕐᓂᖅ ᐊᖑᓇᓱᐊᕐᓂᒃᑯᑦ 
ᐃᓄᐃᑦ ᐃᓕᖅᑯᓯᕆᒻᒪᒍ ᑐᑭᖃᖅᓯᓐᓈᕆᓪᓗᓂ ᐃᓄᐃᑦ ᖃᐅᔾᔨᑎᖏᓐᓂᑦ ᐅᕝᕙᓘᓐᓃᑦ ᐃᓅᓯᓕᕆᓂᕐᒥᑦ. 
 
ᐊᑐᖅᑎᓪᓗᓯ ᐅᖃᐅᓯᕐᒥᑦ ᐃᓄᐃᑦ ᖃᖑᔨᒪᔭᑐᖃᖏᑦ ᑕᒪᑐᒥᖓᓕᒫᖅ ᓇᓗᓇᐃᖅᓯᒻᒪᑦ, ᐊᒻᒪᓗ ᑕᐃᒪᖓ 
ᓇᓪᓕᐊᓄᖓᔪᓄ ᐃᓚᒋᓕᐅᑎᔭᕙᓪᓗᓂ ᐃᒻᒪᖃᓗ ᐱᑕᖃᓂᐊᕈᑦᑕ ᐃᓄᐃᑦ ᖃᐅᔨᓴᔭᑐᖃᖏᓂ ᐃᓗᐊᓂ 
ᐱᓕᕆᕕᐅᔪᐃᑦ. 
 
ᑐᑭᖃᕐᓱᓂᓗ ᐱᔪᓐᓇᕆᐊᒧᑦ, ᐱᔪᓐᓇᓐᓂᖅ, ᑲᑐᑎᖃᑎᒌᓐᓂ ᓇᓪᓕᐊᓂ ᐃᓄᖕᓄ ᐊᒻᒪᓗ ᖃᓄᐃᑑᒍᑎᖏᓄ ᐊᒻᒪ 
ᐃᓕᖁᓯᓕᔭᖏᓄ. ᖃᐅᔨᒪᔪᐃᓐᓇᐅᑦᓱᑕᓗ ᓯᕗᓕᕆᓚᐅᖅᓯᒪᔭᕗ ᐱᑕᖃᓚᐅᕐᓯᒪᔾᔭᒐᑎ ᐊᓕᒍᖅᓂ ᑭᓯᐊᓂᑦᑕᐅᖅ 
ᐊᑐᐃᓐᓇᐅᔪᖃᓗᐊᓚᐅᕋᓂᓗᑦᑕᐅᖅ ᑕᖄᓂ, ᐱᑕᖃᓚᐅᖅᓯᒪᓇᑎᓪᓘᓐᓃᑦ ᓴᕕᕋᔭᒐᓚᖕᓂᑦᑕᐅᖅ. 
 
ᐱᑕᖃᓚᐅᕐᓯᒪᓇᓕᓗ ᓴᕕᕋᔭᓂ ᓄᓇᐅᔪᓂ ᓯᕗᖓᒍ ᖃᓪᓗᓈᓂ ᑕᒪᐅᖓᓚᐅᖅᓯᒪᑎᖕᓇᒋᑦ ᐃᒪᐃᑦᓯᒪᑎᓪᓗᒋ 
ᐃᓕᖁᓯᕆᔭᖏᓐᓂ ᐃᓄᐃᑦ ᐊᑑᑎᑎᓪᓗᒋ. ᐅᖃᖅᑎ, ᐱᔪᒪᑦᓱᖓ ᐊᔾᔨᒌᖏᑦᑐᒥ ᓂᕈᐊᖅᑐᓂ ᐅᑯᓄᖓ 
ᐃᓚᒋᓕᐅᑎᓗᒋ ᐅᖃᐅᓯᑦᓴᒃᑲᓄ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐱᔪᒪᔪᐃᑦ ᐊᔾᔨᒌᖏᑦᑐᒥ ᓂᕈᐊᖅᑐᓂ ᐅᑯᓄᖓ ᐃᓚᒋᓕᐅᑎᓗᒋ ᐅᖃᐅᓯᑦᓴᕆᔭᖏᓐᓄ. 
ᐱᑕᖃᖄ ᓈᒻᒪᓴᖏᑦᑐᓂ? ᐱᑕᖃᖏ ᓈᒻᒪᓴᖏᑦᑐᓂ. ᐊᑏᒎᖅ ᑲᔪᓯᒋᐊᕐᓗᑎ ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᐃᖃᓇᐃᔭᖅᑎᐅᖃᑎᑳ. ᑕᐃᒫᓪᓕ ᑐᑭᓯᔪᖓ 
ᖃᓄᐃᓕᖓᓂᖏᓄ ᐃᓄᐃᑦ ᖃᐅᔨᒪᔭᑐᖃᖏᓂ ᐊᒻᒪᓗᑦᑕᐅᖅ ᓱᓕᓪᓚᕆᑦᓱᓂ ᑐᑭᒋᒻᒪᐅ. ᐅᖃᐅᓯᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᒪᐃᑑᓪᓗᓂ ᐱᖁᓯᕆᒐᑦᑎᒍ ᐊᒻᒪᓗ ᐅᖃᖃᑎᖃᓐᓂᐅᔪᐃᑦ ᐃᓄᑦᑎᑐᑦ. 
 
ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᐱᑕᖃᓚᐅᖅᓯᒪᖏᒻᒪ ᓴᕕᕋᔭᓂ ᐊᑐᐃᓐᓇᐅᓇᑎᓪᓗ, ᐱᑕᖃᓚᐅᖅᓯᒪᓇᓂᓗ 
ᐊᐅᓚᐅᑎᓂ, ᐱᑕᖃᓚᐅᖅᓯᒪᓇᓂᓗ ᐃᖁᒻᒪᖁᑎᓂ. ᑕᒪᖅᒥᑦᓯᐊᖅ ᐊᑑᑎᔭᐅᓯᒪᔪᐃᑦ ᐅᕙᖔᕐᓯᒪᑦᓱᑎ ᓇᓄᒥ, 
ᑭᓱᑐᐃᓐᓇᑦᓯᐊᐸᓗᐃ ᓴᓇᔭᐅᓯᒪᓇᑎᑦ. ᐃᒪᐃᒋᐊᖃᓚᐅᕐᓯᒪᑦᓱᑎᓪᓗ ᐃᒻᒥᓂ ᐃᓪᓗᑦᓴᖅᓯᐅᕆᐊᖃᕐᓱᑎ, 
ᐃᒪᐃᑑᓯᒪᓪᓗᑎ ᐊᐳᑎᓂ ᐊᒻᒪ ᓴᓇᑦᓱᒍ ᐃᓪᓗᑦᓴᕆᓂᐊᕋᕕᐅ. ᐱᔪᓐᓇᕐᐸᓚᐅᕐᓯᒪᒥᔪᒍ ᐃᑯᐊᓚᓕᐅᕆᐊᒥ ᐊᒻᒪ 
ᓴᓇᕙᑦᓱᑕ ᓇᒻᒥᓂ ᐊᓐᓄᕌᓂ. ᑕᐃᒫᓪᓕ ᐊᑑᑎᕙᓚᐅᕐᒪᑕ ᐃᓅᓇᓱᐊᓱᑎ ᐱᔪᓐᓇᖅᓂᖏᑎᒍᑦ. ᐃᒻᒪᖃᓗ 
ᑕᐃᒃᑯᐊᖑᓐᓂᖏᑉᐸᑕ, ᐃᒻᒪᖃᓗ ᐱᔪᓐᓇᖅᓂᖏᑉᐸᑕᓗ ᐊᒻᒪ ᐱᓇᓱᐊᖅᓂᕆᔭᖏᓄᓗ ᐊᒻᒪ 
ᐱᔪᓐᓇᖅᓂᕆᔭᖏᓐᓄᑦᑕᐅᖅ, ᑕᒡᒐᐅᓇᔭᖏᓇᑦᑕ ᐅᓪᓗᒥᐅᔪᖅ. 
 

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

2002 

ᐅᖃᐅᔾᔭᐅᒐᑦᑕ ᓄᓇᕗ ᐃᒪᐃᑦᑑᓯᒪᒋᐊᖓᓄ ᓯᑯᐃᓐᓇᖅ ᐊᒻᒪ ᖁᖓᖑᐃᓐᓇᕐᓱᓂ ᐊᒻᒪᓗ 
ᐊᐅᔪᓐᓇᖏᒋᐊᖓᓄᓪᓗ, ᑕᐃᒫᒃ ᐅᖃᐅᑕᐅᓚᐅᖅᓯᒪᕙᑦᑐ. ᐃᒪᐃᓕᕙᓚᐅᕐᓯᒪᕙᑦᓱᑎ ᓱᓇᖃᖏᒋᐊᖓᓄ ᑕᒫᓂ. 
ᐱᑕᖃᕐᑐᑑᓪᓗᑎ ᓂᖅᔪᑏᑦ ᐃᒪᐃᒍᑎᒋᔭᕗ ᐆᒻᒪᔾᔪᑎᒋᔭᑐᐊᕗᑦ ᑕᒫᓐᓂ. 
 
ᐅᓪᓗᒥᓕ ᐊᑑᑎᓕᕋᑦᑕ ᐅᓪᓗᒥᓴᖅᓅᖓᔪᓄ ᖃᓄᐃᑑᔾᔪᑎᓄ ᑭᓯᐊᓂ ᐃᓄᐃᑦ ᖃᐅᔨᒪᔭᑐᖃᖏ ᐃᒪᐃᑦᑑᓪᓗᓂ 
ᓄᑖᖅ ᐅᖃᐅᓯᖅᑕ ᐊᑑᑎᔭᐅᓕᕐᑐ ᐅᓪᓗᒥᐅᓕᖅᑐ ᐊᒻᒪᓗ ᐅᖃᕆᐊᑲᓐᓂᕈᒪᑦᓱᖓᓗᑦᑕᐅᖅ. ᓱᓕᕚ ᐃᓚᒋᒋᐊᖓᓄ 
ᐃᓄᐃᑦ ᐱᖁᓯᖏᓐᓄ? ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᐃᕿᑦᑐᖅ. ᑲᑎᒪᔩᑦ ᐅᖃᐅᓯᑦᓴᖏᑦ. ᒥᓂᔅᑕ ᐊᓄᕈᐊᖅ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 306–1(6): ᐅᖃᓕᒫᒐᖅ ᐅᖃᓕᒫᒐᓕᐊᒥᓂᖓ ᕘᓂ ᕗᕌᓐᓴᓐ 
 
ᒥᓂᔅᑕ ᔮᒃ ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᐃᑦᓱᓂᐊᓗ ᐊᔪᕆᖅᓱᐃᔩᑦ ᑕᒪᐅᖓᕆᖓᑎᓪᓗᒋ 
ᓄᓇᒋᔭᑎᖕᓄ ᒥᑦᓴᐅᓯᓗᒍ 1912ᐸᓯᖕᒥ, ᑕᒪᐅᖓᕋᒥᓗ ᓇᔫᑎᓯᓪᓗᑎ ᐃᖃᓗᑦᑑᑦᓯᐊᖅᒥ ᑭᓯᐊᓂ ᑐᖔᒍᑦ 
ᐱᑕᖃᓕᕐᐸᓪᓕᐊᓗᑎ ᐊᒻᒪᓗ ᐊᒥᓱᖑᕙᓪᓕᐊᑦᓱᑎᓪᓗ ᖃᓪᓗᓈᑦ ᑕᒪᐅᖓᖅᓱᑎ. 
 
1953ᖑᑎᓪᓗᒍ, ᐅᕕᒃᑲᖅ ᖃᓪᓗᓈᖅ ᐊᔪᕆᖅᓱᐃᔨ ᑕᒪᐅᖓᖅᓱᓂ ᓇᐅᔮᒧ ᑕᒫᓂᒥᐅᖑᑎᓪᓗᖓ ᐊᒻᒪᓗ 
ᑕᐃᒍᖅᐸᓚᐅᕐᓯᒪᔭᕗ ᐃᑦᓯᕌᔪᐊᑯᓗ ᐊᒻᒪᓗ ᑕᐃᒍᖅᑕᐅᑦᓱᓂ ᖃᓗᓪᓈᑎᑐᑦ ᐊᑎᖓ ᕘᓂ ᕗᕌᓐᓴᓐ; 
ᖃᐅᒪᔨᓚᐅᖅᓯᒪᖏᒃᑲᓗᐊᕐᑐᖓᓕ ᖃᓪᓗᓈᑎᑐᑦ ᐊᑎᖃᓂᕆᐊᖓᓄ ᑭᓯᐊᓂ ᑕᐃᒍᖅᐸᑦᓱᑎᒍ ᐃᒻᒥᓂᖅᓱᕐᓱᑕ. 
 
ᑭᓯᐊᓂ ᐅᕕᒃᑲᐅᓚᐅᕐᓯᒪᒻᒪ ᐊᔪᕆᖅᓱᐃᔨᐅᑦᓱᓂ ᐊᒻᒪᓗ ᐊᑑᑎᕙᓚᐅᕐᓯᒪᑦᓱᓂ ᐊᐅᓪᓚᐸᑉᓱᓂ ᓇᓪᓕᐊᓄ 
ᓄᓇᓕᐅᔪᓄ ᐅᑯᓄᖓ ᐃᖃᓗᑦᑑᑦᓯᐊᖅ, ᑭᖓᐃᑦ, ᐃᓪᓗᓕ, ᑲᖏᖅᓯᓂᖅ, ᐊᖅᕕᐊᑦ ᐊᒻᒪᓗᑦᑕᐅᖅ ᓇᐅᔮᑦ. 
ᐊᐅᓪᓚᐸᑦᑎᓪᓗᒍ ᓄᓇᓕᖕᒥ ᓄᓇᓕᖕᒧ ᐊᔾᔨᓕᐅᕆᕙᓚᐅᖅᓯᒪᓐᓂᕐᒪ ᐅᕝᕙᓗ ᐊᔾᔨᓕᐅᕆᑦᓱᓂ 
ᓴᕿᑕᐅᓯᒪᓕᖅᓱᑎᓪᓗ ᕿᒥᖅᕈᐊᒐᖅᑎᒍ. 
 
ᑕᒪᒃᑯᐊ ᐆᑦᑑᑎᒐᓴᐃᑦ ᐃᓗᐊᓂ ᖃᓄᐃᑦᑑᓂᖏᓄ ᐊᔾᔨᖏ ᑕᐃᑯᐊ ᐊᔾᔨᓕᐅᖅᐸᑦᑕᒥᓂᖏ ᑭᓯᐊᓂ ᖃᐅᔨᒪᑦᓱᒍᓗ 
ᑕᐃᓐᓇ ᕿᒥᖅᕈᐊᒐᖅ ᓂᐅᕕᐊᑦᓴᐅᓂᐊᓕᕐᓂᐊᓄ ᕿᒥᖅᕈᐊᒐᖅᓄ ᓂᐅᕕᖅᕕᖕᓂ ᓯᕗᖓᒍᑦ ᖁᕕᐊᓱᕝᕕᐅᑉ 
ᐊᒻᒪᓗ ᐱᐅᓇᔭᕖᖓᕐᓱᓂ ᖁᕕᐊᓲᑎᑦᓴᑦᓯᐊᕙᐅᓪᓗᓂ. ᐃᑲᔪᖅᓱᓗᒍ ᐊᔪᕆᖅᓱᐃᔨ ᕗᕌᓐᓴᓐ, 
ᐊᔪᕆᖅᓱᐃᔨᐅᔾᔭᒍᓐᓃᖅᑑᒐᓗᐊᖅ ᐊᒻᒪᓗ ᓄᓇᖃᓕᕐᓱᓂ ᐸᖕᑎᖕᑕᓐ, ᕗᐃᑎᔅ ᑲᓚᒻᒥᐊᒥ. ᑕᑯᖁᑎᒐᒃᑯ ᐊᑕᐅᓯᖅᒧ 
ᑭᖓᖅᒥᐅᑕᒧ ᐅᖃᔪᑦᓱᓂ ᐱᐅᓇᔭᕆᐊᖓᓄ ᐃᓕᓐᓂᐊᕈᑎᑦᓴᓯᐊᕙᐅᓇᔭᕆᐊᖓᓄ ᐊᒻᒪᓗ ᓴᕿᑎᓪᓗᒋᑦ 
ᐃᓕᓐᓂᐊᖅᕕᖕᓄ ᐊᒻᒪᓗ ᐊᑑᑎᓴᐅᓗᓂ ᐃᓕᓐᓂᐊᕈᑎᐅᓗᓂ ᓱᕈᓯᖅᓄ. 
 
ᖁᕕᐊᓱᕝᕕᒻᒥᑦ ᖁᕕᐊᓲᓯᐊᑦᑎᐊᕈᒪᒍᕕᑦ ᑕᒪᓐᓇ ᐱᐅᒐᔭᖅᐳᖅ ᓴᖅᑮᔾᔪᑕᐅᓪᓗᓂᓗ ᓄᓇᕗᓕᒫᕐᒧᑦ 
ᐃᓕᑕᕆᔭᐅᒻᒪᑕ ᐃᖅᑲᐅᒪᔭᐅᒻᒪᑕᓗ ᑕᐃᒃᑯᐊᖑᓚᐅᖅᑐᑦ. ᖃᐅᔨᒪᓪᓚᑦᑖᓐᖏᒃᑲᓗᐊᖅᑐᖓ ᓇᓕᐊᓐᓃᒻᒪᖔᖅ 
ᐅᖃᓕᒫᒐᖃᕐᕕᒻᒥᑦ ᑭᓯᐊᓂ ᓇᓗᓇᓐᖏᑦᑐᖅ ᐊᑐᐃᓐᓇᐅᓛᕐᒪᑕ ᐅᑭᐅᖅᑕᖅᑐᒥᑦ ᑯᐊᐸᒃᑯᓐᑦᓂ. 
ᑐᑭᓯᒋᐊᒃᑲᓐᓂᕈᒪᒍᔅᓯ ᓇᑭᑦ ᐱᔪᓐᓇᕐᒪᖔᖅᓯᐅᒃ ᐅᕙᖓ ᒥᓂᔅᑕᖃᕐᕕᖓᓐᓄᑦ ᐅᖄᓚᔪᓐᓇᖅᐳᓯ. 
ᐅᖃᓕᒫᒐᑦᑎᐊᕙᒻᒪᕆᐅᔪᖅ ᐃᓚᒋᐊᕈᔾᔭᐅᓪᓗᓂᓗ ᐃᓕᔅᓯᓐᓄᑦ. 
 
ᑖᒃᑯᐊ ᐊᔾᔨᓐᖑᐊᑦ ᐊᔾᔨᓕᐅᖅᑕᐅᕙᓚᐅᖅᐳᑦ 1950-ᖏᓐᓂᑦ; ᓇᐅᔮᓃᓚᐅᖅᓯᒪᒋᕗᖅ 1953-ᒥᑦ. ᑭᓯᐊᓂ 
ᖃᐅᔨᒃᑲᐃᓇᓱᑐᐃᓐᓇᖅᐳᖓ ᑖᒃᑯᐊ ᐅᖃᓕᒫᒐᐃᑦ ᓴᖅᑭᓛᓕᕐᒪᑕ ᐃᖅᑲᐅᒪᔾᔪᑕᐅᓪᓗᑎᒃ 1950-ᖏᓐᓂᑦ ᐃᓄᐃᑦ 
ᐃᓕᖅᑯᓯᕆᓚᐅᖅᑕᖓᓐᓂᑦ ᑕᑯᔪᓐᓇᖁᓪᓗᓯ ᑭᒃᑰᓚᐅᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓇᕈᐊᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 307–1(6): ᐊᕐᓇᓄᑦ ᓄᓇᕗᒥ ᐃᓕᑕᕆᔭᐅᔾᔪᑎᒃ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᔾᔪᑎᒋᓪᓗᒍ ᓇᓪᓕᒍᓲᓯᖓ ᐊᓈᓇᐅᔫᑉ 
ᕿᑐᕐᖓᖏᓐᓄᑦ ᐱᔾᔪᑎᒋᓪᓗᒍᓗ ᓱᕈᓯᖅ ᖃᓂᔅᓴᓂᖅᓴᐅᓂᖓ ᐊᓈᓇᒥᓂᑦ ᐊᑖᑕᖓᓂᐅᓐᖏᓂᖅᓴᖅ, ᓱᕈᓯᖅ 
ᐱᕈᖅᓴᓲᖑᒻᒪᑦ ᑕᕝᕙᓂ ᓯᓚᕐᔪᐊᕐᒥ. 
 
ᐅᕙᒍᑦ ᐊᖑᑎᐅᓪᓗᑕ ᐊᕐᓇᓂᒃ ᐋᓐᓂᖅᑎᕆᓚᐅᖅᓯᒪᒋᐊᖃᓐᖏᓇᑦᑕ ᑎᒥᒃᑯᑦ, ᐃᓱᒪᒃᑯᑦ ᐅᕝᕙᓘᓐᓃᑦ 
ᖁᓄᔪᓐᓂᐊᕐᓂᒃᑯᑦ. ᐊᕐᓇᐃᑦ ᓱᔭᐅᒋᐊᖃᓐᖏᑦᑎᐊᖅᐳᑦ ᓇᒥᑐᐃᓐᓇᖅ ᑕᖅᑳᓂ ᐅᕝᕙᓘᓐᓃᑦ ᑕᖅᑲᒃᑯᓄᖓ 
ᐱᔨᑦᓯᖅᑐᓄᑦ, ᐅᕝᕙᓘᓐᓃᑦ ᓇᒥᑐᐃᓐᓇᑦᑎᐊᖅ. ᐊᕐᓇᐃᑦ ᓄᓇᕗᒻᒥ ᓴᐃᓕᑦᑎᐊᕆᐊᖃᕐᒪᑕ ᐊᖏᕐᕋᒥᓂᑦ, 
ᐃᖅᑲᓇᐃᔭᕐᕕᒥᓂᑦ, ᐊᒻᒪ ᓄᓇᒥ ᓇᒥᑐᐃᓐᓇᖅ ᓯᓚᕐᔪᐊᕐᒥ. 
 
ᐅᖃᖅᑏ, ᐅᖃᐅᔾᔨᔪᒪᕗᖓ ᑖᓐᓇ ᒪᓕᒐᓕᐅᕐᕕᒃ ᓴᓇᖁᓪᓗᒍ ᓇᓗᓇᐃᒃᑯᑎᒥᑦ ᐃᓕᑕᕆᔭᐅᔾᔪᑎᒥᑦ 
ᐱᓂᕐᓗᑦᑕᐅᒋᐊᖃᓐᖏᒻᒪᑕ ᓄᓇᕗᒻᒥ. ᐅᖃᐅᔾᔨᒋᐊᕈᒪᒋᕗᖓ ᒫᓐᓇᐅᔪᖅ ᒪᓕᒐᓕᐅᖅᑏᑦ ᐃᓕᔭᐅᖁᓪᓗᒋᑦ 
ᑕᐃᔅᓱᒥᖓ ᓇᓗᓇᐃᒃᑯᑎᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 308–1(6): ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᐃᒪᕐᒥᐅᑕᓂᒃ ᐆᒪᔪᕐᓂᑦ. ᐃᓄᐃᑦ ᓂᕿᓪᓗᐊᑕᕆᒻᒪᒋᑦ ᐃᒪᕐᒥᐅᑕᐃᑦ. ᐊᖑᓇᓱᑦᑎᐅᖏᓐᓇᕐᓂᑰᓪᓗᖓ 
ᑕᑯᔭᐃᓐᓇᐸᓗᒋᓯᒪᒐᒃᑭᑦ ᐃᒪᕐᒥᐅᑕᐃᑦ. 
 
ᑕᐅᓴᒐᓴᓐᓂᑦ ᑕᐅᓴᒐᓴᓐᓂᑦ ᐊᕐᕌᒍᓂᑦ ᑕᒫᓂᒥᐅᑕᐅᓯᒪᓕᕋᑦᑕ. ᐅᖃᖅᑐᖃᖅᑲᐅᒻᒪᑦ ᐅᐊᑦᑎᐊᕈ, ᒫᓐᓇᓕᓴᕐᓂᑦ 
ᐊᑐᕋᔅᓴᖅᑕᖃᓚᐅᓐᖏᒻᒪᑦ ᓴᓇᕐᕈᑎᒐᓚᓐᓂᑦ, ᑭᓯᐊᓂ ᐊᑐᕈᓐᓇᖅᑕᑎᓐᓂᑦ ᐊᑐᖃᑦᑕᓚᐳᕋᑦᑕ 
ᓄᓇᑦᑎᓐᓃᓐᖔᖅᑐᓂᒃ. ᐅᔭᕋᐃᑦ ᐊᑐᖃᑦᑕᖅᓯᒪᔭᕗᑦ ᐊᒻᒪ ᓅᖃᑦᑕᖅᓯᒪᔭᕗᑦ ᑕᒫᓂ ᐃᓅᑎᓪᓗᑕ 
ᐊᒥᓱᒻᒪᕆᐊᓗᓐᓂᑦ ᐊᕐᕌᒍᓂᑦ. 
 
ᕼᐋᓐᓇᓚᒐᓴᐃᑦ ᐊᕐᕌᒍᐃᑦ ᓈᓯᒪᓕᕐᒪᑕ ᐊᕐᕙᒐᓱᒋᐊᖅᐸᓚᐅᕋᑦᑕ. ᓂᐅᖅᑯᑎᖃᕋᓱᐊᖅᑐᑦ ᐊᕐᕐᕙᒐᓱᐊᖅᑏᑦ 
ᑎᑭᓕᓚᐅᖅᐳᑦ ᖃᓪᓗᓈᓂᑦ ᑕᒪᐅᖓ. 1945-ᒥᓂᑦ ᐃᓕᑕᕆᔭᐅᓯᒪᓕᕐᒪᑕ ᐅᑭᐅᖅᑕᖅᑐᒥᑦ ᐊᕙᑎᖏᑦ. 
 
ᑭᓯᐊᓂᓕ ᐅᖃᖅᑏ, ᐅᖃᕈᒪᕗᖓ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖃᕐᕕᖓᑦ ᐊᑐᓐᖏᒻᒪᑦ ᖃᐅᔾᔨᑎᖏᓐᓂᑦ 
ᐅᕝᕙᓘᓐᓃᑦ ᖃᐅᔨᒪᔭᖏᓐᓂᑦ ᓄᓇᕗᒻᒥᐅᑐᖃᐃᑦ. ᑕᒫᓃᔅᓯᒪᓕᕐᒪᑕ ᐊᒥᓱᒻᒪᕆᓐᓂᑦ ᐊᕐᕌᒍᓂᑦ, ᖃᐅᔨᖅᐸᑦᑐᑎᒃ 
ᐃᓄᓐᓂᑦ ᐊᒻᒪ ᐊᕙᑎᑦᑎᓐᓂᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᓱᓇᑯᑖᖃᑦᑎᑕᐅᒐᓚᖏᑦᑎᐊᕐᒪᑕ. ᑭᓯᐊᓂ ᑭᖑᓂᐊᒍᑦ ᖃᐅᔨᓴᖅᑕᐅᓯᒪᔪᑦ 
ᖃᓄᐃᓕᖓᓂᕆᓕᖅᑕᖏᓐᓂᒃ ᑐᓂᔭᐅᓕᑕᐃᓐᓇᓚᐅᕋᑦᑕ ᐊᒻᒪᓗ ᐱᔭᐅᔪᓐᓇᕐᓂᖃᕐᕕᖏᑕ 
ᓄᖅᑲᖅᑕᖃᕐᕕᓕᖅᓱᖅᑕᐅᓪᓗᑎᒃ ᐃᓱᒪᒋᔭᐅᓯᒪᔪᑦ ᓄᖑᑐᐃᓐᓇᕆᐊᖃᓕᖅᑐᑦ ᓂᕐᔪᑎᑦ. 

ᐃᒪᕐᒥᐅᑕᓕᕆᔨᒃᑯᑦ ᐃᓄᖕᓂᒃ ᐃᑲᔪᖅᓱᐃᒃᑲᓐᓂᕆᓕᐊᓕᐅᒐᓗᐊᑦ ᐊᒻᒪᓗ ᐅᕙᑦᑎᓐᓂᒃ ᐃᓕᓐᓂᐊᖅᑎᑦᑎᓗᑎᒃ 
ᐃᒪᕐᒥᐅᑕᐃᑦ ᐃᓅᓯᑦᑎᓐᓄᑦ ᐱᒻᒪᕆᐅᖃᑕᐅᓂᖅᐹᖑᒻᒪᑕ, ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓄᑕᕋᖅ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 309–1(6): ᐃᓄᑐᖃᐃᑦ ᐃᖅᑲᖅᑐᐃᕕᒻᒥ ᐃᓚᐅᓂᕆᖃᑦᑕᖅᑕᖓᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑎᕋ ᓄᑕᕋᖅ, ᑭᓇᑭᐊᖅ ᓄᑕᕋᕐᒥᒃ ᑕᐃᓯᖅᑲᐅᒻᒪᑦ. ᐃᓛᓐᓂᒃᑯᑦ 
ᐃᓄᐃᑦ ᐃᖅᑲᖅᑐᐃᕕᒻᒧᐊᕌᖓᒥᒃ ᐱᖁᔭᕐᒥᒃ ᓱᕋᐃᔪᕕᓂᐅᑎᓪᓗᒋᑦ. ᐃᓛᓐᓂᒃᑯᓪᓗ ᐃᓄᑐᖃᐃᑦ 
ᐃᓚᒋᔭᐅᓲᖑᒻᒥᖕᒪᑕ ᖃᓄᐃᓕᔨᓂᐅᓂᐊᖅᑐᓂᑦ ᐊᒻᒪᓗ ᐅᖃᕐᕕᖃᖅᑎᑕᐅᓲᖑᔪᑦ ᐃᖅᑲᖅᑐᐃᕕᒻᒥ. 
 
ᐃᓄᑐᖃᐃᑦ ᓄᓇᓕᐅᔪᓂᑦ ᐃᓚᒋᔭᐅᓲᖑᒻᒪᑕ ᐃᖅᑲᖅᑐᐃᕕᓕᕆᔨᒃᑯᑦ ᓄᓇᓕᓐᓄᐊᕌᖓᑕ. ᑕᒪᓐᓇ 
ᐅᖃᐅᓯᕆᑐᐃᓐᓇᕈᒪᖅᑲᐅᔭᒃᑲ ᐃᓄᐃᑦ ᖃᐅᔨᒪᓂᐊᕐᒪᑕ, ᑕᒪᓐᓇ ᓴᖅᑭᑦᑐᒪᑐᐃᓐᓇᖅᑲᐅᔭᕋ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 310–1(6): ᖁᑭᐅᑎᓄᑦ ᐊᒃᓱᕈᓐᓇᕐᓂᐅᔪᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᐅᖅᑎᕗᑦ ᖁᔭᒋᔪᒪᕙᕋ, ᐅᖃᐅᓯᖃᖅᑲᐅᒻᒪᑦ 
ᐃᖅᑲᖅᑐᐃᕕᓕᕆᔨᒃᑯᓐᓂᓐᖔᕐᓗᓂ, ᖁᑭᐅᑎᓄᑦ ᐱᔾᔪᑎᒃᓴᖅ ᐊᒻᒪᓗ ᑕᒪᓐᓇ ᐊᑯᓂᐅᓕᖅᑐᒧᑦ 
ᐱᔾᔪᑎᒃᓴᐅᓯᒪᓕᕐᒪᑦ. ᑕᒪᓐᓇ ᑐᓴᕐᓗᒍ ᐱᐅᕗᖅ. 
 
ᐅᖃᖅᑏ, ᐅᖃᕈᒪᕗᖓ ᐃᓄᐃᑦ ᓄᓇᕗᒻᒦᑦᑐᑦ, ᐅᕝᕙᓘᓐᓃᑦ ᓄᓇᕗᑦ ᓯᓚᑖᓃᑦᑐᑦ. ᑕᒫᓃᓐᓇᑦᑕ ᐱᔾᔪᑎᒋᓪᓗᒍ 
ᐊᒪᐅᕕᓂᖅᐳᖅ ᑲᓇᑕᒥᓪᓘᓐᓃᑦ ᑕᐃᔭᐅᓚᐅᖅᓯᒪᑎᓐᓇᒍ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑕᐅᓚᐅᖅᓯᒪᑎᓐᓇᒋᓪᓘᓐᓃᑦ, ᑕᒫᓃᓕᓚᐅᖅᓯᒪᕗᒍᑦ. ᐅᑭᐅᖅᑕᖅᑐᒥᓘᓐᓃᑦ 
ᒪᓕᒐᓕᐅᖅᑐᖃᖅᐸᓪᓕᐊᓕᓚᐅᖅᓯᒪᑎᓐᓇᒍ ᐃᓄᖁᑎᕗᑦ ᑕᒫᓃᑦᑐᑐᖃᐅᒻᒪᑕ. ᐊᔾᔨᐅᖏᑦᑑᓪᓗᑕ 
ᓄᓇᖃᖅᑳᓯᒪᔪᑎᒍᑦ ᑕᒫᓃᑉᐳᒍᑦ. ᓇᒻᒥᓂᖅ ᐱᐅᓯᖃᖅᐳᒍᑦ ᐊᒻᒪᓗ ᐱᖅᑯᓯᖃᕆᓪᓗᑕ. ᐊᓯᖏᑎᑐᑦ 
ᑲᓇᑕᒥᐅᖏᓐᓇᖅᑐᑎᑐᑦ ᑲᒪᒋᔭᐅᔭᕆᐊᖃᓚᐅᖅᓯᒪᖏᒃᑲᓗᐊᖅᑐᒍᑦ. ᐅᖃᖅᑏ, ᐊᖏᕈᑎᐅᑉ ᐃᓚᖓᓂ 5-ᒥ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᖏᖃᑎᖃᖅᓯᒪᑎᓪᓗᑕ ᐊᒻᒪᓗ ᐅᖃᖅᓯᒪᓪᓗᑎᒃ ᐅᕙᑦᑎᓐᓂᒃ 
ᑲᒪᒋᔭᖃᕐᓂᐊᕐᓂᕋᖅᓯᒪᔪᑦ ᐊᒻᒪᓗ ᒪᓕᒐᓕᐅᕐᓂᕆᔭᑦᑎᓐᓂᒃ ᓄᓇᕘᖃᓕᑐᐊᕈᑦᑕ. 
 
ᐅᖃᖅᑏ, ᖃᓄᐃᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ, ᐅᒃᐱᕈᓱᒃᐸᑕ ᐃᓚᖓᓂ 5-ᒥᒃ, ᖃᓄᐃᒻᒪᑦ ᐱᔪᓐᓇᐅᑎᑦᑎᓐᓂᒃ 
ᐊᖅᓵᖅᓯᓇᓱᑲᐅᑎᒋᕙᑦ ᐊᓯᕙᖅᑐᖁᑎᑦᑎᓐᓂᑦ ᐊᒻᒪᓗ ᒪᓕᒐᓕᐅᖅᑕᐅᓪᓗᑎᒃ ᖄᖅᑲᓐᓂᐊᒍᑦ. 
 
ᐅᖃᕋᓱᐊᖅᐳᖓ, ᐅᖃᖅᑏ, ᑭᓇᑐᐃᓐᓇᕐᓘᓐᓃᑦ ᓄᓇᕗᒻᒧᐊᓚᐅᖅᑎᓐᓇᒍ ᑕᒫᓃᓕᓚᐅᖅᓯᒪᒐᑦᑕ. ᓇᒻᒥᓂᕐᓗ 
ᐃᓱᒪᒋᔭᖃᓲᖑᓪᓗᑕ ᐱᐅᓯᖃᕆᓪᓗᑕᓗ. ᐅᕙᒍᑦ ᒪᓕᒐᓕᐅᖅᑕᐅᔪᒪᖏᑦᑐᒍᑦ ᐃᓄᑐᐃᓐᓇᐅᔪᑎᑐᑦ. ᒥᓂᔅᑕᐅᑉ  

ᐅᖃᐅᓯᒃᓴᕆᖅᑲᐅᔭᖓ ᐱᒻᒪᕆᐊᓘᕗᖅ ᐊᒻᒪᓗ ᐱᒃᑯᒋᑦᑎᐊᖅᐸᒃᑲ ᓄᓇᕗᑦ ᑐᓐᖓᕕᒃᑯᓐᓂᒃ ᐱᓕᕆᖃᑎᖃᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐃᓚᖏᑦ ᑲᑎᒪᔩᑦ: ᐋᕼᐊᐃᓪᓛᒃ, ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓯᒃᑲᓐᓂᖓᓂᒃ ᒪᓕᒐᓕᐅᖅᑏᑦ ᐅᖃᐅᓯᒃᓴᖃᖅᑐᖃᖅᐹ? ᒪᒃᓖᓐ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 311–1(6): ᐊᐅᓚᑦᓯᓂᕐᒥᒃ ᓄᑦᑎᖅᓯᓂᖅ - ᐃᑲᔫᑎᐅᒐᔭᕐᑐᖅ ᐊᑯᓂᐅᔪᒧᑦ 
ᓇᒻᒥᓂᖅ ᑐᓐᖓᓂᖃᕐᓂᒧᑦ 
 
ᒪᒃᓖᓐ: ᒪᑦᓇ, ᐅᖃᖅᑎ. ᐅᖃᖅᑎ, ᐅᓪᓗᒥ ᑕᐃᒍᐃᔾᔨᕗᖓ ᑕᐸᐃᖅᓯᒪᓂᕐᓅᕙᖓ ᐊᒻᒪ ᑕᐸᐃᖅᓯᒪᒧ ᐅᑯᓂᖓ 
ᖃᓄᐃᓕᓯᒪᓂᖏᓄ ᐃᓗᐊᓂ ᒐᕙᒪᑐᖃᑯ ᒐᕙᒪᖏ ᐱᓕᕆᓂᖃᕐᑎᓪᓗᒋ ᐃᓱᒫᓘᑎᐅᔪᓄ ᐃᓗᐊᓂ ᐊᐅᓚᑦᓯᓂᕐᒥ 
ᓄᑦᑎᖅᓯᓂᖅᓂ. 
 
ᐅᖃᖅᑎ, ᑲᖑᓇᔾᔭᖏᒻᒪ ᑕᐃᒃᑯᐊ ᓄᓇᕗᑯ ᐊᑑᑎᑎᑦᓯᓗᐊᕐᒪᑕ ᐅᑯᓂᖓ ᒐᕙᒪᑯᖃᑯ ᑐᓐᓂᕈᑎᒋᓯᒪᔭᖏᓄ. 
 
ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ ᐅᖃᐅᓯᖃᕐᓯᒪᓪᓗᑎ ᐃᓱᒪᒋᓯᒪᔭᖏᓄ ᐅᑯᓇᓂ ᑭᖒᒪᔭᐅᔪᓂ ᓄᓇᕗᒧ 
ᐱᓕᕆᓂᖃᓂᐊᕐᓗᑎ ᐃᓕᖓᓂᖃᕐᑐᓂ ᐱᓇᓱᐊᓂᖃᓂᑦᓴᐅᔪᓄ ᐃᒻᒥᓂᖅᓱᓂᓄ ᑮᓇᐅᔾᔭᓴᕈᑎᑦᓴᓄ 
ᐱᕙᓪᓕᐊᓂᖏᓄ. ᐅᖃᖅᑎ, ᑕᐃᒎᑎᔭᕗ ᐃᓕᖓᔪ ᐱᕙᓪᓕᐊᑎᑕᐅᓂᖏᓄ ᐃᓕᖓᓪᓗᑎ ᑕᒪᑐᒧᖓ 
ᑕᐃᒎᑎᐅᓪᓗᑎ ᐊᒻᒪ ᐃᑲᔪᖅᓱᕐᑕᐅᓪᓗᑎ ᐃᓗᐊᓂ ᓯᓚᖅᔪᐊᖅᒥᓗᑦᑕᐅ. 
 
ᐊᐅᒡᒍᓯ 2000ᒥ, ᓯᕗᓕᐅᖅᑎᖏ ᑲᓇᑕᐅᑉ ᖁᑦᓯᓂᖅᐹᓂ ᐊᕕᑦᑐᖅᓯᒪᓂᖏᑎᒍ, ᐊᒻᒪ ᐱᖓᓱᐃᑦ 
ᐊᕕᑦᓯᒪᓂᖏᑎᒍ ᓴᖀᓯᒪᓪᓗᑎ ᐃᒪᐃᓕᖓᔪᓂ ᐅᓂᒃᑲᐅᑎᓂ. 
 
"ᓯᕗᓕᐅᖅᑏ ᑕᐅᒍᐃᔾᔨᒪᓪᓗᑎ ᐅᑯᓄᖓ ᒐᕙᒪᑐᖃᑯᓐᓄ ᐱᓕᕆᖃᑎᖃᓂᐊᕐᓗᑎ ᓄᓇᕗᒥ, ᔫᑳᓐ ᐊᒻᒪᓗ 
ᓄᓇᑦᓯᐊᖅᒥ ᐱᓕᑦᓯᓂᐊᕐᓱᑎ ᑮᓇᐅᔾᔭᓴᕈᑎᑦᓴᓄ ᐱᕙᓪᓕᐊᑎᑕᐅᓂᖏᓄ ᐃᑲᔪᕈᑎᓄ ᐊᒻᒪᓗ ᐱᕙᓪᓕᐊᑎᑦᓯᓗᑎ 
ᖃᓄᐃᒋᐊᕈᑎᑦᓴᓄ ᓇᒻᒥᓂᖃᖅᑑᔪᓄ ᐱᕈᐃᓂᕆᓂᐊᕐᑕᖏᓄ ᒫᓐᓇᐅᔪᖅ ᐱᓂᐊᕐᒪᑕ ᖃᓄᒋᐊᖅᓗᒋ ᐃᑲᔫᑏᑦ, 
ᐃᓕᖓᔪᐃᑦ ᑮᓇᐅᔾᔭᓴᕈᑎᑦᓴᓄ ᐱᕈᖅᐸᓪᓕᐊᓂᖏᓄ". 
 
ᓯᕗᓕᐅᖅᑏᑦ ᐊᖏᖃᑎᒌᑦᓯᒪᓪᓗᑎ ᐃᒪᐃᒻᒪ ᓴᖏᔫᓗᓂ ᐅᑭᐅᖅᑕᖅᑐᒥ ᑮᓇᐅᔾᔭᓴᕈᑎᑦᓴᓄ ᐃᒪᐃᓂᐊᕐᓗᓂ 
ᐊᑉᐸᐃᒋᐊᕐᓗᓂ ᐊᑑᑎᓂᖃᓗᐊᕐᓂᒥ ᐊᒻᒪᓗ ᐃᑲᔪᖅᓱᑕᐅᓂᐊᕐᑐᐃᓗ ᐅᑯᓇᓂ ᑕᒪᐃᓂ ᑲᓇᑕᒥᐅᑕᓂ. 
ᓯᕗᓕᐅᖅᑏᑦ ᐃᑲᔪᖅᓱᖅᑐᐃᑦ ᐱᖓᓱᓂ ᐊᕕᑦᓯᒪᓂᖏᑎᒍ ᐃᓗᐊᓂ ᐱᓇᓱᐊᕐᓂᖏᓄ ᐅᑯᓄᖓ ᐊᐅᓚᑦᓯᓂᕐᒥ 
ᓄᑦᑎᖅᓯᓂᖅᓂ. ᐊᐅᓚᑦᓯᓂᕐᒥ ᓄᑦᑎᖅᓯᓂᖅᓂ ᐊᑑᑎᔾᔪᑎᐅᒻᒪᕆᑦᓱᓂ ᐅᑯᓄᖓ ᐊᑯᓃᕐᑐᒥ ᐊᑑᑎᒍᑎᒥ 
ᑮᓇᐅᔾᔭᓴᕈᑎᑦᓴᓄ ᐃᒻᒥᓂᖅᓱᕆᐅᓪᓗᑎ, ᐊᒻᒪᓗ ᐃᓚᖓᓐᓂᑦᑕᐅᖅ, ᐃᓱᒪᒋᒐᓗᐊᕐᓱᒍ ᐃᒪᐃᒻᒪ ᐃᒻᒪᖃ 
ᒐᕙᒪᑐᖃᑯ ᐊᑑᑎᔪᒪᒋᐊᖏᓐᓄ ᐊᕕᑦᑐᖅᓯᒪᓂᖏᑎᒍ ᑕᐃᒪᐃᓂᐊᕐᓗᑎ. 
 
ᒐᕙᒪᑯ ᐅᑭᐅᖅᑕᖅᑐᒥ ᖃᓄᐃᒋᐊᑕᐅᓗᓂ ᐱᑦᑕᓯᐊᕐᓯᒪᓗᑎ ᐃᓕᖓᓂᐊᕐᓯᐊᕐᓗᑎ ᐃᓗᐊᓂ ᐱᔾᔪᑎᑦᓴᖏᓄ 
ᐊᒻᒪᓗ ᐊᑑᑎᒍᑎᒋᓂᐊᕐᑕᖏᓄ ᐃᓗᐊᓂ ᑕᒪᖅᒥ ᐊᕕᑦᓯᒪᓂᖏᑎᒍ. ᐅᖃᖅᑎ, ᐃᓱᒪᐃᓕᖓᓂᕐᓴᐅᓚᐅᕐᓱᖓ 
ᑐᓴᕆᐊᒥ ᒥᓂᔅᑖ ᐃᓄᓕᕆᔨᑯᖃᑯ ᐊᒻᒪ ᐅᑭᐅᖅᑕᖅᑐᒥ ᐱᕙᓪᓕᐊᓂᖏᓄ ᐃᒪᐃᓕᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ 
ᓄᓇᕗᒎᖅ ᓱᓕᑦ ᐊᑐᐃᓐᓇᐅᖏᒻᒪ ᐊᑑᑎᒋᐊᒧ ᐊᐅᒪᑦᓯᓂᕐᒥ ᓄᑦᑎᖅᓯᓂᖅᓂᓗ. ᐱᓗᐊᑦᑕᒻᒪᕆᑦᑐᖅ. 
 
ᐃᓚᖏᑦ ᑲᑎᒪᔩᑦ: ᑲᓐᖓᓈ. 
 
ᒪᒃᓖᓐ: ᐅᖃᖅᑎ, ᐃᒪᐃᑐᑐᐃᓐᓇᐅᔪᑦᓴᐅᒐᒪ ᐃᓄᑐᐃᓐᓇᖅ ᖃᒪᓂᖅᑐᐊᒦᖔᖅᓯᒪᔪᖅ ᑭᓯᐊᓂ ᖃᐅᔨᒪᑦᓱᖓ 
ᐅᖃᐅᓯᐅᔪᓂ ᑐᓴᕆᖃᑕᕆᐊᒥᓗ ᐅᑯᓇᖓ ᒐᕙᒪᑐᖃᑯᓐᓂ. ᐅᖃᐅᔾᔭᐅᒪᓪᓗᑕ ᐋᑐᕚᒥ ᓱᓕᒃᑲᓐᓂᖅ ᐊᒻᒪ  

ᓱᓕᒋᐊᑲᓐᓂᖅᓗ ᐃᒪᐃᒋᐊᖓᓄ ᐱᑕᖃᕈᓐᓃᕆᐊᖓᓄ ᑮᓇᐅᔭᓂ, ᐃᓕᖓᔪᐃᑦ ᐱᕈᖅᐸᓪᓕᐊᔾᔪᑎᓄ ᐃᓗᐊᓂ 
ᓄᓇᓖᑦ ᐊᑐᑉᐸᑦᑕᖏᑦ ᐊᐅᓚᔪᓐᓇᖁᓪᓗᒋ, ᑕᒪᓐᓇᓗ ᐱᑦᓯᐊᖅᓯᒪᓂᕐᓴᐅᒐᓂ ᐃᓗᐊᓂ ᑲᓇᑕᐅᑉ, ᐃᒻᒪᖃᓗᖃᐄ 
ᑲᓇᑕᒥ/ᒥᐊᓕᒐᖅᓂᓗ. 
 
ᐱᕈᖅᑎᑕᐅᕙᓪᓕᐊᓂᕐᓄ ᐃᑲᔪᖅᓂᖃᕋᔭᕐᑐ ᐅᕙᑦᑎᖕᓄ ᐃᕙᓪᓕᐊᑎᓪᓗᒋ ᑮᓇᐅᔾᔭᓴᕈᑎᑦᓴᑎᖕᓄ ᖃᓄᐃᓂᖏᓄ 
ᐊᒻᒪᓗ ᐃᓱᒪᓂᖃᕐᓯᒪᓪᓗᑎᑕᐅᖃᐃ ᑕᐃᒃᑯᐊ ᑲᓇᑕᒥ ᒐᕙᒪᑯᖏ ᓯᕘᕋᒋᐊᖏᓐᓄ ᑕᒪᑐᒧᖓ ᑕᒫᓂ. 
ᐅᖃᐅᔾᔭᐅᑦᓱᑕᓗ ᐅᓐᓂᖅᓗᖁᔭᐅᓇᑕ, ᐅᕝᕙᓗ ᐃᒪᐃᓐᓂᐊᓄ ᑮᓇᐅᔭᖁᑎᖃᖏᓇᑦᑕ, ᒐᕙᒪᑐᖃᑯ 
ᐃᒪᐃᓕᓂᐊᕐᓱᑎᓪᓗ ᑮᓇᐅᔭᖃᖏᒋᐊᑦᑕ ᑕᐃᒪᐃᒧᓗ ᐅᓐᓂᖅᓗᒋᐊᖃᕐᓇᑕ ᑕᒫᓂ ᒥᑦᓵᓄ ᖃᓄᐃᑑᓂᖏᓄ 
ᐃᓗᐊᓂ ᑐᓐᓂᕈᑎᐅᔪᓂ ᐱᓕᐅᓯᐊᕆᓯᒪᔭᑎᖕᓄ ᐊᒻᒪᓗ ᐅᖃᐅᔾᔭᐅᓯᒪᓪᓗᑕ ᐅᑕᕿᑐᐃᓐᓇᖁᔭᐅᑦᓱᑕ ᐊᒻᒪ 
ᐅᑕᕿᓗᑕ ᓱᓪᓗᓕᑯᑖᒥ ᐋᑐᕚᒥ, ᐃᒪᐃᑦᑐᖃᓕᕋᐃᒻᒪ ᖃᓄᐃᓐᓂᐅᔪᓄ ᑭᖒᒪᔭᑎᖕᓄ ᑕᒫᓂ. 
 
ᐊᑑᑎᒋᐊᕆᐊᖃᓕᕐᑐᒍ ᐊᐅᓚᑦᓯᓂᕐᒥ ᓄᑦᑎᖅᓯᓂᖅᓂ ᒫᓐᓇᐅᓕᖁ. ᐅᖃᖅᑎ, ᖁᕕᐊᒋᖏᑕᕋ ᑕᒪᓐᓇ 
ᖃᓄᐃᓂᐅᔪᖅ. ᑎᓕᒋᐊᑲᓂᖃᑕ ᑲᑎᒪᔩᑦ ᑲᑎᒪᔨᓕᒫᑦ ᑕᕝᕙᓂ ᑲᑎᒪᕕᖕᒥ ᐊᒻᒪᓗ ᐊᓯᖏ ᐃᓄᐃᑦ ᓄᓇᕗᒥ 
ᐃᒪᐃᓕᖁᑦᓱᒋ ᑕᐃᒃᑯᓄᖓ ᒐᕙᒪᑐᖃᑯᓐᓄ, ᖁᕕᐊᒋᖏᒋᐊᑦᓴᓯᖕᓄ ᑕᒪᓐᓇ. 
 
ᐃᓱᐊᓂ ᑕᒪᑐᒪ, ᐅᖃᖅᑎ, ᐅᖃᕈᒪᑦᓱᖓᓗ ᐊᖓᔪᖃᐅᑏᑦ ᓴᒃᑯᐃᕙᑦᑐᐃᑦ ᒥᓕᐊᓐᓂ ᒥᓕᐊᓐ ᑖᓚᓂ 
ᓴᒃᑯᑕᐅᓪᓗᑎ ᐅᑯᓇᓂ ᐊᖓᔪᖃᐅᑎᓄ ᐃᓗᐊᓂ ᓯᓚᖅᔪᐊᒥ ᐅᑯᓄᖓ ᓄᓇᖃᖄᓯᒪᔪᓄᖓᔪᓄ ᐅᑯᓇᓂ ᐃᓪᓗᓄ 
ᐊᒻᒪ ᐊᓯᕈᓘᔭᖏᓄᓗᑦᑕᐅᖅ, ᕿᑲᑐᐃᓐᓇᕐᓱᑎ ᐃᓕᔾᔨᕕᖕᒥ ᐋᑐᕚᒥ ᐅᓪᓗᒥᒧᓄ ᐊᒻᒪ ᒫᓐᓇ ᐅᓪᓗᒥ 
ᑐᓵᖃᐅᑦᓱᖓᓗ ᑕᓚᕖᓴᒃᑯ ᐊᒻᒪᑦᑕᐅᖅ ᕉᒪᓅ ᐅᓂᒃᑲᐅᑎᖏ ᐅᖃᐅᓯᐅᕙᑦᓱᑎ ᐊᒻᒪᓗ ᐱᓕᑕᐅᓯᒪᑦᓱᑕ 
ᐱᑦᑕᓯᐊᖏᓛᓂᖃᐄ ᐃᓗᐊᓂ ᑲᓇᑕᒥ/ᒥᐊᓕᒐᖅᓂ ᐃᒪᐃᓕᕋᐃᒻᒪᑕ ᐊᑑᑎᓂᖃᕐᑎᓪᓗᒋ 
ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐊᒻᒪ ᐃᓅᓯᕆᔭᑦᑕ ᐊᑑᑎᒍᑎᒋᕙᑦᑕᖏᓄ ᐊᒻᒪᓗ ᐊᓯᕈᓘᔭᖏᓐᓄᑦᑕᐅᖅ. 
 
ᖃᓄᐃᓐᓂᕆᓂᐊᕐᑕᖓᓕ, ᐅᖃᐅᑎᒍᓐᓇᕐᓱᑎᓪᓗ, ᐃᒪᐃᑑᓕᕐᓱᖓᓗ ᓇᔫᑎᓕᖅᓱᖓ 30ᓄ ᐊᕐᕌᒍᓄ 
ᐅᑭᐅᖅᑕᖅᑐᒥᐅᖑᓕᕐᓱᖓ, ᐃᒪᐃᓐᓂᐊᕆᐊᖓᓗ ᓴᓂᖅᕙᑦᓯᒪᓂᐊᕐᓱᓂ ᐃᓕᔾᔨᕕᖕᒥ 
ᐳᔪᖅᓗᕈᕐᐸᓪᓕᐊᑐᐃᓐᓇᕐᓗᓂ, ᓱᓕᒃᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑐᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ, ᐱᑕᖃᖄ ᐊᓯᒃᑲᓐᓂᖏᓐᓂ ᑲᑎᒪᔩᑦ ᐅᖃᐅᓯᑦᓴᖏᓐᓂ. ᑐᑐ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 312–1(6): ᐅᓂᒃᑳᖅ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓇᖏᖅᓯᕗᖓᑦᑕᐅᖅ ᐅᓪᓗᒥ ᖃᐅᔨᒃᑲᐃᒋᐊᓗᖓ ᑕᐸᐃᖅᓯᒪᓂᕆᔭᕐᓅᕙᖓ 
ᑐᓴᕆᐊᒥ ᒐᕙᒪᑐᖃᑯ ᒥᓂᔅᑖ ᐃᓄᓕᕆᔨᑐᖃᑯᓐᓄ ᐊᒻᒪ ᐅᑭᐅᖅᑕᖅᑐᒥ ᐱᕙᓪᓕᐊᓂᖏᓄ ᐅᖃᐅᓯᕆᖃᐅᔭᖏᓄ 
ᐃᓕᖓᓂᖃᕐᑐᐃᑦ ᐊᐅᓚᑦᓯᓂᕐᒥ ᓄᑦᑎᖅᓯᓂᖅᓂ. 
 
ᐅᖃᖅᑎ, ᐃᓚᖓᓐᓂ ᐃᓱᒪᒋᕙᑦᓱᖓ ᑕᐃᒍᖅᑕᐅᓂᐊᓄ ᐃᒪᐃᑑᖓᕐᓗᓂ ᒥᓂᔅᑖ ᐅᑭᐅᖅᑕᖅᑐᒥ 
ᐱᕙᓪᓕᐊᑎᑕᐅᔾᔭᖏᑦᑐᐃᓂ. ᐅᖃᖅᑎ ᖃᐅᔨᒪᔪᒍ ᐅᑭᐅᖅᑕᖅᑐᒥ ᑲᔾᔮᓇᕇᖅᓯᐊᓂᐊᓄ ᐃᑲᔫᑎᑦᓴᑦᓯᐊᕙᐅᓪᓗᑎ. 
ᖃᐅᔨᒪᔪᒍ ᐱᑕᖃᕋᑦᑕ ᐃᑲᔪᖅᓱᕈᑎᑦᓴᑦᓯᐊᕙᐃᑦ ᐃᒪᐃᑦᑐᓄ ᐅᔭᕋᑦᓯᐊᕙᖅᓄ, ᒎᓗᓄ ᐊᒻᒪ ᒎᓗᖕᓂᐊᖅᕕᖕᓄ, 
ᐊᒻᒪᓗᑦᑕᐅᖅ ᐊᓯᖏᑦ ᖃᓄᐃᑑᓂᖏᓄ ᐃᑲᔪᕈᑎᑦᓴᐅᔪᐃᑦ. ᐊᒻᒪ ᖃᐅᔨᒪᑦᓱᑕᓗ ᐊᖓᔪᖃᐅᑎᐅᔪᐃᑦ 
ᖃᓪᓗᓈᓅᖅᐸᑦᑐᐃᑦ ᐅᑯᓄᖓ ᒐᕙᒪᑐᖃᑯᓐᓄ. 
 
ᐅᖃᖅᑎ, ᑖᓐᓇ ᖃᓄᐃᑑᓂᕆᔭᖓᓗ ᐊᔾᔨᐅᖏᓐᓂᖃᔾᔭᖏᑦᑐᖅ ᓄᓇᕗᒧ, ᐃᓗᐊᓂ ᐋᑦᓛᓐᑎ ᑲᓇᑕᒥ, 
ᐊᕕᑦᑐᖅᓯᒪᓂᖏᑎᒍ ᒐᕙᒪᐃᑦ ᐊᑦᓱᕉᑎᖃᓚᐅᕐᒪᑕ ᐱᔪᓐᓇᖅᓂᓕᒫᖏᑎᒍ ᖃᓄᐃᒋᐊᓗᑎ ᓯᕗᓂᑭᑦᑐᓄ 
ᐃᓱᒪᒋᓯᒪᔭᖏᓄ ᒐᕙᒪᑐᖃᑯ ᖃᓄᐃᒋᐊᑲᓂᕐᓗᑎ ᑮᓇᐅᔭᓄ, ᐅᑯᓇᖓ ᓇᓕᒧᖓᑎᑦᓯᐊᕐᑐᐃᑦ ᐊᑭᓕᖅᓱᐃᓂᖏᓄ. 
ᐊᒻᒪᓗ ᐊᕕᑦᓯᒪᓂᖏᑎᒍ ᐱᕙᓪᓕᐊᓂᖃᕐᓯᐊᕐᑐᐃ ᐃᓗᐊᓂ ᓄᑖᑦ ᑮᓇᐅᔭᑦᓴᓂ ᐅᑯᓇᖓ ᐅᖅᓱᐊᓗ ᐊᒻᒪ ᒑᓴᓖᓄ 
ᐱᕙᓪᓕᐊᓂᕆᔭᖏᓄ. 

ᐅᖃᖅᑎ, ᓄᓇᑦᓯᐊᑉ ᒥᓂᔅᑖ ᑮᓇᐅᔭᓕᕆᔨᑯᖏᓄ, ᔫ ᕼᐊᓐᑕᓕ, ᑕᕿᕋᓴᓄᓗ ᑮᓇᐅᔭᓕᕆᔨᐅᓕᕐᓱᓂ, ᑭᒃᑯᓕᒫᓄ 
ᑐᓴᒃᑲᐃᓪᓗᓂ ᐃᓱᒪᖃᕐᓯᒪᒋᐊᒥ ᐱᑦᑕᓯᐊᖅᑕᐅᓂᖏᓄ ᒐᕙᒪᑐᖃᑯᓐᓄ ᐃᓕᖓᓂᖃᕐᑐᓂ ᑲᑐᔾᔨᖃᑎᒌᓪᓗᑎ 
ᐃᑲᔪᖅᓱᕈᑎᓄ ᐊᖓᔪᖄᐅᑎᓄᖓᔪᓄ. 
 
ᐅᖃᖅᑏ, ᐱᔾᔪᑎᖃᓕᕋᐃᒐᑦᑕ ᐊᔾᔨᒌᑎᑦᑎᓂᕐᒥᑦ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᑦ ᒥᑭᔫᑕᐅᓂᖅᓴᐃᑦ ᐊᒻᒪ 
ᑎᐅᕆᑐᐊᕇᑦ, ᒐᕙᓚᑐᖃᒃᑯᑦ ᐊᐅᓚᑕᐅᑦᑎᐊᓐᖏᓚᑦ. ᐅᑉᐱᕈᓱᓐᖏᓚᖓ ᐅᓪᓗᒥᐅᔪᖅ ᐅᓂᒃᑳᓕᐊᖓ ᕉᒥᓇᐅᒃᑯᑦ 
ᓈᒻᒪᔾᔮᓐᖏᒋᐊᖓ ᒪᓕᒐᓕᐅᖅᑎᐅᖃᑎᒐ ᖃᒪᓂᖅᑐᐊᕐᒥᐅᖅ ᑕᐃᒫᒃ ᐅᖃᐅᓯᖃᖃᑦᑕᕐᒪᑦ. 
 
ᐅᖃᖅᑏ, ᐱᓗᐊᖅᑐᒥᑦ ᐊᑲᕆᓐᖏᓚᕋ ᒥᓂᔅᑕ ᐅᖃᖅᑎᓪᓗᒍ "ᓄᓇᕗᒻᒨᕐᔫᒥᓛᖅᑐᕈᓗᒃ." ᐅᖃᖅᑏ, ᖃᐅᔨᒪᕗᖓ 
ᒪᓕᒐᓕᐅᖅᑏᑦ ᑕᕝᕙᓂ ᐊᑲᖅᓴᖏᒻᒪᑕ ᓇᓗᓇᐃᖅᑕᐅᓯᒪᕙᓐᖏᓐᓂᖏᓐᓄᑦ ᖃᖓᒃᑰᓂᐊᕐᒪᖔᑕ ᐊᒻᒪ 
ᐱᓇᓱᐊᕐᓂᖃᓗᐊᓐᖏᓐᓂᖏᓐᓄᑦ. 
 
ᖁᕕᐊᒋᓐᖏᓇᒃᑯ ᐃᓱᒪᒋᔭᐅᓐᖏᓗᐊᖅᐸᓐᓂᕗᑦ ᒐᕙᒪᑐᖃᒃᑯᓐᓄᑦ. ᖁᕕᐊᒍᑎᖃᓐᖏᓚᖓ ᒐᕙᒪᑐᖃᒃᑯᑦ 
ᑭᒡᒐᖅᑐᐃᓇᓱᐊᕐᓂᖏᓐᓂᑦ ᑲᓇᑕᒥᐅᓕᒫᓄᑦ ᑭᓯᐊᓂ ᐊᖏᕈᑎᖃᕈᓐᓇᕆᓪᓗᑎᒃ ᐊᖏᔪᓂᒃ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᔾᔪᑎᔅᓴᓂᑦ ᐊᖏᓂᖅᐸᐅᔪᒧᑦ ᑲᓇᑕᒥ ᐊᕕᑦᑐᖅᓯᒪᔪᒧᑦ. 
 
ᐱᓕᕆᐊᔅᓴᕗᑦ ᐱᓕᕆᐊᕆᒌᕈᓐᓇᕐᓂᐊᕈᑦᑎᒃᑯ ᐊᑦᑕᑎᖃᓐᖏᒐᓱᐊᕐᓂᕐᒥᑦ ᐊᒻᒪ ᓇᒻᒥᓂᖅ ᐊᑦᑕᑎᑖᕋᓱᐊᕐᓂᕐᒥᑦ, 
ᐅᖃᖅᑏ, ᒐᕙᒪᑐᖃᒃᑯᑦ ᐱᓇᓱᐊᕐᓂᕆᓯᒪᓪᓗᓂᐅᒃ ᐅᖃᖅᑐᑎᒃ ᐅᕙᑦᑎᓐᓂᒃ ᐃᓚᓕᐅᔾᔨᓂᕋᖅᑐᑎᒃ. 
ᑲᑐᔾᔨᖃᑎᒌᓐᓂᖅᑕᖃᕆᐊᖃᕋᑦᑕ ᒐᕙᒪᑐᖃᒃᑯᓐᓂᑦ.  
 
ᓂᕆᐅᑦᑎᐊᖅᐳᖓ ᐅᓪᓗᖓᓂᐅᒐᔭᖅᑐᖅ ᒐᕙᒪᑐᖃᒃᑯᑦ ᑕᑯᑦᑎᐊᖅᐸᑕ ᑕᒪᑐᒥᖓ ᓇᓗᓇᓐᖏᑦᑎᐊᖅᑐᒥᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᓂᑦ ᐅᖃᐅᓯᖏᓐᓂᑦ 
ᖃᐅᔨᓴᑦᑎᐊᖁᓪᓗᒋᑦ . ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓱᓕ ᒪᓕᒐᓕᐅᖅᑏᑦ ᐅᖃᐅᓯᔅᓴᖃᖅᐹᑦ? ᐅᐃᓕᐊᒻᔅ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 313–1(6): ᑲᓇᑕᒥ ᓱᕈᓰᑦ ᐅᓪᓗᖓ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓᑯ ᖁᔭᓐᓇᒦᕈᒪᓪᓗᖓ ᓱᕈᓯᕐᓂᑦ ᐅᕙᓃᑦᑐᓂᑦ 
ᐅᓪᓗᒥ. ᑏᓰᕝᕙ 20 ᑲᓇᑕᒥ ᓱᕈᓰᑦ ᐅᓪᓗᒋᒻᒪᒍ. ᐃᓕᑕᕆᔪᒪᕙᒃᑲ ᓱᕈᓰᑦ ᐅᕙᓃᑦᑐᑦ ᐊᒻᒪ ᐊᖏᔪᖅᑳᖏᑦ 
ᐃᓕᓴᐃᔨᖏᓪᓗ. 
 
ᑕᑯᓐᓇᕐᒪᑕ ᖃᓄᐃᓕᐅᕈᓐᓇᕋᔭᕐᒪᖔᕐᒥᒃ ᐊᖏᓪᓕᒍᑎᒃ ᖃᖓᑐᐃᓐᓇᖅ, ᐃᒻᒪᖃ ᐃᓚᖓ ᐅᖃᖅᑎᐅᒐᔭᖅᑐᓂ 
ᐅᕝᕙᓘᓐᓃᑦ ᒪᓕᒐᓕᐅᖅᑎᑐᐅᓪᓗᓂ ᐊᔭᐅᖅᓱᖅᐸᒃᑲᓕ ᐃᓕᓐᓂᐊᕐᓂᒥᓐᓂᒃ ᐱᔭᕇᖅᓯᖁᓪᓗᒋᑦ 
ᒪᓕᒐᓕᐅᖅᑎᕈᕈᓐᓇᕋᔭᕐᒪᑕ ᐅᕙᒍᑎᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᖅ 4. ᐅᖃᐅᓯᒃᑯᑦ ᐊᐱᖅᑯᑎᔅᓴᓄᑦ ᐅᑎᕐᓗᑕ. 
 
ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐊᓇᕈᐊᖅ. 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᖁᕕᐊᓱᑦᑐᒻᒪᕆᐅᕗᖓ ᐅᕙᓃᑦᑐᖃᕐᒪᑦ ᑕᐸᑦᒥᐅᓂᑦ. 
ᖃᐅᔨᓴᖅᑐᑎᒃ ᖃᓄᖅ ᓇᒻᒥᓂᖅ ᐊᑦᑕᑎᑖᕐᓂᖅᓴᐅᔪᓐᓇᕐᒪᖔᕐᒥᒃ ᐊᒻᒪ ᐃᓕᓐᓂᐊᒃᑲᓐᓂᕐᓗᑎᒃ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒥᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᖁᕕᐊᓱᑉᐳᖓ ᐃᓕᑕᖅᓯᒋᐊᖓ ᐳᓛᕆᐊᖅᓯᒪᔪᓂᑦ ᑕᐸᑦᒥᑦ ᖃᐅᔨᓴᕐᓂᐊᕐᒪᑕ 
ᐳᓚᕋᕐᓗᑎᒃ ᑲᓇᑕᒥ ᖃᓄᖅ ᖃᐅᔾᔨᑎᑖᕆᐊᖓ ᓄᑖᓂᒃ ᐊᔪᖅᓴᕐᓂᓕᕆᓂᕐᒧᑦ, ᖃᑦᑏᓐᓇᕈᕆᐊᖅᓯᓂᕐᒧᑦ ᐊᒻᒪ 
ᒪᑭᒪᒐᓱᐊᕐᓂᕐᒧᑦ. 
 
ᐅᖃᖅᑏ, ᒪᒥᐊᓇᐅᒐᓗᐊᖅ ᑕᐃᑦᑎᐊᓐᖏᒃᑯᒃᑭᑦ ᐊᑎᖏᑦ ᐱᒋᐊᕈᑎᖃᕐᓂᐊᖅᐳᖓ ᐆᒥᖓ: 
 
ᕙᐃᑐ - ᑐᑭᒧᐊᖅᑎᐅᑉ ᑐᖏᓕᖓ - ᐊᔪᖅᓴᖅᑐᓂᑦ ᓄᖅᑲᑎᑦᑎᓇᓱᐊᕐᓂᕐᒧᑦ ᐊᓪᓚᕝᕕᖓᓐᓂᑦ - TAR 
 
>>ᐸᑦᑕᑐᖅᑐᑦ 
 
ᒐᐃᐊᓪᔅᑕᐃᓐ - ᒐᕙᓚᐅ ᑐᖏᓕᐊ - ᓵᓇᓐ ᐳᕇᕙᒃᑐ – TAR 
 
>>ᐸᑦᑕᑐᖅᑐᑦ 
 
ᑐᕌᑲ - ᑐᑭᒧᐊᖅᑎ - ᓯᓚᕐᔪᐊᕐᒥ ᓄᓇᕐᔪᐊᕐᓂᑦ ᓂᐅᖅᑯᑎᖃᕋᓱᐊᕐᓂᕐᒧᑦ ᐊᓪᓚᕝᕕᖓᑦ - ᓵᓇᓐ ᐳᕇᕙᒃᑐ – TAR 
 
>>ᐸᑦᑕᑐᖅᑐᑦ 
 
ᓘ ᔭᓐᒥᖕ - ᕙᐃ ᑲᑎᒪᔩᑦ ᐊᓪᓚᑦᑎᖓᑦ - ᓄᕌᖓᖕ ᓄᓇᖓᓐᓂᑦ - TAR 
 
ᑐᐊᔨ ᕌᑉᑕᓐ - ᑐᑭᒧᐊᖅᑎ - ᐊᔪᖅᓴᖅᑐᓂᒃ ᓄᖅᑲᑎᑦᑎᓇᐊᓱᕐᓂᕐᒧᑦ ᐊᓪᓚᕝᕕᖓᓐᓂᑦ - ᓇᒍ ᐳᕇᕙᒃᑐ – TAR 
 
>>ᐸᑦᑕᑐᖅᑐᑦ 
 
ᑖᕙ ᑦᓵᑐᕋᓐ - ᑐᖏᓕᐊ ᑐᑭᒧᐊᖅᑎᐅᑉ ᑭᒃᑯᓕᒫᓄᑦ ᑲᑎᒪᔨᓄᑦ - ᑐᕌᖓᖕ ᓄᓇᖓᓐᓂᑦ - TAR 
 
>>ᐸᑦᑕᑐᖅᑐᑦ 
 
ᒪᒥᐊᓇᐅᒐᓗᐊᖅ ᑕᐃᑦᑎᐊᖏᒃᑯᒃᑭᑦ. 
 
ᐳ ᓇᐄᒪ - ᒐᕙᓇᐅᑉ ᑐᖏᓕᐊ - ᑲᒍ ᓄᓇᖓᑦ TAR 
 
>>ᐸᑦᑕᑐᖅᑐᑦ 
 
ᕗᕋᓐᑕ ᑭᐅᓪᓴᖕ. 

>>ᐸᑦᑕᑐᖅᑐᑦ 
 
ᑎᑭ ᐱᐅᓪᑐᕋᓐ. 
 
>>ᐸᑦᑕᑐᖅᑐᑦ 
 
ᔭᓐᑕᓐ ᓇᐄᒪ 
 
>>ᐸᑦᑕᑐᖅᑐᑦ 
 
ᐹᓪ ᑑᒃᓴᓐ 
 
>>ᐸᑦᑕᑐᖅᑐᑦ 
 
ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕗᑦ ᑎᐅᕈ ᒪᑲᓐᓯ. 
 
>>ᐸᑦᑕᑐᖅᑐᑦ 
 
ᒪᒥᐊᓇᖅ ᖃᐅᔨᒪᓐᖏᓐᓇᒃᑯ ᐊᑎᖓ ᑐᓵᖏᖓᑦ ᑖᒃᑯᓄᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓇᕈᐊᖅ. ᖁᔭᓐᓇᒦᒃ ᓇᓗᓇᐃᖅᓯᑲᐃᓐᓇᕋᕕᑦ ᑭᒃᑰᒻᒪᖔᑕ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. 
ᑲᑎᒪᔾᔪᑎᔅᓇᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓕᑕᖅᓯᔪᒪᖅᑲᐅᒐᒪ ᐃᓕᓐᓂᐊᖅᑎᓂᑦ ᐅᕙᓂ ᑭᓯᐊᓂ 
ᐊᓂᓯᒪᓕᕐᒪᑕ ᐃᕐᓂᕋᓕ ᐃᓕᓐᓂᐊᑦᑎᐊᖁᑐᐃᓐᓇᓕᖅᐸᕋ. ᐅᖃᐅᔾᔭᐅᓚᐅᕋᒪ ᐃᓕᓐᓂᐊᕐᓂᖓ 
ᐱᐅᔪᒻᒪᕆᐳᓂᕋᖅᑕᐅᓪᓗᓂ ᐅᐱᒋᔭᒻᒪᕆᒋᕙᕋ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐃᖕ. 
 

ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐅᕙᓐᓄᑦ ᐃᓕᑕᖅᓯᓂᖅᐹᖑᓕᖅᐳᑦ. ᒪᕐᕉᓕᖅᑑᒃ 
ᐅᓪᓘᒃ ᐃᓕᑕᖅᓯᓕᕋᒪ, ᓂᕈᐊᖅᑎᒋᔭᕐᓂᑦ ᐅᕙᓃᑦᑐᖃᕐᒪᑦ ᐃᖃᓗᑦᑑᑦᑎᐊᕐᒥᑦ ᒪᓕᒐᓕᐅᕐᕕᒻᒦᑦᑐᒥᑦ. ᐊᑯᓂᒻᒪᕆᒃ 
ᐱᖃᓐᓇᕆᓯᒪᓕᖅᑕᕋ, ᔫᓇ ᐃᑲᓗᐊᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᑲᑎᒪᔾᔪᑎᔅᓇᖅ 6. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᑐᑐ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 308–1(6): ᐱᔪᓐᓇᕐᓂᕆᑎᑕᐅᔪᑦ ᐱᓕᕆᐊᖏᓐᓄᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᓕ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 

ᐅᖃᖅᑏ, ᒪᓕᑦᑐᒍ ᐃᓚᖓᑦ ᑎᑎᕋᖅᓯᒪᔪᓂᑦ 117 (1p), ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂᑦ, 
ᓇᓗᓇᐃᖅᓯᔪᓂᑦ ᐱᓕᕆᐊᖏᓐᓂᑦ ᐊᒻᒪ ᐱᔪᓐᓇᕐᓂᖏᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖏᑕ, 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖃᑦᑕᕐᓂᐊᕐᒪᑕ, ᕿᒥᕐᕈᓗᑎᒃ ᐊᒻᒪ ᑐᑭᒧᐊᖅᑎᐅᓗᑎᒃ 
ᐃᓕᓐᓂᐊᕐᕕᓐᓂᑦ ᐃᓕᓐᓂᐊᕈᑎᐅᔪᓂᑦ ᐱᐅᓂᖅᐹᓂᒃ ᐃᓕᓐᓂᐊᕈᑎᑕᖃᖁᓪᓗᒍ ᐃᓕᓐᓂᐊᕐᕕᓐᓂᑦ. ᑕᒪᓐᓇ 
ᐱᓕᕆᐊᖅ ᐃᓚᓕᐅᔾᔭᐅᓯᒪᕗᖅ ᐊᑐᐊᒐᖏᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. 
 
ᐃᓚᖓᑦ 7(1)(n) ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᒪᓕᒐᖏᓐᓂᑦ ᐅᖃᖅᓯᒪᕗᖅ ᐃᖃᓗᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᖃᑦᑕᕐᓂᐊᕐᒪᑦ, ᕿᒥᕐᕈᖃᑦᑕᕐᓗᑎᒃ ᐊᒻᒪ ᑐᑭᒧᐊᖅᑎᐅᓗᑎᒃ ᐃᓕᓐᓂᐊᕐᕕᓐᓂᑦ 
ᐃᓕᓐᓂᐊᕋᔅᓴᓄᑦ ᐱᓂᖅᐹᓂᒃ ᐃᓕᓐᓂᐊᕈᑎᑕᖃᖁᓪᓗᒋᑦ ᐃᓕᓐᓂᐊᕐᕖᑦ. 
 
ᐅᖃᖅᑏ, ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᐃᒐᓱᐊᖅᓯᒪᕗᑦ ᐊᒻᒪ ᒪᓕᒐᓱᐊᖅᑐᑎᒃ ᒪᓕᒐᕐᓂᑦ. 
ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓯᒪᕗᑦ ᑕᒪᑐᒥᖓ, ᐅᖃᐅᔾᔨᓯᒪᓪᓗᑎᒃ ᐊᖏᔪᖅᑲᐅᑎᐅᔪᓂᑦ ᐋᓪᕘᑕᒥ 
ᒐᕙᒪᒃᑯᓐᓂᑦ ᐱᓕᕆᖃᑎᖃᕈᓐᓇᕐᓂᕋᖅᓯᒪᔪᓂᒃ ᖃᐅᔨᓴᖅᑐᑎᒃ ᐊᔾᔨᒌᓕᖅᓱᖅᓯᒪᔪᓂᒃ ᖃᐅᔨᓴᐅᑎᓂᒃ ᐊᒻᒪ 
ᐊᑐᐃᓐᓇᐅᓕᖅᑐᑎᒃ. ᑭᓯᐊᓂᓕ ᐊᖏᔪᖅᑲᐅᑏᑦ ᒥᓂᔅᑕᖃᕐᕕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᖅᑲᑎᑦᑎᓯᒪᒻᒪᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᐃᒪᐃᒍᓐᓇᖅᑎᑦᑎᓇᑎᒃ. 
 
ᐊᐱᖅᑯᑎᒐᓕ ᒥᓂᔅᑕᒧᑦ ᖃᓄᖅ ᐱᔪᓐᓇᕈᑎᖃᖅᐸᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᓄᓇᕗᒻᒥ ᒥᓂᔅᑕᖃᕐᕕᖓᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓄᖅᑲᑎᑦᑎᓪᓗᑎᒃ ᑲᔪᓯᑎᑦᑎᓇᑎᒃ ᐃᖃᓗᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐱᓕᕆᐊᕆᒋᐊᓕᒻᒥᓂᒃ ᐱᓕᕆᐊᖃᖅᑎᑕᐅᒐᑎᒃ ᐅᖃᖅᓯᒪᔪᓂᒃ ᒪᓕᒐᕐᓂᑦ ᐊᒻᒪ ᐊᑐᐊᒐᕐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐃᓚᓕᐅᔾᔭᐅᓯᒪᕗᖅ ᓄᑖᒥᑦ 
ᒪᓕᒐᔅᓴᕐᒥᑦ, ᑭᓯᐊᓂ ᐱᔾᔪᑎᒋᓪᓗᒍ ᐊᐱᖅᑯᑎᖓ ᐱᔪᓐᓇᖅᑐᑕᐅᔪᓄᑦ ᒥᓂᔅᑕᖃᕐᕕᒻᒥᑦ. ᒫᓐᓇᐅᔪᖅ 
ᖃᐅᔨᒪᓐᖏᓐᓇᒪ ᑕᐃᒪᐃᒻᒪᑦ ᑭᐅᔪᓐᓇᓐᖏᓚᕋ ᐊᐱᖅᑯᑎᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᕐᕕᐅᔪᓐᓇᖅᑐᒃᓴᐅᕗᖓ, ᐄᖑᖅᑰᕐᑐᖅ, ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐱᔪᓐᓇᕐᓂᖃᕐᓂᕐᒥᒃ ᕿᒥᕐᕈᓂᐊᕐᓗᑎᒃ. 
 
ᓇᓗᓇᐃᖅᓯᔪᒪᑐᐃᓐᓇᖅᑐᖓ ᐅᖃᓚᐅᕐᒪᑕ ᑖᒃᑯᐊ ᐃᖅᑲᓇᐃᔮᒃᓴᐅᔪᑦ ᓄᑖᒥᒃ ᑐᒃᓯᕋᐅᒻᒥ 
ᐱᖁᔭᕐᔪᐊᒻᒦᓐᓂᖏᓐᓂᒃ. ᐃᓗᓕᖏᑦ ᐅᖃᐅᑕᐅᓯᒪᔪᑦ, ᐊᒻᒪᓗ ᓴᖅᑭᔮᖅᐸᕇᕐᑐᖅ ᐱᖁᔭᕐᔪᐊᒦᓪᓗᑎᒃ ᒫᓐᓇᐅᔪᖅ 
ᑐᓐᓂᖅᑯᑎᒋᓇᓱᐊᖅᑕᑦᑎᓐᓂ. 
 
ᑐᑭᓯᔪᖓ, ᐅᖃᖅᑏ, ᑕᒪᓐᓇ ᐱᔾᔪᑎᒃᓴᐅᓂᖓᓄᑦ ᑖᒃᑯᐊ ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᔭᐅᖅᑐᐃᓯᒪᓕᕐᒪᑕ 
ᐊᑯᓂᐅᓕᖅᑐᒧᑦ, ᐊᒻᒪᓗ ᓄᖅᑲᖓᑎᑕᐅᖅᑯᐃᔨᑐᐃᓐᓇᓕᕐᒪᑕ QSO ᐊᖓᔪᖅᑲᐅᑎᖏᓐᓂᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᑦ. 
 
ᐊᐱᕆᔪᒪᕙᕋ ᒥᓂᔅᑕ ᐊᖏᖃᑎᖃᓪᓚᕆᒻᒪᖔᑦ ᐱᔪᓐᓇᕐᓂᖃᕐᕕᖓ ᑎᑎᕋᖅᓯᒪᖕᒪᖔᑦ ᐱᖁᔭᒥ ᐊᒻᒪᓗ 
ᒪᓕᒐᓕᐅᕐᓂᐅᔪᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᖅᑎᑦᑎᑲᐅᑎᒋᓂᐊᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᔅᓱᒥᖓ 
ᓯᕗᒧᐊᖁᔭᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐱᖁᔭᕐᔪᐊᖅ, ᒫᓐᓇᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒋᓇᓱᐊᕐᓂᐊᖅᑕᕗᑦ ᐱᖁᔭᕋᓛᖏᓐᓂᒃ 
ᐊᒻᒪᓗ ᖃᐅᔨᓇᓱᐊᕐᓗᑕ ᖃᓄᐃᑦᑐᓂᒃ ᑲᒪᒋᔭᒃᓴᖃᕐᓂᐊᕐᒪᖔᑕ ᐱᓕᕆᔪᓐᓇᖅᑕᖏᓐᓂᒃ. 
 
ᐊᔾᔨᒌᖏᑦᑐᓂᒃ ᑐᑭᓯᒋᐊᕈᑎᒃᓴᓂᒃ ᑐᓂᔭᐅᓯᒪᔪᒍᑦ ᓄᓇᓕᐅᔪᓂᑦ ᐱᔾᔪᑎᒋᓪᓗᒍ ᐊᑐᓂ ᓄᓇᓕᐅᔪᑦ 
ᐊᔾᔨᒌᖏᑦᑐᓂᒃ ᐃᓱᒫᓗᒍᑎᖃᕐᒪᑕ ᑭᓯᐊᓂ ᐊᑐᐊᒐᐃᑦ ᐊᒻᒪᓗ ᒪᓕᒐᓕᐃᑦ ᑖᒃᑯᐊ ᑕᕝᕙᓂ ᑎᑎᕋᖅᑕᐅᓯᒪᔪᑦ 
ᐊᑐᖅᑕᐅᔪᓐᓇᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᓯᕗᓪᓕᖅ ᐃᓚᖓᓂ ᐅᖃᐅᓯᕆᖅᑲᐅᔭᕋ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓪᓚᕆᒻᒥᓐᖔᖅᑲᐅᔪᖅ ᒪᓕᒐᓕᐅᖅᑕᐅᕙᓪᓕᐊᔪᒥᑦ ᑕᒪᓐᓇ ᐊᑐᖅᐸᓪᓕᐊᔭᕗᑦ 
ᐊᒻᒪᓗ ᑭᖑᓪᓕᖅ ᑖᔅᓱᒪᓐᖔᕐᑐᖅ ᒪᓕᒐᓕᐅᕐᓂᐅᔪᑦ ᐱᔾᔪᑎᓕᒃ ᐃᖃᓗᖕᓂ ᐃᓕᓐᓂᐊᖅᑐᓕᕆᔨᒃᑯᓐᓂᒃ. 
 
ᒥᓂᔅᑕ ᐅᖃᖅᑲᐅᒻᒪᑦ, ᐊᑐᓂ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᐅᔪᓂᑦ ᓇᒻᒥᓂᖅ ᒪᓕᒐᖃᕐᒥᖕᒪᑕ ᐊᒻᒪᓗ 
ᑖᒃᑯᓂᖓᓕᒫᖅ ᐃᓱᒫᓗᒍᑎᖃᖅᑲᐅᖏᑦᑐᖓ. 
 
ᑖᓐᓇᓪᓗᐊᑕᐅᑐᐃᓐᓇᕐᑐᖅ ᕿᒥᕐᕈᖅᑲᐅᔭᕋ. ᐊᑐᓕᖅᑎᑦᑎᒃᑲᓐᓂᕐᒪᑦ ᐃᓚᖓᓂ ᐱᖁᔭᓪᓚᕆᐅᑉ ᐃᓚᖓᓃᑦᑐᒥᒃ. 
 
ᑭᓯᐊᓂ, ᐊᐱᕆᔪᒪᔪᖓ ᒥᓂᔅᑕᒧᑦ ᐱᓕᕆᕝᕕᒻᒧᑦ ᐊᖓᔪᖅᑲᐅᑎᐅᔪᑦ ᖃᐅᔨᒃᑲᓐᓂᖅᓯᒪᖕᒪᖔᑕ ᐃᖃᓗᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ, ᒪᓕᓪᓗᒍ ᒪᓕᒐᖅ, ᐱᔪᓐᓇᕐᓂᖃᕐᒪᖓᑕ ᑕᐃᒪᐃᓕᐅᕈᓐᓇᕐᓗᑎᒃ, 
ᐱᔪᓐᓇᖅᓯᑎᑦᑎᑲᐅᑎᒋᓂᐊᖅᐹᑦ ᓯᕗᒧᐊᖁᔭᐅᓕᖅᐸᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓱᒫᓗᒍᑎᒋᔭᐅᓕᖅᓯᒪᔪᖅ ᑕᑯᓇᓱᐊᕐᓂᐊᖅᐸᕋ. 
 
ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐱᓂᐊᖅᐳᖓ ᐊᖓᔪᖅᑲᐅᑎᖁᑎᓐᓂᑦ ᐊᒻᒪᓗ ᐅᑎᕐᕕᒋᓂᐊᖅᐸᕋ ᒪᓕᒐᓕᐅᖅᑎ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᕙᕋ ᒥᓂᔅᑕᐅᑉ ᑭᐅᔾᔪᑎᖓᓄᑦ ᐊᒻᒪᓗ ᑐᑭᓯᔪᒃᓴᐅᕗᖅ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒃᓱᕈᓐᓇᖅᑐᒦᖃᑦᑕᓚᐅᕐᓂᖏᓐᓄᑦ. 
 
ᖃᐅᔨᒪᒐᕕᑦ, ᑕᐃᒪᐃᓐᓇᓱᒋᒻᒪᑕ ᐱᖁᔭᖅ ᒪᓕᓪᓗᒍ, ᑕᒪᑐᒥᖓ ᐱᔪᓐᓇᕐᓂᖃᕐᒪᑕ ᐊᒻᒪᓗ 
ᐊᔪᖅᑎᑕᐅᖏᓐᓇᖅᑯᐃᔩᓐᓇᖃᑦᑕᕐᒪᑕ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂ ᐅᕝᕙᓘᓪᓃᑦ ᒪᕐᕉᒃ ᐊᖓᔪᖅᑲᐅᑎᐅᔪᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ. 
 
ᒥᓂᔅᑕ ᐱᑕᖃᖅᑎᑦᑎᔪᓐᓇᕆᕚ ᓇᓗᓇᐃᔭᖅᓯᒪᔪᓂᒃ ᖃᓄᐃᒻᒪᑦ ᐊᖓᔪᖅᑲᐅᑎᖁᑎᖏᓐᓂᑦ ᐱᓕᕆᐊᖑᒻᒪᖓᑦ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃ, ᒪᓕᒐᓕᐅᖅᑎ ᑐᓴᖅᑎᑦᑐᒪᕙᕋ 
ᐊᖓᔪᖅᑲᐅᑎᖁᑎᒃᑲ, ᐅᖃᓪᓚᖃᑎᒋᓚᐅᕐᓗᒋᑦ ᐊᖓᔪᖅᑲᐅᑎᖁᑎᒃᑲ ᑕᒪᔅᓱᒧᖓ ᕿᒥᕐᕈᒋᐊᕐᓂᐊᖅᐳᖓ, 
ᖃᐅᔨᓇᓱᐊᕐᓗᖓ ᐃᓗᐊᖏᔾᔪᑎ ᑭᓲᒻᒪᖔᑦ. ᑐᑭᓯᒋᐊᕈᑎᒃᓴᒥᒃ ᒪᓕᒐᓕᐅᖅᑎ ᐅᑎᕐᕕᒋᔪᓐᓇᕐᓂᐊᖅᑕᕋ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 
 
ᐊᐱᖅᑯᑦ 309–1(6): ᐃᓄᑐᖃᓂᒃ ᐃᓂᒃᓴᓕᐅᕐᓂᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ ᑲᒪᒋᔭᖃᖅᑐᖅ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᓄᓇᓕᓐᓂᑦ ᐃᖅᑲᖅᑐᐃᕕᓕᕆᔩᑦ ᐳᓚᕋᖅᑎᓪᓗᒋᑦ ᓄᓇᕗᒻᒥ ᐃᓚᐅᑎᑦᑎᒃᑲᒻᒪᑕ ᐃᓐᓇᑐᖃᕐᓂᒃ 
ᐅᖃᐅᔾᔨᒋᐊᖅᑎᐅᖃᑕᐅᓪᓗᑎᒃ.  ᑭᖑᕐᖓᒍᑦ ᐃᖅᑲᖅᑐᐃᔪᖃᓚᐅᖅᑎᓪᓗᒍ ᐃᓐᓇᑐᖃᐃᑦ 
ᐅᖃᐅᓯᖃᖅᑎᑕᐅᒃᑲᔪᒻᒪᑕ. ᐃᓐᓇᑐᖃᐃᑦ ᐃᓚᐅᖃᑕᐅᕙᑉᐳᑦ ᐃᖅᑲᖅᑐᐃᔨᓂᒃ ᐊᐅᓪᓚᖃᑦᑕᑎᓪᓗᒋᑦ ᓄᓇᓕᓐᓄᑦ, 
ᑭᒃᑯᑦ ᑎᒃᑯᐊᖅᓯᔨᐅᕙᑦ ᐃᓐᓇᑐᖃᕐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᖃᐅᔨᒪᓐᖏᓚᖓ ᑭᐅᔾᔪᑎᔅᓴᕐᒥᑦ ᑭᓯᐊᓂ 
ᓄᓇᓕᓕᒫᑦ ᐊᑐᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ, ᐱᓕᕆᔨᖃᖅᐳᑦ. ᑕᐃᒃᑯᐊ ᐱᓕᕆᖃᑕᐅᑎᑕᐃᑦ ᑭᓯᐊᓂᓗ 
ᐃᑲᔪᖅᑕᐅᕙᑉᐳᒍᑦ ᕼᐋᒻᒪᓚᐅᔪᓂᑦ ᑎᒃᑯᐊᖅᓯᓕᕋᐃᒻᒪᑕ. ᑭᓯᐊᓂ ᒫᓐᓇᐅᔪᖅ ᑭᐅᔪᓐᓇᖏᓐᓇᒃᑯ ᐊᐱᖅᑯᑎᖓ 
ᑕᒪᓐᓇ ᐊᐱᖅᑯᑦ ᖃᐅᔨᒋᐊᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐊᐱᖅᑯᑎᐅᔪᖅ ᖃᐅᔨᒋᐊᓛᖅᐹ, ᐃᓚᒋᐊᕈᑎᔅᓇᖃᒃᑲᓂᕐᒪᖔᖅᓯ 
ᐅᖃᐅᔾᔭᐅᓚᖓ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 310–1(6): ᕿᑭᖅᑕᖅᔪᐊᕐᒥ ᐃᓕᓐᓂᐊᕐᕕᐅᑉ ᐃᓚᒋᐊᖅᑕᐅᓂᖓ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕋᒪ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐊᐱᕆᔪᒪᕙᕋ, ᐅᕙᖓ ᓂᕈᐊᖅᑎᖏᓐᓂᑦ ᐊᐱᕆᔭᐅᖃᑦᑕᕋᒪ ᐃᓕᓐᓂᐊᕐᕕᖓ ᐊᖏᓪᓕᒋᐊᖁᔭᐅᓪᓗᓂ 
ᐊᐱᕆᔪᒪᕙᕋ ᖃᖓᒃᑯᑦ ᐊᕐᓇᐅᑎᓕᐅᕐᓂᐊᕐᒪᖔᑕ ᐊᖏᓪᓕᒋᐊᖅᑕᐅᖁᓪᓗᒍ ᐃᓕᓐᓂᐊᕐᕕᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑭᑐᔪᓄᑦ ᓇᓚᐅᖅᑖᕐᓂᓕᕆᑎᓪᓗᑕ 
ᓇᓗᓇᕈᓐᓃᓚᐅᕐᒪᑕ ᑭᓲᒻᒪᖔᑕ ᐸᕐᓇᐅᑏᑦ, ᐃᓚᓕᐅᔾᔭᐅᓚᐅᓐᖏᓚᖅ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓂᑦ. 
ᑭᓯᐊᓂ ᖃᐅᔨᒋᐊᕈᓐᓇᖅᐳᖓ ᐸᕐᓇᐅᑎᔅᓴᓄᑦ ᒪᓕᒐᓕᐅᖅᑎ ᐃᑲᔪᕐᓗᓂᖓ ᖃᐅᔨᒋᐊᕐᓗᑕ ᓇᒦᒃᑲᔭᕐᒪᖓᖅ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕿᓐᖑᔭᕗᑦ ᐃᖏᕐᕋᒻᒪᑦ ᑐᐊᕕᓚᐅᖅᑕᑐᑦ. 
ᐱᔾᔪᑎᒋᓪᓗᒍ ᐊᐱᖅᑯᑎᒐ, ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ, ᑐᔅᓯᕋᐅᑦ ᐊᖏᓪᓕᒋᐊᖅᑕᐅᖁᓪᓗᒍ 
ᐃᓕᓐᓂᐊᕐᕕᒃ ᕿᑭᖅᑕᕐᔪᐊᕐᒥ ᐅᖃᖅᑲᐅᒻᒪᑦ ᐅᕙᓐᓂᑦ ᐱᓕᕆᖃᑎᖃᕈᓐᓇᕐᓂᕋᖅᑐᓂ ᖃᐅᔨᒋᐊᕐᓗᒍ 
ᖃᖓᒃᑰᒐᔭᕐᒪᖔᖅ ᐸᕐᓇᐅᑦ. ᐸᕐᓇᐅᑎᓕᐅᕈᓐᓇᕋᔭᖅᐹᑦ 2003-2004 ᐊᖏᓪᓕᒋᐊᖅᑕᐅᔪᓐᓇᖁᓪᓗᒍ ᑕᐃᑲᓂ 
ᐊᕐᕌᒍᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐅᖃᐅᑎᔪᒪᑦᑎᐊᖅᐸᓯ ᐃᒃᓯᕙᐅᑕᒃᑰᖃᑦᑕᕆᐊᖃᕋᔅᓯ ᖃᐅᔨᒪᒐᔅᓯᓗ. 
ᓯᓚᑖᓐᓅᖅᑕᐅᑐᐃᓐᓇᕆᐊᖃᕋᔅᓯ ᐃᓗᒻᒧᑦ ᑕᑯᓐᓇᖅᑎᑕᐅᖔᕐᓗᓯ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᑎᐊᖅᐳᖅ. ᐅᖃᖅᑏ. ᐅᖃᖅᑲᐅᒐᒪ 
ᔪᐸᕐᓇᐅᑏᑦ, ᑕᓪᓕᒪᓄᑦ ᐊᕐᕚᕌᒍᓄᑦ ᐸᕐᓇᐅᑏᑦ, ᐃᓱᒪᔅᓴᖅᓯᐅᕈᑎᒋᕙᒃᑲᑦᑎᒃᑯ ᓯᕗᓪᓕᐅᔾᔭᐅᖅᑳᕆᐊᓖᑦ, 
ᐋᓐᓂᐊᖅᑐᓕᕆᓂᐅᑉᐸᑦ ᐊᑦᑕᕐᓇᐃᑦᑐᓕᕆᓂᐅᑉᐸᑦ ᑕᒪᒃᑯᐊ ᓯᕗᓪᓕᐅᔾᔭᐅᖁᔭᕗᑦ ᒪᓕᑦᑐᒋᓪᓗ ᑮᓇᐅᔭᖃᕐᓂᕗᑦ 
ᑐᓂᔭᐅᕙᑦᑐᑦ ᐅᕙᑦᑎᓐᓂᑦ 2003-2004-ᒥᑦ ᑮᓇᐅᔭᑎᒍᑦ ᐊᕐᕌᒍᒥᑦ. ᓱᐊᖏᕈᓐᓇᓐᖏᓚᖓ 
ᓯᕗᒨᖅᑕᐅᒋᐊᕈᓐᓇᕐᒪᖔᖅ, ᑕᐃᒪᐃᒻᒪᑦ ᑕᑯᒋᐊᖅᑳᕆᐊᖃᕋᑦᑎᒃᑯ ᐃᓗᓕᖏᑦ ᐊᒻᒪ ᒪᓕᓪᓗᒋᑦ ᐊᑐᐊᒐᐃᑦ 
ᐊᕐᓇᐅᑎᓄᑦ. ᑕᐃᒪᐃᒻᒪᑦ ᑕᒪᓐᓇ ᖃᐅᔨᒋᐊᕈᓐᓇᕋᔭᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐊᐱᕆᔪᓐᓇᖅᐸᑦ ᐊᖏᔪᖅᑲᐅᑎᖏᓐᓄᑦ ᐃᓕᓐᓂᐊᕐᕕᒃ 
ᕿᑭᖅᑕᕐᔪᐊᕐᒥ ᑕᑯᒋᐊᖅᑕᐅᔪᓐᓇᖁᓪᓗᒍ ᕿᒥᕐᕈᔭᐅᓗᓂ ᖃᓄᑎᒋ ᓱᒃᑲᔪᒥᑦ ᐅᕝᕙᓘᓐᓃᑦ ᖃᓄᑎᒋ 
ᓯᕗᓪᓕᐅᔾᔭᐅᒋᐊᓕᓐᓃᒻᒪᖔᖅ ᐃᓕᓐᓂᐊᕐᕕᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᔪᖅᑲᑎᑏᑦ ᐊᒻᒪ ᐊᑭᑐᔪᓄᑦ ᐸᕐᓇᐃᔩᑦ 
ᑕᐃᒃᑯᐊᖑᕗᑦ ᖃᐅᔨᒪᔪᑦ ᖃᓄᐃᓕᖓᒻᒪᖔᖅ ᐃᓕᓐᓂᐊᕐᕕᒃ, ᐊᑐᖅᑕᐅᕙᓐᓂᖓ ᐃᓕᓐᓂᐊᕐᕕᐅᑉ ᐊᒻᒪ ᖃᓄᑎᒋ 
ᐃᓄᖃᕈᓐᓇᕐᒪᖔᖅ ᐃᓕᓐᓂᐊᕐᕕᐅᑉ ᐃᓗᐊᓂ. ᐱᓕᕆᖃᑎᖃᕐᓂᐊᖅᐳᖓ ᐊᖏᔪᖅᑲᐅᑎᓐᓂᑦ ᖃᐅᔨᒋᐊᕐᓗᑕᓗ 
ᕿᑭᖅᑕᕐᔪᐊᕐᒥ ᐃᓕᓐᓂᐊᕐᕕᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕿᓚᒥᕈᓗᒃ ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ 
ᐊᐱᖅᑯᑎᒋᓂᐊᖅᑕᕋ ᐃᓱᒪᔅᓴᖅᓯᐅᖅᑕᐅᖁᓪᓗᒍ. ᖁᔭᓐᓇᒦᒃ. ᐱᓪᓗᒍ ᒥᓂᔅᑕ ᐊᐱᕆᓂᐊᖅᑕᕋ ᐅᕙᓃᓐᖏᒻᒪᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᓄᑦ ᒥᓂᔅᑕᐃᑦ ᒪᓕᒐᓕᐅᕐᕕᒻᒦᓐᖏᒐᐃᒻᒪᑕ, 
ᐅᖃᕆᐊᖃᓐᖏᓚᑎᑦ ᒪᓕᒐᓕᐅᕐᕕᒻᒦᓐᖏᓐᓂᕋᖅᑐᒋᑦ. ᐅᖃᐅᓯᕆᓗᒍ ᐊᐱᖅᑯᑏᑦ ᑎᑎᕋᕐᓗᒍ 
ᐅᑕᖅᑭᑐᐃᓐᓇᕐᓗᑎᓪᓗ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐊᓚᑲᓐᓄᐊᖅ.  
 
ᐊᐱᖅᑯᑦ 311–1(6): ᐊᒃᖤᓂᒃ ᖃᐅᔨᓴᕐᓂᖅ  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕈᒪᕗᖓ ᒥᓂᔅᑕᖓᓐᓄᑦ ᐃᑯᐱᕝᕕᓕᕆᔨᒃᑯᑦ. 
ᐱᔾᔪᑎᒋᓪᓗᒋᑦ ᐊᒃᖤᐃᑦ ᖁᕐᓗᖅᑐᕐᒨᖅᐸᑦᑐᓄᑦ ᐊᒻᒪ ᐊᒃᖤᒐᐃᒐᑦᑕ ᐊᒥᖏᑦ ᐱᔭᐅᕙᒻᒪᑕ ᐆᒪᔪᕐᓂᐊᖅᑎᒃᑯᓐᓄᑦ.  

ᑕᒪᓐᓇ ᑕᑯᒋᐊᖅᓯᒪᕕᓯᐅᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐱᓕᕆᐊᖃᖅᐸᓪᓕᐊᕗᒍᑦ ᑕᕝᕙᓂ 
ᐊᕐᕌᒍᒥᑦ ᐊᒃᖤᓂᑦ ᖃᐅᔨᓴᖅᑐᑕᓗ ᐊᒃᖤᓂᑦ ᓄᓇᕗᒻᒥ. 
 
ᐸᕐᓇᐅᑎᓕᐅᕆᐊᖃᕐᓂᐊᕆᕗᒍᑦ ᖃᓄᖅ ᐅᖃᐅᔾᔨᒋᐊᕈᑎᓕᐅᕐᓂᐊᕐᒪᖔᑕ ᐃᓄᓐᒃᓂ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᕇᕈᔅᓯ ᐊᒃᖤᓂᑦ ᓄᓇᕗᒻᒥ ᐊᒃᖤᑦᑐᖃᖃᑦᑕᕐᓂᖅᐸᑦ, 
ᑕᐃᒃᑯᐊ ᐊᒥᕐᓂᒃ ᐊᒃᖤᑦᑐᑦ ᐱᓯᒪᑦᑎᔪᓐᓇᖅᓯᒐᔭᖅᐹᑦ ᐆᒪᔪᕐᓂᐊᖅᑎᒃᑯᓐᓄᑦ ᐱᔭᐅᖔᓐᖏᓪᓗᑎᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒋᐊᕈᓐᓇᖅᐸᕋ ᓇᓗᓇᐃᖅᓯᕕᒋᓗᒍᓗ 
ᒪᓕᒐᓕᐅᖅᑎ ᖃᑦᑎᐅᒻᒪᖔᑕ ᑰᑕᖏᑦ ᐊᒃᖤᐃᑦ. ᐃᓱᒫᓘᑎᒋᔭᖏᓐᓄᑦ ᖃᐅᔨᒪᓐᖏᒃᑲᓗᐊᖅᑐᖓ ᐱᑕᖃᕐᒪᖔᖅ 
ᑭᓯᐊᓂ ᐊᒃᖤᐃᑦ ᑐᖁᑕᐃᒃᑲᔪᑉᐳᑦ ᐊᑦᑕᕐᓇᕋᐃᒻᒪᑕ ᐊᒻᒪ ᐊᒥᖏᑦ ᐱᔭᐅᒃᑲᔪᑦᑐᑎᒃ ᐆᒪᔪᕐᓂᐊᖅᑎᒃᑲᓐᓄᑦ. 
 
ᖃᓄᖅ ᑕᒪᓐᓇᓕ ᐱᓕᕆᐊᖑᔪᓐᓇᕐᒪᖔᖅ, ᑕᒪᓐᓇ ᕿᒥᕐᕈᔭᐅᖅᑳᕆᐊᖃᕐᒪᑦ, ᐆᒪᔪᕐᓂᐊᖅᑏᑦ ᓄᓇᓕᓐᓂᑦ 
ᐅᔨᒋᐊᕐᓂᐊᖅᐳᒍᑦ ᑮᓇᐅᔭᓕᕆᓂᕐᒥᑦ ᐱᔾᔪᑎᖃᕐᒪᖔᖅ ᑕᒪᓐᓇ . k ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓᒃᑯᑦ ᓂᕆᐅᒋᔪᓐᓇᖅᐱᑎᒍᑦ ᖃᓄᐃᓐᓂᐅᓂᐊᖅᑐᑦ ᐊᒻᒪ 
ᐸᕐᓇᐅᑏᑦ ᑰᑕᓄᑦ ᐊᒃᖤᓄᑦ, ᑕᒪᔾᔭ ᐊᐱᖅᑯᑎᔅᓴᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓄᓇᓕᐅᔪᐃᑦ ᐃᓚᒋᓕᐅᑎᓯᒪᔪᐃᑦ ᖁᓪᓗᖅᑑᖅ ᐊᒻᒪ 
ᖃᒪᓂᖅᑐᐊᖅ ᐱᑕᖃᕐᓯᒪᓂᑰᒻᒪᑕ ᐃᓱᒫᓘᑎᓄ ᒥᑦᓵᓄ ᐊᑦᓚᒃᓄ. 
 
ᐱᔭᕆᐊᖃᓪᓚᕆᒃᑲᑦᑕ ᐋᖀᓗᑕ ᐸᖅᓇᐅᑎᒧ ᐃᒪᐃᐸᓪᓕᐊᓂᖏᓄ ᐱᑕᖃᓕᕐᐸᓪᓕᐊᓂᖏᓄ ᐃᓱᒫᓘᑎᓄ ᐊᒻᒪᓗ 
ᐊᑦᑕᓇᕈᓐᓇᕈᑎᖏᓄ ᑐᖁᑦᓯᒍᓐᓇᓂᖏᓄ ᑕᐃᒃᑯᓇᓂ ᓄᓇᓕᐅᔫᓐᓂ ᐅᖃᐅᓯᕆᕋᑖᖅᑖᑲᓂ. 
ᐱᓇᓱᐊᕆᐊᖃᓪᓚᕆᒃᑲᑦᑕ ᑕᒪᑐᒧᖓ ᐃᓱᒫᓘᑎᐅᔪᒧ, ᑭᓯᐊᓂᑦᑕᐅᖅ ᐃᒪᐃᑦᓯᒪᔪᖃᕐᓱᓂ ᖃᐅᔨᓴᖅᓂᐅᔪᓂ ᐊᒻᒪᓗ 
ᐸᖅᓇᐅᑎᒧ ᐱᔭᕇᕐᑕᐅᒪᑦᓱᓂ ᐃᓕᖓᔪᐃ ᐱᕙᓪᓕᐊᑎᑕᐅᓂᖏᓄ ᓇᓪᓕᐊ ᐸᖅᓇᔾᔪᑎᓄ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑏᑦ. ᕼᐊᕕᐅᔭᖅ. 

ᐊᐱᖁᑎ 312–1(6): ᖃᐅᔨᒃᑲᖅᑕᐃ ᓱᒃᑯᐊᕿᕙᑦᑐᐃᑦ ᐅᑯᓇᓂ ᓄᑖᓂ ᐃᓪᓗᖏᓐᓄ ᐊᑭᓕᐅᑎᖏᓄ 
ᖃᑦᓯᐅᕙᓂᐊᓂᖏ 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. 
ᒫᓐᓇᖃᒻᒥ ᒥᓂᔅᑖ ᐃᓪᓗᓕᕆᔨᑯ ᐅᖃᖃᐅᑦᒪ ᑕᐃᑲᓂ ᔭᓐᓄᐊᓕ 1ᒥ ᐊᑑᑎᓕᖃ, ᓄᑖᑦ ᐃᓪᓗᖏᓐᓄ 
ᐊᑭᓕᐅᑎᖏᓄ ᐊᑑᑎᓂᖃᕐᐸᓪᓕᐊᓛᕐᒪ. ᑕᐃᒃᑯᐊᓗ ᐃᓕᓐᓂᐊᖅᑏᑦ ᐊᑑᑎᔪᐃᑦ ᐱᓕᑕᐅᕙᑦᑐᐃᑦ 
ᐃᑲᔫᓯᐊᖅᐸᑦᑐᐃᑦ ᐃᓕᓐᓂᐊᖅᓂᖏᓂ. ᐃᓕᓐᓂᐊᖅᑏ ᐱᕙᑦᑐᐃᑦ ᐱᓕᑕᐅᕙᑦᑐᐃᑦ ᐃᑲᔫᓯᐊᖅᐸᑦᑐᐃᑦ. ᒪᒥᐊᓇᖅ 
ᐃᓄᐃᑦ ᓱᒃᑯᐊᕿᕙᑦᑐᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᓯᐊᖏᑕᕋ ᐊᐱᖁᑎᒋᔭᖓ. 
 
ᑭᓯᐊᓂ ᐃᓕᖓᓂᖃᕐᑐᐃᑦ ᐅᑯᓄᖓ ᐱᕙᓪᓕᐊᑎᑕᐅᓂᖏᓄ ᐅᑯᓇᓂ ᓄᑖ ᐃᓪᓗᖏᓐᓄ ᐊᑭᓕᐅᑎᖏᓄ, 
ᖃᐅᔨᒪᖏᑦᑐᖓ ᖃᓄ ᐊᑦᑐᐃᓂᐊᕐᓂᖏᓄ ᐅᑯᓇᓂ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᓄ. 
 
ᐅᖃᖅᑎ, ᐃᒻᒪᖃ ᐅᖃᐅᓯᖃᕈᑦᑕ ᒥᑦᓵᓄ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᓄ, ᐅᕝᕙᓗ 
ᓱᒃᑯᐊᕿᕙᑦᑐᓄ ᐊᒻᒪᓗ ᐊᑭᓕᖅᑐᐃᓂᕐᓄ, ᖃᐅᔨᒪᓗᐊᖏᑦᑐᖓ ᐅᖃᐅᓯᖃᕐᒪᖔᖅᐱ ᒥᑦᓵᓄ ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᓄ ᐅᕝᕙᓗ ᓱᒃᑯᐊᕿᕙᑦᑐᓄ,ᑕ ᐃᒪᐃᒻᒪ ᐃᒻᒪᖃᖃᐄ ᐃᖃᓇᐃᔭᖅᑎᐅᖃᑎᒐ 
ᐅᖃᕆᐊᑲᓂᕐᓗᓂ ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᒪᒥᐊᓇᖅ ᐃᒻᒪᖃᖃᐄ ᑐᑭᓯᖏᑦᑐᖅ ᐊᐱᖁᑎᒋᔭᖅᓅᕙᖓ, ᓱᒃᑯᐊᕿᕙᑦᑐᐃᑦ 
ᐃᑲᔫᓯᐊᖅᐸᑦᑐᐃᑦ. 
 
(ᑐᓵᔨᑎᒍ ᐃᓱᓕᑦᑐ): ᒥᓂᔅᑖ ᐃᓪᓗᓕᕆᔨᑯ ᐅᖃᓚᐅᖅᒪ ᐱᒋᐊᓕᕋᑖᖅᑎᓪᓗᒍ ᐱᓇᓱᐊᕈᓯᖅ ᐊᑑᑎᓂᐊᕆᐊᖓᓄ 
ᔭᓐᓄᐊᓕ 1ᒥ. 
 
ᐊᐱᖁᑎᒐᓕ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ ᐃᒪᐃᑦᑐᖅ, ᐸᖅᓇᐅᑎᑦᓴᖏᓄ ᐅᕝᕙᓗ ᖃᓄᖅᓗᑭᐊᖅ 
ᖃᐅᔨᒃᑲᐃᓂᐊᕆᐊᖓᓄ ᓱᒃᑯᐊᕿᕙᑦᑐᓂ ᐃᑲᔫᓯᐊᖅᐸᑦᑐᓂ ᐃᓗᐊᓂ ᑕᒪᑐᒧᖓ ᐅᖃᐅᓯᐅᔪᒧ ᐅᕗᖓ ᖃᓄᒋᐊᖅ 
ᖃᐅᔨᒃᑲᐃᓂᐊᓂᕐᒥᓂ ᐃᑲᔫᓯᐊᖅᐸᖅᑐᓂ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖃᕋ ᑲᑎᒪᔨ ᐅᖃᕆᐊᑲᓂᖅᓂᐊᓄ ᐊᐱᖁᑎᐊᓄ. 
 
ᖃᐅᔨᒪᖁᑐᐃᓐᓇᕐᑕᕋ, ᐃᒪᐃᑎᓪᓗᑕ ᑕᒪᑐᒧᖓ ᑐᑭᓕᐅᖅᓗᒍ ᑭᓯᐊᓂ ᐅᖃᖅᑎ, ᖃᓄᐃᓂᖏᓄ ᑭᓇᓗ ᓇᓪᓕᐊ 
ᐊᑑᑎᔪᖅ ᓱᓕ ᐃᑲᔫᓯᐊᖅᐸᑦᓱᓂ, ᐃᒪᐃᓂᐊᕐᓗᓂ ᐊᑑᑎᓂᐊᓕᕐᑎᓪᓗᒍ ᐅᓪᓗᖓ, ᓴᓂᐊᓂ ᑕᐃᒃᑯᐊ 
ᓱᒃᑯᐊᕿᕙᑦᑐᐃ ᐃᑲᔫᓯᐊᖅᐸᑦᑐᐃᑦ ᐃᒪᐃᓂᐊᕐᑐᐃ ᐊᑦᑐᖅᑕᐅᓂᐊᖃᓂᐊᕐᑐᐃᑦ ᖃᐅᔨᒃᑲᖅᑕᐅᓂᐊᕐᓱᑎ ᐊᒻᒪᓗ 
ᖃᓄᐃᒋᐊᖅᑕᐅᐊᓂᕐᓱᑎ ᖃᓄᐃᑑᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᑐᑭᓯᒋᐊᕋᓱᑐᐃᓐᓇᖅᑐᖓ ᓇᓗᓴᐃᖅᓯᒪᔪᒥ ᐃᑲᔫᓯᐊᑉᐸᑦᑐᓂ 
ᐱᔾᔪᑎᓕᓐᓂ. ᐊᐱᕆᒃᑲᓐᓂᕈᒪᒻᒥᔪᖓ ᐃᑲᔫᓯᐊᕐᑖᐸᑦᑐᑦ ᐱᓇᓱᐊᓕᕋᐃᒻᒪᑕ ᐃᑲᔫᓯᐊᒃᓴᓂᑦ, ᐃᓐᑲᒻᑖᒃᓰᑦ 
ᐊᒻᒪᓗᑦᑕᐅᖅ ᐃᓪᓗᒥ ᐃᓐᓇᑐᖃᖃᕆᓪᓗᑕ ᐃᑦᐊᑭᖃᑦᑕᖅᑐᓂ, ᑖᒃᑯᐊ ᐃᑲᔫᓯᐊᖅᑖᖑᕙᑦᑐᑦ 
ᑖᒃᓰᔭᖅᑕᐅᖃᑦᑕᓂᐊᕐᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᓕᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᐃᓪᓗᒧᑦ ᐊᑐᖅᑐᐊᕈᑏᑦ, 
ᐊᔾᔨᒋᖏᑕᖓᓂᑦ ᐊᑐᖃᑦᑕᖅᑐᑦ. ᐃᑲᔫᓯᐊᖅᑖᐸᑦᑐᑦ ᐃᒻᒪ ᐃᓚᒋᔭᖏᑦ ᐃᑲᔫᓯᐊᖅᑖᖑᕙᑦᑐᑦ ᑲᑎᓚᐅᑦᑐᒋ 
ᓇᓗᓇᐃᖅᑕᐅᕙᑦᑐᖅ ᐃᓪᓗᓄ ᐊᑭᓕᐅᑕᐅᓂᐊᖅᑐᑦ. 
 
ᔮᓐᓄᐊᕆ 1 ᐱᒋᐊᖅᐸᑦ ᐊᒻᒪ ᐃᓗᓪᓗᒧ ᐊᑐᖅᑐᐊᕈᑎᐅᓂᐊᖅᑐᑦ ᖃᐅᔨᒃᑲᖅᑕᐅᓂᐊᖅᑐᑦ ᐃᓪᓗᒥᑦ ᓇᔪᖅᑐᑦ ᐊᒻᒪ 
ᓇᓗᓇᐃᖅᓯᓗᑎ ᖃᓄᖅ ᐊᑐᖅᑐᐊᕈᑎᓄ ᐊᑦᑐᕐᓂᖃᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐊᑯᐅᔭᖅ: ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᕋᑖᖅᑕᕋ ᑭᐅᔭᐅᖏᒻᒪᑦ. ᐆᑦᑐᑲᓐᓂᕐᓚᖓᐃ 
ᖃᓪᓗᓈᑎᑐᑦ. 
 
(ᐃᓄᑦᑎᑑᕐᓂᖓ ᓄᖅᑲᖅᑐᖅ): ᐃᑲᔫᓯᐊᖅᑖᖃᑦᑕᕐᓂᕈᒪ ᐊᒻᒪ ᓱᕈᓯᐊᕿᖃᑦᑕᕐᓗᖓ ᐊᒻᒪ 
ᐃᑦᑐᖅᓯᐅᑎᑖᖃᑦᑕᕐᓗᖓ ᐃᓪᓘᔪᒥ ᐃᑲᔫᓯᐊᖅᑖᐸᑦᑐᓂ. ᐊᑦᑐᕐᓂᖃᓂᐊᕐᐸ ᑕᖅᑭᑕᒫᑦ ᐃᑲᔫᓯᐊᖅᑖᖑᕙᑦᑐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐃᑦᑐᖅᓯᐅᑎᑖᕐᐸᑦᑐᓄ ᐊᒻᒪ ᓂᖏᐅᑭᕙᑦᑐᓄᑦ, 
ᐲᖅᓯᕕᐅᕙᖏᑦᑐᑦ ᐊᑐᖅᑐᐊᕈᑎᓄᑦ ᐊᒻᒪᓗᑦᑕᐅᖅ ᓱᕈᓯᐊᕿᔪᑎᓄᑦ. ᐱᓕᕆᐊᖑᔪᖅ ᐊᐅᓚᑕᐅᓐᓂᕐᐸᑦ 
ᒐᕙᒪᑐᖃᒃᑯᓐᓂ , ᐊᑦᑐᕐᓂᖃᕋᔭᖏᑦᑐᖅ ᐲᒧᐃᓂᕐᒧᑦ ᐊᑐᖅᑐᐊᕈᑎᓄᑦ. ᐊᑦᑐᕐᓂᖃᖏᑦᑐᖅ ᐊᑐᖅᑐᐊᕈᑎᓄᑦ 
ᐋᖅᑭᒃᑕᐅᓯᓴᔪᒥ ᐅᖃᖅᑲᐅᒋᕗᖓᑦᑕᐅᖅ ᑐᓂᓯᓂᐊᕐᓂᕋᖅᑐᖓ ᑐᑭᓯᒋᐊᕐᕕᒃᓴᐅᔪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 313-1(6): ᕉᒫᓄ ᐅᒃᑳᖓ - ᐱᖁᔭᐅᔪᑦ #42 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᓂᐊᖅᑕᕋ ᒥᓂᔅᑕᐅᔪᖅ ᐋᓐᓂᐊᖅᑐᓕᕆᓂᕐᒧᑦ. 
 
ᐅᖃᖅᑏ, ᐅᐊᑦᑎᐊᕈᒃᑲᓐᓂᖅ ᐅᖃᖅᑲᐅᒐᒪ ᐱᔾᔪᑎᖃᖅᑐᖓ ᕉᒪᓅᑉ ᐅᓂᒃᑳᖓᓂ ᓴᖅᑭᑎᑕᐅᕋᑖᖅᑲᐅᔪᖅ ᐅᓪᓛᖅ 
ᐊᒻᒪ ᐅᓪᓗᕈᒥᓇᑕᐅᓕᕐᒪᑦ ᐃᓚᖓ ᐅᖃᓕᒫᖅᑲᐅᔭᒃᑲ. 
 
ᐊᐱᕆᔪᒪᔭᕋ ᒥᓂᔅᑕ, ᖃᐅᔨᒪᒐᒪ ᐅᖃᓪᓚᕕᐅᖅᑲᐅᒪᑦ ᕉᒥᓅᑉ ᐅᓂᒃᑳᖏᓐᓂ, ᐅᖃᓕᒫᖅᓯᒪᓂᖅᓴᕆᓂᖅᑕᖏᑦ. 
ᑭᓯᐊᓂᓕ ᐊᐱᕆᔪᒪᔭᕋ ᒥᓂᔅᑕ ᑲᒪᒋᔭᖃᖅᑐᖅ ᐱᖁᔭᐅᔪᒥ 42 ᐊᒻᒪ ᐅᖃᓕᒫᕐᓂᐊᖅᐸᕋ. 
 
ᒫᓐᓇᐅᔪᖅ ᑮᓇᐅᔭᖃᖅᑎᑕᐅᓂᐅᔪᖅ ᓄᓇᖃᖅᖄᖅᓯᒪᔪᓄ ᒐᕙᒪᑐᖃᒃᑯᓐᓂ, ᐊᒻᒪ ᐊᕕᒃᓯᒪᔪᓂ ᒐᕙᒪᐅᔪᑦ ᐊᒻᒪ 
ᓄᓇᖃᖅᑳᖅᓯᒪᔪᓄ ᑎᒥᔪᑦ ᑲᑎᑦᑎᑕᐅᔭᕆᐊᓖᑦ ᐊᑕᐅᓯᕐᒧ ᑮᓴᐅᔭᓂ ᐊᑐᖅᑐᓴᓂ ᐊᑐᓂ ᐊᕕᒃᓯᒪᔪᓂ  

ᑲᑎᑦᑎᑕᐅᓂᐊᕐᒪᑕ ᓄᓇᖃᖅᑳᖅᓯᒪᔪᓄ ᐋᓐᓂᐊᖅᑐᓕᕆᓂᕐᒧ ᐊᒻᒪ ᐱᔭᒃᓴᐅᓂᖓ ᐱᐅᓯᑎᒃᑲᓂᕐᓗᒍ ᐊᒻᒪ 
ᐱᑕᖃᖅᑎᑦᑎᓗᓂ ᓈᒻᒪᑦᑐᒥ, ᐊᓚᑦᑎᐊᖅᑐᒥ ᐊᒻᒪ ᑮᓇᐅᔭᖅᑐᕈᑎᒋᓂᐊᖅᑕᖏ ᓇᓚᐅᑦᑖᕋᒃᓴᐅᓗᑎ. 
 
ᒥᓂᔅᑕᐅᔪᖅ ᐅᕙᓐᓂ ᐅᖃᐅᔨᔪᓐᓇᕐᐸ ᑖᓐᓇ ᐃᑲᔪᖅᓱᒻᒪᖔᒍ ᐊᒻᒪ ᐃᑲᔪᖅᓱᖅᐸᒍ ᐊᑐᓕᖅᑎᓂᐊᕐᐸᐅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᓚᐅᓐᖏᓱᖓᖅᑎᓪᓗᑕ ᓱᓕ ᑲᑎᒪᓐᓇᑎᓐᓂᑦ 1:30-
ᑦᑎᓪᓗᒍ, ᐅᖄᓚᐅᑎᒃᑯᑦ ᑲᑎᒪᖃᑎᖃᖅᑲᐅᒐᒪ ᕌᒥᓇᐅᒥᑦ ᐊᒻᒪ ᐊᓯᖏᓐᓂᑦ ᒥᓂᔅᑕᓂᑦ ᐋᓐᓂᐊᖅᑐᓕᕆᓂᕐᒧᑦ 
ᑲᓇᑕᓕᒫᕐᒥ ᐊᒻᒪ ᒐᕙᒪᑐᖃᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓐᓂᑦ ᐋᓐ ᑲᒻᓚᓚᓐᒥᑦ. 
 
ᐅᖃᐅᓯᖃᖅᑲᐅᕗᒍᑦ ᐃᓚᖏᓐᓂᑦ ᐅᖃᐅᔾᔨᒋᐊᕈᑎᐅᔪᓂᑦ, ᕌᒥᓇᐅ 47-ᓂᒃ ᐅᖃᐅᔾᔨᒋᐊᕈᑎᓕᐅᓚᐅᕐᒪᑦ. ᐊᒻᒪ 
ᐅᖃᕈᓐᓇᖅᐳᒍᑦ ᓄᓇᕗᒻᒦᓐᖔᖅᑐᑕ ᐃᓱᒪᒋᔭᕗᑦ ᐅᖃᐅᓯᖃᓪᓗᐊᑕᖅᓯᒪᒻᒪᑦ ᓄᓇᕗᒻᒥᑦ ᐊᒥᓱᐊᖅᑎᑲᓪᓚᒃ 
ᐅᓂᒃᑳᓕᐊᖓᓂᑦ, ᓇᓗᓇᐃᖅᓯᓪᓗᓂ ᖃᕋᓴᐅᔭᒃᑯᑦ ᓴᖅᑭᔮᑦᑕᐅᑎᒋᔪᒃᑯᑦ ᐱᓕᕆᐊᕐᒥᑦ ᐊᒻᒪ ᑲᔪᓯᓪᓗᑕ ᑕᐃᒪᐃᒻᒪᑦ 
ᖁᕕᐊᒋᔭᒻᒪᕆᒋᕙᕗᑦ ᑕᒪᒃᑯᐊ ᐃᓚᖏᑦ ᐅᓂᒃᑳᓕᐊᖓᓃᑦᑐᑦ. 
 
ᑭᓯᐊᓂᓕ ᐃᓚᖓᑦ ᐃᓱᒫᓘᑎᒋᔭᕗᑦ ᒪᒃᓖᓐ ᐅᖃᐅᓯᕆᕋᑖᖅᑕᖓ ᐅᖃᐅᔾᔨᒋᐊᕈᑎᐅᔪᓂᑦ ᐱᓕᕆᐊᓪᓗᐊᑕᕐᓂᑦ 
ᒐᕙᒪᑐᖃᒃᑯᓐᓂᑦ ᒻᒪ ᖃᓄᖅ ᑲᑎᑎᕆᕙᒻᒪᖓᑕ ᐊᒻᒪ ᓴᖅᑮᓪᓗᑕ ᑕᒪᒃᑯᓂᖓ ᐱᓕᕆᐊᓂᑦ ᐊᑕᐅᑦᑎᒦᑦᑐᓂᒃ 
ᐊᑐᖅᑕᐅᔪᓂᑦ. 
 
ᒫᓐᓇᐅᔪᖅ ᐆᑦᑑᑎᒋᓗᒍ, ᐅᖃᖅᑏ ᑕᑯᒋᐊᕈᑦᑎᒍ ᐱᓕᕆᐊᑦ ᐃᓗᐊᓂ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᐋᓐᖓᔮᕐᓴᖅᑐᒧᑦ ᐊᒻᒪ ᐃᒥᐊᓗᒻᒧᑦ ᐱᓕᕆᐊᑦ, ᓯᕗᓂᔅᓴᑦᑎᐊᕙᓕᕆᔨᒃᑯᑦ ᐃᓚᓕᐅᑎᓪᓗᒋᑦ, ᑕᒪᒃᑯᐊ ᐱᓕᕆᐊᑦ 
ᐊᐅᓚᓂᖃᑦᑎᐊᖅᑐᒻᒪᕆᐅᕗᑦ ᑕᒫᓂ ᓄᓇᕗᒻᒥ. 
 
ᐅᖃᐅᔾᔨᒋᐊᕈᑏᓪᓕ ᐅᖃᖅᑰᔨᒻᒪᑕ ᓇᓗᓇᐃᖅᓯᕕᐅᒃᑲᓐᓂᕆᐊᖃᕐᓂᑎᓐᓂᑦ ᐱᓇᓱᐊᕈᓯᐅᓂᐊᖅᑐᒥᑦ 
ᑲᑎᖃᑎᒋᒍᑦᑎᒃᑯ ᒥᓂᔅᑕ ᑲᒃᓚᓚᓐ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᓕᒫᑦ ᑐᕌᓐᑐᒥ ᐅᓪᓗᑐᐃᓐᓇᐅᓛᖅᑐᒥ 
ᓇᓗᓇᐃᖅᓯᓂᐊᕐᓗᑕ ᐅᖃᐅᔾᔨᒋᐊᕈᑎᓕᐅᖅᓯᒪᔭᖏᓐᓂᑦ ᕉᒥᓇᐅᑉ, ᖃᐅᔨᒋᐊᕐᓗᑕ ᖃᓄᐃᓕᖓᓪᓚᑦᑖᕐᒪᖓᑕ 
ᐱᓕᕆᐊᔅᓴᓄᑦ ᐸᕐᓇᐅᑎᓄᑦ, ᓇᐅᒃᑰᓕᕐᒪᖔᖅ ᕉᒥᓇᐅ, ᖃᓄᕐᓗ ᐅᖃᕐᒪᑦ ᑐᑭᖃᓪᓚᑦᑖᕐᓚᖔᖅ ᑕᐃᒃᑯᐊ 
ᐅᖃᐅᔾᔨᒋᐊᕈᑎᓕᐅᓚᐅᖅᑕᖏᑦ ᐃᓚᓕᐅᑎᓪᓗᒍ ᐅᖃᐅᔾᔨᒋᐊᕈᑦ 42. ᓗ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒪᑉᐱᖅᑐᒐᖅ 103-ᒥᑦ ᐅᓂᒃᑳᓕᐊᖓᓂ, ᐅᖃᖅᓯᒪᒻᒪᑦ ᓄᓇᕗᑦ ᓄᓇᓕᓕᒫᖓᓐᓂᑦ 
7-ᖑᒻᒪᑕ ᓘᑦᑖᑦ ᖃᐅᔨᒪᕗᖓᓗ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑖᓯᒪᓕᕐᒪᑦ 4-ᖏᓐᓇᑲᓴᓐᓂᑦ ᐊᕐᕌᒍᓂᑦ. 
 
ᑭᓯᐊᓂ ᐅᓂᒃᑳᓕᐊᖓᓂᑦ ᐅᖃᖅᓯᒪᒻᒥᒻᒪᑦ ᓄᓇᑦᓯᐊᖅ 37-ᓂᒃ ᓘᑦᑖᖃᕐᓂᕋᖅᑐᓂᐅᒃ ᐊᒻᒪ ᔫᑳᓐᒥ, 
ᑕᐃᒫᔅᓴᐃᓐᓇᖅ ᐊᖏᔫᓂᖃᖅᑐᓂ ᓄᓇᕗᑎᑐᑦ 54-ᓂᒃ ᓘᑦᑖᖃᖅᑐᑎᒃ. ᑕᒪᓐᓇ ᑐᓴᑕᐃᓐᓇᖅᑰᓚᐅᕐᒪᒍ ᒥᓂᔅᑕᐅᑉ, 
ᑭᓯᐊᓂ ᐸᕐᓇᐅᑎᖃᖅᐹ ᖃᐅᔨᒪᒋᐊᖁᓪᓗᒍ ᓘᑦᑖᑦ ᓄᓇᕗᒻᒥ ᖃᑦᑏᓐᓇᐅᓂᖅᓴᐅᖁᓇᒋᑦ ᐃᓄᒋᐊᓐᓂᖏᑦ 
ᑕᑯᓐᓇᖅᑐᒋᑦ ᑲᓇᑕᒥ ᐊᒻᒪ ᐊᒥᐊᓕᑲᐃᑦ ᓄᓇᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐊᒥᓲᓂᖏᑦ ᓱᓕᓪᓚᑦᑖᓐᖏᓚᑦ. ᐅᖃᖅᑏ, 
ᑕᑯᒋᐊᑦᑎᐊᕈᔅᓯᐅᓪᓕ ᖃᓄᐃᓐᓂᓪᓚᑦᑖᖑᔪᑦ, ᓄᓇᓕᕗᑦ ᓄᓇᕗᒻᒥ ᓴᖅᑭᔮᖅᑎᑕᐅᕙᑦᑐᑦ ᑕᐃᒫᔅᓴᐃᓐᓇᐅᕗᑦ 
ᓄᓇᓕᓐᓂᑦ ᐊᓯᖏᓐᓂᑦ. 
 
ᐆᑦᑑᑎᒋᓗᒍ ᐅᖃᖅᑏ, ᐊᒥᓱᑦ ᐋᓐᓂᐊᕕᓕᐊᖃᑦᑕᖅᑐᖁᑎᕗᑦ ᐊᐅᓪᓚᖃᑦᑕᕆᐊᖃᕐᒪᑕ ᐋᑐᕚᒧᑦ, ᑕᐃᒫᒃ 
ᑭᓯᐊᓂᐅᒻᒪᑦ, ᐅᖃᖅᑏ, ᐃᐊᑦᒪᓐᑕᓐᒧᑦ, ᐅᖃᖅᑏ, ᔭᓗᓇᐃᒧᑦ, ᐅᖃᖅᑏ, ᐊᒻᒪ ᕕᓂᐸᒡᒧᑦ, ᐅᖃᖅᑏ, ᐊᒻᒪ 
ᑰᔾᔪᐊᕌᐱᒃ, ᒫᓂᑑᕙᒧᑦ, ᐅᖃᖅᑏ. 
 
ᑕᒪᒃᑯᐊ ᓘᑦᑖᑦ ᐋᓐᓂᐊᓯᐅᖅᑏᓪᓗ ᐱᓚᒃᑐᐃᔩᓪᓗ ᐊᑭᓕᖅᑐᐃᕙᒃᑕᕗᑦ ᐱᖃᓯᐅᔾᔭᐅᑎᓪᓗᒋᑦ, ᐊᓯᖏᓪᓗ 
ᐊᐅᓚᑕᐅᕝᕕᓐᓃᑦᑐᑦ, ᐃᓄᐃᑦ ᐊᒥᓲᓂᖏᑎᒍᑦ ᓈᓴᐅᑎᖓ ᐃᓚᒋᐊᕋᔭᖅᑐᖅ. ᓈᓴᐅᑏᑦ ᐅᕉᒪᓅᑉ ᐅᓂᒃᑳᖓᓃᑦᑐᖅ 
ᑕᐃᓐᓇᐅᕗᖅ. 
 
ᖃᐅᔨᓪᓚᑦᑖᓚᐅᓐᖏᑕᕋᓗᐊᒃᑲ ᓇᒻᒪᖏᑦ, ᑕᒻᒪᖅᓯᒪᓱᒋᕙᒃᑲ. ᒫᓐᓇᐅᔪᖅ 12-ᖑᖅᑰᖅᑐᓂᒃ ᓘᑦᑖᖃᕋᑦᑕ ᓄᓇᕗᒻᒥ 
ᐊᒻᒪ ᐳᓚᕋᖃᑦᑕᖅᑐᑦ ᓘᑦᑖᑦ ᑲᒪᑦᑎᐊᖏᓐᓇᖃᑦᑕᖅᑐᑦ ᓄᓇᓕᒻᒥᐅᓂᑦ ᓄᓇᓕᓐᓂᑦ ᑕᖅᑭᑕᒫᑦ. 
 
ᑖᒃᑯᐊᓕ ᐊᒥᓲᓂᖏᑦ ᑕᒻᒪᖅᓯᒫᕐᔪᑉᐳᑦ ᑭᓯᐊᓂᓕ ᐊᖏᖃᑎᒋᕙᕋ ᒪᓕᒐᓕᐅᖅᑎ ᓄᓇᕗᒻᒥ ᒐᕙᒪᒃᑯᑦ 
ᕿᓂᕆᐊᖃᕐᒪᑕ ᐊᒥᓲᓂᖅᓴᕈᖅᑎᖁᓪᓗᒋᑦ ᓘᑦᑖᑦ. 
 
ᐅᓪᓛᖅ ᐅᖃᖃᑎᖃᖅᑲᐅᒐᒪ ᒥᓂᔅᑕᖓᑕ ᑐᖏᓕᐊᓂᑦ ᐋᓐᓂᐊᖅᑐᓕᕆᓂᕐᒧᑦ ᓘᑦᑖᖅ ᕕᐊᔅ, ᐅᖃᐅᓯᖃᖅᑐᓄᒃ 
ᐸᕐᓇᐅᑎᓂᒃ ᐊᑐᓕᖁᔭᑦᑎᓐᓂᑦ ᑕᖅᑭᐅᓂᐊᖅᑐᓂᒃ ᓘᑦᑖᓂᒃ ᑎᑭᑎᑦᑎᒃᑲᓐᓂᖃᑦᑕᖁᓪᓗᑕ, 
ᐋᓐᓂᐊᓯᐅᖅᑎᑐᐃᓐᓇᕐᓂᓪᓗ ᑭᓱᑯᑦᑎᓕᕆᔨᓂᓪᓗ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᖓ ᕌᒥᓇᐅ ᒪᕐᕉᓐᓂᒃ ᐅᓪᓘᓐᓂᒃ ᐊᕝᕙᖓᓂᓪᓗ ᑕᒫᓃᓚᐅᕐᒪᑦ 
ᐅᖃᖃᑎᖃᕆᐊᖅᑐᖅᑐᓂ ᒥᓂᔅᑕᒥᑦ. ᓂᕆᐅᒃᑲᔭᖅᐳᖓᓕ ᕌᒥᓇᐅ ᐅᓂᒃᑳᓕᐊᖓ, ᐱᓂᐅᓴᔭᕗᑦ, 
ᐃᓚᐅᖃᑕᐅᒻᒪᖔᖅᑕ ᐃᓚᐅᖃᑕᐅᓐᖏᒃᑯᑦᑕ, ᐊᑦᑐᐃᓂᖃᔾᔮᓐᖏᒻᒪᑦ ᑮᓇᐅᔭᖅᑖᕈᓯᐊᒃᑲᓐᓂᕆᒋᐊᓕᕗᑦ 
ᑐᓂᐅᖅᑲᖅᑕᐅᑎᓪᓗᒋᑦ ᑮᓇᐅᔭᐃᑦ ᓄᓇᓕᐸᐅᔭᐅᓂᖅᓴᓄᑦ. 
 
ᑭᖑᓪᓕᕐᒥᓪᓕ ᐊᐱᕆᔪᒪᕙᕋ ᐃᓚᒋᐊᕈᑎᓐᓄᑦ, ᓂᐅ ᕗᕋᓐᓱᐃᒃᒥ, ᐆᑦᑑᑎᒋᓗᒍ, 10%-ᑲᓴᐃᑦ ᑲᑎᑦᑐᒋᑦ 
ᐋᓐᓂᐊᖅᑐᓕᕆᓂᕐᒧᑦ ᑭᓇᐅᔭᑎᒍᑦ ᐸᕐᓇᐅᑏᑦ ᐊᖏᕐᕋᒥ ᑲᒪᑦᑎᐊᕐᓂᕐᒨᕐᒪᑕ ᑕᑯᓐᓇᖅᑐᒍ ᓄᓇᕗᒻᒥ 2%-
ᖑᓐᖏᒻᒪᑕ. ᐊᒻᒪ ᐅᖃᖅᑏ, ᐃᑉᐸᒡᓴᖅ ᑐᓴᓚᐅᕋᑦᑕ, ᐅᕝᕙᓘᓐᓃᑦ ᐃᑉᐸᔅᓵᓂ, ᐋᓐᓂᐊᖅᑐᓕᕆᓂᐅᑉ ᑲᖏᖅᖠᓂᕐᒥ 
ᒥᔅᓵᓄᑦ. 
 
150 ᐃᓐᓇᑐᖃᐃᑦ ᑲᒪᒋᔭᐅᑦᑎᐊᓐᖏᒻᒪᑕ ᐋᓐᓂᐊᖅᑐᓕᕆᓂᒃᑯᑦ, ᒥᓂᔅᑕ ᐸᕐᓇᐅᑎᖃᖅᐹ ᖃᓄᖅ ᓄᓇᕗᓕᒫᒥ 
ᑲᒪᒋᔭᐅᑦᑎᐊᕐᓂᖅᓴᐅᔪᓐᓇᕐᒪᖔᑕ ᐊᖏᕐᕋᒥᑦ ᑲᒪᒋᔭᐅᕙᑦᑐᑦ ᐃᓐᓇᑐᖃᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ, 
ᒐᕙᒪᑐᖃᒃᑯᓐᓂ ᐱᓕᕆᖃᑎᒋᔭᕗᑦ ᓴᓂᕐᕙᐃᓯᒪᖕᒪᑕ $4.9 ᒥᓕᐊᓐ ᐅᖓᑎᐊᓃᑦᑐᓂᒃ ᓄᓇᕗᒻᒧᑦ ᐊᖏᕐᕋᒥ  

ᑲᒪᒋᔭᐅᖃᑦᑕᕋᔭᖅᑐᓂᒃ ᐊᒻᒪᓗ ᐅᖃᖅᓯᒪᕗᒍᑦ ᑭᐅᔾᔪᑎᒋᓯᒪᔭᑦᑎᓐᓂ ᐊᐱᖅᑯᑎᒧᑦ ᐃᑉᐸᒃᓴᖅ ᑲᑎᒪᕕᒻᒥ ᐅᖃᖅᑏ, 
ᒫᓐᓇᐅᔪᖅ 110 ᐅᖓᑎᐊᓃᑦᑐᓂᒃ ᓄᓇᕗᒻᒥᐅᑕᖁᑎᖃᕋᑦᑕ, ᐅᓪᓗᒥ, ᑲᒪᒋᔭᐅᔪᑦ ᐊᖏᕐᕋᒥᓂ. ᐅᒃᐱᕈᓱᒃᐳᒍᑦ 
ᐱᓇᓱᐊᖅᑕᐅᔪᖅ ᑲᔪᓯᓂᖃᑦᑎᐊᖅᓯᒪᓂᖓᓄᑦ. 
 
40 ᐅᖓᑎᐊᓃᑦᑐᓂᒃ ᐃᓄᖕᓂᒃ ᐱᓕᒻᒪᒃᓴᐃᓯᒪᕗᒍᑦ ᓄᓇᕘᓕᒫᒥ ᐊᖏᕐᕋᕆᔭᐅᔪᓂ ᑲᒪᔪᓐᓇᖁᓪᓗᒋᑦ. ᓄᑖᓂᒃ 
ᐊᖏᕐᕋᕆᔭᐅᔪᒥ ᑲᒪᔪᓐᓇᕋᔭᖅᑐᓂᒃ ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᑖᖅᓱᒪᕗᒍᑦ ᐊᒻᒪᓗ ᑐᓂᓯᓯᒪᕗᒍᑦ 
ᓄᓇᓯᐅᑎᓂᒃ ᐊᖏᕐᕋᒥ ᑲᒪᒋᔭᐅᓂᐊᖅᑐᓄᑦ ᐃᓗᐊᖅᑑᖁᓪᓗᒍ ᓄᓇᓕᓕᒫᓂ ᓄᓇᕗᒻᒥ ᐅᖃᖅᑏ. 
 
ᑕᐃᒪᐃᒻᒪᑦ ᐅᖃᖅᐳᖓ ᐃᓕᓐᓄᑦ ᐊᖏᕐᕋᒥ ᑲᒪᒍᓐᓇᕋᔭᖅᑐᓂᒃ ᐱᓇᓱᐊᖅᐳᒍᑦ ᐱᓕᕆᐊᖑᓯᒪᓪᓗᓂ ᕈᒪᓅᒧᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᕆᕗᖓ ᐃᓕᓐᓄᑦ ᐅᖃᖅᑏ, ᐃᓚᖏᑎᒍᑦ ᐱᓇᓱᐊᖅᑕᐅᔪᑎᒍᑦ ᐊᒻᒪᓗ 
ᐊᑐᓕᖁᔭᐅᓯᒪᔪᑦ ᕈᒪᓅᒧᑦ, ᐅᓇ ᐊᑑᑎᒋᓐᖑᐊᕐᓗᒍ, ᐊᑐᐃᓐᓇᖃᕈᓐᓇᕐᓂᒃᑯᑦ ᐅᖓᓯᒃᑐᕐᒥᐅᓄᑦ ᐊᒻᒪᓗ 
ᓄᓇᓕᕐᔪᐊᖑᓂᕐᓴᓄᑦ ᐱᔾᔪᑎᒃᓴᐅᔪᑦ, ᐅᑭᐅᖅᑕᖅᑐᕐᒥᐅᑦ ᐱᔾᔪᑎᒃᓴᖏᑦ ᑲᓇᑕᒥᐅᓄᑦ. $1.5 ᐱᓕᐊᓐᑲᓐᓂᐅᔪᖅ 
ᑖᓐᓇ ᕈᒪᓅ ᐅᖃᐅᓯᕆᖅᑲᐅᔭᖓ. ᐊᑐᐃᓐᓇᖃᕈᓐᓇᕋᔭᕐᒪᑕ ᑮᓇᐅᔭᐅᑉ ᐃᓚᖓᓂᒃ ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ 
ᑖᓐᓇ ᒪᒃᓖᓐ ᐅᖃᐅᓯᕆᖅᑲᐅᔭᖓ. 
 
ᐅᒃᐱᕈᓱᒃᐳᒍᑦ ᐱᒻᒪᕆᐅᓂᖓᓄᑦ ᕈᒪᓅ ᑲᑎᒪᔨᖁᑎᖏᓐᓂᑦ ᐅᓂᒃᑳᓕᐊᖓᑕ ᐃᓚᖓ ᐊᒻᒪᓗ ᐅᒃᐱᕈᓱᒃᐳᖓ 
ᐅᓂᒃᑳᓕᐊᖅ ᐅᖃᓕᒫᕈᕕᐅᒃ ᐅᓂᒃᑳᓕᐊᖅ 47 ᐊᑐᓕᖁᔨᔾᔪᑎᒃᓴᐃᑦ 200 ᐅᖓᑎᐊᓃᑦᑐᑦ ᒪᒃᐱᖅᑐᒐᐃᑦ ᓄᓇᕗᑦ 
ᐊᒥᓱᒐᓚᓐᓂᒃ ᐅᖃᖅᓯᒪᓂᖓᓄᑦ, ᐃᓚᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᒋᔭᖃᕐᓂᐅᔪᑦ 
ᐊᒃᓱᕈᓐᓇᕈᑎᒋᖃᑦᑕᕋᑦᑎᒍᑦ, ᐅᖃᖅᑏ, ᐅᒃᐱᕈᓱᒃᐳᖓ ᐊᑐᓕᖁᔨᔾᔪᑎᒃᓴᐃᑦ ᐅᓂᒃᑳᓕᐊᒦᓐᓂᐊᖅᑐᑦ 
ᐱᓇᓱᐊᕈᓯᐅᓂᐊᖅᑐᒥ, ᑲᑎᒪᖃᑎᒋᔪᓐᓇᖅᓯᒃᑲᓐᓂᕈᑦᑎᒍᑦ ᒥᓂᔅᑕ ᒪᒃᓚᓚᓐ ᒐᕙᒪᑐᖃᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᑕᑯᖃᑎᒋᓂᐊᕐᓗᑎᒍᑦ ᒐᕙᒪᑐᖃᒃᑯᑦ ᓇᓕᐊᓐᓄᑦ ᑐᕌᒐᓗᐊᕐᒪᖔᑕ ᕈᒪᓅ 
ᑲᑎᒪᔨᖏᑕ ᐅᓂᒃᑳᓕᐊᖓᓂ ᐊᒻᒪᓗ ᐊᑐᓕᖁᔨᔾᔪᑎᒃᓴᓂᒃ ᐊᑐᓕᖅᑎᑦᑎᓂᐊᕐᓗᑎᒃ ᐃᓚᒋᔭᐅᓗᑎᓪᓗ ᑮᓇᐅᔭᑦ 
ᖃᔅᓯᐅᓂᖏᓐᓄᑦ ᐊᑕᓯᒪᓂᐊᕐᒥᔪᑦ. 
 
ᐅᖃᐅᑎᒋᔪᒪᒋᕙᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᑦ ᑲᑎᒪᖃᑎᖃᓛᕐᒥᔪᑦ ᐅᖃᐅᓯᖃᕐᓂᐊᕐᓗᑎᒃ ᐃᓚᖏᓐᓂᒃ 
ᐊᑐᓕᖁᔨᔾᔪᑎᒃᓴᓂᒃ ᕈᒪᓅᑉ ᐅᓂᒃᑳᓕᐊᕆᓯᒪᔭᖏᓐᓂ ᑎᓯᐱᕆᐅᓕᖅᐸᑦ ᐊᒻᒪᓗ ᓯᕗᓕᐅᖅᑎ 
ᐃᓚᐅᖃᑕᐅᓛᕐᒥᖕᒪᑦ ᓯᕗᓪᓕᖅᐹᒥ ᒥᓂᔅᑕᐃᑦ ᑲᑎᒪᓂᕆᔭᖓᓂ ᑲᑎᒪᔨᐅᔪᑦ ᐅᓂᒃᑳᓕᐊᖏᓐᓄᑦ ᔮᓄᐊᕆ 
ᐱᒋᐊᕐᓂᐸᓗᖓᓂ. 
 
ᐊᒥᓱᒐᓚᓐᓂᒃ ᑲᑎᒪᓂᖅᑕᖃᓛᕐᒪᑦ ᑲᓇᑕᐅᑉ, ᐊᕕᒃᑐᖅᓯᒪᓂᐅᔪᓪᓗ ᖁᕝᕙᓯᓐᓂᕆᔭᖓᓂ, ᕈᒪᓅ 
ᐊᑐᓕᖁᔨᔾᔪᑎᒃᓴᕆᔭᖏᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᐅᓚᓂᐅᔪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓯᕗᓂᐊᓂ ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑎᑦ ᐅᖃᐅᓯᒃᓴᕆᔭᓐᓂᑦ ᑲᑎᒪᔨᕐᔪᐊᑦ 
ᓄᓇᖃᖅᑳᕐᓯᒪᔪᓄᑦ ᑲᑎᒪᔾᔪᑎᒃᓴᐅᓚᐅᕐᒪᑦ ᑖᓐᓇ ᑲᓇᑕᒥ ᓄᓇᖃᖅᑳᕐᓯᒪᔪᓂᑦ ᐃᑲᔪᖅᑐᖅᑕᐅᓯᒪᖏᑦᑐᖅ, 
ᓂᕆᐅᓐᓇᒻᒪᕆᒃᐳᖅ ᐊᒻᒪᓗ ᐅᓪᓗᒥᑐᑦ ᐅᖃᖅᑲᐅᔭᑐᑦ, ᑕᒫᓂᕐᕆᑐᐃᓐᓇᓕᕐᒪᑦ ᓱᖁᓯᖅᐸᓪᓕᐊᓇᓂ. 
 
ᐊᒻᒪᓗ ᐱᔾᔪᑎᒃᓴᐅᔪᑦ ᐃᒡᓗᓕᕆᓂᕐᒧᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐅᖃᓯᒋᕗᖓ ᕈᒪᓅ 
ᑲᑎᒪᔨᖏᑦ ᐊᒻᒪᓗ ᖃᐅᔨᒪᔪᑎᑦ ᕈᒪᓅ ᐃᓕᓴᕆᔭᕆᐊᖃᕋᒃᑯ 2.5 ᐅᓪᓗᓄᑦ ᓄᓇᕗᒻᒦᑦᑐᓐᓇᓚᐅᕐᒪᑦ, ᖃᐅᔨᒪᔪᑎᑦ  
ᕿᒥᕐᕈᓪᓗᓂ ᐊᒻᒪᓗ ᓈᓚᓪᓗᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒫᓗᒍᑎᐅᔪᓂᒃ ᐊᒻᒪᓗ ᒥᓂᔅᑕ 
ᐱᓕᕆᑦᑎᐊᖅᑐᒻᒪᕆᐅᓚᐅᕐᑐᖅ ᑭᓯᐊᓂ ᐱᓪᓚᕆᐅᓂᖓ ᓄᓇᕗᒻᒥ, ᓄᓇᕗᑦ ᐊᑦᑎᓐᓂᖅᐹᒥᒃ  

ᐃᓅᓱᐃᔭᕐᑐᖁᑎᖃᕐᓂᖅᐹᖑᕙᒻᒪᑦ ᓇᓪᓕᐊᑐᐃᓐᓇᖅ ᒪᓕᒐᑎᒍᑦ ᐱᔪᓐᓇᕐᓂᖃᕐᕕᖃᖅᑐᓂᑦ ᑲᓇᑕᒥ. ᖃᐅᔨᒪᔪᖓ 
ᓄᓇᕗᑐᐊᖑᓂᖓᓄᑦ, ᑕᑉᐱᑲᓂ ᑕᒫᓂᕐᕆᑐᐃᓐᓇᖅᑐᒥ, ᖃᐅᔨᒪᔪᑎᑦ, ᐊᖏᔪᒥᒃ ᐱᔾᔪᑎᒻᒪᕆᐅᒻᒪᑦ ᐅᕙᑦᑎᓐᓄᑦ. 
 
ᒫᓐᓇ, ᐅᓂᒃᑳᓕᐊᒥ, ᐅᖃᖅᓯᒪᖕᒪᑦ ᐃᓚᓕᐅᑎᓯᒪᔪᑦ ᑮᓇᐅᔭᓄᑦ ᓄᓇᓕᕐᔪᐊᖑᓂᕐᓴᓄᑦ. ᐊᒻᒪᓗ ᖃᐅᔨᒪᔪᒍᑦ 
ᓯᕗᓂᕆᖃᑦᑕᖅᓯᒪᔭᑦᑎᓐᓂ ᒐᕙᒪᑐᖃᒃᑯᑦ, ᐱᔾᔪᑎᖃᓕᕌᖓᒥᒃ ᐊᑐᓂ ᑮᓇᐅᔭᓕᕆᓂᐅᔪᓄᑦ ᐊᒻᒪᓗ ᒥᑭᓐᓂᖅᐹᒥᒃ 
ᐱᑎᑕᐅᓕᖃᑦᑕᖅᑐᒍᑦ. 
 
ᐃᒻᒪᖄ ᒥᓂᔅᑕ, ᐋᑐᕚᒧᐊᕈᓂ, ᑲᑎᒪᖃᑎᖃᓕᖅᐸᑦ ᒪᒃᓚᓚᓐᒥᒃ ᐅᖃᕐᓗᓂ ᐊᔾᔨᐅᖏᑦᑐᑎᒍᑦ ᐱᐅᓯᖓᓃᒃᑲᑦᑕ 
ᑕᒫᓂ ᐊᒻᒪᓗ ᑮᓇᐅᔭᓂᒃ ᓈᒻᒪᖏᑦᑐᓂᒃ ᐃᓚᖏᓐᓂᒃ ᐊᒥᒐᖅᓯᑐᐃᓐᓇᕐᓂᐊᕐᒥᒐᑦᑕ ᐊᒻᒪᓗ ᐊᓯᔾᔨᖅᑐᖃᔾᔮᖏᒻᒪᑦ 
ᒥᓂᔅᑕᐅᑉ ᑕᒪᓐᓇ ᐋᑐᕚᒧᐊᕈᑎᔪᓐᓇᖅᐸᐅᒃ ᐃᓗᐊᖏᔾᔪᑎᖃᒻᒪᕆᒃᑲᑦᑕ ᐋᓐᓂᐊᖃᕐᓇᖏᑦᑐᓕᕆᓂᕐᒥ ᐊᒻᒪᓗ 
ᑕᒪᓐᓇ ᓯᕗᒧᐊᒃᐸᓪᓕᐊᖏᒻᒪᑦ. 
 
ᑕᒪᓐᓇ ᐅᖃᐅᓯᒃᓴᕆᔪᓐᓇᕐᓂᐊᖅᐸᐅᒃ ᑖᒃᑯᓄᖔ ᐊᒻᒪᓗ ᑕᐃᒪᐃᓪᓚᕆᓐᓂᐊᖅᑐᒃᓴᐅᕗᖅ ᑭᓯᐊᓂ ᑲᑎᒪᕕᒻᒧᑦ 
ᐊᖏᖅᓯᒪᓇᓱᐊᕆᐊᖃᕐᓂᐊᕐᒪᑦ ᐊᒻᒪᓗ ᐅᕙᑦᑎᓐᓂᒃ ᒪᓕᒐᓕᐅᖅᑎᐅᔪᓂᒃ ᖃᐅᔨᑎᑦᑎᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᓐᖓᓂᑦ ᒫᔨ 1999-ᒥ ᒐᕙᒪᐅᑎᓪᓗᑕ ᑕᒫᓂ 
ᓄᓇᕗᒻᒥ ᐱᔾᔪᑎᖃᖃᑦᑕᖅᓯᒪᓕᕋᑦᑕ ᐊᒥᓱᐊᖅᑎ ᖃᑯᑎᒃᑯᑦ ᑲᓇᑕᒥ, ᐊᕕᒃᑐᖅᓯᒪᓂᑎᒍᓪᓗ, 
ᐊᓐᓂᐊᖃᕐᓇᖏᑦᑐᓕᕆᓂᖅ ᐱᔭᐅᔭᕆᐊᖃᓪᓚᕆᓐᓂᖓᓂᒃ ᓄᓇᕗᒻᒥ. 
 
ᐅᖃᖅᑏ, ᑖᓐᓇ ᐅᖃᐅᓯᒃᓴᖅ ᑐᑭᓯᓇᑦᑎᐊᖅᑰᓚᐅᕐᒪᑦ ᐱᓇᓱᐊᕈᓯᒋᔭᑦᑎᓐᓂ ᐅᓂᒃᑳᓕᐊᕆᔭᐅᓯᒪᔪᒥ ᑖᓐᓇ 
ᓴᖅᑭᔮᓚᐅᕐᑐᖅ ᑲᓇᑕᒥ ᓯᐱᓯ ᑕᓚᕖᓴᖓᒍᑦ ᐅᒃᐱᕈᓱᒃᑐᖓ ᐱᐅᖏᑦᑐᒥᒃ ᓴᖅᑭᔮᖅᑎᑦᑎᓚᐅᕐᒪᑦ ᐃᓚᖏᓐᓂᒃ 
ᐱᔾᔪᑎᒃᓴᐅᔪᓂᒃ ᑕᒪᒃᑯᐊ ᐱᓕᕆᐊᕆᓇᓱᐊᖅᑕᕗᑦ ᓄᓇᕗᑦ ᐃᓗᐊᓂ ᐊᒻᒪᓗ ᐃᓕᓐᓂᒃ ᐱᖁᔨᕗᖓ ᐅᖃᖅᑏ, 
ᐅᕙᖓ ᐊᒻᒪᓗ ᓯᕗᓕᐅᖅᑎ, ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᒻᒪᓗ ᐊᓯᖏᑦ ᒥᓂᔅᑕᐅᔪᑦ ᑕᕝᕙᓂ ᒐᕙᒪᐅᔪᒥ, 
ᖃᐅᔨᒃᑲᖅᑎᑦᑎᓇᓱᐊᕋᓗᐊᕋᑦᑕ ᐊᑐᓂ ᑮᓇᐅᔭᖃᖅᑎᑕᐅᓂᐅᔪᑦ ᐃᓚᒍᑎᔪᓐᓇᖏᒻᒪᑕ. ᑐᓐᖓᓂᖃᕆᐊᓕᐅᒐᓗᐊᖅ 
ᑮᓇᐅᔭᖃᖅᑎᑕᐅᓂᖅ ᐱᔭᐅᔭᕆᐊᓕᓐᓄᑦ. 
 
ᐅᖄᓚᐅᑎᒃᑯᑦ ᑲᑎᒪᖃᑕᐅᓂᕆᔭᕐᓂ ᐅᓪᓗᒥ ᒥᓂᔅᑕ ᒥᒃᓕᐊᓚᓐᓗ ᐅᕉᒪᓅᓗ ᐊᓯᖏᓪᓗ ᐋᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᔪᓪᓗ ᑕᒪᓐᓇ ᓄᐃᑎᑕᐅᖅᑲᐅᕗᖅ ᐊᒻᒪ ᐃᓱᒪᖁᒐᔭᖅᑕᒋᑦ ᐅᖃᖅᑏ, ᐱᓇᓱᐅᕈᓯᐅᓂᐊᖅᑐᒥ ᑐᕌᓐᑐᒥ 
ᑲᑎᒪᖃᑎᒋᓕᕈᑦᑎᒍ ᒥᓂᔅᑕ ᒥᒃᓕᐊᓚᓐ ᐊᓯᖏᓪᓗ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᑦ 
ᐅᖃᓕᒪᐅᑎᖃᕈᓐᓇᓛᖅᑐᒍᑦ ᑮᓇᐅᔭᖅᑖᖑᕙᒃᑐᓂᑦ. 
 
ᖃᐅᔨᒃᑲᕈᒪᕙᒋᑦ ᐅᖃᖅᑏ, ᑕᐃᑲᓂ ᐃᓗᐊᓂ 2000ᒥ ᐃᒪᐃᑦᓯᒪᓪᓗᑎ ᐱᑕᖃᑲᓂᕐᑐᐃᑦ ᑲᓇᑕᒥ 
ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐊᒻᒪ ᑭᒃᑯᑐᐃᓐᓇᖅᓄ ᓅᑕᐅᔪᓂ 4 ᕕᓕᐊᓐ ᑖᓚᐃᑦ ᑐᓐᓂᕈᑎᐅᓪᓗᑎ ᐅᑯᓄᖓ 
ᓅᑕᐅᔪᓄ ᐊᒻᒪᓗ ᐃᓗᐊᓂ ᑲᓇᑕᒥ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐊᒻᒪ ᑭᒃᑯᑐᐃᓐᓇᖅᓄ ᓅᑕᐅᔪᓂ. 
ᐃᒪᐃᑎᓪᓗᖓ ᑕᐃᒍᐃᔾᔨᑎᓪᓗᖓ ᖃᑦᓯᐅᓂᖏᓄ ᐅᑯᓄᖓ ᒐᕙᒪ ᓄᓇᕗᒧ, ᐃᒪᐃᑑᓪᓗᓂ 3 ᒥᓕᐊᓐ ᑖᓚᐃ, 
ᐅᖃᖅᑎ, ᑕᒪᓐᓇ ᐊᑲᐅᓈᖅᓯᒪᓇᓂᓗ. 
 
ᑕᐃᒪᐃᒧ ᐱᔭᕆᐊᖃᕐᑐᒍ ᖃᑦᓯᓂ ᐊᑎᐊᓂ ᑖᒃᑯᓇᓂ ᐊᒻᒪᓗ ᓴᕿᐅᑎᓂᐊᕋᑦᑎᒍ ᑐᑭᓯᒍᔾᔨᑎᖏᓄ ᓱᓕᒃᑲᓐᓂᖅ 
ᒐᕙᒪᑐᖃᑯᓐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 

ᐊᐱᖁᑦ 314–1(6): ᑭᐅᔾᔪᑎᖓ ᐅᑯᐊ ᑲᑎᒪᔨᕋᓛᓂ ᐅᑯᓄᖓ ᐃᓕᑕᕆᔭᐅᒪᔪᐃᑦ ᐅᖃᐅᓯᖅᓄ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᑦᓴᖃᕐᑐᖓ ᓯᕗᓕᐅᖅᑎᒧ. ᐃᒪᐃᑑᓗᑎ 
ᑲᑎᒪᔨᕋᓛᖑᖃᑕᐅᓗᑎ ᐅᑯᓇᓂ ᐅᖃᐅᓯᓕᕆᓂᖅᓄ, ᐊᒻᒪᓗ ᐃᒪᐃᔪᒪᓯᒪᑦᓱᑕ ᐃᓚᒋᓕᐅᑎᓗᒋ ᐅᓂᒃᑲᐅᑎᖓ 
ᐊᒻᒪᓗ ᑭᐅᔾᔪᑎᒋᔭᖓᓗ ᐱᓂᐊᕐᑕᑎᖕᓄ ᐃᒪᐃᑑᓂᐊᕐᓱᓂ ᐃᑲᔫᑎᑦᓯᐊᕙᐅᓪᓗᓂ. 
 
ᓯᕗᓕᖅᑏ ᑐᑭᓯᑎᓯᒋᐊᕈᓐᓇᖃ ᖃᓄᐃᑑᓂᖏᓄ ᑭᐅᓂᖓᓂ ᐃᒪᐃᑑᓂᐊᖄ ᐅᑯᓇᓂ ᐃᓕᑕᕆᔭᐅᒪᔪᓂ 
ᐅᖃᐅᓯᖅᓂ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᒋᔭᕗᑦ, ᐱᓕᑦᓯᓂᐊᕐᓗᑕ 
ᑭᐅᔾᔪᑎᒋᔭᑎᖕᓄ, ᐱᓕᕆᖃᑎᖃᓂᐊᕐᓱᑕ ᐅᑯᓂᖓ ᐃᓕᑕᕆᔭᐅᒪᔪᓂ ᐅᖃᐅᓯᖅᓄ ᑲᓯᒥᓇᒥ ᐊᒻᒪᓗ 
ᑕᐃᑦᓱᒪᓂᐅᑎᓪᓗᒍ, ᑭᐅᔪᓐᓇᔪᖏᑦᑐᖓ ᑕᐃᑦᓱᒪᓂᐅᑎᓪᓗᒍ ᐃᒪᐃᓚᐅᕐᓯᒪᓇᖓᓗ ᐅᖃᖃᑎᒋᓚᐅᕐᓯᒪᓇᒋᓪᓗ 
ᐃᓕᑕᕆᔭᐅᒪᔪᓄ ᐅᖃᐅᓯᖅᓄ ᑲᒥᓯᓇᖓ ᒫᓐᓇᒧᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑕᑭᓯᓐᓇᕆᐊᕆᑦ? ᐃᑦᓯᕙᐅᑕᕆᔭᐅᒐᒪ ᐅᑯᓄᖓ ᐃᓕᑕᕆᔭᐅᒪᔪᐃᑦ 
ᐅᖃᐅᓯᓕᕆᓂᖅᓄ ᑲᑎᒪᔨᕋᓛᖏᓄ. ᓴᖀᓯᒪᑦᓱᑕ ᑎᑎᕋᖅᓯᒪᔪᒥ ᓯᕗᖓᒍᑦ ᐊᒻᒪᓗ ᐅᑕᕿᑦᓱᑕᓗ ᑭᐅᔾᔪᑎᒥ 
ᑕᐃᒃᑯᓇᖓ ᒐᕙᒪᑯᓐᓂ. ᐅᕙᒍ ᓴᖀᓂᐊᕐᓗᑕ ᐱᔭᕇᖅᓯᒪᔪᓂ ᑭᖑᓪᓕᖅᐹᕐᓯᐅᑎᖏᓄ ᐅᓂᒃᑲᐅᑎᒥ 
ᐱᔭᕆᐊᖃᕋᑦᑕ ᑭᐅᔾᔪᑎᐊᓄ ᖃᓄᐃᑦᑑᓂᐊᓂᖏᓄ ᐃᒪᐃᑐᓄ ᐱᓕᑕᐅᓯᒪᔪᓄ ᐅᑯᓇᖓ ᒐᕙᒪᑯᓐᓂ ᐃᓕᖓᔪᓂ 
ᐅᓂᒃᑲᐅᑎᑎᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐅᔾᔨᖅᓱᖅᑐᖓ ᑕᒪᑐᒥᖓ. 
ᐱᓇᓱᐊᕋᓗᐊᕐᑐᒍ ᐱᓕᕆᖃᑎᖃᕐᐸᓪᓕᐊᑦᓱᑕ ᐱᓕᕆᕕᐊᓂ ᐃᓕᖁᓯᓕᕆᔨᑯ ᒫᓐᓇᐅᔪᖅ, ᑕᐃᒪᐃᒧᓪᓗ ᓱᓕ 
ᐱᓕᑦᓯᒍᓐᓇᖏᓚᖓ ᑭᐅᔾᔪᑎᐅᔪᓄ ᒫᓐᓇᑦᓴᐅᑎᒋ, ᑭᓯᐊᓂ ᐱᔭᕇᖅᐸᓪᓕᐊᔪᒍ ᐃᓗᐊᓂ ᖃᓄᐃᒍᑎᑦᓴᐅᔪᓄ 
ᑐᑭᓯᒍᑎᖏᓄ ᐊᒻᒪ ᑲᓐᖑᓇᖅᑐᓄ ᒪᓕᒐᖅᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᖓ ᑎᒃᑯᐊᖅᑕᐅᓯᒪᒐᑦᑕ ᐅᑯᓄᖓ ᑲᑎᒪᔨᕋᓛᓄ ᐊᒻᒪᓗ 
ᐱᕕᖃᑎᑕᐅᓪᓗᑕ ᖃᑦᓰᓇᕐᓄ ᐅᓪᓗᓄ ᐱᔭᕇᓐᓂᐊᕐᓗᒋ ᐱᓕᕆᔭᑎᖕᓄ. ᒥᓂᔅᑖ ᑭᐅᒍᓐᓇᖃ ᐃᒪᐃᑦᑎᓪᓗᒍ, 
ᒥᑦᓵᓄ ᖃᖓᒃᑯ ᓂᕆᐅᒋᐊᖃᓂᑎᖕᓄ ᑐᓴᕆᐊᒧ ᑭᐅᔾᔪᑎᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ. (ᑐᓵᔨᑎᒍ): ᖃᐅᔨᒋᐊᕈᓐᓇᖅᑐᖓ ᑕᒪᑐᒧᖓ ᐊᒻᒪ ᓯᕗᖓᒍ ᖃᐅᑉᐸᕈᖏᓐᓂᖓᓂ, ᓯᕗᖓᒍ 
ᓄᖑᖏᓐᓂᐊᓂ ᐅᓪᓗᖓ ᐱᓕᒍᓐᓇᓂᐊᕐᑕᒋ ᑭᐅᔾᔪᑎᒧ ᐃᓕᖓᔪ ᖃᓄᐃᑑᓂᖏᓄ ᑕᒪᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋ. 

ᐊᐱᖁᑦ 315–1(6): ᐸᖅᓇᑕᐅᓯᒪᔪᐃᑦ ᐃᓕᖓᔪᐃᑦ ᐊᓐᓂᑭᑦᑐᖅᕕᖕᒧ 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᓂᐊᕐᑐ ᒥᓂᔅᑖᓄ ᓄᓇᓕᖕᓂ ᒐᕙᒪ ᐊᒻᒪ 
ᐃᖏᖅᕋᔫᓕᕆᔨᑯ. ᐃᓱᒪᒋᑦᓱᒍᓗ, ᑭᐅᓯᒪᔪᑦᓴᐅᓪᓗᓂ ᐃᓕᖓᓂᖃᕐᑐᓂ ᐃᓕᖓᔪᑦ ᑐᑦᓯᕌᖑᓯᒪᔪᒧ 
ᐊᓐᓂᑭᑦᑐᖅᕕᖕᒧ ᒥᑦᑎᒪᑕᓕᖕᒥ ᐊᐱᖁᑎᒋᓯᒪᔭᕋᓅᕙᖓ. ᐃᓱᒪᑐᐃᓐᓇᖅᓱᖓᓗ ᐃᒻᒪᖃ ᐱᑕᖃᓕᕆᐊᖓᓄ 
ᐸᖅᓇᐅᑎᖏᓄ? ᐅᖃᕆᐊᕈᓐᓇᖄ ᐅᕙᖕᓄ ᐃᒻᒪᖃ ᐱᑕᖃᓕᕆᐊᖏᓐᓄ ᐸᖅᓇᐅᑎᖏᓄ ᐅᓪᓗᒥᐅᔪᖅ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐅᖃᐅᓯᐅᖃᑦᑕᖅᓯᒪᓕᖅᑐᖅ 
ᐊᒥᓱᐊᖅᑎᑲᓪᓚᑦᑐᓂ ᑖᒃᓱᒪᖓᑦ ᑲᑎᒪᔨᐅᔪᒥᑦ ᐊᒻᒪᓗ ᒥᑦᑎᒪᑕᓕᒃᒥᐅᑕᐅᔪᓂᒃ, ᐱᑦᔪᑎᖃᑦᑐᑦ ᕼᐊᑭᕝᕕᒻᒥᑦ. 
 
ᑲᑎᒪᓂᖃᑦᑎᓪᓗᒋᑦ ᒪᐃᔭᕆᔭᐅᔪᑦ, ᒪᐃᔭᖓ, ᑐᓴᖅᑎᑦᑎᓚᐅᖅᑐᖓ ᒪᐃᔭᖓᓂᑦ ᒥᑦᑎᒪᓕᒃᒥᐅᑦ, ᐃᓱᒪᓯᒪᓂᕋᑦᑐᑕ 
ᐸᕐᓇᐅᑎᓕᐅᕆᐊᖅᓴᖅ ᕼᐊᑭᕝᕕᒻᒥᑦ ᐊᕐᕌᒍᖏᓐᓂ 2004-2005, ᐃᒻᒪᖃ 2007-2008 ᐅᕝᕙᓘᓐᓃᑦ 2006-
ᓯᖓᓐᓂᖃᐃ, ᐱᐊᓂᒃᑕᐅᓯᒪᒐᔭᖅᑐᖅ, ᑕᕝᕙ ᐸᕐᓈᕆᔭᕗᑦ, ᔭᒐᓯᒪᖏᑦᑐᖅ ᓱᓕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑎᑭᑉᐸᓪᓕᐊᕐᓕᕐᒥᒐᑦᑕ ᑕᐃᒪ ᓂᕈᐊᕐᓂᕐᒧᑦ, ᐊᒻᒪᓗ 
ᓂᕈᐊᕐᓂᖃᓐᓂᐊᕐᕆᓪᓗᑕ ᓯᕗᓂᐅᒍᑦ 2007-2006, ᐃᒻᒪᖃ ᓄᑖᒥᒃ ᒥᓂᔅᑕᖃᓛᕐᓕᕐᒥᔪᒍᑦ ᐊᒻᒪᓗ 
ᐃᓱᒪᓇᕋᓗᐊᖅᐳᖅ ᑕᐃᓐᓇ ᒥᓂᔅᑕᐅᓕᖅᑐᖅ ᓄᑖᖅ ᑕᒪᑐᒥᖓ ᐱᓕᕆᐊᖃᕈᒫᖅᑐᖅ ᑲᔪᓯᔪᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᓄᑕᕌᖅ, ᐊᑐᖅᑎᒍᓐᓃᖅᑕᕋ ᐊᐱᖅᑯᑎᒋᔭᐃᑦ ᐊᒻᒪᓗ ᓅᒋᐊᕐᓗᑕ ᐊᐃᑉᐹᓄᑦ ᑲᑎᒪᔨᒧᑦ 
ᑎᑎᕋᖅᓯᒪᔭᓐᓂ. ᐃᒃᑲᕐᕆᐊᓗᒃ. 
 

ᐃᓂᖅᑎᕆᓂᖅ 
 
ᐊᐱᖅᑯᑦ 316-1(6): ᐃᖃᓗᒃᓱᓐᓂᖅ - ᐃᖃᓗᓕᕆᔩᑦ ᐅᓂᒃᑲᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒃᓴᖃᕋᒪ ᒥᓂᔅᑕᖓᓐᓄᑦ ᐃᑯᐱᑦᑐᓕᕆᔨᒃᑯᑦ, 
ᐱᑦᔪᑎᖃᑦᑐᖓ ᐃᖃᓗᓕᕆᔩᑦ ᐅᓂᒃᑲᖏᓐᓂᒃ ᓴᖅᑭᖅᑕᐅᖅᑲᐅᔪᑦ. ᖃᐅᔨᒪᒐᑦᑕ ᖃᓪᓗᓈᓂ, ᓂᒋᐊᓂ ᑲᓇᑕᐅᑉ, 
ᐃᖃᓗᒃᑐᖃᓚᐅᕐᒪᑦ ᐊᒻᒪᓗ ᐃᖃᓗᓕᐅᖅᐸᑦᑐᑎᒃ ᑕᐅᓇᓂ ᓂᒋᐊᓂ ᑲᓇᑕᐅᑉ, ᐃᓱᒪᓕᕆᕗᖓᓕ ᒐᕙᒪᒃᑯᑦ 
ᕿᒥᕐᕈᒻᒪᖔᑕ ᑕᒪᒃᑯᓂᖓ ᐃᖃᓗᓐᓂᑦ ᓄᓇᕗᒻᒦᖔᖅᑐᓂᒃ ᑕᐅᓄᖓ ᐊᐅᓚᖅᑎᑕᐅᓂᑯᓂᑦ ᖃᓪᓗᓈᓄᑦ. 
ᑕᐃᒫᒃᓴᐃᓐᓇᖃᐃ ᐃᖃᓗᒃᓱᓐᓂᖃᑉᐸᑦ ᒫᓂᑎᑐᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᔪᓐᖏᑐᒻᒪᕆᐊᓗᒻᒥᑦ ᐊᐱᖅᑯᑎᖃᖅᑯᑎᑦ 
ᐊᒻᒪᓗ ᑭᐅᔭᒃᓴᐅᑎᐊᕐᕋᓂ ᑭᓯᐊᓂ ᐊᐱᖅᑯᑎᒋᔭᓐᓄᑦ ᕿᒥᕐᕈᒍᓐᓇᑐᒃᓴᐅᔪᒍᑦ ᐊᒻᒪᓗ ᖃᐅᔨᒋᐊᕐᓗᑕ 
ᐊᔾᔨᒋᒻᒪᖔᒋᑦ ᒪᐅᖓᑎᑦᑎᓇᓱᕐᓗᑕᓗ ᑕᐅᓇᓐᖓᑦ ᖃᓪᓗᓈᑦ ᓄᓇᖓᓐᓂᑦ, ᑕᑯᓚᐅᖅᑕᕗᑦ, ᐊᒻᒪᓗ 
ᓯᕗᓕᐅᖅᑎᐅᑉ ᑕᑯᓚᐅᕐᒥᔭᖏᑦ. 
 
ᑕᒪᑐᒥᖓ ᕿᒥᕐᕈᒋᐊᕈᓐᓇᖅᑐᖓ. ᐊᑦᔨᒋᖏᑕᖏᓐᓂᑦ ᓂᕿᖃᑦᑎᑕᐅᓚᐅᖅᑐᑦ ᒫᓂ ᓂᕿᒋᒐᔭᖅᑕᖏᑕ 
ᖃᐅᔨᒋᐊᕈᓐᓇᖅᑐᖓ ᐊᒻᒪᓗ ᐃᒻᒪᖃ ᒪᐅᖓ ᑎᑭᑎᑦᑎᓗᑕ, ᒫᖓᓪᓗ ᐱᓯᓐᓈᕐᓗᑕ ᓂᕆᓗᒋᑦ ᐊᑦᔨᒌᒻᒪᖔᑕ  

ᖃᐅᔨᒐᔭᕋᑦᑕ ᐊᑦᔨᒋᖏᒻᒪᖔᒋᓪᓘᓐᓃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓚᒦᒃ, ᐅᖃᖅᑎ. ᑕᒪᓐᓇ ᐱᒻᒪᕆᐅᒋᒐᒃᑯ ᐊᑦᔨᒌᖏᓐᓂᖏᑦ ᐃᖃᓗᒃᓱᓐᓂᖏᑕ 
ᐃᓱᒪᒋᓪᓗᒍ ᐊᓯᒃᑲ ᑕᐃᒫᔅᓴᐃᓐᓇᖅ ᖃᐅᔨᒍᒪᔪᒃᓴᐅᒥᔪᑦ, ᑭᓯᐊᓂ ᐅᕙᒍᑦ ᓇᒻᒥᓂᖅ ᒪᒪᕆᔭᖃᒻᒥᒐᑦᑕ. 
ᑎᐱᑦᑎᐊᕆᒋᐊᖃᕐᒪᑕ.ᔭ ᐃᖃᓗᐃᑦ ᑕᒫᓂ ᐱᐅᓂᖅᓴᐅᒻᒪᑕ. ᐃᖃᓗᕗᑦ ᓂᕆᕙᒻᒪᑕ ᑭᖑᓐᓂᑦ. ᐊᔾᔨᒌᓐᖏᑦᑐᓂᒃ 
ᓂᕆᕙᒻᒪᑕ, ᑕᐃᒪᐃᒻᒪᑦ ᑕᒪᓐᓇ ᐱᔾᔪᑎᒋᓪᓗᒍ ᐃᖃᓗᐃᑦ ᐱᕈᖅᓯᐊᖑᕙᑦᑐ ᑕᐅᓇᓂ ᑕᑯᒋᐊᖅᑕᐅᒋᐊᖃᖅᐳᑦ. 
 
ᖃᐅᔨᔪᒪᕗᖓ ᓄᓇᓕᓐᓂᑦ ᐃᖃᓗᓕᒻᒪᕆᐅᔪᓂᑦ ᖃᐅᔨᓴᖅᑕᐅᓯᒪᕚᑦ ᖃᓄᖅ ᓂᐅᖅᑯᑕᐅᔪᓐᓇᕐᒪᖔᑕ ᑲᓇᑕᐅᑉ 
ᓯᓚᑖᓐᓄᑦ ᑲᒻᐸᓂᐅᔪᓄᑦ? ᐸᕐᓇᐅᑎᑕᖃᖅᐹ ᑕᒪᓐᓇ ᑕᑯᒋᐊᖅᑕᐅᔪᓐᓇᕐᒪᖔ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᓴᖅᓯᒪᕗᒍᑦ ᐊᑑᑎᖃᑦᑎᐊᕐᒪᖔᑕ 
ᑲᑎᒪᖃᑎᖃᓚᐅᕆᕗᒍᑦ ᐳᕆᓐᔅ ᐊᑦᕗᑦ ᐊᐃᓚᓐᒥᐅᓂᑦ. ᖃᐅᔨᔪᒪᓚᐅᕐᒪᑕ ᖃᓄᖅ ᐋᖅᑮᔪᓐᓇᕐᒪᖔᑦᑕ 
ᑕᐃᒫᔅᓴᐃᓐᓇᐸᓗᒃ ᑕᐅᓄᓐᖓᖅᑎᑦᑎᖃᑦᑕᕐᓗᑕ ᐱᕈᖅᓯᐊᖑᓕᕐᓗᑎᒃ ᓂᐅᕕᐊᔅᓴᐅᓗᑎᓪᓗ ᖃᓪᓗᓈᓂᑦ. 
 
ᖃᓪᓗᓈᓂᒥᐅᑦ ᐱᒃᑲᓐᓂᕈᒪᒍᑎᒃ ᑕᐃᒫᒃ, ᒧᖃᐅᔨᒋᐊᕈᓐᓇᖅᐳᒍᓪᓕ ᓂᐅᖅᑯᑕᐅᖃᑦᑕᕈᓐᓇᕐᒪᖔᑕ ᐳᕆᓐᔅ ᐊᑦᕗᑦ 
ᐊᐃᓚᓐᒧᑦ ᓇᒧᑐᐃᓐᓇᖅ ᓂᐅᖅᑯᑕᐅᖃᑦᑕᕈᓐᓇᕋᔭᕐᒪᖔᑕ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᕙᕋ ᑭᐅᔾᔪᑎᖓ ᐊᔭᐅᖅᓱᖅᐸᕋᓗ. ᓄᓇᕗᒻᒥ ᐊᒥᓲᒻᒪᑕ 
ᐃᖅᑲᓇᐃᔮᖃᓐᖏᑦᑐᑦ ᐊᖏᓇᓱᑦᑏᑦ ᐊᒻᒪ ᐃᖃᓗᒐᓱᑦᑏᑦ. ᖃᐅᔨᓴᓚᐅᕐᓗᑎᒃ ᐅᖓᓯᑦᑐᓄᑦ 
ᓂᐅᖅᑯᑕᐅᖃᑦᑕᕈᓐᓇᕐᒪᖔᑕ, ᖃᐅᔨᔪᒪᕗᖓ ᖃᓄᖅ ᐸᕐᓇᐅᑎᓅᖅᑕᐅᔪᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᕈᒪᕙᒃᑲ ᓄᓇᕗᒻᒥᐅᑦ. ᕿᓂᕋᓱᒍᒪᒐᑦᑕ ᖃᓄᖅ 
ᑮᓇᐅᔭᓕᐅᒃᑲᓐᓂᕈᓐᓇᕐᒪᖔᖅᑕ, ᐱᓪᓗᒍ ᑕᒪᓐᓇ ᐱᒻᒪᕆᐅᒻᒪᑦ ᐊᖑᓇᓱᑦᑎᓄᑦ. ᖃᐅᔨᒪᑦᑎᐊᕆᐊᖃᕆᕙᕗᑦᑕᐅᖅ 
ᐆᒪᔪᕗᑦ ᐊᐅᓚᑦᑎᐊᕆᐊᖃᕋᑦᑎᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓗ ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᒪᒃᓖᓐ. 
 
ᐊᐱᖅᑯᑦ 317–1(6): ᖃᐅᔨᓴᕐᓂᖅ ᐃᓪᓗᒥᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋᓕ ᐅᓪᓗᒥ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓅᓯᓕᕆᔨᒃᑯᑦ. ᐅᖃᖅᑏ, ᐅᖃᐅᑎᔪᒪᕙᒋᑦ ᐊᓐᓄᕌᖅᑎᐊᖅᓯᒪᔪᒻᒪᕆᐅᒐᕕᑦ ᐅᓪᓗᒥ. ᐱᐅᒋᓂᖅᓴᕋᓗᐊᕋ 
ᐸᓐᒍᐃᓐᓯᐅᑎ ᑭᓯᐊᓂ ᐱᐅᔪᒻᒪᕆᐅᕗᖅ. 

>>ᐃᓪᓚᖅᑐᑦ 
  
ᐊᐱᖅᑯᑎᒐᓕ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ. 
 
ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐅᕙᖓ ᓄᓇᖓᓐᓃᕋᑖᓚᐅᕐᒪᑦ ᒪᑐᐃᖅᓯᔭᖅᑐᖅᑐᓂ ᓄᑖᒥᑦ 24 ᐃᑲᕐᕋᐃᑦ 
ᒪᑐᐃᖓᓐᐃᓇᖅᑐᒥᑦ ᐋᓐᓂᐊᖏᓐᓇᖅᑐᓄᑦ. ᑕᐃᓐᓇ ᐋᓐᓂᐊᕕᑐᖃᖅ ᑲᑕᓐᓂᐅᓴᓕᕐᒪᑦ ᓱᕋᖅᑎᕐᓗᓂᓗ. 
ᐊᑐᖅᑕᐅᖃᑦᑕᕐᒪᑦ 24-ᓂᒃ ᐃᖃᕐᕋᓂᒃ, ᐊᕐᓇᓄᑦ ᕿᒫᕕᐅᓪᓗᓂ, ᐊᑐᖅᑕᐅᕙᑦᑐᓂ ᓇᔾᔨᔪᓄᑦ 
ᐃᓕᓐᓂᐊᖅᑎᑕᐅᔪᓄᑦ, ᐋᓐᖓᔮᕐᓇᖅᑐᓕᕆᓂᕐᒧᑦ ᐊᒻᒪ ᐃᒥᓗᐊᓕᕆᓂᕐᒧᑦ ᐊᑐᖅᑕᐅᕙᑦᑐᓂᓱ. ᒥᓂᔅᑕ 
ᐅᖃᕈᓐᓇᖅᐹ ᖃᐅᔨᓴᕆᐊᕐᓂᐊᖅᑐᓂᒃ ᐃᓪᓗᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐅᖃᐅᑎᔪᓐᓇᕆᕙᒋᑦ ᐃᓚᐅᑐᐃᓐᓇᕆᐊᖃᕋᕕᑦ ᐃᒃᑲᕐᕆᐊᓗᒻᒧᑦ ᓯᓚᑖᓐᓄᑦ.  
 
>>ᐃᓪᓚᖅᑐᑦ 
 
ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᔪᒪᕙᕋ ᑲᑎᒪᕕᕐᔪᐊᖅ ᑕᒪᓐᓇ ᐱᒻᒪᕆᐳᓪᓗᓂ 
ᐃᖏᕐᕋᒋᐊᖅᑎᑕᐅᓯᒪᒻᒪᑦ ᒪᓕᒐᓕᐅᕐᕕᒻᒥ. ᐱᓕᕆᐊᖃᑦᑎᐊᖅᓯᒪᔪᒻᒪᕆᐅᕗᓯ. ᐃᓚᖏᑦ ᐅᐊᑦᑎᑦᑎᐊᕆᐊᖃᖅᑰᕐᒪᑕ 
ᐃᓚᖏᑦ ᒪᓕᒐᓕᐅᖅᑏᑦ ᐅᖃᐅᓯᖃᖅᑎᓪᓗᒋᑦ ᐃᕝᕕᑦ ᐊᓐᓄᕌᖏᓐᓂᑦ ᑕᐃᒫᒃ. ᑭᐅᔪᒪᕙᕋ ᐄ, ᐅᖃᖅᑏ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ ᑖᒃᑯᓄᖓ ᐃᓚᐅᑎᑐᐃᓐᓇᕆᐊᖃᕐᒥᒐᒃᑭᑦ ᖃᐅᔨᒪᒋᑦ. 
 
>>ᐃᓪᓚᖅᑐᑦ 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᐊᑲᐅᒍᓐᓃᖅᑎᕋᑖᕈᒃᑭᑦ, ᑭᓯᐊᓂ ᐅᖃᑦᑎᐊᕋᓱᕋᑖᖅᑐᖓᐅᒐᓗᐊᖅ 
ᐱᐅᓂᕋᕋᓱᖅᑲᐅᖓᓗᐊᕐᕋᒃᑭᑦ ᐅᓪᓗᒥ ᐊᒻᒪᓗ ᖁᓅᕐᒥᕈᔪᑦᑐᖓ, ᑕᑯᒥᓇᕐᒪᕆᒃᑲᕕᑦ ᐅᓪᓗᒥ, ᒪᒥᐊᓇᖅ 
ᑐᑭᒋᓇᓱᕋᑖᖅᑕᕋ ᑕᐃᒫᖑᖏᑦᑐᖅ ᑐᑭᓯᒍᕕᐅᒃ, ᑕᑯᒥᓇᕐᒪᕆᑦᑐᑎᒃ ᐊᓐᓄᕋᖅᓯᒪᑎᓪᓗᑎᒃ ᐱᖅᑯᓯᕆᔭᑎᒍᑦ. 
 
ᐃᓚᒋᐊᕐᕈᑎᒋᔭᕋ ᐊᐱᖅᑯᑎᓐᓄᑦ ᐅᓪᓗᒥ ᒥᓂᔅᑕᒧᑦ ᖃᓄᕐᓕ ᕿᒥᕐᕈᔭᐅᒋᐊᖅᑕᐅᑎᑦᑎᒍᓐᓇᕐᒪᖔᖅ ᐃᓪᓗᒥᒃ? 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕆᐊᕈᓐᓇᕈᒪ ᑕᑯᒥᓇᖅᑐᑎᓂᓛᒃ. ᒪᒃᓖᓐ ᓄᑖᒥᒃ 
ᐊᓐᓄᕌᑖᕆᐊᖃᓕᖅᑐᖅ ᖃᓕᒃᑕᕇᓐᓂᒃ. ᐅᖃᖅᑏ. ᑭᐅᒐᔭᖅᐸᕋᓕ ᕿᓂᕐᓂᖅᑕᖃᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 

ᐊᐱᖅᑯᑦ 318-1(6): ᑐᓴᕆᐊᕈᑏᑦ ᐃᓕᑕᕆᔭᐅᔾᔪᑎᖏᔭᖓ ᓱᕈᓰᑦ ᐸᖅᑭᔭᐅᓂᖏᓐᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᐅᓪᓗᑲᓪᓚᐃᑦ ᐊᓂᒍᓕᖅᑐᓂ, ᐅᖃᐅᓯᖃᓚᐅᕐᕋᒪ ᑐᕌᖓᔪᒥᒃ ᑐᒃᓯᕋᐅᑎᐅᔪᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖏᓐᓄᑦ. 
 
ᓱᕈᓰᑦ ᐃᑲᔪᖅᑐᖅᑕᐅᓂᖏᓐᓄᑦ, ᐸᖅᑭᔭᐅᓂᖏᓐᓄᑦ, ᐅᖃᐅᓯᐅᔪᖅ, ᑐᒃᓯᕋᐅᑎᑕᖃᒻᒪᑦ ᓄᓇᓕᖓᓂᑦ 
ᐃᖃᓗᑦᑑᑎᐊᑉ ᐊᒻᒪᓗ ᑐᓂᔭᐅᓯᒪᓪᓗᓂ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᒥᓂᔅᑕ 
ᑐᓴᖅᑎᑦᑎᒋᐊᕈᓐᓇᖅᑳ ᑕᒪᑐᒥᖓ, ᓲᖃᐃᒪ ᐱᓕᕆᐊᖅᓴᔾᔪᐊᖑᓂᐊᕐᓚᐅᕐᒪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᒍᓐᓇᖅᑐᖓ ᑲᑎᒪᔨᒥᒃ ᒫᓐᓇᐅᔪᖅ 
ᑐᓴᖅᑎᑕᐅᑲᓂᖅᓯᒪᖏᓐᓇᒪ ᓱᕈᓰᑦ ᐃᑲᔪᖅᑕᐅᓂᖏᓐᓄᑦ ᐸᖅᑭᔭᐅᓂᒃᑯᑦ ᐊᑐᐊᖅᑕᐅᕙᑦᑐᓂᒃ ᑭᓯᐊᓂ 
ᖃᐅᔨᒋᐊᕈᓐᓇᖅᑕᕋ ᖃᓄᑎᒋ ᐱᓕᕆᐊᖑᓯᒪᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᓂᖃᑦᑎᓪᓗᒋᑦ 
ᑮᓇᐅᔭᓕᕆᑎᓪᓗᒋᑦ, ᒪᐃᖑᓚᐅᖅᑐᒥ, ᖃᐅᔨᓚᐅᕋᑦᑕ ᑎᑎᕋᖅᑎᒋᔭᖓ ᑐᓂᓯᓂᐊᕐᓂᖓᓂᒃ ᐅᓂᒃᑳᓂᑦ, ᒥᓂᔅᑕ 
ᑐᓴᖅᑎᑦᑎᒋᐊᕈᓐᓇᖅᑳ ᑲᑎᒪᕕᒻᒥ ᖃᓄᐃᓕᖓᓕᕐᒪᖔᖅ ᐅᓂᒃᑳᖑᔪᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖓᓄᑦ ᓇᓗᓇᐃᖅᓯᒪᔪᓂᒃ 
ᑐᓴᕋᖅᓴᖃᖏᑦᑐᖓ ᒫᓐᓇᐅᔪᖅ, ᑐᒃᓯᕋᕆᐊᓕᒃᑲ ᓇᓕᖅᑲᖏᑦ ᐅᓂᒃᑳᑉ, ᐊᒻᒪᓗ ᑭᐅᒍᓐᓇᓕᑕᐃᓐᓇᕐᓗᑎᑦ ᑲᑎᒪᔨ 
ᐊᒻᒪᓗ ᑲᑎᒪᔨᐅᔪᑦ ᐃᓚᖏᑦ, ᐱᒍᒃᑭᑦ ᐊᔾᔨᖏᑦ ᐅᓂᒃᑳᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᖁᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᔪᖓ ᒥᓂᔅᑕ ᐱᓯᒪᖏᑦᑐᖅ ᑐᑭᓯᒋᐊᕈᑎᓂᒃ ᓵᖓᓂ 
ᑭᓯᐊᓂ ᐃᒻᒪᖃ ᒥᓂᔅᑕ ᐅᖃᐅᑎᒍᓐᓇᕌᖓ, ᐃᑲᔪᖅᑐᐃᒻᒪᖔᖅ ᐊᒻᒪᓗ ᓴᖅᑮᓯᓗᓂ ᒪᓕᒐᕆᔭᐅᓂᐊᖅᑐᒥᒃ 
ᑕᕝᕙᓃᓂᑎᓐᓂ ᓯᕗᓪᓕᖅᐹᖓᓂ ᑲᑎᒪᓂᐅᑉ ᒪᓕᒐᓕᐅᖅᑏᑦ, ᐅᑯᓄᖓ ᓱᕈᓰᑦ ᐸᖅᑭᔭᐅᓂᖏᓐᓄᑦ ᐃᑲᔫᑏᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᕕᐊᒋᑦᑎᐊᖅᑲᕋ ᐅᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕕᖓ ᐱᓕᕆᖃᑎᖃᑦᑎᓪᓗᒍ ᐅᑯᓂᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐱᓕᕆᕕᖓ 
ᐃᓕᖅᑯᓯᑐᖃᓕᕆᓂᖅ, ᐅᖃᐅᓯᓕᕆᓂᖅ, ᐃᓐᓇᑐᖃᐃᑦ ᐊᒻᒪᓗ ᒪᒃᑯᑦᑐᐃᑦ ᐊᒻᒪᓗ ᐱᓕᕆᕕᖓ 
ᐃᖅᑲᑦᑐᐃᕕᓕᕆᓂᐅᑉ. ᐄ, ᐃᑲᔪᖅᑐᐃᔪᖓ ᓱᕈᓰᑦ ᐸᖅᑭᔭᐅᓂᖏᓐᓄᑦ ᐃᑲᔫᑎᒥᒃ ᓄᓇᕗᑦᒥ ᑭᓯᐊᓂ ᐅᖃᖅᑏ, 
ᐅᖃᕈᓐᓇᖅᑐᖓ ᖃᐅᔨᓴᕐᓂᖃᑉᐸᒻᒪᑕ ᐅᕝᕙᓘᓐᓃᑦ ᕿᒥᕐᕈᕙᒻᒪᑕ ᓄᑖᓂᒃ ᐱᔭᒃᓴᓂᑦ ᑕᒪᒃᑯᓄᖓ ᓄᐃᑕᔪᓄᑦ 
ᐱᔭᒃᓴᓄᑦ ᑐᕌᖓᑎᑕᐅᔪᓄᑦ ᑕᒪᐅᖓ ᓱᕈᓰᑦ ᐸᖅᑭᔭᐅᓂᖏᑕ ᐃᑲᔪᖅᑕᐅᔾᔪᑎᒧᑦ, ᓄᓇᕗᒻᒥ. 

ᓇᓗᓇᐃᕈᒪᑐᐃᓐᓇᖅᑕᕋ ᑲᑎᒪᔨᓄᑦ ᐃᑲᔪᖅᑐᑎᐊᖅᑕᕗᑦ ᑕᒪᓐᓇ ᐊᒻᒪᓗ ᑲᑐᔾᔨᖃᑎᒌᖑᔪᑦ 
ᖁᕕᐊᒋᔭᖃᑦᑎᐊᖅᑐᑎᒃ ᑕᐃᒪᐃᑐᒥᒃ ᑕᑯᔭᕆᐊᖅᓴᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑖ ᐅᖃᕆᐊᕈᓐᓇᖃ ᐃᒪᐃᓂᐊᕐᓗᓂ ᐃᑲᔪᖅᓱᓂᐊᕐᓗᓂ 
ᖃᓄᐃᒋᐊᖃᕐᑕᐅᔪᓄ ᐅᑯᓄᖓ ᓴᕿᑎᑦᓯᓂᖏᓄ ᒪᓕᒐᖅᓄ ᐃᓗᐊᓂ ᑕᐃᒪᖓ ᑕᒪᑐᒪ ᒐᕙᒪᐅᑉ ᓴᖀᓂᐊᕐᓱᑎ 
ᓱᕈᓯᖅᓄ ᖃᓄᐃᑕᐅᓂᖏᓄ ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ. ᐅᖃᐅᑎᔪᓐᓇᕐᑕᕋ ᑲᑎᒪᔨ ᐱᓇᓱᐊᓂᕆᔭᓕᒫᒃᑯ ᐃᓕᖓᔪᐃᑦ 
ᓱᕈᓯᖅᓄ ᖃᓄᐃᓘᖅᑕᐅᕙᑦᑐᓄ ᐊᒻᒪᓗ ᓄᑲᖅᑎᐅᓂᕐᓴᐅᔪᓄ ᐃᓄᖕᓄ ᐃᓗᐊᓂ ᐊᑑᑎᓂᐅᔪᓂ ᑕᐃᒪᖓᓄᖓᔪᓄ 
ᑕᒪᑐᒪ ᐃᓗᐊᓂ ᒪᓕᒐᓕᐅᖅᕕᖕᒥ ᐃᒪᐃᓂᐊᕐᓱᖓ ᐃᑲᔪᖅᓱᖏᓐᓇᓂᐊᕐᓱᖓ ᓱᕈᓰᑦ ᖃᓄᐃᓘᖅᑕᐅᕙᖕᓂᖏᓄ 
ᑎᑎᖃᖁᑎᖏᓄ. ᐄᖕ ᐃᑲᔪᖅᓱᕈᓐᓇᓂᐊᕐᑕᒃᑲ ᑕᐃᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐊᕐᕚᓗᒃ. 
 
ᐊᐱᖁᑦ 319–1(6): ᖃᑦᓯᐅᓂᖏᓄ ᐃᓗᐊᓂ ᐃᓄᐃᑦ ᐃᖃᓇᐃᔭᖅᓂᖏᓄ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᐃᖃᓇᐃᔭᖅᑐᓕᕆᔨᑯ. 
 
ᐅᓪᓗᒥᒧᓄ, ᓄᓇᕗᐅᒥᑕᐃ ᐃᖃᓇᐃᔭᖅᑎᖏ, ᐃᓄᐃᑦ ᐊᒻᒪ ᖃᓪᓗᓈᓪᓗ, ᖃᓄᐃᑦᑑᕙᓪᓕ ᖃᓄᐃᓕᖓᓂᖏᓄ 
ᐃᖃᓇᐃᔭᖅᓂᖏᓄ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᓯᐊᖏᑕᕋ ᑲᑎᒪᔨᐅᑉ ᐊᐱᖁᑎᒋᔭᖓ, 
ᐃᒪᐃᓕᖓᒻᒪᖔᖅ ᖃᑦᓯᐅᓂᖏᓄ ᐃᓄᐃᑦ ᐊᒻᒪᓗ ᐃᖃᓇᐃᔭᖅᑎᖏ ᐅᕝᕙᓗ ᖃᑦᓯᐅᓂᖏᓄ 
ᐅᓪᓗᓕᒫᖅᓯᐅᕙᑦᑐᐃ ᐃᖃᓇᐃᔭᖅᑏ. ᐃᒻᒪᖃ ᐅᖃᕆᐊᑲᓂᖃ ᐊᐱᖁᑎᒋᔭᖓᓄ ᐅᕙᖕᓄ. ᖁᔭᓐᓇᒦᒃ. 
 
ᐅᖃᖅᑎ: ᐊᕐᕚᓗᒃ. ᐅᖃᕆᐊᑲᓐᓂᕆᑦ ᑖᑦᓱᒧᖓ ᐊᐱᖁᑎᒧ. 
 
ᐊᕐᕚᓗᒃ: ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᑦᓱᒍ ᐃᓚᒋᐊᕈᑎᐅᖏᒋᐊᖓᓄ ᑖᓐᓇ. ᖃᓄᐃᓕᓇᓱᐊᓐᓂᕆᔭᕋᓕ 
ᖃᑦᓯᐅᓂᖏᓄ ᐃᓗᐊᓂ ᐃᓄᐃᑦ ᐃᖃᓇᐃᔭᖅᓂᖏᓄ ᑕᐃᒫᕈᓘᔭᖅ. ᐱᕚᓪᓕᖅᓯᒪᕚᑦ, ᑕᐃᒪᐃᓕᖓᑦᓴᐃᓇᖄᑦ 
ᐅᕝᕙᓗ ᐱᕈᓗᑉᐹᖅᓯᒪᓂᕐᓴᐅᓕᖃᑦ? ᑐᑭᓯᑎᑕᐅᒋᐊᑲᓂᖅᑖ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐅᐱᑦᑐᒋᐊᓪᓚᐅᔪᖓ ᑲᐅᔨᒃᑲᐃᒋᐊᒥ ᑲᑎᒪᔨᒥ, 
ᖃᑦᓯᐅᓂᖏ ᐃᓄᐃ ᐃᖃᓇᐃᔭᖅᑏ ᑕᐃᒪᖓᓂ ᑕᐃᒎᔾᔨᓚᐅᖅᓯᒪᒐᒪᓂ ᔫᓂᒥ ᖁᕝᕙᕆᐊᖅᓯᒪᓕᖅᑐᐃ ᓯᖅᓚᒃ 
ᐅᓪᓗᒥ, ᒥᑦᓴᐅᓯᓗᒋ 43ᐳᓴᖏ ᐃᓄᐃᑦ ᐃᖃᓇᐃᔭᖅᑎᖏ ᐃᓗᐊᓂ ᓄᓇᕗ ᒐᕙᒪᑯᖏᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐃᓚᒋᐅᕈᑏᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᖃᖃᐃ ᐅᖃᐅᑎᒋᐊᓂᐊᖃᖓ ᑕᒻᒪᕈᒪ ᑭᓯᐊᓂ ᐃᓱᒪᒋᒐᒃᑯ 
ᖃᐅᔨᒪᑦᓱᖓᓗ ᑕᐃᓐᓇ ᐱᓕᕆᕕᐅᔪᖅ, ᐱᓕᕆᕕᐊ ᐃᖃᓇᐃᔭᖅᑐᓕᕆᔨᑯ ᐊᒻᒪᓗᑦᑕᐅᖅ ᑕᒪᖅᒥ ᐱᓕᕆᕕᐅᔪᐄᑦ 
ᐱᑕᖃᕐᒪᑕ ᓇᒻᒥᓂᖏᓐᓂ ᐃᖃᓇᐃᔭᖅᑐᓕᕆᓂᖅᓅᖓᔪᓄ. 
 
ᐊᐱᖁᑎᒐᓕ ᐃᒪᐃᑦᑐ, ᐃᓗᐊᓂ ᑕᒪᐃᓂ ᐱᓕᕆᕕᐅᔪᓂ ᐃᖃᓇᐃᔭᖅᑎᑖᕐᐸᓪᐊᓂᖏᓄ ᐃᒪᐃᑑᕚᑦ ᑕᒪᖅᒥ 
ᐃᓄᐃᓐᓇᐅᓪᓗᑎ ᐃᓄᖏ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᒪᖅᒥ ᐃᓄᐃᓐᓇᐅᖏᑦᑐᐃᑦ ᐱᓕᕆᕕᐊᓂ 
ᐃᖃᓇᐃᔭᖅᑐᓕᕆᔨᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᑯᑦᓱᒋᑦ ᐅᖄᓚᐅᑎᓯᐅᑏᑦ ᓇᓗᓇᐃᔭᖅᓯᒪᔭᖏᓄ, ᐃᓱᒪᒋᑦᓱᒍ 
ᑕᐃᒍᖅᑕᐅᒋᐊᖓᓄ ᐱᓕᕆᕕᐊᓂ ᐊᖓᔪᖃᐅᑎᖏᓄ ᐅᕝᕙᓗ ᐊᐅᓚᑦᓯᔨᖏᓄ ᐊᒻᒪᓗ ᑕᒪᖅᒥ ᐱᓕᕆᕕᐅᔪᐃᑦ 
ᐊᐅᓚᑦᓯᔨᖃᕐᑐᐃᓐᓇᐅᓪᓗᑎ ᐃᓗᐊᓂ ᐱᓕᕆᕕᒋᔭᖏᑦᑕ. ᐃᓱᒪᒋᑦᓱᒍ ᑕᐃᒫᒃ ᑕᐃᒍᖅᑕᐅᒋᐊᖏᓄ. 
 
ᐊᐅᓚᑦᓯᔩᑦ ᐱᓕᕆᕕᒋᔭᖏᑦᑕ ᐃᒪᐃᑉᐸᐸᓪᓖ ᖃᐅᔨᒪᒋᐊᕋᓱᐊᕐᓱᑎ, ᕿᒥᖅᕈᓇᑉᐸᑉᐸ ᐃᖃᓇᐃᔭᖅᑎᒋᐊᑲᓂᑦᓴᓄ 
ᐅᕝᕙᓗ ᐱᑕᖃᕇᕿᓯ ᐃᖃᓇᐃᔭᖅᑐᓕᕆᔨᑯ ᐱᓕᕆᔨᖏᓂ ᖃᐅᔨᓴᖅᐸᑦᑐᓂ ᐃᓄᖕᓂ ᐅᕝᕙᓗ ᕿᓈᕙᑉᐸ 
ᐃᖃᓇᐃᔭᖅᑎᒋᓂᐊᕐᓗᒋ ᐃᓄᐃᑦ ᐃᒪᐃᒻᒪᓪᓗ ᐱᓕᕆᖃᑎᒌᓐᓂᐊᕐᒪᑕ, ᑕᐃᒪᐃᒧᓪᓗ ᑐᑭᓯᑎᑕᐅᒋᐊᑲᓐᓂᕈᒪᔪᖓ 
ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓗᐊᓂ ᑕᒪᐃᓂ ᐱᓕᕆᕕᐅᔪᓂ ᐃᓗᐊᓂ ᓄᓇᕗ 
ᒐᕙᒪᑯᖏᓂ, ᐃᒻᒪᖃ ᒪᑐᐃᖅᓯᓂᖃᕐᐸᑕ ᐃᖃᓇᐃᔮᑦᓴᒧ, ᐊᒻᒪ ᐱᓕᑦᓯᒍᑎᒥᓂᐅᓗᓂ ᐃᖃᓇᐃᔭᖅᑐᓕᕆᔨᑯ 
ᐱᓕᕆᕕᐊᓄ ᐊᒻᒪᓗ ᐱᓕᕆᕙᓪᓕᐊᕙᑦᑐᒍ ᐃᓚᒋᑦᓱᑎᒍ ᐊᔭᐅᖅᑐᐃᓪᓗᑕ ᐃᖃᓇᐃᔮᑦᓴᐅᔪᒧ ᐊᒻᒪ 
ᓴᕿᑎᓯᒪᑎᓪᓗᑎᒍ, ᓴᕿᔮᖅᑎᑦᓱᑎᒍ ᖃᕆᓴᐅᔭᖅᑎᒍ, ᐅᕝᕙᓗ ᑐᓴᐅᒪᖃᑕᐅᑎᓕᕆᓂᑯᑎᒍ. ᑕᐃᓐᓇ 
ᐃᖅᑲᓇᐃᔮᔅᓴᖅ ᐃᓐᓄᑦᑕᐅᒐᓱᐊᕐᓂᖓᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖃᕋᔭᖅᐳᑦ ᐃᓐᓄᐃᒐᓱᐊᕐᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᓪᓗᑎᒍ ᐃᓄᓐᓂᒃ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐸᕐᓇᐅᑦ 
ᐋᖅᑮᒋᐊᕈᑕᐅᓇᓱᐊᖅᐳᖅ ᐃᖅᑲᓇᐃᔭᖅᑏᑦ ᐊᒥᓲᓂᖏᓐᓄᑦ ᓄᓇᕗᒻᒥᐅᓄᑦ. ᖃᓄᖅ ᖃᐅᔨᒪᒋᐊᓲᖑᕕᓯ ᑕᒪᒃᑯᐊ 
ᐊᑐᕋᔅᓴᓕᒫᑦ ᐱᔪᓐᓇᕐᓂᓕᒫᒥᒎᕐᒪᖔᖅ ᐃᖅᑲᓇᐃᔭᓕᖅᑎᑦᑎᒐᓱᕐᓂᕐᒧᑦ ᐃᓄᓐᓂᑦ ᐊᔾᔨᒌᓐᖏᑦᑐᓂᑦ 
ᒥᓂᔅᑕᖃᕐᕕᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒋᑐᐃᓐᓇᖏᓪᓗᒍ ᑖᓐᓇ ᐊᐱᖅᑯᑦ ᑭᓯᐊᓂ ᓴᖅᑮᓗᑕ 
ᑲᔪᓯᕙᑦᑐᓂᒃ ᐱᓕᕆᐊᖏᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  ᐅᖃᐅᓯᖃᓚᐅᕋᒪ ᒪᓕᒐᓕᐅᕐᕕᒻᒥ ᐃᑉᐸᔅᓴᖅ 
ᐱᓕᕆᐊᓕᒻᒪᕆᐅᖃᑦᑕᕐᓂᖏᓐᓄᑦ ᒥᓂᔅᑕᖃᕐᕕᒻᒥᑦ ᐲᔭᐃᓪᓗᑎᒃ ᐃᓚᖏᓐᓂᑦ ᐊᑐᖅᑕᐅᒋᐊᓕᓐᓂᑦ 
ᓴᖅᑭᐊᔭᐅᕙᑦᑐᓂᒃ ᐃᖅᑲᓇᐃᔮᔅᓴᓂᑦ. 

ᑕᒪᓐᓇ ᑲᔪᓰᓐᓇᕐᓂᐊᕐᒪᑦ ᐅᕙᑦᑎᓐᓄᑦ ᒥᓂᔅᑕᖃᕐᕕᓐᓂᑦ ᖃᐅᔨᓇᓱᐊᖅᑐᑕ ᖃᓄᖅ ᐃᓄᓐᓂᒃ 
ᐃᖅᑲᓇᐃᔭᓕᖅᑎᑦᑎᒃᑲᓐᓂᕈᓐᓇᕐᒪᖔᖅᑕ, ᑭᓯᐊᓂ ᑕᒪᒃᑯᐊ ᐊᒥᓲᓂᖏᑦ ᒥᓂᔅᑕᖃᕐᕕᓐᓃᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᖃᐅᔨᒪᓕᑦ ᐊᐱᖅᓱᕐᓇᖅ ᒫᓐᓇ ᐃᓱᓕᒻᒪᑦ. ᑲᑎᒪᔾᔪᑎᔅᓴᖅ 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᒪᒃᓚᓐᐃ. 
 

ᑲᑎᒻᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 004-1(6): ᐃᓐᓄᑦᓯᒪᓐᖏᑦᑐᑦ ᒐᕙᒪᒥ ᐃᖅᑲᓇᐃᔮᑦ ᓯᐊᒻᒪᑦᑎᖅᓯᒪᔪᓄᑦ ᓄᓇᓕᓐᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᒥᓂᔅᑕᖓᓐᓄᑦ ᐊᐅᓚᑦᑎᔩᑦ 
ᐊᒻᒪ ᒐᕙᒪᓕᕆᔨᒃᑯᓐᓄᑦ, ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕆᓂᕐᒧᑦ ᐊᓪᓚᕝᕕᖓᓐᓄᑦ, ᐱᔾᔪᑎᒋᓪᓗᒍ 
ᐃᓐᓄᔅᓯᒪᓐᖏᑦᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔮᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐊᒻᒪ ᐃᖅᑲᓇᐃᔮᓂᒃ 
ᓯᐊᕐᒪᑎᕐᕕᐅᓯᒪᔪᓂᑦ ᓄᓇᓕᓐᓂᑦ. 
 
ᓅᕖᕝᕙ 29, 2002-ᒥ ᐊᒡᒍᖅᓯᒪᓪᓗᑎᒃ ᐃᖅᑲᓇᐃᔭᕐᕕᓐᓄᑦ, ᖃᑦᑎᐅᕙᑦ ᐃᖅᑲᓇᐃᔮᔅᓴᐃᑦ ᐃᓐᓄᔅᓯᒪᓐᖏᑦᑐᑦ 
ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ, ᑲᑎᒪᔨᓂᑦ, ᐱᓕᕆᕝᕕᓂᑦ ᐊᒻᒪ ᑯᐊᐳᕋᐃᓴᓪᓗᐊᑕᐅᔪᓂᑦ ᐃᖃᓗᓐᓂᑦ, 
ᑲᖏᖅᖠᓂᕐᒥᑦ ᐊᒻᒪ ᐃᖃᓗᑦᑑᑦᑎᐊᕐᒥ? 
 
ᐊᐃᑉᐸᖓ, ᓅᕖᕝᕙ 29,2002-ᒥ, ᐊᒡᒍᖅᓯᒪᓪᓗᑎᒃ ᐃᖅᑲᓇᐃᔭᕐᕕᓂᑦ ᖃᑦᑎᐅᕙᑦ ᐃᖅᑲᓇᐃᔮᔅᓴᐃᑦ 
ᐃᓐᓄᔅᓯᒪᓐᖏᑦᑐᑦ ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ, ᑲᑎᒪᔨᓂᑦ, ᐱᓕᕆᕝᕕᓂᑦ, ᐊᒻᒪ 
ᑯᐊᐳᕋᐃᓴᐅᓪᓗᐊᑕᖅᑐᓂᑦ ᑭᓐᖓᕐᓂᑦ, ᐸᓐᓂᖅᑑᒥ, ᒥᑦᑎᒪᑕᓕᒻᒥᑦ, ᐃᓪᓗᓕᒻᒥ, ᖃᒪᓂᖅᑐᐊᕐᒥ, ᐅᖅᓱᖅᑑᕐᒥ, 
ᖁᕐᓗᖅᑐᕐᒥᑦ ᐊᒻᒪ ᐊᕐᕕᐊᓂᑦ? 
 
ᐱᖓᔪᐊ ᖃᑦᑎᐅᕙᑦ ᐃᖅᑲᓇᐃᔮᑦ ᓄᑦᑎᖅᑕᐅᓯᒪᔪᑦ ᐃᖃᓗᓐᓂᑦ, ᐃᖃᓗᑦᑑᑦᑎᐊᕐᒥᑦ, ᐊᒻᒪ ᑲᖏᖅᖠᓂᕐᒥᑦ 
ᐊᐃᐳᕈ 1, 1999-ᒥᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔾᔪᑎᔅᓇᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8 ᐅᑎᖅᑐᑦ 
ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓇᖅ ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ. ᑲᑎᒪᔾᔪᑎᔅᓴᖅ 10. 
ᐊᑎᓕᐅᖅᑎᑦᑎᓂᖅ. ᑲᑎᒪᔾᔪᑎᔅᓇᖅ 11. ᐅᓂᒃᑳᓕᐊᖏᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪ 
ᑲᑎᒪᔨᕋᓛᖑᑲᐃᓐᓇᖅᑐᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᑦ ᑲᑎᒪᔨᕋᓛᓄᑦ ᕿᒥᕐᕈᔨᓄᑦ ᒪᓕᒐᔅᓴᓂᒃ. ᐃᒃᑲᕐᕆᐊᓗᒃ. 
 

ᑲᑎᒻᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᓄᑦ ᐅᓂᒃᑳᓕᐊᖅ ᒪᓕᒐᒃᓴᓄᑦ 007-1(6): ᒪᓕᒐᒃᓴᖅ 21 - ᒪᓕᒐᖅ ᐊᓯᔾᔩᓂᕐᒧᑦ 
ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᕗᖓ ᒪᓕᒐᔅᓴᖅ 21, ᒪᓕᒐᖅ ᐊᓯᔾᔩᓂᕐᒧᑦ 
ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐊᔭᐅᖅᑎᓄᑦ, ᐊᒻᒪ ᒪᓕᒐᔅᓴᖅ 
ᐊᓯᔾᔨᖅᑕᐅᓚᕐᒪᑦ ᑎᑎᕋᓕᖅᑭᑦᑕᐅᓪᓗᓂ ᐊᑐᐃᓐᓇᐅᓕᖅᑐᓂ ᐃᓱᒪᔅᓴᖅᓯᐅᕈᑕᐅᓂᐊᕐᓗᓂ ᑲᑎᒪᔨᕋᓛᑐᐃᓐᓇᕐᓄᑦ. 

ᐅᖃᖅᑏ, ᐊᖏᖅᑕᐅᔪᒪᕗᖓ ᐊᓯᔾᔨᖅᑕᐅᖁᓪᓗᒍ ᒪᓕᒐᖅ 68(5), ᐊᒻᒪ ᒪᓕᒐᔅᓴᖅ 21 ᑐᓂᔭᐅᖁᓪᓗᒍ 
ᒪᑎᒪᔨᕋᓛᑐᐃᓐᓇᕐᓄᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐊᐱᕆᔪᖃᖅᐳᖅ ᐲᖅᑕᐅᖁᓪᓗᒍ ᒪᓕᒐᖅ 68(5) 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐅᓂᒃᑳᓕᐊᖓᑦ ᒪᓕᒐᖅ 21-ᒧᑦ ᑐᓂᔭᐅᑦᑕᐅᑎᒋᖁᓪᓗᒍ ᑲᑎᒪᔨᕋᓛᑐᐃᓐᓇᕐᓄᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. ᒪᓕᒐᔅᓴᖅ 21 ᑐᓂᔭᐅᕗᖅ ᑲᑎᒪᔨᕋᓛᑐᐃᓐᓇᕐᓄᑦ ᐅᓪᓗᒥ. ᑲᑎᒪᔾᔪᑎᔅᓴᖅ 
12 ᐅᓂᒃᑳᓕᐊᖅ ᕿᒥᕐᕈᓂᕐᒧᑦ ᒪᓕᒐᔅᓴᕐᓂᑦ. ᐃᒃᑲᕐᕆᐊᓗᒃ. 
 
ᑲᑎᒪᔨᕋᓛᓄᑦ ᐅᓂᒃᑳᓕᐊᖅ ᒪᓕᒐᒃᓴᓄᑦ 007-1(6): ᒪᓕᒐᔅᓴᖅ 25 - ᒪᓕᒐᖅ ᐊᓯᔾᔩᓂᕐᒧᑦ ᓴᓇᔭᐅᖁᔭᕐᓄᑦ 
ᒪᓕᒐᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᕗᖓ ᒪᓕᒐᔅᓴᖅ 25, ᐊᓯᔾᔩᓂᕐᒧᑦ ᓴᓇᔭᐅᖁᔭᕐᓄᑦ 
ᒪᓕᒐᕐᒥᑦ ᕿᒥᕐᕈᔭᐅᓚᐅᖅᑐᒥᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐊᔭᐅᖅᑎᓄᑦ, ᐊᒻᒪᓗ ᒪᓕᒐᒃᓴᖅ 
ᐱᕙᒌᔭᖅᓯᒪᓕᕐᑐᖅ ᐃᓱᒪᒃᓴᕐᓯᐅᕈᑕᐅᓂᐊᕐᓗᓂ ᑲᑎᒪᑐᐃᓐᓇᕐᓄᑦ. 
 
ᐅᖃᖅᑏ, ᐊᑕᖏᖅᑐᓄᑦ ᐊᖏᖅᑕᐅᔪᒪᕗᖓ ᓄᖅᑲᖅᑎᑲᐃᓐᓇᖁᓪᓗᒍ ᐱᖁᔭᖅ 68(5) ᐊᒻᒪᓗ ᐱᖁᔭᒃᓴᖅ 
ᓅᑕᐅᖁᓪᓗᒍ ᑲᑎᒪᑐᐃᓐᓇᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᑐᒃᓯᕋᕈᑎᑕᖃᕐᒪᑦ ᓄᖅᑲᖅᑎᑦᑎᑲᐃᓐᓇᕐᓂᕐᒧᑦ ᐱᖁᔭᖅ 68(5) ᐊᒻᒪᓗ 
ᑲᑎᒪᔨᕋᓛᑦ ᐅᓂᒃᑳᓕᐊᖓ ᐱᖁᔭᖅ 25-ᒥᒃ, ᑐᓂᔭᐅᑲᐅᑎᒋᔪᓐᓇᕐᑐᖅ ᑲᑎᒪᑐᐃᓐᓇᕐᓂᕐᓄᑦ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᖏᒻᒪᑦ, ᐱᖁᔭᒃᓴᖅ 25 ᑐᕌᖅᑎᑕᐅᕗᖅ ᑲᑎᒪᑐᐃᓐᓇᕐᓄᑦ ᐅᓪᓗᒥᒧᑦ. 
 
ᑲᑎᒪᔾᔪᑎ 12, ᐅᓂᒃᑲᓕᐊᖅ ᑲᑎᒪᔨᕋᓛᓄᑦ ᕿᒥᕐᕈᓂᕐᒥᒃ ᐱᖁᔭᒃᓴᓂᒃ. ᐃᑲᕐᕆᐊᓗᒃ. 
 
ᑲᑎᒪᑐᐃᓐᓇᐃᑦ ᐅᓂᒃᑳᓕᐊᖅ ᒪᓕᒐᒃᓴᓄᑦ 008-1(6): ᒪᓕᒐᒃᓴᖅ 26 - ᐱᔪᓐᓇᕐᓂᖃᕐᕕᖃᑎᒌᓕᓐᓂ 
ᐃᑲᔪᖅᓱᐃᓂᕐᒧᑦ ᑎᓕᔭᐅᔾᔪᑎᓄᑦ ᐱᖁᔭᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᓕᐅᕈᒪᕗᖓ ᒪᓕᒐᒃᓴᖅ 26, ᐱᔪᓐᓇᕐᓂᖃᕐᕕᖃᑎᒌᓄᑦ 
ᐃᑲᔪᖅᓱᐃᓂᕐᒥᒃ ᑎᓕᐅᕆᔾᔪᑕᐅᓯᒪᔪᑦ ᐱᖁᔭᖅ ᕿᒥᕐᕈᔭᐅᓯᒪᓂᖓᓄᑦ ᑲᑎᒪᔨᕋᓛᓄᑦ ᐊᔭᐅᖅᑏᑦ ᐊᒻᒪᓗ 
ᐱᖁᔭᒃᓴᖅ ᐊᑐᐃᓐᓇᐅᓕᕐᑐᖅ ᐃᓱᒪᓕᐅᕆᔾᔪᑕᐅᒐᔭᕐᓂᖓᓄᑦ ᑲᑎᒪᑐᐃᓐᓇᕐᓄᑦ. 
 
ᐅᖃᖅᑏ, ᐊᑕᖏᖅᑐᓄᑦ ᐊᖏᖅᑕᐅᔪᒪᕗᖓ ᓄᖅᑲᖅᑎᑕᐅᑲᐃᓐᓇᖁᓪᓗᒍ ᐱᖁᔭᖅ 68(5) ᐊᒻᒪᓗ ᐱᖁᔭᒃᓴᖅ 26 
ᓅᑕᐅᓗᓂ ᑲᑎᒪᑐᐃᓐᓇᕐᓄᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᑐᒃᓯᕋᕈᑎᑕᖃᕐᒪᑦ ᓄᖅᑲᖅᑎᑦᑎᑲᐃᓐᓇᕐᓂᕐᒧᑦ ᐱᖁᔭᖅ 68(5) ᑲᑎᒪᔨᕋᓛᑦ 
ᐅᓂᒃᑳᓕᐊᖓ ᐱᖁᔭᒃᓴᖅ 26 ᑐᕌᖅᑎᑕᐅᑲᐅᑎᒋᓗᓂ ᑲᑎᒪᑐᐃᓐᓇᕐᓄᑦ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ, 
ᐱᖁᔭᒃᓴᖅ 26 ᑐᕌᖅᑎᑕᐅᕗᖅ ᑲᑎᒪᑐᐃᓐᓇᕐᓄᑦ ᐅᓪᓗᒥᒧᑦ. 
 
ᑲᑎᒪᔾᔪᑎ 12, ᐅᓂᒃᑲᓕᐊᑦ ᑲᑎᒪᔨᕋᓛᓂᑦ ᕿᒥᕐᕈᓂᕐᒧᑦ ᐱᖁᔭᒃᓴᓂᒃ, ᑲᑎᒪᔾᔪᑎ 13, ᓴᖅᑭᑦᑎᓂᖅ 
ᑲᑎᒪᔾᔪᑎᒃᓴᓂᒃ. ᐊᑭᓱᒃ. 

ᑲᑎᒪᔾᔪᑎ 13: ᓴᖅᑭᑦᑎᓂᖅ ᑲᑎᒪᔾᔪᑎᒃᓴᓂᒃ 
 

ᓴᖅᑭᑕᐅᔪᖅ ᑎᑎᖅᑲᒃ 067-1(6): ᓇᓂᓯᕕᐅᑉ ᒪᑐᔭᐅᓂᖓᓄᑦ ᐊᒻᒪᓗ ᐅᑎᖅᑎᑕᐅᓂᖓᓄᑦ ᐱᕙᓪᓕᐊᔪᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᕗᖓ ᓇᓂᓯᐅᑉ ᒪᑐᔭᐅᓂᖓᓄᑦ ᐊᒻᒪᓗ 
ᐅᑎᖅᑎᑕᐅᓂᖓᓄᑦ ᐱᕙᓪᓕᐊᔪᑦ ᐊᒻᒪᓗ ᓇᓗᓇᐃᔭᖅᓯᒪᔪᑦᒃ ᑐᑭᓯᒋᐊᕈᑎᒃᓴᐃᑦ ᐃᒃᐱᐊᕐᔪᓐᓂ ᖃᓄᐃᓕᐅᕐᓂᐅᔪᑦ 
ᐃᓱᒫᓗᒍᑎᖃᖅᑐᑦ ᓇᓂᓯᕕᐅᑉ ᒪᑐᔭᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎ 13, ᓴᖅᑭᑦᑎᓂᖅ ᑲᑎᒪᔾᔪᑎᒃᓴᓂᒃ. ᒥᓂᔅᑕ ᕿᓚᕝᕙᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 068-1(6): ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᖏᓐᓄᑦ ᐅᓂᒃᑳᓕᐊᖅ 2001-2002 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ. ᐅᖃᖅᑏ, ᑕᒪᔅᓱᒥᖓ 
ᑐᓴᕈᒪᓂᐊᖅᑐᑎᑦ. ᐅᖃᖅᑏ, ᓴᖅᑭᑦᑎᔪᒪᕗᖓ ᓇᓪᓕᖅᑲᖓᓂ ᑲᑎᒪᔾᔪᑎᒃᓴᖅ, ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᖓᓄᑦ 
ᐅᓂᒃᑳᓕᐊᖅ 2001-2002. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 13, ᓴᖅᑭᑦᑎᓂᖅ ᑲᑎᒪᔾᔪᑎᒃᓴᓂᒃ. ᒥᓂᔅᑕ ᐃᖕ. 
 
ᓴᖅᑭᑕᐅᔪᖅ ᑎᑎᖅᑲᒃ 069-1(6): 2001 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ - ᐃᖅᑲᓇᐃᔭᖅᑎᑦ ᐋᓐᓂᖅᑐᓄᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᕗᖓ 2001 ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐊᖅ 
ᓄᓇᑦᓯᐊᕐᒥᐅᓄᑦ ᐊᒻᒪᓗ ᓄᓇᕗᒻᒧᑦ ᐃᖅᑲᓇᐃᔭᖅᑎᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎ 13, ᓴᖅᑭᑦᑎᓂᖅ ᑲᑎᒪᔾᔪᑎᒃᓴᓂᒃ. ᓴᖅᑭᑦᑎᔪᒪᔪᖃᖅᑲᓐᓂᖅᐹ ᑲᑎᒪᔾᔪᑎᒃᓴᓂᒃ? 
ᑲᑎᒪᔾᔪᑎᒃᓴᓂᒃ ᓴᖅᑭᑦᑎᔪᒪᕗᖓ. 
 
ᓴᖅᑭᑕᐅᔪᖅ ᑎᑎᖅᑲᒃ 070-1(6): 2002 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᖅ ᓄᓇᕗᑦ ᒪᓕᒐᓕᐅᕐᕕᖓᓄᑦ 
 
ᓴᖅᑭᑦᑎᔪᒪᕗᖓ 2002 ᐅᓂᒃᑳᓕᐊᖅ ᑮᓇᐅᔭᓕᕆᔨᕐᔪᐊᒧᑦ ᑲᓇᑕᒥ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ 
ᓇᓗᓇᐃᖅᓯᓇᓱᐊᕐᓂᕐᒧᑦ ᑐᑭᓯᐅᒪᔾᔪᑎᑦ ᑲᑎᒪᔨᕋᓛᑦ ᒪᓕᒐᓕᐅᕐᕕᒻᒥ ᐃᒪᒋᔭᐅᓂᐊᕐᓗᓂ ᐃᓄᓕᕆᓂᕐᒧᑦ 
ᑲᑎᒪᔨᕋᓛᓂᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓂ ᐊᒻᒪᓗ ᐱᔨᑦᑎᕋᕈᑎᒋᔭᖏᓐᓂ ᕿᒥᕐᕈᔭᐅᓂᕐᒧᑦ. 
 
ᓴᖅᑭᑦᑎᓂᖅ ᑲᑎᒪᔾᔪᑎᒃᓴᓂᒃ, ᑲᑎᒪᔾᔪᑎ 13, ᑲᑎᒪᔾᔪᑎ 14, ᑐᓴᖅᑎᑦᑎᓂᖅ ᐱᒋᐊᕈᑎᓂᒃ. ᑲᑎᒪᔾᔪᑎ  
15, ᑐᓴᖅᑎᑦᑎᓂᖅ ᐱᒋᐊᕈᑎᓂᒃ, ᓯᕗᓪᓕᖅᐹᒧᑦ ᐅᖃᓕᒫᕐᓂᖅ ᐱᖁᔭᒃᓴᓂᒃ. ᑲᑎᒪᔾᔪᑎ 16, ᐱᒋᐊᕈᑎᑦ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 16: ᑲᑎᒪᔨᕋᓛᓄᑦ ᐱᒋᐊᖅᑎᑕᐃᑦ 
 

ᐱᒋᐊᕈᑎᒃ 013-1(6): ᐅᖓᕙᕆᐊᖅᓯᓂᖅ ᓄᖅᑲᕐᓂᕐᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖓᕙᕆᐊᖅᓯᓂᖅ ᓄᖅᑲᕐᓂᕐᒧᑦ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ ᐃᓚᓕᐅᑎ ᑲᔪᓯᖁᓇᒍ ᐱᖁᔭᖅ 4 ᑲᑎᒪᕕᒻᒥ ᑲᑎᒪᓕᖅᐸᑕ ᐃᖃᓗᖕᓂ, 
ᐱᒋᐊᖅᑕᐅᓂᐊᕐᓗᓂ ᑭᓯᐊᓂ ᒫᔨ 4, 2003-ᒥ ᐊᒻᒪᓗ ᑭᖑᓂᒃᑲᓐᓂᐊᒍᑦ ᖃᖓᑐᐃᓐᓇᖅ ᒫᔨ 4, 2003-
ᖑᕋᓱᓐᓂᖓᓂ. 

ᐅᖃᖅᑎ ᓈᒻᒪᒍᓱᒃᐸᑦ ᐅᖃᖃᑎᖃᓚᐅᖅᑎᓪᓗᑕ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ ᐊᒻᒪᓗ ᒪᓕᒐᓕᐅᖅᑎᓂᒃ 
ᒪᓕᒐᓕᐅᕐᕕᒻᒥᑦ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᑲᑎᒪᒐᔭᕐᓗᑎᒃ ᐃᖃᓗᖕᓂ ᓯᕗᓂᒃᑲᓐᓂᐊᒍᑦ ᓄᖅᑲᕐᓇᕐᓯᑎᓪᓗᒍ. 
 
ᐅᖃᖅᑎ ᑐᓴᖅᑎᑦᑎᔪᓐᓇᕋᔭᕐᑐᖅ ᐊᒻᒪᓗ ᑲᑎᒪᓕᕐᒥᓗᑎᒃ ᐅᖃᖅᑕᐅᓯᒪᔪᒥ ᑐᓴᖅᑎᑦᑎᔾᔪᑕᐅᔪᒥ ᐊᒻᒪᓗ 
ᑲᑎᒪᔾᔪᑎᖏᓐᓂᒃ ᑲᔪᓯᓗᑎᒃ ᓄᖅᑲᖅᑎᑕᐅᖃᐅᔫᒐᓗᐊᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᐅᔪᒧᑦ. ᐊᐱᕆᔪᖃᓕᕐᒥᖕᒪᑦ. ᐋᖏᖅᑐᓕᒫᑦ. ᐋᒃᑳᖅᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. 16, 
ᐱᒋᐊᖅᑎᑕᐅᔪᑦ. ᑲᑎᒪᔾᔪᑎ 17, ᓯᕗᓪᓕᖅᐹᒥᑦ ᐅᖃᓕᒫᕐᓂᖅ ᐱᖁᔭᒃᓴᓂᒃ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 23 - ᐋᖅᑭᒋᐊᖅᓯᓂᖅ ᓯᑎᓄᑦ, ᑕᐅᓐᑯᓐᓄᑦ ᓄᓇᓕᖕᓄᑦ ᒪᓕᒐᖅ - ᓯᕗᓪᓕᖅᐹᒥᑦ 
ᐅᖃᓕᒫᕐᓂᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 
ᐃᓐᓇ ᒪᓕᒐᖅ 23, ᐋᕿᒋᐊᖅᓯᓂᖅ ᐅᑯᓄᖓ ᓯᑎᓄ ᐊᒻᒪ ᓄᓇᓕᖏᓄ ᐊᒻᒪ ᓄᓇᓕᑭᓐᓂᖅᓴᐅᔪᓄ 
ᐅᖃᓕᒫᖅᑕᐅᓂᖃᕐᓗᓂ ᓯᕗᓪᓕᖅᐹᑦᓯᐊᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐱᒋᐊᖅᑎᑕᐅᓂᖏᓄ. ᑕᒪᖅᒥ ᓈᒻᒪᓴᖅᑐᐃᑦ. ᑕᒪᖅᒥ ᓈᒻᒪᓴᖏᑦᑐᐃᑦ. 
ᐱᒋᐊᖅᑎᑕᐅᓂᖏᓄ ᑲᔪᓯᔪᖅ. ᒪᓕᒐᖅ 23 ᐃᒪᐃᑕᐅᔭᕆᐊᓕ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ. ᑲᑎᒪᐅᑎᑦᓴ 
17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ ᑖᒻᓴᓐ. 
 
ᒪᓕᒐᖅ 24 - ᐋᕿᒋᐊᖅᓯᓂᖅ ᐅᑯᓄᖓ Hᐊᒻᓚᐃᑦ ᒪᓕᒐᖏᓄ - ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᔪᓯᑎᑦᓯᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᐸᖕᓂᖅᑑᖅᒧ, ᑕᐃᓐᓇ ᒪᓕᒐᖅ 24, ᐋᕿᒋᐊᖅᓯᓂᖅ ᐅᑯᓄᖓ ᕼᐊᒻᓚᐃᑦ ᒪᓕᒐᖏᓄ ᐅᖃᓕᒫᖅᑕᐅᓂᖃᕐᓗᑎ 
ᓯᕗᓪᓕᖅᐹᑦᓯᐊᒥ.ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᒋᐊᖅᑎᑕᐅᓂᖏᓄ. ᑕᒪᖅᒥ ᓈᒻᒪᓴᖅᑐᐃ. ᑕᒪᖅᒥ ᓈᒻᒪᓴᖏᑦᑐᐃᑦ. ᐱᒋᐊᖅᑎᑕᐅᓂᖓᓄ ᑲᔪᓯᔪᖅ 
ᐊᒻᒪᓗ ᒪᓕᒐᖅ 24 ᐃᒪᐃᒋᐊᖃᑕᐅᓪᓗᓂ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓄ. 
 
ᑲᑎᒪᐅᑎᑦᓴ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 18. ᑭᖑᓪᓕᖅᒥ 
ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 19. ᖃᓄᐃᒋᐊᖅᑕᐅᓂᖏᓄ ᐃᓗᐊᓂ ᑲᑎᒪᔨᖑᑲᐃᓐᓇᖅᑐᐃᑦ 
ᐅᑯᓇᓂ ᒪᓕᒐᖅᓂ ᐊᒻᒪᓗ ᐊᓯᖏᓐᓂ ᐃᓱᒫᓘᑎᐅᔪᓂ. ᒪᓕᒐᖅ 13, ᒪᓕᒐᖅ 17, ᒪᓕᒐᖅ 18, ᒪᓕᒐᖅ 19,  
ᒪᓕᒐᖅ 21, ᒪᓕᒐᖅ 25, ᐊᒻᒪᓗ ᒪᓕᒐᖅ 26 ᐊᒻᒪᓗ ᒥᓂᔅᑕᐃᑦ ᐅᖃᐅᓯᑦᓴᖏᑦ 72-1(6) ᐊᒻᒪ 95-1(6)ᓗ 
ᐃᓚᒋᓗᒋ ᐃᒃᑲᕐᕆᐊᓗ ᐃᑦᓯᕙᐅᑕᐅᓗᓂ. ᑲᔪᓯᒋᐊᖏᓂᑎᖕᓂ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄ 
ᐊᑯᓐᓂᕈᑕᓂᐊᕋᑦᑕ 20ᒥᓇᔅᓄ ᐊᑯᓐᓂᕈᑕᖅᓗᑕ. 
 
ᐃᖅᓱᖅᑎ. 
 
>>ᑲᑎᒪᕕᖕᒥ ᐊᑯᓐᓂᕈᑕᖅᑐᐃᑦ ᐱᒋᐊᖅᓱᑎ 15:41ᒥ ᐅᓪᓗᒃᑯ ᐊᒻᒪ ᑲᔪᓯᒋᐊᑲᓂᕐᓱᑎ ᐱᒋᐊᑲᓂᖅᓱᑎ 16:08ᒥ 
ᐅᓪᓗᒃᑯᑦ. 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᑦᓯᕙᐅᑕ (ᐃᒃᑲᕐᕆᐊᓗ) (ᑐᓵᔨᑎᒍ): ᖁᔭᓐᓇᒦᒃ ᐱᒋᐊᕈᓐᓇᕐᓯᔪᒍ ᑲᑎᒪᔨᖑᑲᐃᓐᓇᖅᑐᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᑲᔪᓯᒋᐊᖏᓂᖅᓂ ᐱᕕᖃᕈᒪᑦᓱᖓ ᐃᓕᑕᖅᓯᔪᒪᑦᓱᖓ ᐃᓚᖏᓐᓂ 
ᐅᕕᒃᑲᖅᓂ ᑕᕝᕙᓃᑦᑐᓂ ᑲᑎᒪᕕᖕᒥ ᐅᓪᓗᒥ. 
 
ᐃᑦᓯᕙᐅᑕ ᑕᐃᒃᑯᐊ ᓇᓪᓕᐊ ᑕᐃᒍᖅᑕᒃᑲᓂ ᐅᖃᐅᓯᐅᓪᓗᑎ ᒥᑦᓵᓄ ᐃᓗᐊᓂ ᑲᑎᒪᔩᑦ ᐅᖃᐅᓯᖏᓐᓂ ᐃᑉᐸᑦᓴᖅ 
ᐃᖃᓗᖕᓂ, ᓱᕈᓰᖅ ᐊᑭᕋᖅᑐᖅᑐᐃᑦ ᓂᖓᖅᓂᐅᔪᓄ ᐊᒻᒪᓗ ᐅᕙᖓ ᐅᖓᑎᐊᓃᑦᑐᐃᑦ ᑕᕝᕙᓂ ᑲᑎᒪᕕᖕᒥ. 
ᐋᓪᓛᓘᓪᓗᑎ ᑕᕝᕗᖓ ᑲᒪᑎᓂᖅᒧ: ᓴᒫᓐᑕ ᑯᑉᓗ ᐱᔨᑲᑖᖑᓚᐅᕐᓱᓂ ᐱᓇᓱᐊᕈᓯᐅᓚᐅᖅᑐᒥ. ᐅᐊᓖ ᐱᑯ, ᕼᐃᓕ 
ᐊᓄᕈᐊᖅ, ᐊᒻᒪᓗᑦᑕᐅᖅ ᔭᐃᒥ ᐋᑲᕙ, ᑖᒻ ᓚᐃᑕ, ᕕᓕᑉ ᑯᓄ ᐊᒻᒪ ᓯᑏᕝ ᓇᑕ. 
 
ᐃᑦᓯᕙᐅᑕ ᑖᒃᑯᐊᖑᑦᓱᑎ ᐃᖃᓗᖕᓂ ᓱᕈᓰᑦ ᐊᑭᕋᖅᑐᖅᑐᐃᑦ ᓂᒐᖅᓂᐅᔪᓄ ᑲᑐᔾᔨᖃᑎᒌ ᐊᒻᒪᓗ ᐅᐱᒍᑎᒍᒪᑦᓱᒋ 
ᖃᓄᐃᑦᓯᒪᓂᖏᓄ ᐊᒻᒪᓗ ᐃᓱᒪᒋᑦᓯᐊᓂᖃᕐᓱᒋ ᐱᑦᑕᓯᐊᖅᔫᒥᖁᓪᓗᒋ ᐊᒻᒪ ᐊᐱᕆᑦᓱᒋ ᑲᑎᒪᔩᑦ ᐃᓚᐅᖁᑦᓱᒋ 
ᐅᕙᓐᓄ ᐅᐱᒍᔾᔨᓂᖅᒧ ᑖᒃᑯᓂᖓ ᐊᒻᒪ ᑐᖓᓱᑦᑎᑦᓱᒋ ᑲᑎᒪᓂᖅᒧ, ᖁᔭᓐᓇᒦᒃ, ᐃᑦᓯᕙᐅᑕ. 
 
>>ᐸᑦᑕᑐᑦᑐᐃᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑐᖓᓱᒋᑦᓯ ᑲᒪᑎᕕᖕᒧ. ᑲᑎᒪᔨᖑᑲᐃᓐᓇᖅᑐᓄ, ᐱᓕᕆᓂᖃᓂᐊᕋᑦᑕ 
ᐃᒪᐃᑦᑐᓂ, ᖃᓄᐃᒋᐊᓂᐊᕐᓗᑕ ᒪᓕᒐᖅ 13, ᒥᓂᔅᑕᐃᑦ ᐅᖃᐅᓯᑦᓴᖏᓐᓄ 72-1(6), ᒪᓕᒐᖅ 17 ᐊᒻᒪ ᒥᓂᔅᑕᐃᑦ 
ᐅᖃᐅᓯᑦᓴᖏᓄ 95-1(6), ᒪᓕᒐᖅ 18, ᒪᓕᒐᖅ 19, ᒪᓕᒐᖅ 21, ᒪᓕᒐᖅ 25 ᐊᒻᒪᓗ ᒪᓕᒐᖅ 26. 
 
ᖃᓄᖅᓕ ᐃᓱᒪᒋᔭᐅᓯᒪᕙᑦ ᑲᒪᑎᔨᖑᑲᐃᓐᓇᖅᑐᓂ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑲᔪᓯᒋᐊᕈᒪᑦᓱᖓ ᐃᓗᐊᓂ ᒪᓕᒐᖅ 18. ᐊᒻᒪᓗ ᐱᒋᐊᓂᐊᕋᑦᑕ 
ᐃᓗᐊᓂ ᓄᓇᓕᖕᒥ ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ ᐱᔨᑦᓯᖅᑕᐅᓂᖏᓄ, ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. ᐅᖃᐅᓯᔅᓴᖃᖅᐲᑦ? 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᖅᐳᖓ. 
ᑲᔪᓯᔪᓐᓇᕈᒪ. (ᑐᓵᔨᑎᒎᕈᓐᓃᖅᑐᖅ) ᐅᖃᕐᕕᒋᔪᒪᒋᕙᒃᑲ ᐃᓕᓐᓂᐊᖅᑏᑦ ᑕᕝᕙᓃᑦᑐᑦ. ᐃᓕᔅᓯᓐᓂᑦ 
ᐅᐱᒍᓱᑦᑐᒻᒪᕆᐅᕗᒍᑦ, ᑲᑎᒪᔨᕋᓛᓯ ᐋᓐᓂᖅᑎᕆᓂᕐᒥᑦ ᓄᖅᑲᑎᑦᑎᒐᓱᐊᖅᑐᑦ. 
 
ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᕙᓂ ᐅᖃᐅᓯᖃᕆᐊᖓ ᐅᓪᓗᒥ ᑲᑎᒪᔨᕋᓛᑐᐃᓐᓇᐃᑦ 2003-2004 ᐊᑭᑐᔪᓄᑦ 
ᓇᓚᐅᑦᑖᖅᑕᐅᔾᔪᑎᔅᓴᖏᓐᓄᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᒥᓂᔅᑕᖃᕐᕕᖓᓐᓄᑦ. 
 
ᑖᓐᓇ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑦ ᑮᓇᐅᔭᑎᒍᑦ ᐊᕐᕌᒎᓂᐊᖅᑐᒧᑦ $27-ᒥᓕᐊᖑᒻᒪᑦ, 225-ᑕᐅᓴᓪᓗ. 
ᐊᖏᕈᑕᐅᑉᐸᑦ ᒪᓕᒐᓕᐅᕐᕕᒻᒥᑦ ᑖᓐᓇ ᐊᖏᓂᖅᐸᐅᓂᐊᖅᐳᖅ ᐊᑭᑐᔪᓄᑦ ᐸᕐᓇᐅᑎᓂᑦ ᒥᓂᔅᑕᖃᕐᕕᒻᒥᑦ 
ᓄᓇᕗᑖᓚᐅᕋᑦᑕᓂᑦ 1999-ᒥ. 

ᑕᒪᓐᓇ ᑐᓴᕈᒥᓇᖅᑐᒻᒪᕆᐅᒻᒪᑦ, ᑮᓇᐅᔭᖅᑖᕈᓯᐊᔅᓴᖃᓐᖏᓚᒍᑦ ᓱᓕ ᐊᑭᑐᔪᓄᑦ ᐱᓕᕆᐊᓕᒫᓄᑦ ᓄᓇᓕᔅᓯᓐᓄᑦ, 
ᐃᓚᖏᑦ ᑐᖓᕕᐅᔾᔭᐅᒋᐊᓕᒻᒪᕆᐅᓪᓗᑎᒃ. 
 
ᓯᕗᓪᓕᐅᔾᔭᐅᖁᔭᐃᑦ ᓇᓗᓇᐃᖅᑕᐅᓯᒪᔪᑦ ᐅᐅᓯᐅᓯᒪᓪᓗᑎᒃ ᒪᓕᒐᓕᐅᖅᑎᓪᓗᐊᓄᑦ, ᑲᑎᒪᓐᓇᕐᓂᑦ ᐊᒻᒪ 
ᑎᑎᖅᑲᒃᑯᑦ ᕼᐋᒻᒪᓚᐅᔪᓂᑦ ᒪᐃᔭᓄᑦ ᐊᒻᒪ ᑲᑎᒪᔨᓄᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐳᓚᕋᖃᑦᑕᓚᐅᖅᑐᑦ 
ᐃᖅᑲᓇᐃᔭᖅᑏᑦ ᐊᒻᒪ ᐅᖃᖃᑎᖃᐃᓐᓇᐸᑦᑐᑎᒃ ᓄᓇᓕᓐᓂᑦ ᒐᕙᒪᐅᔪᓂᑦ. 
 
ᒥᓂᔅᑕᖃᕐᕕᓐᓂᑦ ᐊᖏᔪᖅᑲᐅᑏᑦ ᐅᖃᐅᔾᔭᐅᓯᒪᕗᑦ ᖃᐅᔨᒪᒋᐊᖁᓪᓗᒋᑦ ᒪᓕᒐᓕᐅᖅᑏᑦ ᐊᒻᒪ ᓂᕈᐊᖅᑕᐅᓯᒪᔪᑦ 
ᕼᐊᒻᒪᓚᒃᑯᓐᓄᑦ ᐊᖏᔪᖅᑲᐅᑏᑦ ᑐᓴᖅᑎᑕᐅᓯᒪᒐᓗᐊᕐᒪᖔᑕ ᑕᒪᒃᑯᓂᖓ ᓄᓇᓕᓐᓄᑦ ᐳᓚᕋᕐᓂᐅᔪᓂᑦ. ᑕᒪᓐᓇ 
ᐅᖃᐅᓯᖃᕐᕕᖃᕐᓂᖅ ᐊᒻᒪ ᑐᑭᒧᐊᖅᑎᑦᑎᓂᖅ ᐱᔾᔪᑎᖃᖅᐳᖅ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᓕᐊᖑᖁᔭᐅᔪᒧᑦ 
ᐅᓪᓗᒥ ᐱᖅᑲᐅᔭᔅᓯᓐᓄᑦ. 
 
ᐊᒥᓲᓂᖏᑦ ᐊᑭᑐᔪᓄᑦ ᑮᓇᐅᔭᑦᑕ ᐊᑭᓕᐅᑕᐅᕙᑉᐳᑦ ᐃᒥᕐᒧᑦ, ᐅᐊᑦᑕᑯᓕᕆᓂᕐᒧᑦ ᐊᒻᒪ ᐊᑦᑕᕐᓂᓕᕆᓂᕐᒧᑦ 
ᐱᓕᕆᐊᓄᑦ. ᐊᒥᓱᑲᓪᓚᓐᓂᑦ ᐊᖏᔪᓂᒃ ᐱᓕᕆᐊᖃᖅᐳᒍᑦ ᓄᓇᕗᒻᒥ ᐊᑦᑕᕐᕕᓕᕆᓂᕐᓄᑦ ᑭᖑᕝᕕᖅᑕᐅᓂᖏᓐᓄᑦ 
ᓱᓪᓗᓖᑦ ᐃᒥᖅᑕᕐᕕᓐᓂᑦ. 
 
ᑲᓇᑕᒥ-ᓄᓇᕗᒻᒥ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᕐᒧᑦ ᐊᖏᕈᑦ, ᐊᑎᓕᐅᖅᑕᐅᓚᐅᖅᑐᖅ 
ᒐᕙᒪᑐᖃᒃᑯᓐᓄᑦ ᐅᑭᐅᖅ ᐊᕐᕌᓂ, ᑐᓂᕐᕈᑕᐅᓂᐊᖅᐳᖅ ᐊᑭᖏᓐᓄᑦ ᐊᖏᔪᓄᑦ ᐋᖅᑭᒋᐊᕈᑕᐅᔪᓄᑦ ᐅᖅᓱᖅᑐᕐᒥ, 
ᖁᕐᓗᖅᑐᕐᒥ ᐊᒻᒪ ᐃᖃᓗᑦᑑᑦᑎᐊᕐᒥ ᐃᒥᖅᑕᕐᕕᖏᓐᓄᑦ. ᐊᒻᒪ ᐃᑲᔫᑕᐅᓂᐊᖅᑐᑎᒃ ᐱᑕᖃᕆᐊᓕᓐᓄᑦ ᐸᓐᓂᖅᑑᕐᒥ 
ᐅᐊᑦᑕᑯᒃᑯᕕᖓᓄᑦ. 
 
ᓄᓇᕗᒻᒥ ᖃᖓᑕᓲᒃᑯᕖᑦ ᑐᔅᓯᕋᐅᑎᓕᐅᒃᑲᓐᓂᓚᐅᕆᕗᑦ ᐊᑖᓂ ᒐᕙᒪᑐᖃᒃᑯᓐᓂᑦ ᖃᖓᑕᓲᒃᑯᕕᓐᓄᑦ ᐊᑭᑐᔪᓄᑦ 
ᐃᑲᔫᑎᐅᔪᓄᑦ ᖃᐅᔨᒪᕗᒍᓪᓗ ᐊᖏᕈᑕᐅᓯᒪᓕᕐᒪᑦ ᑮᓇᐅᔭᑎᒍᑦ ᐸᕐᓇᐅᑦ $906-ᑕᐅᓴᓄᑦ. ᑮᓇᐅᔭᐃᑦ 
ᐊᑐᖅᑕᐅᕗᑦ ᑮᓇᐅᔭᖅᑖᕈᓯᐊᖑᓪᓗᑎᒃ ᐊᑐᖅᑐᓄᑦ ᐊᒻᒪ ᒥᕝᕕᓂᒃ ᐋᖅᑭᒋᐊᕈᑎᔅᓴᓄᑦ. 
 
ᐸᕐᓇᐅᑏᑦ ᐊᖅᑯᑎᑯᑖᓄᑦ ᐊᒻᒪ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᓄᑦ ᐊᖏᕈᑦ 
ᒐᕙᒪᑐᖃᒃᑯᓐᑦᓂ ᐊᑎᓕᐅᖅᑕᐅᓚᐅᖅᐳᖅ ᐊᑦᑑᕙ 22, 2002-ᖑᑎᓪᓗᒍ. ᑕᒪᓐᓇ ᐸᕐᓇᐅᑦ ᑲᑐᔾᔭᐅᓂᐊᖅᐳᖅ 
ᑮᓇᐅᔭᑎᒍᑦ $6.7-ᒥᓕᐊᓐ ᒫᔅᓯ 2007-ᕈᕋᓱᐊᕐᓂᖓᓂ ᓯᕗᓪᓕᐅᔾᔭᐅᖁᔭᐅᔪᓄᑦ ᐃᖏᕐᕋᔪᓕᕆᓂᕐᒧᑦ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᓄᑦ ᓄᓇᕗᒻᒥ. 
 
ᒥᓂᔅᑕᖃᕐᕕᒃ ᐱᓕᕆᖃᑎᖃᖅᐳᖅ ᒐᕙᒪᑐᖃᒃᑯᓐᓂᒃ ᐃᖏᕐᕋᔪᓕᕆᓂᕐᒧᑦ ᖃᐅᔨᒪᒋᐊᖁᓪᓗᒋᑦ ᑕᒪᒃᑯᐊ ᑮᓇᐅᔭᐃᑦ 
ᐃᓱᓕ-ᕕᓖᑦ ᐊᔾᔨᒌᓂᒃ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᓄᓇᕗᒻᒥ. ᐃᓱᒪᓕᐊᑦ ᐊᖏᕈᑕᐅᓯᒪᕗᑦ ᒐᕙᒪᑐᖃᒃᑯᓐᓄᑦ, 
ᒪᓕᒐᓕᐅᖅᑏᑦ ᑕᒪᑐᒥᖓ ᖃᐅᔨᒃᑲᖅᑕᐅᓯᒪᓂᐊᖅᐳᑦ. 
 
ᒥᓂᔅᑕᖃᕐᕕᒃ ᐱᓕᕆᐊᖃᖅᓯᒪᒋᕗᖅ ᐋᖅᑮᒋᐊᕐᓂᕐᒥᑦ ᐅᒥᐊᖃᕐᕕᐅᔪᓂᑦ ᓄᓇᕗᒻᒥ. ᒫᓐᓇᐅᔪᖅ ᑎᓴᒪᓂᒃ 
ᐸᕐᓇᐅᑎᑕᖃᖅᐳᖅ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᖃᐅᔨᒪᒋᐊᖁᓪᓗᒋᑦ 
ᐊᖏᓪᓕᒋᐊᖅᑐᑦ ᓄᑖᓄᑦ ᒐᕙᓚᑐᖃᒃᑯᑦ ᑮᓇᐅᔭᖅᑖᕈᓯᐊᖏᓐᓄᑦ ᑕᒪᑐᒪ ᒥᔅᓵᓄᑦ. 
 
ᓯᕗᓪᓕᖅᐹᒥ ᒥᓂᔅᑕᖃᕐᕕᒃ ᐱᓕᕆᐊᖃᖅᐸᓪᓕᐊᕗᖅ ᕿᓂᖅᑐᓂ ᑮᓇᐅᔭᓂᒃ ᓴᓇᑎᑦᑎᓂᕐᒧᑦ ᐊᒻᒪ ᐃᑲᔪᖅᓱᕐᓂᕐᒧᑦ 
ᐅᒥᐊᒃᑯᕕᐅᔪᓂᑦ ᐊᑖᓂᑦ ᒥᓂᔅᑕᖃᕐᕕᖓᑕ ᐃᖃᓗᓕᕆᓂᕐᒧᑦ ᐊᒻᒪ ᐃᒪᓕᕆᓂᕐᒧᑦ ᐅᒥᐊᓄᑦ ᒥᑭᓂᖅᓴᓄᑦ 
ᐱᓕᕆᐊᒃᑯᑦ. 
 
ᑭᖑᓪᓕᕐᒥᑦ, ᐅᖃᖅᑲᐅᒐᒪ, ᒥᓂᔅᑕᖃᕐᕕᒃ ᓇᓗᓇᐃᖅᓯᕙᓪᓕᐊᕗᖅ ᐊᑕᐅᓯᕐᒧᑦ ᐅᒥᐊᒃᑯᕕᒻᒧᑦ 
ᑮᓇᐅᔭᖅᑖᕈᓯᐊᕐᓂᕐᒧᑦ ᐊᑖᓂ ᐊᕐᓇᐅᑏᑦ ᐊᖅᑯᑎᑯᑖᒃᑯᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 
ᐊᖏᕈᑎᒃᑯᑦ. 

ᐱᖓᔪᐊᓂ, ᒥᓂᔅᑕᖃᕐᕕᒃ ᐋᖅᑭᒃᓱᐃᕙᓪᓕᐊᓕᑕᐃᓐᓇᖅᑐᖅ ᐊᑐᐊᒐᒃᓴᒥᓂᑦ ᐊᔩᒍᑎᖃᓐᓂᐊᕐᑎᓪᓗᒋᑦ 
ᓅᑎᕆᓂᐊᖅᑎᓪᓗᒋᑦ ᐱᔪᓐᓇᕐᓂᕐᒥᒃ ᐅᑭᐅᖅᑕᖅᑐᒥ ᐅᖓᓯᑦᑐᒦᑦᑐᓄᑦ ᑭᓱᑖᖅᑎᑕᐅᑲᓂᕐᓂᖏᓐᓄᑦ ᐱᓕᕆᓂᖅ 
ᒐᕙᒪᒃᑯᓐᓄᑦ ᓄᓇᕗᑦᒥ ᐊᔪᖅᑎᑦᑎᓂᐊᖏᒻᒪᑦ ᐱᓕᕆᕕᒻᒥᑦ ᑲᒪᒋᔭᖃᕈᓕᕐᓗᓂ ᐃᓂᒃᓴᖓᓂᑦ, 
ᑎᒍᓯᔾᔪᑎᒋᒃᑲᓂᕈᑎᒋᒍᓐᓇᕈᒪᓪᓗᒍ ᐊᖏᔫᑎᓄᑦ ᐱᖁᑎᓄᑦ ᑮᓇᐅᔭᓂᑦ ᐱᕙᓪᓕᐊᓂᕆᔭᐅᔪᒧᑦ. 
 
ᐊᒻᒪᓗ ᑭᖑᓪᓕᖅᐸᖓᓂ ᐱᓕᕆᕕᒃ ᐱᑕᖃᒻᒪᑦ ᐊᖏᕈᑎᒥᒃ ᐊᑎᓕᐅᖅᑕᐅᓯᒪᔪᒥᒃ ᐅᑯᓇᖓᑦ ᑲᓇᐃᑎᐊᓐ 
ᐅᒥᐊᔾᔪᐊᓕᕆᔨᖏᑕ ᐅᐊᑦᑎᒋᔭᖏᑦ. ᑕᐃᓐᓇ ᐊᖏᕈᑎᐅᔪᖅ ᓴᖅᑮᓯᒪᔪᖅ $500 ᑕᐅᓴᓂᑦ ᐊᕐᕌᒍᑕᒫᑦ ᐅᑯᓄᖓ 
ᐱᓕᕆᕕᖓᓄᑦ ᑲᒪᒋᔭᐅᓂᖓᓄᑦ, ᐸᖅᑭᔭᐅᓂᖓᓄᑦ ᐊᒻᒪᓗ ᐱᐅᓯᕚᓕᖅᑎᑕᐅᓗᓂ ᐃᒪᒻᒥᐅᓕᑕᓕᕆᔨᒃᑯᑦ 
ᐃᓪᓗᖁᑎᖏᑦ ᓄᓇᕗᒻᒥ. 
 
ᓄᓇᓖᑦ ᒐᕙᒪᓕᕆᔨᖏᑦ ᐊᒻᒪ ᐃᖏᕐᖃᔫᓕᕆᔨᒃᑯᖏᑦ ᖃᐅᔨᓴᕐᓂᖃᑉᐸᓪᓕᐊᒥᔪᑦ ᓄᑖᒥᒃ ᐊᒻᒪᓗ 
ᐊᓯᔾᔨᕈᑕᐅᓂᐊᖅᑐᓂᒃ ᓄᑖᓂᒃ ᑖᒃᑯᐊ ᐊᑭᑐᔫᑎᓄᑦ ᐱᖁᑎ ᐊᑯᓂᐅᓂᖅᓴᐅᑯᓪᓗᒋᑦ ᐊᒻᒪᓗ 
ᐊᑐᓐᓂᖅᓴᐅᓕᖁᓪᓗᒍ ᐅᕙᑦᑎᓐᓄᑦ. ᑲᑎᒪᔨᕋᓛᑦ ᐅᖃᕈᑎᖃᑦᑎᓪᓗᒋᑦ ᐱᒋᐊᓕᕋᑖᖅᑎᓪᓗᒍ ᐊᕐᕌᒍ, ᑲᑎᒪᔩᑦ 
ᒪᓕᒐᓕᐅᖅᕕᒻᒥ ᓴᖅᑮᓯᓚᐅᖅᓯᒪᒻᒪᑕ ᐱᑕᖃᕆᐊᖃᓪᓚᕆᑦᑐᒥᒃ ᒪᑯᓄᖓ ᓄᓇᓖᑦ ᐱᖑᐊᖅᕕᖏᓐᓄᑦ ᐊᒻᒪᓗ 
ᐊᑐᕆᐊᖃᕆᐊᖃᓐᓂᖏᓐᓂᑦ. ᑎᑭᕋᔾᔪᐊᒻᒥ, ᐱᓕᕆᖃᑎᖃᕈᓐᓇᖃᑦᑕᕋᑦᑕ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ 
ᓴᓇᔭᐅᓂᒃᓴᖓᓄᑦ ᓄᑖᖅ ᐃᓕᓐᓂᐊᕐᕕᒃᓴᐅᑉ/ᓄᓇᓖ ᐃᓪᓗᖁᑎᒃᓴᖓᓂᑦ. 
 
ᐃᓚᖃᑦᑐᒍ, ᑕᒪᒃᑯᓄᖓ ᓄᓇᓕᓐᓂ ᐊᑐᕆᐊᖃᕆᐊᖃᓐᓂᖏᓐᓄᑦ, ᐊᐱᕆᓯᒪᔪᖓ ᐱᓕᕆᕕᓐᓂᒃ ᓴᖅᑮᓯᖁᓪᓗᒋᑦ 
ᓄᓇᓕᓐᓂ ᑲᑐᔾᔨᖃᑎᒌᓐᓂᕐᒥᒃ ᐱᓕᕆᐊᖃᓐᓂᖅ ᑕᒪᓐᓇ ᐱᔪᒪᔭᐅᓂᐅᔪᖅ ᑲᔪᓯᑎᒐᓱᐊᖅᑎᓪᓗᒍ. ᐊᒻᒪᓗ, 
ᐅᓂᒃᑳᕈᓐᓇᓛᕆᐊᖅᓴᖅ ᐃᓱᒪᕗᖓ ᐱᕙᓪᓕᐊᓂᕆᔭᖓᓂᑦ ᑲᑎᒪᓕᕐᒥᒍᑦᑕ. 
 
ᒥᓂᔅᑕᐅᕝᕕᒃ ᐅᖃᖃᑎᖃᖃᑦᑕᖅᓯᒪᓕᕐᒥᔪᖅ ᓄᓇᓕᐸᐅᔭᒃᑯᖏᓐᓂᑦ ᐃᖃᓗᐃᑦ ᐊᕐᕌᒍᓄᑦ 6-ᓯᓄ ᐊᑭᑐᔫᑎᓄᑦ 
ᐱᖁᑏ ᑐᓂᐅᖅᑲᑦᑕᐅᓂᖏᓐᓄᑦ ᐊᖏᕈᑎᒥᒃ. ᐅᕙᓂ ᑲᑎᒪᕕᒻᒥ ᓈᒻᒪᓴᖅᑲᑕ ᑮᓇᐅᔭᖁᑎᒃᓴᓂᑦ, ᑖᓐᓇ 
ᐊᖏᕈᑎᐅᔪᖅ ᐃᑲᔪᖅᓯᓂᐊᖅᑐᖅ ᓄᓇᓕᐸᐅᔭᐅᑉ ᐸᕐᓇᐅᑎᖏᓐᓂᑦ ᐃᖏᕐᕋᕚᓕᑎᑦᑎᓂᕐᒧᑦ ᐊᒻᒪᓗ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᒍᓐᓇᖁᓪᓗᒋᑦ. 
 
ᓄᓇᓖᑦ ᒐᕙᒪᓕᕆᔨᖏᑦ, ᐃᖏᕐᕋᔪᓕᕆᓂᕐᒧᓪᓗ ᐃᓚᐅᓂᖃᕐᓂᐊᖅᑐᑦ ᐸᕐᓇᑦᑎᕆᓕᖅᑲᑕ ᐊᒻᒪᓗ 
ᐋᖅᑭᒃᓯᒪᓂᒃᓴᖏᓐᓂᑦ ᐱᔭᒃᓴᐅᔪᐃᑦ ᐊᒻᒪᓗ ᐃᑲᔪᕈᑎᐅᒃᑲᓐᓂᕈᓐᓇᖅᑐᓂᒃ ᐊᑐᐃᓐᓇᐅᑎᑦᑎᓗᑎᒃ ᑐᒃᓯᕋᑦᑐᖃᑉᐸᑦ. 
ᐊᑐᖅᑎᐊᕋᓗᐊᕐᒪᖔᑕ ᐋᖅᑭᒃᑕᐅᓯᒪᔪᓂᒃ ᐊᕐᕌᒍᑕᒫᑦ ᕿᒥᕐᕈᔭᐅᓂᖃᖃᑦᑕᕐᓂᐊᖅᑐᖅ ᐱᕙᓪᓕᐊᓂᕆᔭᖓ 
ᐅᑯᓅᓇᑎᒍᑦ ᐊᖑᕈᑎᓕᐊᒍᓯᒪᔪᑎᒍᑦ. 
 
ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᖅᓯᓯᒪᒻᒪᑕ ᓯᕗᓪᓕᐅᔾᔭᐅᔭᕆᐊᓕᓐᓂᑦ ᐊᒻᒪᓗ ᑐᕌᖅᑎᒍᒪᓂᖅᓴᕆᓪᓗᑎᒍ 
ᐊᑭᑐᔫᑎᓄᑦ ᐱᖁᑎᓄᑦ ᑮᓇᐅᔭᖁᑎᕗᑦ ᒪᐅᖓ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓪᓗᓕᕆᓂᕐᒧᑦ ᑕᐃᒪᖓᓂᑦ 
1999. ᑕᒃᑯᐊ ᓯᕗᓪᓕᐅᑎᖁᓯᒪᔭᕗᑦ ᓱᕐᕋᖅᓯᒪᖏᑦᑐᑦ. ᐊᒻᒪᑕᐅᖅ ᐱᓕᕆᕕᖓ ᓄᓇᓖᑦ ᒐᕙᒪᓕᕆᔨᖏᑦ, 
ᐃᖏᕐᕋᔪᓕᕆᓂᕐᒧᓪᓗ ᑲᔪᓯᑎᑦᑎᓂᐊᖅᐳᑦ ᐃᓱᒫᓗᓇᕐᒪᕆᑦᑐᑦ ᓄᓇᓖᑦ ᐱᒍᒪᓯᒪᔭᖏᑦ ᐊᓯᖏᑎᒍᑦ ᒪᐅᓇ ᓄᓇᓖ 
ᐊᑐᖅᐸᑦᑕᖏᑦ ᐊᐅᓚᒍᓐᓇᖁᓪᓗᒋᑦ. 
 
ᐋᖅᑭᒃᓯᒋᐊᖃᑦᑐᒍᑦ ᐃᓕᓯᓗᑕ ᐊᑐᖅᑕᐅᕙᑦᑐᓂᒃ ᐊᐅᓚᒍᓐᓇᓂᕐᒥᒃ ᖁᕝᕙᐹᓕᑎᑦᑎᓂᐊᖅᑐᒥᒃ 
ᑮᓇᐅᔭᓕᐅᕈᑕᐅᓂᖓᓄᑦ ᐊᒻᒪᓗ ᐃᒻᒥᒃᑯ ᐱᓇᓱᐊᕐᓂᕐᒥᒃ ᓄᓇᕗᒻᒥᐅᓄᑦ. ᑕᒪᔭ ᐅᖃᐅᓯᒃᑲ ᐃᓱᓕᑉᐳᑦ. 
 
(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᑲᑎᒪᔨᐅᔪᑦ ᐱᕕᖃᑦᑎᑕᐅᒐᒪ 
ᐃᓕᒃᓯᓐᓄᑦ ᓂᓪᓕᕈᓐᓇᖅᑎᑕᐅᓪᓗᖓ ᐅᓪᓗᒥ ᐊᒻᒪᓗ ᐊᑐᐃᓐᓇᐅᓕᖅᑯᖓ ᑭᐅᒋᐊᖃᕈᒪ ᐊᐱᕆᔪᖃᑉᐸᑦ 
ᑕᒪᑐᒧᖓ ᐱᓕᕆᕕᖓᓄᑦ ᓄᓇᓖᑦ ᒐᕙᒪᓕᕆᔨᖏᓐᓄᑦ, ᐃᖏᕐᕋᔪᓕᕆᓂᕐᒧᓪᓗ ᑐᒃᓯᕋᑦᑕᐅᓯᒪᔪᑦ ᐊᑭᑐᔫᑎᓄᑦ 
ᐱᖁᑎᓄᑦ ᑮᓇᐅᔭᖁᑎᒃᓴᐃᑦ 2003/2004-ᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᖃᐃᖁᒍᓐᓇᖅᑭᒌᑦ ᐱᓕᕆᔨᑎᑦ ᑕᐅᑐᑦᑏᑦ ᓂᕐᕆᕕᐊᓄᑦ. 
 
ᐃᕿᓯᒥᐊᖅᑏ, ᐊᐃᑉᐸᕆᑲᐃᓐᓇᕈᒃ ᒪᓃᑐᖅ ᐊᒻᒪᓗ ᐱᓕᕆᔨᖏᑦ. 

ᖁᔭᓐᓇᒦᒃ, ᒥᓂᔅᑕ ᑖᒻᓴᓐ, ᖃᐅᔨᒃᑲᐃᑲᐃᓐᓇᕆᑦ ᐱᓕᕆᔨᒋᔭᓐᓂᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᑕᓕᖅᐱᓐᓂ ᔮᓐ ᐅᐊᓪᔅ, ᑐᒡᓕᐊ ᒥᓂᔅᑕᐅᑉ ᐊᒻᒪᓗ 
ᓴᐅᒥᓐᓂ ᑕᒡ ᓯᑐᕆᒃᓚᓐ, ᐸᕐᓇᑎᕆᔪᖅ, ᐊᑭᑐᔫᑎᓄᑦ ᐸᕐᓇᑎᕆᓂᕐᒥᒃ ᐊᒻᒪᓗ ᒪᕐᕉᒻᒥᔫᒃ ᐱᓕᕆᔩᒃ, ᐃᑲᔪᖅᑎᐅᔪᖅ 
ᑐᒡᓕᐊᑕ ᒥᓂᔅᑕᒧᑦ, ᒥᑐᓴᓚ ᑯᓄᒃ, ᓇᓗᖏᓚᖓ ᖃᐅᔨᒪᔭᓯ ᐊᒻᒪᓗ ᓵᓐ ᒪᐃᓕ ᖃᐅᔨᒪᓐᓂᖏᒃᑯᓯᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ, ᑐᓐᖓᓱᒋᑦ. ᒪᑲᓚᐃᓐ ᐃᒃᓯᕙᐅᑕᖓ ᑖᒃᑯᐊ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ ᓄᓇᒥᒃ ᓴᓐᖓᑎᑦᑎᕙᓪᓕᐊᓂᕐᒧᑦ ᐱᕙᓪᓕᐊᓂᐅᔪᒧ. 
 
ᒪᒃᓖᓐ: ᐃᑦᓯᕙᐅᑕᐅᓗᖓ ᐃᓗᐊᓂ ᑲᑎᒪᕋᓛᓂ ᐅᑯᓇᓂ ᓄᓇᓕᖕᒥ ᐱᕙᓪᓕᐊᑎᑕᐅᔪᓂ ᐊᒻᒪ ᐃᑯᐱᕕᓕᕆᔨᑯ 
ᐱᕙᓪᓕᐊᓂᖏᓄ, ᐅᐱᑉᐳᖓ ᐱᓕᑦᓯᒋᐊᒧ ᒪᑐᐃᖅᓯᓂᖅᓂ ᐅᖃᐅᓯᑦᓴᒃᑲᓄ ᐱᒋᐊᖅᓂᐊᕐᓗᑕ ᖃᐅᔨᓴᖅᓂᖅᓂ 
ᐅᑯᓇᓂ 2003/2004ᒥᓗ ᐊᑭᑐᔫᑎᓄ ᑮᓇᐅᔭᑦᓴᖏᓄ ᐅᑯᓄᖓ ᐱᓕᕆᕕᖏᓐᓂ ᓄᓇᓕᖕᒥ ᒐᕙᒪ ᐊᒻᒪ 
ᐃᖏᖅᕋᔫᓕᕆᔨᑯᓐᓂ. 
 
ᐃᑦᓯᕙᐅᑖ, ᑲᑎᒪᔨᕋᓛᓄ ᐱᕕᖃᖅᓱᑎᑦ ᓯᑎᕕᕆᒥ ᑲᑎᖃᑎᒌᑦᓱᑎ ᐃᓗᐊᓂ ᒥᓂᔅᑕᐃ ᐅᑯᓄᖓ ᓄᓇᓕᖕᒥ ᒐᕙᒪ 
ᐊᒻᒪ ᐃᖏᖅᕋᔫᓕᕆᔨᑯᓐᓂ ᐃᒪᐃᓂᐊᕐᓗᑎ ᖃᐅᔨᓴᖅᓂᖃᕐᓗᑎ ᑎᑎᕋᖅᓯᒪᔪᐃᑦ 2003/2004ᒧᓗ ᐊᑭᑐᔫᑎᖏᓄ 
ᑮᓇᐅᔭᑦᓴᖏᓄ. 
 
ᐃᑦᓯᕙᐅᑕ ᑲᑎᒪᔨᕋᓛᖏ ᓈᒻᒪᓴᖅᑐᐃᑦ ᐃᓗᐊᓂ ᑲᔪᓯᖏᓐᓇᕐᑐᐃᑦ ᐱᓇᓱᐊᕐᓂᖅᓄ ᐅᑯᓄᖓ ᓴᐳᑎᓂᕐᓗᒋ 
ᓄᓇᓕᖕᒥ ᐊᑐᑉᐸᑦᑕᖏᓄ ᐊᐅᓚᔪᓐᓇᖁᓪᓗᒋ ᑮᓇᐅᔭᑦᓴᒫᓂ ᐅᑯᓇᖓ ᒐᕙᒪᑐᖃᑯᓂ ᐃᓕᖓᔪᐃ ᓇᓪᓕᐊᓄ 
ᖃᑦᓯᐅᒐᓗᐊᓄ ᐱᔭᑦᓴᐅᔪᓄ. 
 
ᓱᓕᒃᑲᓐᓂᖅ ᐃᒪᐃᒻᒪ, ᐃᓚᖃᕐᓱᑎ ᑲᔪᓯᖏᓐᓇᕐᑐᐃᑦ ᖃᓄᐃᒍᑎᖏᓄ ᐃᓗᐊᓂ ᐋᔩᒍᑎᖏᓄ, ᑲᑎᒪᔨᕋᓛ 
ᐊᐱᕆᔭᕆᐊᖃᕐᓱᑎ ᐊᑑᑎᒋᐊᑲᓂᖃᕐᐸᓪᓗᑎ ᑐᓴᐅᒪᖃᑎᒌᒋᐊᑲᓂᕐᓗᑎ ᐅᑯᓇᓂ ᖃᓄᐃᑕᐅᓯᒪᔪᓄ 
ᑐᑦᓯᕋᖅᓯᒪᔪᓄ ᖃᓄᐃᓐᓂᐅᔪᓄ ᐃᒪᐃᑦᑐᖃᕐᑐᓄ ᐱᕙᓪᓕᐊᓂᖏᓄ ᑎᒃᑯᐊᖅᑕᐅᔪᓂ. 
 
ᑕᒪᑐᒧᖓ ᑐᑭᓯᒍᑎᖏᓄ ᐱᕕᖃᑎᑦᓯᐊᕐᓗᑎ ᑲᒪᑎᔨᓂ ᖃᐅᔨᒃᑲᕐᑕᐅᑦᓯᐊᕐᓗᑎ ᐊᒻᒪᓗ ᐱᔪᓐᓇᓂᐊᕐᓗᑎ 
ᑭᐅᔪᓐᓇᕐᓗᑎ ᐊᐱᖁᑎᓄ ᓇᓪᓕᐊᓂ ᑭᒡᒐᖅᑐᖅᑕᖏᓄ. ᐃᑦᓯᕙᐅᑕ, ᑲᑎᒪᔨᕋᓛ ᐅᐱᑦᑐᐃᑦ ᑕᐃᓐᓇ ᒥᓂᔅᑕ 
ᐱᓕᕆᓯᒪᑦᓯᐊᕐᓂᐊᓄ ᓴᐳᑎᔭᐅᓂᖏᓄ ᑮᓇᐅᔭᑦᓴᒫᓂ ᐅᑯᓇᓂ ᓯᑖᓐᕗᑦ ᑲᓇᑕᒥ ᖃᓄᐃᒋᐊᕐᐸᖕᓂᖏᓄ 
ᐃᑳᕈᑎᓄ ᓄᓇᓕᖕᒥ ᐊᑐᑉᐸᑦᑕᖏᓄ ᐊᐅᓚᔪᓐᓇᖁᓪᓗᒋ ᐱᔭᑦᓴᓂ. 
 
ᑲᑎᒪᔨᕋᓛ ᐅᖃᖅᓯᒪᓪᓗᑎ ᑕᐃᒃᑯᐊ ᐱᔭᑦᓴᐃᑦ ᐃᓗᐊᓂ ᐃᖃᓗᑦᑑᑦᓯᐊᖅᒥ ᐊᒻᒪᓗ ᓴᓪᓖᑦᒥ ᓯᕗᓪᓕᐅᔾᔭᐅᓗᑎ 
ᑕᐃᒍᖅᑕᐅᓪᓗᑎ ᐊᑎᐊᓂ 6.7 ᒥᓕᐊᓐ ᑖᓚᓂ, ᑲᑎᖃᓯᐅᑎᔪ ᑮᓇᐅᔭᑦᓴᒫᓂ ᐊᖏᕈᑎᒋᔭᖏᓂ, ᑭᓯᐊᓂ, 
ᐃᒪᐃᓕᖓᑦᓱᓂᓗ ᑐᑭᓯᖕᓇᕐᓯᓯᒪᓯᐊᖏᑦᑐᐃᑦ ᐊᓯᖏ ᓄᓇᓕᐅᔪᐃ ᐱᓂᐊᕆᐊᖏᓄ ᐅᑯᓇᖓ ᑮᓇᐅᔭᑦᓴᒫᓂ. 
 
ᐃᑦᓯᕙᐅᑕ, ᑲᑎᒪᔨᕋᓛ ᐅᖃᖅᓯᒪᓪᓗᑎ ᐃᓚᖃᕐᓱᑎ ᐃᓱᒪᒋᔭᐅᓯᒪᔪᓄ ᐃᒪᐃᒻᒪ ᐃᖃᓗᐃᑦ ᐱᓕᑕᐅᓂᐊᕐᓂᖏᓄ 
ᐅᖓᑎᐊᓄ 7 ᒥᓕᐊᓐ ᑖᓚᓂ ᐃᓗᐊᓂ ᖃᑦᓯᐅᓂᖏᓄ ᐊᑭᑐᔫᑎᓄ ᑮᓇᐅᔭᑦᓴᒫᓂ ᐱᕕᖃᑎᓯᓂᐊᕐᓱᑎ 
ᐊᑑᑎᖃᕐᓂᕐᓴᐅᓗᑎ ᐸᖅᓇᓯᒪᔭᖏᓄ. 
 
ᑲᑎᒪᔨᕋᓛ ᐃᓱᒫᓘᑎᖃᕐᒪᑕ ᐃᒪᐃᒻᒪ ᒥᓂᔅᑕ ᐊᑑᑎᖏᓐᓇᓂᐊᕐᓗᓂ ᖃᐅᔨᒪᒃᑲᐃᕙᓪᓗᓂ 
ᑮᓇᐅᔭᓕᕆᓂᖅᓄᖓᔪᓄ ᖃᓄᐃᑑᓂᖏᓄ ᐅᑯᓄᖓ ᐊᑑᑎᔭᐅᔪᓄ ᖃᓄᐃᓪᓗᐊᖅᑎᒋᓂᖏᓄ ᑮᓇᐅᔭᑦᓴᒫᓂ 
ᐊᒻᒪᓗ ᓂᕆᐅᓐᓂᖃᕐᐸᓪᓗᓂ ᖃᐅᔨᓴᖅᓂᐅᔪᓄ ᓇᓗᓇᐃᖅᓯᒪᓂᖃᕐᓯᐊᖅᑐᓄ ᐊᕐᕌᒍᑕᒫᖅᓯᐅᑎᖏᓄ 
ᐅᓂᒃᑲᐅᑎᖏᓄ ᐅᑯᓇᓂ ᓯᑎᓂ ᐊᑭᑐᔫᑎᖏᓐᓂ ᐱᔭᑦᓴᖏᓐᓄ. 
 
ᐊᒻᒪᓗ ᑲᒪᑎᔨᕋᓛ ᓱᓕᔪᖅᓴᓂᖃᕐᒪᑕ ᐃᒪᐃᒻᒪ ᐱᑦᑕᓯᐊᖅᑐ ᓄᓇᓕᐅᔪᓂ ᐱᑕᖃᓂᐊᕐᓗᑎ ᑲᑎᕕᐅᕙᑦᑐᓂ 
ᐃᓪᓗᓂ. ᐃᑦᓯᕙᐅᑕ, ᑲᑎᒪᔨᕋᓛ ᐅᐱᑦᑐᐃᑦ ᖃᐅᔨᒃᑲᐃᒋᐊᒥ ᐃᒪᐃᒻᒪ ᒥᓂᔅᑕ ᐱᓕᕆᓂᐊᓄ ᑐᕌᖓᔪᓂ  
ᑲᑐᔾᔨᖃᑎᒌᓐᓂᕐᓄ ᐅᑯᓂᖓ ᐱᓕᕆᕕᐊᓂ ᐃᓕᖁᓯᓕᕆᔨᑯ ᐃᓕᖓᓂᖃᕐᓱᑎ ᓄᓇᓕᖕᒥ ᐱᖑᐊᖅᕕᖏᓄ ᐊᒻᒪ 
ᐊᓯᕈᓘᔭᖏᓄᓪᓗ ᐊᑐᖅᑕᐅᕙᑦᑐᐃᑦ ᐃᓪᓗᐃᑦ. 

ᑲᑎᒪᔨᕋᓛᑦ ᐃᓕᑕᖅᓯᓪᓗᑎ ᐱᒻᒪᕆᐅᓂᖏᓄ ᐅᑯᓇᓂ ᑭᓈᓗᑦᑕᖅᑕᐅᓂᕐᓂ, ᐃᒥᖅᑕᖅᑕᐅᓂᖏᓂ ᐊᒻᒪ 
ᐃᑦᑕᑰᑕᐅᕙᖕᓂᖏᓄ ᐊᐅᓚᑎᑕᐅᓂᖏᓄ, ᑭᓯᐊᓂᓕ, ᐃᑦᓯᕙᐅᑕ, ᑲᑎᒪᔨᕋᓛ ᐃᓱᒫᓘᑎᓖᑦ ᐃᒪᐃᑐᐃᑦ 300 
ᑕᐅᓴᓐ ᑖᓚᐃ ᓴᓂᖅᕙᑦᑕᐅᓯᒪᔪᐃᑦ ᐃᓕᖓᓂᖃᕐᓱᑎ ᐱᖑᐊᕕᖑᔪᓄ ᓱᓇᒃᑯᑎᖏᓄ ᑕᒪᐃᓂ ᓄᓇᕗᒥ ᐃᓗᐊᓂ 
2003/2004ᓗ. 
 
ᑕᒪᓐᓇ ᐃᒪᐃᑦᑑᓪᓗᓂ ᐊᑑᑎᓂᖃᕈᓐᓇᕐᓱᓂ ᐱᕈᐃᕙᓪᓕᐊᓂᖅᓄ ᐃᓗᐊᓂ ᐊᑑᑎᓂᖏᓄ ᓄᓇᕗᒥ ᐊᒻᒪᓗ 
ᓇᓗᓇᐃᖅᓯᒪᑦᓯᐊᖏᒻᒪ ᖃᓄᐃᓕᖓᓂᖏᓄ ᐱᔭᑦᓴᐃᑦ ᑕᒪᓐᓇ ᑮᓇᐅᔭᓂ ᐱᓕᑕᐅᓯᒪᓗᓂ. ᑲᑎᒪᔨᕋᓛ 
ᐊᑦᓱᕈᑦᓯᖅᓱᑎ ᑎᓕᐅᕆᕗᐃᑦ ᐃᓱᒪᒋᓯᒪᔭᖏᓄ ᐱᓕᕆᓂᖏᓄ ᐃᓚᖃᕐᓱᑎ ᐅᑯᓂᖓ ᐱᓕᕆᕕᐊᓂ 
ᐃᓕᖁᓯᓕᕆᔨᑯ ᖃᐅᔨᒪᒋᐊᖅᓗᑎ ᓇᓪᓕᐊᓂ ᑲᑐᑎᖃᑎᒌᓂᐊᓂᖏᓄ ᐃᓚᖃᕐᓱᑎ ᓱᓇᒃᑯᑎᑦᓴᖏᓄ ᐅᕕᒃᑲᐃᑦ. 
 
ᑲᑎᒪᔨᕋᓛ ᖃᐅᔨᒃᑲᐃᓪᓗᑎ ᐃᓱᒫᓘᑎᒋᔭᐅᔪᒧ ᑕᐃᓐᓇ ᓯᑯᓯᐅᑎᑯ ᐃᒪᐃᒻᒪᑕ ᒫᓐᓇᓂᓴᒧ ᖃᓄᐃᒋᐊᕐᓱᑎ 
ᐸᖅᓇᐅᑎᖓᓄ ᐃᓕᖓᓂᖃᕐᓱᐊᓂᕐᓱᓂ ᐱᓕᕆᔭᖏᓄ ᐃᓗᐊᓂ ᑐᓚᑦᑕᖅᕕᑦᓴᓄ ᐅᑯᓄᖓ ᒐᕙᒪ ᓄᓇᕗᑯᓄ. 
ᑲᑎᒪᔨᕋᓛ ᑎᓕᓯᒋᐊᖁᐃᑦ ᑕᐃᓐᓇ ᐱᓕᕆᕕᐅᔪᖅ ᐋᔩᖃᑎᖃᕐᐸᓪᓗᓂ ᐱᔪᓐᓇᕐᓂᓕᒫᖏᑎᒍ ᖃᓄᐃᒋᐊᖅᓗᑎ 
ᐱᕙᓪᓕᐊᑎᑦᓯᓂᐊᕐᓗᑎ ᑕᐃᑦᓱᒥᖓ ᐊᐅᓚᑦᓯᓂᖅᒥ ᓄᑦᑎᖅᓯᓂᖅᓂ ᓴᕿᖁᓇᒍ ᖃᓄᐃᒋᐊᖅᑕᐅᖏᓐᓂᓕᒫᖓᓄ 
ᐊᑑᑎᔪᓄ ᐃᑲᔪᖅᓱᖅᕈᑎᑦᓴᖏᓄ ᐃᒪᐃᓂᐊᕐᓗᑎ ᐅᑯᓇᓂ ᓄᑖᓂ ᐱᔭᑦᓴᐅᔪᓄ. 
 
ᐃᑦᓯᕙᐅᑕ, ᑲᑎᒪᔨᕋᓛ ᖃᐅᔨᒃᑲᐃᓪᓗᑎ ᐃᒪᐃᒻᒪ ᐃᓗᐊᓂ ᐸᖅᓇᑕᐅᓂᖏᓄ ᐱᕙᓪᓕᐊᑎᑕᐅᓗᑎ ᒥᑦᓴᕕᖏᓐᓄ 
ᐊᒻᒪᓗ ᖃᖓᑕᔫᓄ ᐱᔨᑦᓯᖅᑕᐅᓂᖏᓄ ᑕᒪᐃᓂ ᓄᓇᕗᒥ ᐃᒪᐃᑑᓪᓗᓂ ᐊᑑᑎᒍᑎᐅᓪᓗᓂ ᐅᑯᓇᓂ 
ᖃᓄᐃᑑᓂᖏᓄ ᐃᓗᐊᓂ ᒫᓐᓇᓂᓴᖅᓂ ᖃᖓᑕᔫᒃᑯ ᐱᔨᑦᓯᖅᑕᐅᓂᖏᓄ ᖃᐅᔨᓴᖅᓂᐅᔪᓂ. ᑲᑎᒪᔨᕋᓛ 
ᓂᕆᐅᓐᓂᖃᕐᑐᐃᑦ ᐱᔭᕇᖅᓯᓂᐊᕐᓂᖏᓄ ᑖᒃᑯᓇᓂ ᖃᐅᔨᓴᖅᓂᓂ ᐊᒻᒪᓗ ᖃᐅᔨᓴᖅᓂᖃᕐᓗᑎ ᖃᓄᐃᑑᓂᖏᓄ 
ᐊᒻᒪ ᐊᑐᓕᖁᔭᖏᓄ. 
 
ᑕᒪᓐᓇ ᐃᓚᒋᓕᐅᔾᔨᔪ ᐅᓂᒃᑲᐅᑎᒋᔭᒃᑲᓄ ᐃᓗᐊᓂ ᐊᑭᑐᔫᑎᓄ ᑮᓇᐅᔭᑦᓴᒫᓂ ᐃᓗᐊᓂ ᐱᓕᕆᕕᐊᓂ 
ᑐᓴᐅᒪᖃᑕᐅᑎᕙᑦᑐᐃᑦ ᐊᒻᒪ ᐃᖏᖅᕋᔫᓕᕆᔨᑯᓗ. ᐃᒻᒥᓂᖅᓱᕐᑐᐃ ᑲᑎᒪᔩᑦ ᐃᓱᒪᖃᕐᑐᐃᑦ ᓴᖀᒋᐊᒧ ᐊᐱᖁᑎᓄ 
ᐊᒻᒪ ᐅᖃᐅᓯᑦᓴᖏᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᒋᓚᓐ. ᑲᒪᑎᔩᑦ ᐃᖃᐃᑎᑕᐅᒋᐊᖅᑐᐃᑦ ᐱᕕᖃᕆᐊᑦᓯ 10ᒥᓇᔅᒧ ᐃᓕᖓᔪᓄ 
ᐅᖃᐅᓯᑦᓴᓯᖕᓄ. ᐊᒻᒪᓗ ᑐᖔᒍᑦ, ᒪᑐᐃᖓᓂᐊᕐᓱᓂ ᐅᖃᕐᑐᖃᕈᒪᑉᐸ ᑕᐃᒪᐃᒻᒪ ᐊᐱᖁᑎᓄ ᐊᒻᒪ ᐅᖃᐅᓯᑦᓴᓄ. 
ᓱᓕᒃᑲᓐᓂᖅ ᐱᕕᖃᕐᑐᑎ 10ᒥᓇᔅᓂ ᐱᕕᖃᕐᓱᑎ. 
 
ᒫᓐᓇᐅᔪᖅᓕ ᐊᐱᕆᔪᒪᑦᓱᒋ ᑲᒪᑎᔩᑦ ᐃᒻᒪᖃ ᓇᓪᓕᐊ ᐅᖃᐅᓯᑦᓴᖃᖃᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᒻᒪ ᖁᔭᓐᓇᒦᑦᓱᒍ ᐃᑦᓯᕙᐅᑕ ᐅᑯᓄᖓ ᑲᒪᑎᔨᕋᓛᓄ ᐊᒻᒪᓗ 
ᓄᓇᓕᖕᒥ ᐱᕙᓪᓕᐊᑎᑕᐅᓂᖏᓄ ᐃᓗᐊᓂ ᒪᑐᐃᖅᓯᓂᕆᖃᐅᔭᖓᓂ. ᐅᖃᕈᒪᑦᓱᖓ ᐃᓄᐃᑦᓴᑑᒐᓗᐊᓂ 
ᐅᖃᐅᓯᑐᐃᓐᓇᖅᓂ. 
 
ᐅᑯᓇᓂ ᑮᓇᐅᔭᑦᓴᒫᓂ ᐃᒪᐃᒻᒪ ᓄᓇᓕᐅᔪᐃᑦ ᐱᓕᑕᐅᓂᐊᖅᑐᐃᑦ. ᓄᓇᓕᐅᔪᐃᑦ, ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, 
ᐃᒪᐃᑑᔪᒪᒐᑎ ᑭᓈᓗᑦᑕᐅᒻᒥ ᐊᖁᑎᐅᔪᒪᓇᑎ. ᐃᒪᐃᒻᒪᑕ, ᐱᑕᖃᐃᓐᓇᕐᒪ ᑲᔪᓯᖏᓐᓇᕐᑐᓂ ᑭᖒᒪᔭᐅᔪᓂ  
ᐱᓂᐊᕐᓗᑎ ᐃᓚᒋᐊᕈᑎᓄ ᐃᓪᓗᓂ ᐃᒪᐃᑦᑐᓂ ᐱᖑᐊᖅᕕᖕᓄ ᓱᓇᒃᑯᑎᓂ, ᐱᓕᕆᕕᐊ ᐃᓕᖁᓯᓕᕆᔨᑯ 
ᐱᔭᑦᓴᖁᑎᖏ ᐃᒪᐃᓂᐊᕐᓗᑎ ᐱᓕᕆᖃᑎᒌᓐᓂᐊᕐᓱᑎ ᐱᕙᓪᓕᐊᑎᓐᓂᐊᕐᓗᒋ ᐱᑦᑕᓯᐊᓂᕐᓴᐃ ᐃᓅᓯᕆᔭᖏ 
ᐃᓄᖏᑦᑕ ᓄᓇᕗᒥ. 
 
ᑕᐃᒪᐃᒃᐸᒃ, ᐱᓕᕆᕕᐅᔪᑦ ᕿᓃᓐᓇᖃᑦᑕᕋᓗᐊᕐᒪᑕ ᓯᓚᑖᓂ ᑮᓇᐅᔭᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ 
ᐊᓯᖏᓐᓂ ᑭᒡᒐᖅᑐᖅᑎᐅᔪᓂᑦ ᑕᒪᒃᑯᐊ ᑮᓇᐅᔭᖃᖅᑎᑕᐅᖁᓪᓗᒋᑦ. ᐊᒻᒪᓗ ᕿᒥᕐᕈᔭᕆᐊᖃᕐᒥᔪᒍᑦ ᖃᓄᖅ ᑕᒪᒃᑯᐊ 
ᑮᓇᐅᔭᖃᖅᑎᒍᓐᓇᕐᒪᖔᑦᑎᒍᑦ ᐊᑭᑐᔪᑎᓄᑦ ᐱᓕᕆᐊᖑᔪᑦ. 

ᐆᒃᑑᑎᒋᓗᒍ, ᐃᓚᖏᑦ ᓄᓇᓕᐅᔪᑦ ᓴᖅᑭᓯᒪᒻᒪᑕ ᒪᑭᒪᑦᑎᐊᖅᑐᓂ ᐱᓕᕆᕕᐅᔪᓂᒃ, ᒥᑭᔪᒐᓗᐊᕈᓂ, ᐊᒻᒪᓗ 
ᑕᒪᒃᑯᐊ ᓴᓕᒍᑎᓄᑦ ᐊᖁᑎᐅᔪᑦ ᐊᒻᒪᓗ ᑕᒪᒃᑮᒃ ᑭᒡᒐᖅᑐᖅᑕᒃᑲ, ᐃᓪᓗᓕᒐᕐᔪᑦ ᐊᒻᒪᓗ ᓴᓪᓗᐃᑦ 
ᑕᐃᒪᐃᑦᑐᖃᐅᖅᑐᑎᒃ. 
 
ᕿᒥᕐᕈᓪᓗᒋᓪᓕ ᑕᑯᒐᒪ ᓴᓪᓕᓂ ᐊᑕᐅᓯᕐᒥ ᓴᓕᒍᒻᒥ ᐊᒻᒪᓗ ᖁᕕᐊᒋᓪᓗᒍ ᐊᒻᒪᓗ ᖁᓚᕐᓇᖏᑦᑐᖅ ᑭᖑᒪᔭᐅᔪᖅ. 
ᕿᒥᕐᕈᔭᕆᐊᖃᖅᑕᕗᑦ ᑕᒪᒃᑯᐊ ᓴᓕᒍᑎᓄᑦ ᐱᓕᕆᕕᖃᖅᑐᑦ ᐱᔭᒃᓴᐃᒍᑎᕙᒃᑐᓄᑦ, ᐱᓗᐊᖅᑐᒥ ᐅᑭᐅᒃᑯᑦ 
ᓯᐅᕋᖃᕈᓐᓂᕋᐃᒻᒪᑦ ᐊᑐᐃᓐᓇᐅᔪᓂᒃ ᐊᒻᒪᓗ ᕼᐊᒻᓚᒃᑯᑦ ᐃᖏᕐᕋᐃᓇᖅᑐᑎᒃ. ᑕᒪᓐᓇ ᐊᒃᓱᕈᕐᓇᕐᒪᑦ ᓇᒻᒥᓂᖅ 
ᐱᓕᕆᕕᖃᖅᑐᓄᑦ, ᐅᐱᓐᓇᕋᒥ ᐊᑕᐅᓯᓗᐊᒥᒃ ᐱᓕᕆᐊᖃᕋᒥᒃ. ᐊᓯᐊᒍᑦ ᐱᓕᕆᐊᖃᓐᖏᓐᓇᒥᒃ. 
 
ᐱᓗᐊᖅᑐᒥᒃ ᐊᐅᔭᒃᑯᑦ, ᐱᔭᒃᓴᖃᕈᓐᓂᖃᑕᑐᒃᓴᐅᔪᑦ ᓄᑖᓂ ᐱᓇᓱᐊᕐᓗᑎᒃ ᐅᕝᕙᓘᓐᓃᑦ ᐊᔪᕐᓇᕐᓯᕙᒃᑐᖅ 
ᑮᓇᐅᑦᔭᒃᓴᓂᒃ ᐊᑭᓕᕐᓱᐃᓇᓱᐊᕐᓗᓂ ᐊᐅᔭᒃᑯᑦ, ᑕᐃᒃᑯᐊ ᐊᑐᖅᐸᒻᒪᑕ ᑮᓇᐅᔭᒥᓐᓂᒃ ᐅᑭᐅᒃᑯᑦ. 
 
ᓱᓕᓚᑦ ᑎᓕᐅᒃᑲᓐᓂᕈᒪᕙᒃᑲ ᐱᓕᕆᕕᒋᔭᓯ ᕿᒥᕐᕈᑲᓐᓂᖁᓪᓗᒋᑦ ᐱᓕᕆᐊᓄᑦ ᕿᒥᕐᕈᓗᑎᒃ ᖃᓄᖅ ᑕᒪᒃᑯᐊ 
ᓄᓇᓕᐅᔪᑦ ᐋᖅᑭᒃᓯᔪᓐᓇᕐᒪᖓᑕ ᑮᓇᐅᔭᓕᐅᕈᑎᒃᓴᐅᔪᓂᒃ. ᐊᐱᕐᓱᕐᓂᐊᖅᑐᖓ ᑮᓇᐅᔭᓄᑦ ᐅᖃᐅᓯᕆᖃᐅᔭᕐᓄᑦ 
ᐱᔭᐅᕙᒃᑐᓂ ᑲᓇᑕᒥ ᒐᕙᒪᒃᑯᖏᓐᓂᑦ. ᐃᒪᐃᑦᑐᕙᓪᓚᐃᔪᖅ $6.7 ᒥᓕᐊᓐ. ᐊᒃᓱᐊᓗᒃ ᖁᕕᐊᒃᑐᖓ 
ᐊᖅᑯᑎᑕᖃᓚᓕᕐᒪᑦ ᓯᐅᕋᖅᑕᕐᕕᒻᒧᖓᒐᔭᖅᑐᒥᒃ. 
 
ᖃᐅᔨᒪᔪᒍᑦ ᐊᑐᐃᓐᓇᐅᔾᔭᖏᑦᑐᖅ ᑕᒪᓐᓇ ᐊᐅᔭᐅᓂᐊᖅᑐᒥᒃ. ᐊᒻᒪᓗ ᐊᒃᓱᐊᓗᒃ ᐊᒃᓱᕈᕐᓇᖅᐸᒻᒪᑦ 
ᑲᒪᒋᑦᑎᐊᕋᓱᐊᖅᑐᒋᑦ ᓴᓕᒍᑎᓄᑦ ᐊᒻᒪᓗ ᐊᓯᖏᓐᓄᑦ ᐃᖏᕐᕋᔪᓐᓇᖅᑐᓄᑦ. 
 
ᐊᒻᒪᓗ ᓱᓕ ᐃᖏᕐᕋᖃᑦᑕᖅᑐᓕᕆᓂᕐᒧᑦ, ᒪᕐᕈᓐᓂᒃ ᐅᖃᐅᓯᖃᕈᒪᔪᖓ. ᖃᐅᔨᒪᒐᑦᑕ ᓴᓪᓕᓂ, ᐅᓪᓗᓕᒪ 
ᐅᓐᓄᐊᓕᒪᖅ ᐃᑲᕐᕋᓂᒃ 24-ᓂ ᖃᐅᔨᓴᖅᑕᐅᕕᐅᕙᒃᑐᒥ ᓯᓚᒥᒃ ᖃᐅᔨᓴᖅᕕᒃᑕᖃᕐᒪᑦ. ᐱᓇᓱᐊᕈᓯᓕᒫᖅ ᐃᒃᑲᕐᕋ 
24 ᑲᒪᒋᔭᐅᖏᓐᓇᖅᑐᑦ ᓯᓚᒥᒃ ᖃᐅᔨᓴᕐᕕᐅᔪᖅ. ᓴᓪᓗᓂ ᑕᒪᓐᓇ ᐃᖏᕐᕋᔪᓕᕆᓂᕐᒧᑦ ᖃᖓᑕᓱᓄᑦ ᖁᓚᐅᑦᑐᓄᑦ 
ᖃᐅᔨᓴᕐᕕᐅᓪᓗᐊᑕᕐᒪᑦ. ᑕᐃᒪᐃᑦᑐᖃᑦᑕᓚᐅᕐᓯᒪᒻᒥᒐᒪ ᐊᒻᒪᓗ ᑕᒪᒃᑯᐊ ᖃᖓᑕᓱᒃᑯᑦ ᖁᓚᐅᑦᑐᓕᒫᑦ 
ᐅᖃᖃᑎᒋᔭᕆᐊᖃᖅᑐᑦ ᓴᓪᓕᓂᑦ. 
 
ᑕᒪᓐᓇ ᑲᒪᒋᔭᐅᒻᒪᑦ ᕼᐊᒻᓚᒃᑯᓐᓂᑦ. ᑮᓇᐅᔭᐃᑦ ᐱᖃᑦᑕᖅᑕᕗᑦ ᑕᕝᕙᓂ ᐱᓕᕆᐊᒥ ᓇᒻᒪᒃᐸᓐᖏᒻᒪᑕ ᐊᒻᒪᓗ 
ᑕᒪᒃᑯᐊ ᑮᓇᐅᑦᔭᒃᓴᖏᑦ ᐊᑯᓂᐊᓗᒃ ᐊᑭᑦᑐᕆᐊᖅᑕᐅᓇᓱᐊᖅᐸᒻᒪᑕ. ᑕᒪᓐᓇ ᕿᒥᕐᕈᔭᕆᐊᖃᕐᓂᐊᕋᑦᑎᑐᒍᑦ ᐊᒻᒪᓗ 
ᖃᐅᔨᓇᓱᐊᕐᓗᑕ ᖃᓄᖅ ᑕᒪᒃᑯᐊ ᐊᑲᐅᓯᑎᒋᐊᕈᓐᓇᕐᒪᖔᑦᑎᒍᑦ ᐱᔨᑦᑎᕈᑕᐅᔪᑦ. ᑕᐃᒪᓕ ᑕᒪᓐᓇ ᐅᖃᐅᓯᕆᕙᕋ 
ᑕᒪᒃᑯᐊ ᓯᓚᓐᓂᐊᖅᑎᐅᔪᑦ ᐅᐊᓂᐸᐃᒻᒧᖃᑦᑕᕐᒪᑕ ᐃᓕᓐᓂᐊᕆᐊᖅᑐᑎᒃ. 
 
ᐊᓯᖏᓐᓂ ᓄᓇᓕᐅᔪᑦ, ᑕᐃᒃᑯᓄᖓ ᐅᓪᓗᓕᒪᖑᓐᖏᑦᑐᑦ ᐅᓐᓄᐊᓕᒪᖑᓐᖏᑦᑐᖅ ᓯᓚᓐᓂᐊᕐᕕᖃᖅᑐᒧᑦ, ᑕᐃᒃᑯᐊ 
ᖃᐅᔨᓴᕈᑎᓂᒃ ᐊᑐᑐᐃᓐᓇᖅᐸᒻᒪᑕ. ᓴᓪᓕᓂ ᐃᒪᐃᑦᑐᕙᒻᒪᑕ ᐳᓚᒃᑕᔪᑦ, ᓯᓚᒧᑦ, ᐊᒻᒪ ᖃᐅᔨᒪᓂᕆᔭᕗᑦ  
ᐃᓕᖅᑕᐅᓚᐅᖅᑐᑎ ᐊᒻᒪ ᖃᐅᔨᓴᖅᑎᐅᓪᓗᓂ ᐊᒻᒪ ᑕᒪᓐᓇ ᐃᓕᓴᕆᔭᐅᓯᒪᔭᕆᐊᓕᒃ ᒐᕙᒪᒃᑯᓐᓂ. 
 
ᐊᒻᒪᓗᑦᑕᐅᖅ ᐃᖏᕋᔪᓕᕆᓂᕐᒧᑦ ᐊᒻᒪ ᐃᓪᓗᓕᒑᕐᔪᒃ ᐆᑦᑑᑎᒋᓪᓗᒍ, ᓄᓇᑦᓯᐊᑉ ᒐᕙᒪᖓᓃᑦᑎᓪᓗᑕ, 
ᑐᓚᑦᑕᕐᕕᐅᔪᓐ ᓴᓇᔭᐅᓚᐅᕐᒪᑕ ᖃᓄᐃᓕᖓᓕᕐᓂᐊᕐᓂᖓ ᖃᐅᔨᒪᔭᐅᓐᓇᓂ, ᓯᑯᖃᕐᓂᖓ, ᐃᒪᐅᑉ 
ᖃᓄᐃᓕᖓᓂᖓ, ᐊᒻᒪ ᑕᑯᔅᓴᐅᓂᕆᔭᖓ ᐊᒻᒪ ᖃᐅᔨᒪᓚᐅᖏᑦᑐᑦ ᓇᒧᖓᕐᑕᐅᓂᐊᕐᒪᖔᖅ ᑐᓚᑦᑕᕐᕕᐅᔪᖅ ᐊᒻᒪ 
ᑕᐃᒪᐃᓐᓂᖓᓄ ᐃᓪᓗᓕᒑᕐᔪᒃ ᐊᑐᖃᑦᑕᖅᑐᑦ $40-ᑕᐅᓴᓂ ᐊᕐᕌᒍᑕᒫᑦ ᓴᓇᒋᐊᖅᑕᐅᖃᑦᑕᕐᓂᖏᓐᓄ 
ᐃᓂᒋᔭᒃᓴᐅᖏᑦᑐᒦᑦᑐᖅ ᐊᒻᒪ ᐊᖏᔪᓂ ᐅᔭᕋᑦᑕᖃᖅᑐᓂ, ᓄᓇ ᓄᖑᑉᐸᓪᓕᐊᓂᖓ ᐊᒻᒪ ᑐᓚᑦᑕᕐᕕᐅᔪᖅ 
ᒪᑭᑕᓪᓗᐊᕈᓐᓃᖅᑐᓂ ᐊᒻᒪ ᐊᑕᓇᖅᓯᕙᑦᑐᓂ. 

ᐃᒡᓗᓕᒑᕐᔪᒻᒥᐅᑕᐅᔪᑦ ᖃᐅᔨᒪᑦᑎᐊᕐᒪᑕ ᓇᓄᖓᕆᐊᖃᕐᓂᕋᓗᐊᕐᒪᖔᖅ ᐊᒻᒪ ᖃᓄᖅ ᓴᓇᔭᐅᔭᕆᐊᖃᕐᒪᖔᖅ. 
ᐱᓕᕆᕕᒋᔭᐃᑦ ᑕᑯᓂᐊᖁᓪᓚᕆᑦᑕᒃᑲ ᑕᒪᑐᒥᖓ ᐊᒻᒪ ᐅᐱᓐᓇᕋᓂ ᐃᓪᓘᔪᖅ 100ᑕᐅᓴᓐᐸᐅᓂ ᑰᑕᖃᕐᖓᑦ 
ᐃᖃᓗᓐᓄᑦ ᐅᓯᖏᐊᖅᐸᑦᑐᑎ ᐊᒻᒪ ᐊᐅᓪᓚᑎᑦᑎᓗᑎ ᐃᖃᓗᑦᑕᖏᓐᓂ ᑲᖏᕐᖠᓂᕐᒧᑦ. 
 
ᑮᓇᐅᔭᖅᑐᒻᒪᕆᑉᐸᑦᑐᒍᑦ ᐊᐅᔭᒃᑯ ᐊᒻᒪ ᐅᑭᐊᓵᒃᑯᑦ ᐊᒻᒪ ᐅᐱᓐᓇᕋᓂ ᐱᓕᕆᕕᒋᔭᐃᑦ ᑭᒥᕈᑲᓐᓂᖁᔭᕋ ᐊᒻᒪ 
ᐅᖃᖅᑲᐅᔭᓐᓂ ᐅᖃᖅᑲᐅᒐᕕᑦ ᓄᓇᓕᐅᔪᑦ ᑕᑯᓂᐊᕐᑕᐅᓚᐅᕐᒪᑕ ᑭᓯᐊᓂᓕ ᖃᐅᔨᒪᖏᑦᑐᖓ ᐅᕙᓃᒻᒪᖔᖅ, 
ᖃᐅᔨᒪᖏᑦᑐᖓ. 
 
ᑭᓯᐊᓂᓕ ᑕᑯᒍᒪᔪᑦ ᐊᕌᒍᓄᑦ ᑕᓪᓕᒪᓄᑦ ᐸᕐᓇᑕᐅᓯᒪᔪᓂ ᐅᕝᕙᓘᓐᓃᑦ ᐅᖓᑖᓄᑦ ᒐᕙᒪᒃᑯᑦ ᓈᒻᒪᑦᑐᓂ 
ᑮᓇᐅᔭᖃᖅᑎᑦᑎᓂᐊᕈᑎ ᖃᐅᔨᓴᖅᑳᕆᐊᓖᑦ ᐊᕐᕌᒍᓄᑦ ᑕᓪᓕᒪᓄᑦ ᐊᒻᒪ ᓯᐊᑦᑎᒍᓐᓇᓂᐊᕐᒪᖔᑦᑎᒍ ᑭᓱᖁᑎᕗᑦ. 
ᐅᐊᑦᑎᐊᕈ ᐊᐱᕆᓂᐊᖅᐳᖓ. 
 
ᐅᖃᖅᑎ: ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᒪᒥᐊᓇᖅ 
ᐊᑎᖏ ᐳᐃᒍᑲᐅᖅᑐᒌᕐᒥᒐᒃᑭᑦ. 
 
ᓇᐃᑦᑐᒥᑦ ᐅᖃᕈᒪᑐᐃᓐᓇᖅᑐᖓ ᐱᔾᔪᑎᖃᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᑕᐅᓯᒪᔪᑦ. ᐆᑦᑑᑎᒋᖑᐊᕐᓗᒍ 
ᐱᖓᓲᕗᑦ ᐊᖏᔪᑎᓄᑦ ᐱᓕᕆᐊᑦ ᐃᓗᐊᓂ ᑎᑎᕋᖅᓯᒪᔪᑦ ᐊᕐᕌᒍᓄ ᖃᓪᓕᒪᓄ ᐸᕐᓇᑕᐅᓯᒪᔪᓂ. ᖃᐅᔨᒪᒐᒪ 
ᑮᓇᐅᔭᖃᖅᑎᑕᐅᓂᕆᔭᖓ ᓈᒻᒪᖏᒻᒪᑦ ᐊᑐᓂ ᐱᓕᕆᐊᓄᑦ ᐅᕝᕙᓘᓐᓃᑦ ᓄᓇᓕᓕᒫᖑᔪᑦ ᓄᓇᕗᒻᒥ. ᑖᒪᓐᓇ 
ᑐᑭᓯᔭᕋ. 
 
ᓇᓗᓇᐃᖅᓯᖁᔨᔪᖓᓕ ᐅᑯᓂᖓ ᖃᓄᖅ ᐋᖅᑭᒃᑕᐅᕙᒻᒪᖔᑕ ᐊᕐᕋᒍᓄ ᑕᓪᓕᒪᓄ ᐸᕐᓇᐃᓂᕐᒥᑦ ᑖᒃᑯᓄᖓ 
ᐱᓕᕆᐊᖑᔪᓄ. ᐋᓐᓂᐊᖅᑐᓕᕆᓂᕐᒧᑑᖏᑦᑐᖅ ᐊᒻᒪ ᐋᓐᓂᖅᑕᐃᓕᒪᓂᕐᒧᑦ. ᐅᖃᕈᓐᓇᖏᓐᓇᒃᑯ ᐃᓄᐃᓐᓇᖅᑐᑦ. 
 
ᐊᓯᖏᓐᓂ ᕿᒥᕈᓯᒪᕕᓯ ᓯᕗᓪᓕᐅᑎᔭᒃᓴᐅᔪᓂ ᐊᓯᖏᓐᓂ ᐊᑐᕐᓂᐊᖅᑐᓂ ᐊᖏᔫᑎᓄᑦ ᐸᕐᓇᑕᐅᓯᒪᔪᓂ. 
 
ᐊᑏ, ᐆᑑᑎᒋᖑᕐᓗᒍ ᖁᓪᓗᖅᑑᖅ. ᖁᓪᓗᖅᑑᖅ ᐱᔪᒪᔭᖓ, ᐅᖃᓕᒫᒐᒃᓴᐅᔪᖅᑲᐃ ᑕᑯᓯᒪᓕᕇᖅᑕᑎᑦ ᐅᐱᓐᓇᕋᓂ 
14-ᖑᒻᒪᑕ. 14 ᐊᔾᔨᒌᖏᑦᑐᑦ ᐱᓕᕆᕖᑦ ᐊᒻᒪᓗᑦᑕᐅᖅ 7-ᒋᔭᖏᑦ ᐱᒋᔭᐅᔪᑦ ᓄᓇᓕᒻᒥ ᒐᕙᒪᐃᑦ ᐊᒻᒪ 
ᐃᖏᕈᔪᓕᕆᓂᖅ ᐆᑦᑑᑎᒋᖑᐊᑐᐃᓐᓇᖅᑕᕋ. 
 
ᖃᓄᖅ ᐃᓱᒪᓕᐅᕐᓂᖅᑭᓯ ᐊᒻᒪ ᖃᓄᖅ ᐊᕐᕋᒍᓄᑦ ᑕᓪᓕᒪᓄᑦ ᐸᕐᓇᐃᓂᖅᐱᓯ ᑕᑯᒍᓐᓇᕐᓂᐊᕋᑦᑎᒍ ᐊᒻᒪ 
ᖃᐅᔨᔪᒪᔪᖓ ᖃᓄᖅ ᐊᐅᓚᑕᐅᓲᖓᒻᒪᖔᖅ ᐊᒻᒪ ᐸᕐᓇᐃᓕᕋᐃᒐᒃᓯ ᐊᕐᕌᒍᓄ ᑕᓪᓕᒪᓄ, ᖃᓄᖅ ᖃᐅᔨᕙᑉᐱᓯ 
ᐊᒥᓲᓂᕆᔭᖏᓐᓂ? ᐊᒻᒪᓗᑦᑕᐅ, ᑎᑎᖅᓯᒪᔪᖅ ᕼᐊᒻᒪᓚᒃᑯᓐᓂ, ᐱᓕᕆᕝᕕᓯᓐᓄᑦ, ᐊᒻᒪᓗᑦᑕᐅᖅ, ᑮᓇᐅᔭᐃᑦ 
ᐊᑐᐃᓐᓇᐅᖏᓐᓇᓐᖏᓚᑦ. ᑐᑭᓯᕗᖓ ᑕᒪᔅᓱᒪᓐᖓᑦ, ᑮᓇᐅᔭᓂᑦ ᓴᖅᑮᑦᑕᐅᑎᒋᒍᓐᓇᖏᓐᓇᑦᑕ ᖃᐅᑐᐃᓐᓇᑎᓪᓗᒍ. 
 
ᑭᓯᐊᓂᓕ, ᖃᐅᔨᓯᒪᒋᕗᖓ ᐊᕐᕌᓂᐅᓚᐅᖅᑐᖅ ᐅᑎᑦᑎᑕᐅᓂᐊᓚᐅᖅᓯᒪᒻᒪᑦ ᑐᓚᑦᑕᕐᕖᑦ ᖁᕐᓗᖅᑑᒥ. 
ᖃᐅᔨᒪᔪᐃᓐᓇᐅᕗᒍᑦ ᑕᒪᓐᓇ ᐱᔭᕇᖅᑕᐅᓚᖅᓯᒪᓐᖏᒪᔅᓱᓕ ᐊᔅᓱᕉᑎᖃᐃᓐᓇᕋᓗᐊᖅᑎᓪᓗᑕ ᑕᒪᔅᓱᒪᓐᖓᑦ 
ᑐᓚᑦᑕᕐᕕᒻᒥ. ᐅᓪᓗᒥᒧᑦ ᓱᓕ ᐱᔭᕇᓐᖏᓚᖅ. ᐊᒻᒪᓗᑦᑕᐅ ᐃᖃᓗᓕᕆᔨᒃᑯᑦ ᑲᓇᑕᒥ ᓄᖅᑲᖓᑎᑦᑎᓯᒪᒻᒪᑕ, 
ᖃᐅᔨᓴᕐᓂᖏᓐᓄᑦ. 
 

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

2039 

ᑕᒪᓐᓇ, ᐱᓕᕆᕕᐅᔪᑦ ᑕᑯᔪᒪᒐᓗᐊᖅᑲᒃᑲ ᖃᐅᔨᓵᒥᓂᒃ ᐅᖓᕙᕆᐊᖅᑎᑕᐅᖃᑦᑕᖏᓪᓗᓂ. 
 
ᐊᒻᒪᓗ, ᐅᖃᕈᒪᕗᖓ ᑭᖓᐅᒻᒧᑦ ᐊᑐᕆᐊᓕᐊᕆᔭᐅᒐᓱᑦᑐᖅ ᐅᓂᒃᑳᓕᐊᖑᓯᒪᔪᖅ. ᐱᓇᓱᐊᕈᓯᐅᓚᐅᖅᑐᒥ, 
ᔭᓗᓇᐃᕝ-ᒦᑎᓪᓗᖓ, ᖃᐅᔨᒍᒪᕗᖓ ᖃᓄᖅ ᑕᒪᓐᓇ ᑲᔪᓯᑎᑎᑕᐅᓂᐊᕐᒪᖔᖅ, ᑕᒪᓐᓇ 
ᐊᑐᕆᐊᓕᐊᕆᔭᐅᓂᐊᖅᑐᖅ ᑭᖓᐅᒻᒧᑦ. 
 
ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᒐᕙᒪᒃᑯᑦ ᐱᓕᕆᔨᖁᑎᖏᑦ ᐊᒻᒪᓗ ᐊᓯᖏᑦ ᑲᑐᔾᔨᔨᐅᔪᑦ 
ᑲᑎᒪᓐᓂᓚᐅᕐᖓᑕ ᑕᒪᔅᓱᒪ ᐊᑐᕆᓕᐊᖑᓂᐊᖅᑑᑉ ᒥᔅᓵᓄᑦ ᐊᒻᒪᓗ ᐊᑲᐅᔅᓴᕐᖓᑕ ᑭᖓᐅᒻᒧᑦ ᐊᑐᕆᐊᖑᒐᔭᖅᑐᒥ 
ᐊᒻᒪᓗ ᑐᓚᑦᑕᕐᕕᒻᒥ ᓴᓇᔭᐅᓂᐊᖅᑐᒥ. 
 
ᐅᖃᐅᔾᔨᒋᐊᕈᒪᓪᓗᖓ ᐱᓕᕆᕕᔅᓯᓐᓂ ᑕᒪᔅᓱᒪᖓᑦ ᑲᔪᓯᑎᑦᑎᐊᖁᔨᓪᓗᖓ, ᐊᒻᒪᓗᑦᑕᐅ ᐃᑲᔪᖅᓱᖅᑐᒍ ᐊᒻᒪᓗ 
ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦᑕ, ᑮᓇᐅᔭᓂ ᒐᕙᒪᒃᑯᓃᓐᖔᖅᑐᓂᑦ. ᖁᕕᐊᒻᒪᕆᑉᐳᖓ ᒐᕙᒪᒃᑯᑦ 
ᐃᖅᑲᓇᐃᔭᖃᑎᒌᓐᓂᖏᓐᓂ ᑕᒪᔅᓱᒧᖓ ᐸᕐᓇᐅᑕᐅᓯᒪᔪᒧᑦ. 
 
ᐅᕙᖓᓕᑦᑕᐅᖅ ᐃᑲᔪᖅᓱᐃᕗᖓ ᐊᑐᕆᐊᔅᓴᒥᑦ ᑭᖓᐅᒻᒧᑦ ᕿᑎᕐᒥᐅᓪᓗ ᓂᕆᐅᑦᑎᐊᖅᑐᑎᑦ 
ᐃᖅᑲᓇᐃᔭᕐᕕᐅᑲᓐᓂᕈᓐᓇᕐᓂᖓᓄᑦ. ᐊᒥᓲᔪᑦ ᐃᓄᐃᑦ ᐅᖃᖅᓯᒪᕗᑦ, ᑕᒪᓐᓇ ᐊᑐᕆᐊᖅ ᓴᓇᔭᐅᑉᐸᑦ 
ᑮᓇᐅᔭᖃᑦᑎᑎᖑᓱᒻᒪᑦ ᕿᑎᕐᒥᐅᓄᑦ. ᑐᑭᖃᕐᓂᐊᖅᑯ ᓱᓇᑐᐃᓐᓇᐃᑦ ᐊᑭᑐᐃᓐᓇᔾᔮᔪᓐᓃᖅᑯᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᑉᐳᖓ ᐅᖃᐅᓯᕆᕋᑖᖅᑕᖏᓐᓂ ᑕᒪᔅᓱᒪᓐᖓᑦ 
ᐸᕐᓇᑕᐅᓯᒪᔪᖅ ᐊᖏᔪᓄᑦ, ᐱᓗᐊᖅᑐᒥ ᑐᓚᑦᑕᕐᕕᐅᓂᐅᓴᔪᖅ. ᑕᒪᓐᓇ ᐱᔪᒪᔭᐅᖏᓐᓇᖅᑐᖅ ᓄᓇᖃᖃᑎᓐᓂ 
ᓴᓂᕋᔭᒃ ᓱᓕᔪᕈᕐᓂᐊᓕᖅᑯ. ᑐᓚᑦᑕᕐᕕᖃᓐᖏᓇᑦᑕ, ᐅᒥᐊᓐᓄᑦ ᑐᓚᑦᑕᕕᒻᒥ. 
 
ᐃᑯᓪᓕᐊᕈᓐᓃᕋᐃᒻᒪᑦ, ᐅᒥᐊᕗᑦ ᓄᓈᕆᐊᖃᕐᐸᒻᒪᑕ ᐊᓄᕋᓪᓚᕆᓕᓚᐅᓐᖏᓐᓂᖓᓂ ᑕᐃᒪᐃᖏᓐᓇᖅᑐᓂ 
ᑐᓚᑦᑕᕐᕕᖃᓐᖏᓐᓂᖓᓄᑦ. 
 
ᐅᓇᓕᓄᑦ ᐱᒋᔭᐅᓚᐅᖅᓯᒪᔪᖅ ᐊᑐᖅᐸᔪᔭᕗᑦ ᐊᒻᒪᓗ ᓄᓇᑦᑎᓐᓄᑦ ᖃᓂᓗᐊᓐᖏᑦᑐᖅ, ᑕᐃᒪᓕ 
ᐊᑐᖅᑕᐅᔪᓐᓇᖏᓚᖅ ᐊᒻᒪᓗ ᓱᕋᒃᐸᓪᓕᐊᔪᒻᒪᕆᐅᓪᓗᓂ, ᐊᒥᓱᓗᐊᓐᖏᑦᑐᐃᑦ ᐃᓄᐃᑦ ᑕᐃᒪᐃᖃᑦᑕᕐᒪᑕ. 
 
ᑕᐃᒪᓕ ᖁᕕᐊᓱᒃᑲᔭᖅᐳᖓ ᑕᑯᔭᕆᐊᒃᓴᖅ, ᓴᓇᓗᑎᒃ, ᐱᖃᓯᐅᑦᔨᑕᖃᑕᓗᓐᓂᑦ ᐸᕐᓇᒍᑎᖏᓐᓂᒃ, 
ᐅᒥᐊᒃᑯᕕᐅᔪᓐᓇᖅᑐᒥᒃ ᓴᓂᕋᔭᒻᒥ ᐊᒻᒪᓗ ᓯᕗᓪᓕᖅᐸᐅᒐᔭᕐᒪᑦ. ᓯᕗᓪᓕᐅᑦᔭᐅᖃᑕᐅᔭᕆᐊᖃᖅᑐᖅ ᐊᑭᑐᔪᑎᓄᑦ 
ᐸᕐᓇᒍᑎᐅᔪᑦ ᐱᖃᓯᐅᑦᔭᐅᑉᐸᑦ. 
 
ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓ ᖃᐅᔨᒪᑦᑎᐊᖅᑐᖅ ᖃᓄᐃᑦᑐᓂᖓᓂ ᓯᔾᔭᖓ ᓴᓂᕋᔭᐅ ᐊᒻᒪᓗ ᑕᐅᕙᓂ 
ᐃᓪᓗᖃᐅᕋᑦᑕ ᓯᔾᔭᕐᐸᓯᓐᓂ. ᒪᓕᒐᓕᐅᖅᑎᕈᓚᐅᓐᖏᓱᖓᖅᑐᖓ, ᐃᖅᑲᓇᐃᔭᖅᑎᑕᐅᓚᐅᕐᓯᒪᒻᒥᒐᒪ 
ᓴᐳᓐᓂᐊᕈᑎᒃᓴᒥᒃ ᓴᓇᖁᔭᐅᓪᓗᖓ, ᑕᒪᒃᑯᐊ ᓱᕋᒃᐸᓪᓕᐊᓗᐊᕐᓂᐊᖏᒻᒪᑕ ᐃᒪᕐᒧᑦ, ᑕᒪᓐᓇᓕ 
ᐃᖅᑲᓇᐃᔭᕆᑲᐃᓐᓇᓚᐅᕐᓯᒪᒻᒥᔭᖃ. 
 
ᑮᓇᐅᔭᓂᒃ ᐊᒥᒐᕐᓯᓐᓇᕋᑦᑕ. ᐊᒥᓱᓗᐊᖅᐸᖏᒻᒪ ᐱᓐᖑᐊᕐᕕᐅᔪᑦ ᖃᐅᔨᒪᔪᒍᑦ ᑕᐃᓐᓇ ᐱᓐᖑᐊᕐᕕᐅᔪᖅ 
ᒥᑭᓗᐊᕐᒪᑕ ᓄᓇᓕᐅᔪᓄᑦ. ᖃᐅᔨᒪᔪᐃᓐᓇᐅᔪᒍ ᐳᓚᕆᐊᕐᓯᒪᔪᖃᖅᑎᓪᓗᒍ ᑕᒪᒃᑯᐊ ᐳᓚᕆᐊᕐᓯᒪᔪᑦ 
ᕿᑎᐊᓄᖁᔭᐅᓪᓗᑎᒃ ᐊᒻᒪᓗ ᑕᐅᓄᖓᒻᒪᑕ ᑕᑕᑲᐅᑎᒋᑲᓴᓚᐅᖅᑐᖅ ᐱᓐᖑᐊᕐᕕᐅᔪᖅ, ᑕᐃᒪᓐᓇᑎᒋᑦ ᒥᑭᑎᒋᔪᖅ, 
ᑕᒪᓐᓇ ᐃᓱᒪᒋᔭᐅᔭᕆᐊᖃᕐᒥᒧᖅ. 

ᑕᐃᒪᓕ ᐊᐱᖅᑯᑎᖃᕐᕕᒋᓂᐊᖅᑲᕋ, ᑕᒪᓐᓇ ᐊᐱᖅᑯᑎᖃᕐᕕᒋᓯᒪᕙᓪᓚᐃᒻᒥᔭᕋ ᐊᒻᒪᓗ ᒥᓂᔅᑕᐅᔪᖅ 
ᐅᖃᖃᑦᑕᕐᓯᒪᓪᓗᓂ ᐱᖃᓯᑦᔭᐅᓯᒪᓂᕋᖅᑕᐅᓪᓗᓂ ᐸᕐᓇᒍᑕᐅᔪᓂᒃ ᖃᐅᔨᒪᓐᖏᑦᑐᖓ ᑕᒪᒃᑯᓄᖓᕈᔪᒃ 
ᐊᐱᕐᓱᕐᓂᐊᖅᑐᖓ, ᐅᖃᐅᓯᕆᕋᑖᖅᑕᕐᓂᒃ, ᐅᐊᑦᑎᐊᕈᖃᐃ ᐅᖃᐅᓯᕆᒃᑲᓐᓂᕈᓇᕐᓂᐊᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕ. ᐃᒃᓯᕙᐅᑕᖅ, ᐊᒃᓱᐊᓗᒃ ᖁᕕᐊᒋᔭᒃᑲ ᒪᑐᐃᕐᓯᓂᕐᒧᑦ ᐅᖃᐅᓯᕆᕋᑕᖅᑕᖏ ᒥᓂᔅᑕᐅᑉ 
ᐊᒻᒪᓗ ᑐᑭᓯᐅᒻᒪᓪᓗᖓ ᐊᒥᓱᒻᒪᑕ ᐱᔭᐅᔪᒪᔪᑦ ᑕᖅᑲᓂ, ᐊᒻᒪᓗ ᑲᔪᓯᑦᑎᐊᖁᓂᐊᕋᓗᐊᖅᐸᕋ ᑲᓇᑕᒥ ᒐᕙᒪᒃᑯᓐᓂᑦ 
ᐱᓕᕆᖃᑎᖃᖅᑎᓪᓗᒍ ᑮᓇᐅᔭᓂᒃ ᐱᒃᑲᓐᓂᕈᓐᓇᕐᓗᓂ. ᖃᐅᔨᒪᔪᖓ ᑕᒪᓐᓇ ᐃᓱᒪᒋᔭᐅᔪᖅ ᐊᒻᒪᓗ 
ᒪᓕᒐᓕᐅᖅᑎᐅᔪᖅ ᖃᐅᔨᒪᓪᓗᓂ ᖃᐅᔨᒪᒋᓪᓗᖓᓗ ᐊᒻᒪᓗ ᖃᒪᓂᑦᑐᐊᕐᒥᐅᑕᐅᔪᖅ ᐅᖃᐅᓯᖃᖅᑲᐅᒥᒻᒪᑦ ᐅᓪᓗᒥ 
ᒪᓕᒐᓕᐅᕐᕕᒻᒥ ᐅᖃᐅᓯᖏᓐᓂᒃ. 
 
ᐊᖏᓚᐅᕆᓪᓗᑕ ᐱᒋᐊᖅᑎᑕᐅᔪᒥᒃ ᐸᓐᓂᖅᑑᒥ ᑲᑎᒪᓂᖃᖅᑎᓪᓗᑕ ᑕᒪᒃᓱᒪ ᒥᒃᓵᓄᑦ, ᑕᐃᒪᓕ ᑕᒪᓐᓇ 
ᐃᑲᔪᖅᐸᓕᕐᓂᐊᑐᒃᓴᐅᕗᖅ, ᐅᖃᐅᓯᐅᔪᑦ ᐃᑲᔪᕐᓗᑎᒃ ᒥᓂᔅᑕᐅᔪᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᑦ 
ᑐᒃᓯᕋᖅᑎᓪᓗᒋᑦ ᑲᓇᑕᒥ ᒐᕙᒪᒃᑯᓐᓂᑦ, ᑕᒪᒃᑯᐊ ᐊᒃᓱᕈᓐᖏᓐᓂᕐᓴᐅᓂᐊᕐᒪᑕ. ᐃᒃᓯᕙᐅᑖᖅ. 
 
ᐊᑕᐅᓯᖅ ᐊᒃᓱᐊᓗᒃ ᖁᕕᐊᒋᔭᕋ ᐅᕙᓂ ᐊᒻᒪ ᖃᐅᔨᒪᓪᓗᖓ ᐅᖃᐅᓯᕆᖃᑦᑕᓱᕆᒐᒃᑯᑦ ᐋᖅᑭᒃᓯᔪᓐᓇᕐᓗᑕ 
ᐃᑲᔪᕈᑎᒋᓂᐊᖅᑕᑎᓐᓂᒃ ᐃᖃᓗᓐᓂ ᑕᒪᒃᑯᓄᖓ ᐱᔨᑦᑎᕈᑎᓄᑦ ᐃᖃᓗᓐᓂ ᓴᖅᑭᔭᖅᑐᓄᑦ ᐱᔭᕆᐊᑐᔪᓄᑦ ᐊᒻᒪᓗ 
ᐊᒃᓱᐊᓗᒃ ᖁᕕᐊᒻᒪᕆᑉᐳᖓ ᑕᑯᒋᐊᔅᓴᖅ ᐊᒻᒪᓗ ᑐᓴᕆᐊᔅᓴᖅ ᐱᓕᕆᐊᖃᖅᑐᑦ ᐃᖅᑲᓇᐃᔭᖃᑎᖃᖅᓯᒪᒻᒪᑕ 
ᓄᓇᓕᐸᐅᔭᖏᓐᓂ ᐃᖃᓗᓐᓂ, ᒪᐃᔭ ᒫᑎᐅᔅ ᐊᒻᒪᓗ ᑲᑎᒪᔨᖏᓐᓂ ᖃᓄᐃᓕᐅᕈᓐᓇᕐᓂᖏᓐᓄᑦ ᐊᑐᕋᔅᓴᓂᑦ 
ᐃᑲᔪᖅᑕᐅᑎᓪᓗᒋᑦ ᑕᒪᔅᓱᒪᓐᖓᑦ ᐊᑲᐅᓐᖏᓕᐅᕈᑕᐅᔪᒥᑦ. 
 
ᐅᐱᒋᕙᕋ ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ, ᖃᐅᔨᒪᒐᒪ ᑕᒪᓐᓇ ᐱᒡᒐᓇᕐᓂᖓᓄᑦ ᐋᖅᑭᔅᓯᒐᓱᓐᓂᕐᒥᑦ 
ᐊᑲᐅᓐᖏᓕᐅᕈᑕᐅᔪᒥᑦ ᐃᒫᑎᒋ ᐊᖏᔫᔪᒥᑦ ᑕᕝᕙᓂ ᐃᖃᓗᓐᓂ ᐊᒻᒪᓗ ᖁᕕᐊᒋᔪᓐᓇᑎᐊᖅᑲᕗᑦ ᐊᔅᓱᕉᑕᐅᓂᖏᑦ 
ᑕᕝᕙᓂ ᑕᑯᔭᑦᑎᓐᓂ ᐸᕐᓇᐅᑕᐅᓯᒪᔪᓂᑦ ᐊᖏᔪᓄᑦ. 
 
ᐃᓱᒪᒋᔭᐅᓯᒪᒻᒥᔪᖅ ᑲᑎᒪᔨᐅᖃᑎᓐᓄᑦ ᐊᒻᒪᓗᑦᑕᐅ ᐃᓱᒪᕗᖓ ᑖᒃᑯᐊ ᐱᓕᕆᕕᖃᕐᑎᐅᔪᑦ ᖃᐅᔨᓇᓱᐊᖁᓪᓗᒋᑦ 
ᓯᕗᓂᑦᑎᓐᓂ ᑐᓚᑦᑎᕐᕕᔅᓴᓂᑦ ᑕᒪᓐᓇ ᐅᓇᖅᓯᕙᓪᓕᐊᓂᖏᓐᓂ ᐃᒪᕐᓂᑦ ᐊᒻᒪᓗ ᓯᑯᖃᕐᓂᐅᔪᖅ 
ᓇᐃᓪᓕᕙᓪᓕᐊᑐᐃᓐᓇᕐᖓᑦ, ᑕᒪᓐᓇ ᐱᔭᐅᔭᕆᐊᓕᒃ ᑐᓚᑦᑕᕕᓐᓂ ᓄᓇᓕᓕᒫᓄᑦ ᐊᖏᓪᓕᕙᓪᓕᐊᒻᒪᑦ. 
 
ᑭᓯᐊᓂᑦᑕᐅᖅ ᑕᐃᒪᐃᓚᐅᖅᑎᓪᓗᒋᑦ ᐃᓚᖏᑦ ᑕᑯᔭᐅᔭᕆᐊᖃᕆᕗᑦ ᐱᔪᒪᕕᐅᔪᒪᓂᖏᓐᓂ ᒪᑐᐃᖅᑕᐅᒋᐊᕐᓗᑎᑦ 
ᐳᓚᕋᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᒻᒪᖃ ᒥᓂᔅᑕᐅᔪᖅ ᐃᖅᑲᓇᐃᔭᖃᑎᖃᕈᓐᓇᖅᑯ ᒥᓂᔅᑕᒥ ᐃᑯᐱᕝᕕᓕᕆᔨᒃᑯᓐᓂ 
ᑕᒪᔅᓱᒧᖓ ᐊᒻᒪᓗ ᑕᒪᓐᓇ ᐃᓱᒪᒋᔭᐅᓯᒪᕗᖅ ᓄᓇᓕᓐᓄᑦ ᐃᓚᖏᓐᓄᑦ. ᐳᓚᕋᑉᐸᑦᑐᑦ ᐅᒥᐊᕐᔪᐊᒃᑯᑦ 
ᑐᓚᑦᑕᕐᕕᑕᖃᑦᑎᐊᕐᓇᓂ ᓂᐅᒍᓐᓇᖅᑎᑕᐅᔭᕆᐊᖃᕋᓗᐊᕐᖓᑕ ᐅᒥᐊᕐᔪᐊᓂᑦ ᐊᒻᒪᓗ ᖃᐅᔨᔪᐃᓐᓇᐅᕗᒍᑦ 
ᐊᓄᕆᒐᓛᓕᑐᐃᓐᓇᕋᐃᒻᒪᑦ ᒫᓂ ᐊᒻᒪᓗ ᓄᓈᖅᑎᑦᑎᒐᓱᓪᓗᓂ ᐃᓄᓐᓂᑦ ᑕᕝᕙᖔᖅᑐᓂᑦ ᐅᒥᐊᕐᔪᐊᒻᒥ 
ᐊᑲᐅᓐᓈᕐᓇᖏᑦᑎᐊᕐᖓᑦ. 
 
ᑕᒪᓐᓇ ᐃᓱᒪᒋᔭᐅᔭᕆᐊᖃᕐᒥᔫᒐᓗᐊᖅ ᑕᒪᓐᓇ ᐊᖏᓪᓕᕚᓪᓕᕈᓐᓇᕕᐅᑎᒻᒪᑦ ᓄᓇᕗᒻᒥ. ᑕᒪᒃᑯᐊ ᐳᓚᕋᑦᑐᑦ 
ᐅᒥᐊᕐᔪᐊᒃᑯᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᓇᒧᓐᖓᕕᔅᓴᓂᑦ ᐅᒥᐊᕐᔪᐊᓄᑦ, ᐱᑕᖃᓚᐅᖅᓯᒪᕗᖅ ᐱᒋᐊᖅᑐᓂ 
ᑰᔪᐊᕌᓗ-ᒥ ᐊᒻᒪᓗ ᑕᒪᐅᓐᖓᖅᑐᓂ ᕼᑦᓴᓐ ᕙᐃᓐ ᑲᓇᕐᓇᖓᓂᑦ, ᖃᐅᔨᒪᓪᓚᕆᓐᖏᓚᖓ ᓇᒧᓪᓚᑦᑖᖅ, ᑭᓯᐊᓂᓕ 
ᖃᐅᔨᒪᕗᖓ ᓄᖅᑲᑲᐃᓐᓇᓚᐅᖅᓯᒪᒻᒪᑦ ᑭᓐᖓᕐᓄᑦ ᒪᐅᓐᖓᑦᑕᕆᕗᖅ ᐊᒻᒪᓗ ᓂᐅᔪᑦ ᐃᓄᐃᑦ ᒫᓂ ᖃᖓᑕᓲᒃᑯᑦ  

ᐅᑎᖅᑎᑕᐅᒋᐊᖃᓚᐅᖅᓯᒪᕗᑦ ᑕᒫᓂ ᐃᖏᕐᕋᓯᓂᐊᓕᕐᑐᑎᑦ ᓇᒥᓪᓚᑦᑖᑭᐊᖅ ᑭᓯᐊᓂᓕ ᐊᓯᖏᓐᓂ 
ᐱᔭᕆᐊᖃᓚᐅᖅᑯᑦ ᑕᒪᒃᑯᐊ ᐃᓄᑐᖃᐅᓂᖅᓴᐃᑦ ᐳᓚᕋᑉᐸᒻᒪᑕ ᐅᒥᐊᕐᔪᐊᒃᑯᑦ ᐊᒻᒪᓗ ᐊᑕᐅᓯᕐᒧᑦ 
ᐱᔪᓐᓇᖅᑐᑎᒃᑭᓯᐊ ᐃᒃᑮᓇᓗᐊᕐᓂᐅᓴᓂᖓᓄᑦ ᐊᒻᒪᓗ ᐊᑕᐅᓯᐊᖅ ᐅᒥᐊᖅᑐᕐᓗᓂᑦ ᐃᒪᑦᑎᓐᓂ ᓇᒻᒪᒋᔭᐅᕗᖅ 
ᐃᓚᖏᓐᓄᑦ ᐃᓄᓐᓄᑦ. 
 
ᐃᓱᒪᕗᖓ ᑕᒪᓐᓇ ᐱᓕᕆᕕᐅᔪᓄᑦ ᐃᓱᒪᖅᓴᕐᓯᐅᒍᑕᐅᔭᓗᕆᐊᖃᖅᑐᒋᕙᕋᓕ. ᐱᔪᓐᓇᒻᒪᕆᑦᑐ ᐊᒻᒪᓗ 
ᐃᑲᔫᑎᖃᕈᓐᓇᒻᒪᕆᑦᑐᓂᑦ ᓄᓇᓕᐅᔪᓄᑦ ᐃᓚᖏᓐᓄᑦ ᓄᓇᕗᒻᒥ. 
 
ᑕᒪᔾᔭᑑᕙᓪᓚᐃᕗᖅ ᐃᔅᓯᕙᐅᑖᖅ, ᐱᒋᐊᖅᐸᓪᓕᐊᓂᑦᑎᓐᓄᑦ ᐅᖃᐅᓯᔅᓇᕆᔭᒃᑲᑦ ᐊᒻᒪᓗᑦᑕᐅ 
ᖁᔭᓐᓇᒦᒃᑲᓐᓂᕈᒪᕙᕋ ᒥᓂᔅᑕᐅᔪᑦ ᖃᓂᐅᕈᓐᓇᕐᓂᖓᓄᑦ ᓄᓇᓕᐸᐅᔭᒥᑦ ᐊᒻᒪᓗ ᑲᔪᖏᕐᓯᑦᑎᐊᖁᓪᓗᒍ ᐊᒻᒪᓗ 
ᑮᓇᐅᔭᓂᑦ ᐱᔪᓐᓇᑲᓐᓂᖁᓪᓗᒍᑦ ᒐᕙᒪᒃᑯᓐᓂ ᑲᓇᑕᒥ ᓄᓇᕗᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒥᓱᓂᑦ ᐅᖃᐅᓯᔅᓴᖃᓐᖏᒃᑲᓗᐊᖅᑐᖓ. ᓯᕗᓪᓕᖅᐹᒥ 
ᖁᔭᓐᓇᒦᕈᒪᕙᒃᑲᑦ ᐅᕙᓃᑦᑐᑦ ᐊᐱᖅᓱᖅᑕᐅᕕᒻᒥ. ᖁᕕᐊᒋᑦᑎᐊᕆᐊᖃᖅᑲᕗᑦ ᑲᒪᓂᖏᓐᓄᑦ ᐱᔨᑦᑎᕋᖅᑎᐅᓪᓗᑎᑦ 
ᐊᑐᕆᐊᓄᑦ ᐊᒻᒪᓗ ᐃᒥᖅᑕᐃᓪᓗᑎᑦ, ᐊᒻᒪᓗᑦᑕᐅᖅ ᐱᔪᓐᓇᖅᑯᑦ ᐱᔪᒪᐃᓐᓇᖅᑐᐋᓘᒐᓗᐊᖅᑎᓪᓗᑕ ᑭᓯᐊᓂᓕ 
ᐊᑭᑐᓗᐊᕋᓗᐊᖅᑎᓪᓗᒋᑦ ᓄᓇᓕᓐᓄ ᐊᒻᒪᓗ ᐱᔪᓐᓇᕈᓘᔭᕋᑦᑕ ᐃᓚᖏᓐᓂ. 
 
ᑭᓯᐊᓂᓕ ᓄᓇᓕᖁᑎᒋᔭᕋ, ᐃᒃᐱᐊᕐᔪᒻᒥᐅᑦ ᑎᑎᕋᖃᑦᑕᖅᓯᒪᓕᕐᒪᑕ ᐱᔪᒪᓪᓗᑎᒃ ᑲᑎᒪᕝᕕᐅᖃᑦᑕᕋᔭᖅᑐᒥᒃ 
ᐅᕝᕙᓘᓐᓃᑦ ᐱᓐᖑᐊᕐᕕᒻᒥᒃ ᑭᓯᐊᓂ ᐅᒡᒍᐊᖅᐳᖓ ᑕᕝᕙᓂ ᑎᑎᕋᖅᓯᒪᖏᒻᒪᑦ. ᖃᐅᔨᒪᖏᑦᑐᖓ ᖃᓄᖅ 
ᑐᒃᓯᕋᕈᑎᒋᓯᒪᔭᑦᑎᓐᓂᒃ ᐃᓕᓯᔪᓐᓇᕐᓂᐊᕐᒪᖓᑕ ᐊᑭᑐᔫᑎᑦ ᐸᕐᓇᒍᑎᓄᑦ, ᐅᕝᕙᓘᓐᓃᑦ ᑭᒡᓕᖃᕐᒪᖔᑦ 
ᖃᔅᓰᕐᓱᑐᐃᓐᓇᕐᓗᑎᑦ ᑐᒃᓯᕋᐅᑎᓕᐅᕈᓐᓇᕋᕕᑦ ᐊᒻᒪᓗ ᑐᒃᓯᕋᐅᑎᒋᔭᐃᑦ ᐃᓚᓕᐅᑎᔭᐅᓕᑕᐃᓐᓇᕐᓗᓂ ᐸᕐᓇᒍᑎᒧᑦ. 
ᑭᓯᐊᓂ ᐊᐱᖅᑯᑎᖃᐃᓐᓇᕐᓂᐊᕋᒪ ᐊᐱᕆᓕᕈᒪᓗ ᐱᔾᔪᑎᒋᓪᓗᒍ ᓄᓇᓕᖁᑎᓐᓂᑦ ᑐᒃᓯᕋᖅᓯᒪᔭᖓᑦ 
ᐃᓱᒪᒋᔭᐅᔭᕆᐊᖃᕋᓗᐊᕐᒥᖕᒪᑦ. 
 
ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ, ᖁᕕᐊᓱᓚᐅᖅᐳᖓ ᑐᓴᕋᒪ ᒥᓂᔅᑕᒥᑦ ᐃᖏᕐᕋᔪᓕᕆᓂᕐᒧᑦ 
ᖃᐅᔨᓴᕐᓂᖅᑕᖃᕐᓂᐊᕐᓗᓂ ᓄᓇᓕᐅᔪᓕᒫᓂᑦ ᐊᒻᒪᓗ ᑕᒪᓐᓇ ᑐᓐᖓᓱᒃᑎᑉᐸᕋ, ᑭᓯᐊᓂ ᐅᖃᕈᒪᖕᒥᔪᖓ ᖃᖓᒃᑯᑦ 
ᐱᔭᕇᖅᑕᐅᕝᕕᒃᓴᖃᖅᐸ? ᒪᑐᐃᖅᓯᔾᔪᑎᒋᔭᖓᓂ ᐅᖃᐅᓯᒃᓴᖓᓂ, ᑕᐃᒪᐃᓕᖓᖏᒻᒪᑦ ᑕᑯᓐᓂᓐᖏᑕᕋᓗᑭᐊᖅ, 
ᐅᖃᖅᓯᒪᖅᑯᐃᔨᖏᒻᒪᑦ ᖃᖓᒃᑯᑦ ᐱᔭᕇᖅᑕᐅᕝᕕᒃᓴᖃᕐᒪᖔᑦ ᐅᓪᓗᖓᓂ. 
 
ᐅᖃᖅᑲᐅᒻᒪᑦ ᐅᐊᑦᑎᐊᖅ ᓄᓇᓕᐅᔪᑦ ᐃᓚᒋ ᔭᐅᓪᓗᑎᒃ ᐱᖅᑯᓯᖏᑦ ᐱᐅᓯᖏᓪᓗ, ᖃᐅᔨᓴᕐᓂᖅᑕᖃᓚᐅᕐᒥᖕᒪᑦ 
ᑲᓛᖦᖠᑦ ᓄᓈᑦᓄᑦ ᓂᐅᕐᕈᑲᑕᓐᓂᐊᕐᓗᑎᒃ ᑲᓛᖦᖠᑦ ᓄᓈᑦᓄᐊᕌᖓᕕᑦ ᑕᑯᒥᓇᑦᑎᐊᖅᑐᐊᓘᖃᑦᑕᕐᒪᑦ ᐊᒻᒪᓗ 
ᐃᑲᔫᓯᐊᕈᓐᓇᒻᒪᕆᒃᐳᒍᑦ ᐊᒻᒪᓗ ᐃᓕᓐᓂᐊᖅᑎᑦᑐᓐᓇᖃᑦᑕᕆᓪᓗᑎᒍᑦ, ᐅᕙᑦᑎᓐᓂᑦᑕᐅᖅ ᐃᑲᔫᓯᐊᕈᓐᓇᕐᒥᔪᑦ. 
 
ᐱᔾᔪᑎᒋᓪᓗᒍ ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᖃᐅᔨᓴᖅᑕᐅᓯᒪᔪᑦ, ᓱᖁᑎᒃᓴᖏᑦᑐᖓ ᑕᑯᖏᒃᑲᓗᐊᕈᒪ ᑲᓛᖦᖠᑦ 
ᓄᓈᑦᓂᒃ ᑭᓯᐊᓂ ᐃᒃᐱᐊᕐᔪᓐᓂ ᐃᓚᖃᕋᑦᑕ ᒥᑦᑎᒪᑕᓕᒻᒥᐅᑕᓂᒃ ᐊᒻᒪᓗ ᖃᒧᑕᐅᔭᒃᑯᑦ 200 ᒪᐃᓕᓂᒃ 
ᐅᖓᓯᓐᓂᖃᖅᑎᒋᓪᓗᓂ, ᑕᐃᑯᓐᖓᕈᓐᓇᖅᓯᒐᔭᕋᕕᑦ 10-12 ᐃᑲᕐᕋᓄᑦ ᖃᒧᑕᐅᔭᒃᑯᑦ ᐅᐱᕐᖓᒃᓵᒃᑯᑦ. 
ᐃᒃᐱᐊᕐᔪᓐᓂᑦ ᒥᑦᑎᒪᑕᓕᒻᒧᑦ ᐃᖃᓗᒃᑎᒎᕆᐊᖃᕋᔭᕋᒪ ᐊᒻᒪᓗ ᓱᕈᓯᒡᒋᕈᒪ, ᖃᖓᑦᑕᐅᑎᖓᓄᑦ ᐊᑭᓖᓕᕐᒥᓗᖓ  

$4,000 ᐅᖓᑎᐊᓄᓪᓘᓐᓃᑦ. ᐅᑕᖅᑭᔪᓐᓇᐃᓪᓕᒐᑦᑕ ᖃᓄᐃᓕᓂᐊᕐᒪᖔᑦ, ᐱᔾᔪᑎᒋᓪᓗᒍ ᖃᐅᔨᓕᕇᕋᑦᑕ 
ᐃᓗᐊᖏᔾᔪᑎᑕᖃᖅᐸᕇᖅᑐᖅ, ᖃᐅᔨᒪᖏᓐᓇᒪ ᖃᖓᒃᑯᑦ ᐃᓱᓕᑦᑎᓂᐊᕐᒪᖔᑕ ᖃᐅᔨᓴᕐᓂᐅᔪᒥᒃ. 
 
ᓄᓇᕗᒻᒥᓐᖔᖅᑐᒃᓴᐅᓇᑎᒃ ᐃᓄᐃᑦ ᑖᒃᑯᐊ ᐅᑭᐅᖅᑕᖅᑐᒧᐊᓚᐅᖅᓯᒪᔪᒃᓴᐅᖏᑦᑐᑦ ᖃᐅᔨᓴᖅᐸᓪᓕᐊᔪᑦ, 
ᖃᐅᔨᓴᕐᓂᐅᔪᑦ ᑕᕝᕙ. ᑕᒪᓐᓇ ᐃᓱᒫᓗᒍᑎ ᓴᖅᑭᒃᑲᓐᓂᕈᒪᑐᐃᓐᓇᕋᑖᖅᑕᕋ ᐅᖃᐅᔾᔨᒋᐊᖅᑏᑦ 
ᐅᑭᐅᖅᑕᖅᑐᕐᒥᐅᑕᐅᒍᓗᐊᕐᒪᖔᑕ ᐊᒻᒪᓗ ᓄᓇᓕᖓᓂᒃ ᖃᐅᔨᒪᒐᓗᐊᕐᒪᖔᑕ. 
 
ᑭᓇᓕ ᐊᑭᑦᑐᕋᐅᑎᖃᕋᔭᕐᒪᑦ ᖃᐅᔨᓴᕐᓂᐅᔪᒧᑦ ᐊᒻᒪᓗ ᖃᐅᔨᒪᔪᒍᑦ ᖃᐅᔨᕐᓴᓂᖅ ᐊᑭᑭᑦᑐᑯᓘᖏᒻᒪᑦ. ᐃᓅᓪᓗᖓ 
ᐅᑕᖅᑭᔪᓐᓇᖏᑦᑐᖓ ᐱᓗᐊᖅᑐᒥᒃ ᐃᓚᒋᔭᓐᓂᑦ ᐃᓅᔪᖃᕈᓐᓃᕐᓂᖅᐸᑦ. ᐊᑯᓂᐊᓗᒃ ᓄᓇᓕᒻᒧᓐᖑᐊᓇᓱᐊᕐᓇᕐᒪᑦ 
ᐅᖓᓯᓗᐊᖏᒃᑲᓗᐊᖅᑎᓪᓗᒍ, ᐱᔾᔪᑎᒋᓪᓗᒍ ᐊᑲᐅᓈᖅᓯᓇᖃᑦᑕᖏᒻᒪᑦ ᖃᖓᑦᑕᕐᕕᒋᓂᐊᖅᑕᖏᑕ ᐃᑲᕐᕋᖏᑦ. 
ᑕᒪᓐᓇ ᐱᔭᕇᖅᑕᐅᖁᓕᖅᑕᕋᓗᐊᕋ ᐊᒻᒪ ᓗ ᓂᕆᐅᒃᐳᖓ ᐊᔪᖏᓐᓂᖃᖅᑐᓂᒃ ᖃᐅᔨᒪᓂᖃᖅᑐᓂᒃ 
ᐅᖃᐅᔾᔨᒋᐊᖅᑎᖁᑎᖃᕐᓂᖏᓐᓄᑦ. 
 
ᐅᖃᕈᒪᖕᒥᔪᖓ ᐃᒃᓯᕙᐅᑖᖅ, ᓇᓂᓯᕕᒻᒥ ᐅᒥᐊᕐᔪᐊᓄᑦ ᑐᓚᒃᑕᕐᕕᒃᑕᖃᕐᒪᑦ ᐊᒻᒪᓗ ᒥᓂᔅᑕᒥᑦ 
ᖃᐅᔨᒋᐊᒃᑲᓐᓂᕈᒪᕗᖓ, ᖃᐅᔨᒪᔪᖓ ᐱᒋᔭᐅᓂᖓᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐃᖅᑲᓇᐃᔭᖅᑎᖃᕐᒪᑕ ᐋᔩᖃᑎᒌᒍᓐᓇᕋᔭᖅᑐᓂᒃ ᐅᖃᐅᔾᔪᖃᑎᒌᓪᓗᑎᓪᓘᓐᓃᑦ ᐊᒻᒪᓗ 
ᐃᓚᖓᑦ ᓄᓇᓕᖁᑎᒪ, ᑖᓐᓇᑐᐊᖑᓪᓗᓂ ᓇᓂᓯᕕᒃ, ᐅᓯᖐᔭᕆᐊᖃᖃᑦᑕᕐᒪᑕ. 
 
ᐊᐅᔭᐅᓚᐅᖅᑐᖅ ᑕᑉᐹᓃᑎᓪᓗᑕ ᐅᐱᕐᖔᖑᓚᐅᖅᑐᖅ ᐃᓚᐅᖃᑎᒋᓚᐅᕋᒃᑯ ᐊᓚᑲᓐᓄᐊᖅ, ᑕᑉᐹᓃᓚᐅᕋᓐᓄᒃ 
ᑕᑯᓚᐅᕋᓐᓄᓪᓗ ᐃᓚᖏᓐᓂᑦ ᐃᖅᑲᓇᐃᔭᖅᑎᓂᑦ ᓄᓇᓕᖓᓐᓅᖅᑐᓂᑦ ᓈᓴᖅᑐᒋᓪᓗ ᑎᑭᑎᑕᐅᔪᑦ ᐅᓯᔭᐃᑦ 
ᓄᓇᓕᖓᓐᓅᖅᑐᑦ ᓇᓂᓯᕕᒻᒦᑎᓪᓗᒋ5. 
 
ᑭᓯᐊᓂ ᑐᕌᓚᐅᖅᐳᑦ ᓄᓇᖓᓐᓄᑦ ᑕᐃᓐᓇᓗ ᐅᖅᓱᖅᑐᕐᒥᐅᖅ ᐃᑉᐱᐊᕐᔪᒻᒨᓚᐅᖅᑐᖅ ᑯᒑᕈᒻᒥᑦ ᐊᕐᕌᒍᑕᒫᑦ 
ᐅᒥᐊᕐᔪᐊᖑᕙᑦᑐᒃᑯᑦ ᓄᓇᓕᖓᓐᓂᑦ ᐃᑉᐱᐊᕐᔪᒻᒧᑦ ᓇᓂᓯᕕᒻᒧᑦ. 
 
ᑕᒪᓐᓇ ᐊᑑᑎᖃᑦᑎᐊᕋᔭᕐᒪᑦ ᑐᓚᑦᑕᕐᕕᒃ. ᑕᒪᔾᔭ ᐅᖃᐅᓯᔅᓴᑐᐃᓐᓇᒃᑲ. ᐊᐱᖅᓱᕐᓂᐊᖅᐳᖓ ᐅᐊᑦᑎᐊᕈ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᔅᓴᒃᑲ ᓇᐃᓈᕐᓂᐊᖅᐸᒃᑲ. ᖁᔭᓐᓇᒦᕈᒪᕙᕋ ᒥᓂᔅᑕ 
ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖏᓐᓄᑦ ᐱᓪᓗᒍ ᓴᖅᑭᒻᒪᑦ ᖃᓄᑎᒋᑦ ᐃᖅᑲᓇᐃᔭᖅᑐᒻᒪᕆᐅᖃᑦᑕᕐᓂᖓᓂᑦ 
ᑐᔅᓯᕌᖏᓐᓄᑦ ᓄᓇᓖᑦ ᐊᑐᕋᔅᓴᖅᑕᖃᓗᐊᓐᖏᒃᑲᓗᐊᖅᑎᓪᓗᒋᑦ ᐅᕝᕙᓘᓐᓃᑦ 
ᑮᓇᐅᔭᖅᑕᖃᓗᐊᓐᖏᒃᑲᓗᐊᖅᑎᓪᓗᒍ. 
 
ᐱᔾᔪᑎᒋᓪᓗᒍ ᓄᓇᓕᓕᒫᑦ ᑐᔅᓯᕋᕈᓐᓇᕐᒪᑕ ᑭᓱᑐᐃᓐᓇᕐᓂᑦ ᑭᓯᐊ ᑮᓇᐅᔭᖅᑕᖃᓐᖏᓗᐊᖅᑎᓪᓗᒍ 
ᐊᑲᐅᓐᖏᓕᐅᕈᑎᑕᖃᓕᖅᐸᒻᒪᑦ, ᐱᔾᔪᑎᒋᓪᓗᒍ ᐊᒥᓱᓂᒃ ᐱᑕᖃᕆᐊᓕᑦᑕᖃᕋᑦᑕ. 
 
ᐅᕙᖓ ᓄᓇᓕᒃᑲᓐᓂᖓᓂ ᓇᐅᔮᓂᑦ ᐅᔭᓚᕌᑦᑕᖃᓗᐊᓐᖏᒻᒪᑦ ᓄᓇᓕᒻᒪ ᓴᓂᐊᓂ. ᑕᐃᒪᐃᒻᒪᑦ ᓱᓕ 
ᐊᖅᑯᑎᓕᐅᕋᓱᐊᖅᐳᑦ ᐅᔭᕋᑦᑕᕐᕕᔅᓴᕐᒧᑦ. 
 
ᐱᔾᔪᑎᒋᓪᓗᒍ ᑭᕙᓪᓕᕐᒥ ᐃᓪᓗᒧᓕᒑᕐᔪᒻᒥ ᐊᒻᒪ ᓇᐅᔮᓂᑦ ᓄᓇᕗᒻᒥ ᓄᓇᓕᓕᒫᓂᑦ ᐅᔭᕋᓛᖃᓐᖏᑦᑐᑑᒻᒪᑦ. 
ᐊᕐᕌᓂᓗ ᐊᔅᓱᕈᖅᑐᒻᒪᕆᐅᓚᐅᖅᐳᑦ ᐅᔭᕋᓛᔅᓴᖅᓯᐅᖅᑐᑎᒃ. ᐱᑕᖃᕆᐊᖃᓪᓚᕆᑉᐳᒍᑦ, ᖃᐅᔨᒪᓐᖏᒃᑲᓗᐊᖅᑐᖓ 
ᖃᓄᖅ ᑭᓯᐊᓂ ᐃᑲᔪᖅᓱᖅᑕᐅᒍᑦᑕ ᖃᓄᑭᐊᖅ ᐊᖅᑯᑎᓕᐅᕈᓐᓇᖅᐳᒍᑦ ᐅᔭᕋᓛᑦᑕᕐᕕᔅᓴᕐᒧᑦ. 

ᐊᒻᒪ ᐅᖃᐅᓯᕆᔪᒪᖅᑲᐅᓪᓗᒍ ᐱᔾᔪᑎᒋᓪᓗᒍ ᓇᐅᔮᑦ ᐃᑲᔪᖅᓱᖅᑕᐅᔪᒪᔪᒻᒪᕆᐅᒻᒪᑦ ᑕᒪᑐᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᒃ. ᒫᓐᓇᐅᔪᖅ ᒥᓂᔅᑕ 
ᓇᓗᓇᓐᖏᑦᑐᖅ ᑐᑭᓯᐊᒻᒪᑦ ᐅᖃᐅᓯᕆᔭᖏᓐᓂᑦ ᑲᑎᒪᔩᑦ ᐊᒻᒪ ᐅᖃᐅᓯᖏᓐᓂᑦ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ. ᐊᐱᕆᒐᒃᑯ ᒥᓂᔅᑕ ᐸᕐᓇᐅᑏᑦ 
ᐃᓪᓗᓕᒻᒪᑦ ᒥᔅᓵᓄᑦ ᓄᓇᓕᖓᓐᓄᑦ, ᐱᓐᖑᐊᕐᕕᖓᓐᓄᑦ ᐅᖃᓚᐅᕐᒪᑦ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᓂᕋᐃᓪᓗᓂ. 
 
ᑭᓯᐊᓂ ᑕᑯᓐᓇᖅᑐᒋᑦ ᐸᕐᓇᐅᑏᑦ 2008-ᒧᑦ, ᑕᑯᓐᖏᓐᓇᒪ ᐸᕐᓇᐅᑎᓂᒃ ᖃᐅᔨᔪᒪᑐᐃᓐᓇᖅᑐᖓ 
ᖃᓄᐃᓕᖓᓕᕐᒪᖔᑕ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ 
ᐅᖃᐅᓯᖃᖅᑲᐅᒐᒪ ᒪᐃᔭᓂᑦ ᐊᒻᒪ ᖃᐅᔨᒪᒻᒪᑦ ᑲᑎᒪᔨ ᑕᒪᒃᑯᐊ ᓴᓇᔭᐅᓂᐊᖅᑐᑦ ᖃᓄᐃᓕᖓᓂᐊᕐᒪᖔᑕ, $50-
ᑕᐅᓴᓐ ᓯᕗᕐᖓᒍᑦ ᑐᓂᔭᐅᓂᐊᕐᒪᑕ. 
 
ᑕᐃᔅᓱᒪᓂ ᐊᑭᑐᔪᓄᑦ ᓇᓚᑦᑖᕋᔅᓴᓕᕆᑎᓪᓗᑕ ᐊᖏᕈᑕᐅᓯᒪᓐᖏᑦᑐᓂᒃ ᐊᒻᒪ ᐃᒃᓯᕙᐅᑖᖅ, ᓄᓇᓕᓐᓂᑦ 
ᐋᓐᓂᐊᖅᑐᓕᕆᓂᖅ, ᖃᐅᔨᒋᐊᕋᓱᐊᖅᐳᖓ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᖅ ᐃᓚᖏᓐᓂᑦ ᓄᓇᓖᑦ 
ᐋᓐᓂᐊᕕᖏᑦ. 
 
ᐃᖃᐃᓕᓴᕐᕕᖃᐅᕋᓗᐊᖅᑎᓪᓗᒋᑦ ᐃᓚᖏᓐᓂᑦ ᓄᓇᓕᓐᓂᑦ ᐃᓕᓴᕕᓐᑦᓂ, ᐃᓚᖏᑦ ᓄᓇᓖᑦ 
ᑲᑎᕝᕕᔅᓴᖅᑕᖃᖅᐸᓐᖏᒻᒪᑕ. 
 
ᔭᓗᓇᐃᕝᒧᓚᐅᕋᒪ ᓯᕙᑖᕐᕕᐅᑎᓪᓗᒍ ᑲᑎᒪᔭᖅᑐᖅᑐᖓ, ᐃᒃᓯᕙᐅᑖᖅ ᑕᐃᒃᓱᒪᓂᐅᑎᓪᓗᒍ ᒥᓂᔅᑕᐅᔪᖅ 
ᐱᓐᖑᐊᖅᑐᓕᕆᓂᕐᒧᑦ, ᐹᓪ ᑎᕕᓗᒡ ᐊᒻᒪ ᐃᐊᑐ ᐸᓚᓐᑕᓐ ᑕᐃᑲᓂᓚᐅᖅᑐᒃ ᐊᒻᒪᓗ ᑕᒪᒃᓱᒥᖓ 
ᐅᖃᖃᑎᒋᓚᐅᕋᒃᑭᒃ. 
 
ᕿᒥᕐᕈᖃᑦᑕᕐᓂᐊᖅᐳᖓ ᐊᓯᖏᓐᓂ ᐱᔭᒃᓴᐅᔪᓂᒃ ᐊᒻᒪᓗ ᖃᐅᔨᓇᓱᐊᕐᓗᖓ ᐃᓱᒪᓕᐅᕈᓐᓇᕐᒪᖔᑦᑕ ᐅᐱᓐᓇᕋᓂ 
ᓄᓇᓕᐅᔪᑦ ᖃᐅᔨᒪᒻᒪᑕ ᑕᒪᒃᑯᐊ ᐱᒻᒪᕆᐅᓂᖏᓐᓂᒃ ᐱᓐᖑᐊᕐᕕᐅᔪᑦ ᒧᒥᕐᕕᐅᔪᑦ. ᐱᓐᖑᐊᕐᓂᑐᐃᓐᓇᒧᖏᑦᑐᖅ, 
ᐃᒫᑦᑕᐅᖅ ᓄᓇᖃᑎᒋᓄᑦ ᑲᑎᕝᕕᐅᔪᓐᓇᕐᓗᑎᒃ ᐊᒻᒪᓗ ᓂᕆᔪᖃᖅᑎᓪᓗᒍ ᐊᒻᒪᓗ ᒪᒥᓴᕐᕕᐅᔪᓐᓇᕆᓪᓗᑎᒃ. 
 
ᐄ, ᐱᓕᕆᐊᕆᒋᐊᓚᖅᐸᕗᑦ ᐃᓪᓗᓕᒻᒥ ᐱᓐᖑᐊᕐᕕᒋᔭᖓ ᐊᒻᒪᓗ ᐱᓕᕆᖃᑎᖃᕐᓂᐊᖅᐳᖓ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓕᖅᑯᓯᓕᕆᔨᒃᑯᓐᓂᓪᓗᓐᓂᑦ, ᔮᒃ ᐊᓇᕈᐊᖅ ᒥᓂᔅᑕᐅᕕᒋᓪᓗᓂᐅᒃ, ᑕᐃᒃᑯᐊ 
ᐱᓕᕆᕕᐅᔪᑦ ᐱᓕᕆᖃᑎᒋᓂᐊᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐃᖅᑭᑦᑐᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᓱᒧᖓ, ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᐊᐱᖅᑯᑎᒍ 
ᑭᐅᔪᓐᓇᕐᒪᒍ. ᑎᑎᕋᐅᔭᕐᓯᒪᓂᖓᓄᑦ, ᐱᒋᐊᕋᔭᕋᑦᓯ ᐸᕐᓇᓂᕐᒧᑦ, ᐊᕐᕋᒍᓚᖅᑐᖅᑦ, ᐊᑭᑐᔪᑎᓐᓂ ᐊᑐᖅᑐᒃᓴᐅᔪᓂ, 
ᑕᑯᔪᓐᓇᕐᓯᒐᔭᖅᐸᕗᑦ ᓴᓇᔭᐅᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

2044 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᒪᓃᑦᑐᖅ. 
 
ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᐊᕐᕋᒍᒥ ᐊᑭᑐᔪᓯᕐᓯᐅᑕᐅᔪᑦ 
ᖃᓄᐃᑦᑐᓚᕐᒪᖔᑕ ᑭᓯᐊᓂᓕ ᑮᓇᐅᔭᖅᑕᑲᓐᓂᕋᓱᒃᑲᓗᐊᖅᑐᖓ ᑮᓇᐅᔭᖃᖅᑎᑦᑎᔪᓐᓇᕈᑦᑕ ᓯᓚᑎᑦᑎᓂᓪᓗᓂᑦ. 
 
ᐱᓕᕆᖃᑎᒋᓇᓱᐊᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐅᖃᖃᑦᑕᕐᓯᒪᒐᒪ, ᐃᒃᓯᕙᐅᑕᖅ ᑕᒪᒃᑯᐊ ᓄᓇᖃᖅᑳᕐᓯᒪᔪᓄᑦ 
ᑮᓇᐅᔭᐃᑦ ᑭᓯᐊᓂ ᐊᑐᕈᒪᕐᓂᐊᕐᓯᒪᒻᒪᑕ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᔾᔪᑎᓄᑦ. 
 
ᑕᐃᒃᑯᐊ ᓴᖑᑎᒐᓱᐊᖅᐸᓪᓕᐊᔭᕋᓗᐊᒃᑲ ᐊᑭᑐᔪᑎᓄᑦ ᐱᓕᕆᐊᓄᑦ ᑕᒪᒃᑯᐊ ᓴᓇᒋᐊᕈᓐᓇᕐᓂᐊᕋᑦᑎᒍᑦ 
ᐱᓐᖑᐊᕐᕕᐅᔪᑦ ᒧᒥᕐᕕᐅᔪᑦ. ᑕᒪᒃᑯᐊ ᐱᓐᖑᐊᕐᕕᐅᔪᑦ ᐊᑐᖅᑕᐅᕙᒻᒥᒻᒪᑕ ᒪᒥᓴᕐᓂᕐᒧᑦ. 
 
ᑕᒪᓐᓇ ᐱᕙᓪᓕᐊᑎᓐᓇᓱᐊᕐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᒪᒥᐊᓇ ᒥᓂᔅᑕ ᒪᓃᑦᑐᑎᓐᓂᕋᒃᑭᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑕᒪᒃᑯᐊ ᐸᕐᓇᒍᑕᐅᔪᑦ ᑲᔪᓯᑎᓐᓂᐊᕋᑎᒍᑦ 
ᑕᕝᕙᓂᓕ ᒪᓕᒐᓕᐅᖅᑎᐅᑎᓪᓗᖓ, ᑕᒪᓐᓇ ᐊᔭᐅᓐᖏᓐᓇᕐᓂᐊᕋᒃᑯᑦ. ᑭᓯᐊᓂᓕ ᑕᕝᕗᖓ ᓄᖅᑲᑲᓚᐅᕐᓂᐊᖅᑐᖓ. 
 
ᑕᐃᒃᑯᓄᖓ ᑐᓚᑦᑕᕐᕕᑭᕐᓱᕐᓂᕐᒧᑦ ᐊᒻᒪ ᐅᖃᖅᑲᐅᒐᕕᑦ ᖃᐅᔨᓴᕐᓂᕋᐃᓪᓗᑎᒃ ᑐᓚᑦᑕᕐᕕᐅᔪᓕᒪᓂ ᓄᓇᓕᐅᔪᓂ 
ᐊᒻᒪ ᐅᒥᐊᒃᑯᕕᐅᔪᓂ. ᖃᐅᔨᒪᕕᑦ ᐊᑭᑐᔪᑎᓄᑦ ᖃᐅᔨᓴᕐᓂᐊᕐᒪᖓᑕ ᐅᒥᐊᒃᑯᕕᖃᕐᓂᕐᒧᑦ ᑐᓚᑦᑕᕐᕕᖃᕐᓂᕐᒧᑦ 
ᓄᓇᓕᐅᔪᓂ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓴᕐᓂᐅᔪᖅ ᓱᓕ ᐱᔭᕇᓐᖏᑦᑐᖅ. ᐅᑭᐊᒃᓴᖅ 
ᓄᓇᓕᐅᔪᑦ ᐅᐸᒃᑕᐅᖃᑦᑕᕆᐊᓕᓚᐅᖅᑐᑦ. 
 
ᐃᑦᓯᕙᐅᑕ, ᐱᔾᔪᑎᒋᔭᖓ ᐃᓗᐊᓂ ᓄᖑᑉᐸᓪᓕᐊᓂᖓᓄ ᐃᓗᐊᓂ ᓴᓂᕋᔭᐅᑉ ᓯᓈᖓᓂ, ᑕᐃᒪᐃᑦᓯᒪᑦᓱᓂᑦᑕᐅᖅ 
ᑕᓗᖅᔪᐊᒥ, ᐱᔾᔪᑎᖓ ᐱᑕᖃᖏᒻᒪᑕ ᐊᖏᔫᑎᓂ ᐅᔭᕋᖅᓂ, ᐱᔭᕆᐊᖃᕐᐸᑦᓱᑎᓪᓗ ᐱᓕᕆᖏᓐᓇᕐᓱᑎ ᐊᕐᕌᒍᓕᒫᒥ 
ᐃᓗᐊᓂ ᑐᓚᑦᑕᖅᕕᒋᔭᖏᓄ. ᐊᑑᑎᓇᔭᕐᒪᑕ ᐊᒥᓱᑲᓪᓚᓄ ᑮᓇᐅᔭᓂ. 
 
ᑕᐃᒪᐃᒪ, ᐱᓇᓱᐊᕆᐊᖃᓪᓚᕆᑦᑐᒍ ᖃᓄᐃᒋᐊᕐᓗᑕ ᖃᓄᖅᓗ ᓴᓂᕋᔭᖕᒥ ᓄᖑᑉᐸᓪᓕᐊᓂᖓᓄ 
ᑐᓚᑦᑕᖅᕕᒋᔭᖏᓐᓄ. ᐃᒻᒪᖃᖃᐃ ᓄᓇᓕᖓ ᖃᐅᔨᒪᓂᕐᓴᐅᕗᐃᑦ ᓇᓪᓕᐊᓂ ᑐᓚᑦᑕᖅᕕᑦᓴᒥ ᐃᒻᒪᖃᓗ, 
ᖃᐅᔨᒪᑦᓱᑎ ᑭᓱᒥ ᐊᑑᑎᒋᐊᒧ, ᐃᒪᐃᑑᒐᓗᐊᕐᐸᑕ ᐅᔭᕋᐅᓗᑎ, ᐅᕝᕙᓗ ᕿᔪᐃᑦ ᓴᓇᓂᐊᕐᓗᑎ ᑐᓚᑦᑕᖅᕕᖕᒥ. 
 
ᕿᒥᕈᓇᕈᓐᓇᕐᑐᒍ ᐊᓯᖏᓐᓄ ᑐᓚᑦᑐᕈᑎᑦᓴᐅᔪᓄ ᓱᓇᒃᑯᑎᑦᓴᖏᓄ ᓴᓇᔭᐅᓯᒪᓂᑯᔪᓄ ᑕᐅᓇᓂ ᖃᓪᓗᓈᓂ. 
ᐱᔭᕆᐊᖃᕐᓱᑕᓗ ᖃᓄᐃᒋᐊᕈᑎᑦᓴᓄ ᐃᓱᒪᖅᓱᕈᑎᑦᓴᒧ ᓴᓂᕋᔭᖕᒧ ᒥᑦᓵᓄ ᓄᖑᑉᐸᓪᓕᐊᓂᖓᓄ ᓯᓈᕆᔭᖓ. 
ᐱᓕᕆᖃᑎᒋᓂᐊᕐᓗᒋ ᓄᓇᓕᐅᔪᐃᑦ ᐊᒻᒪ ᖃᓄᖅᑑᕆᐊᕐᓗᑕ ᖃᓄᐃᒍᑎᑦᓴᐅᔪᓄ. ᐃᓕᓐᓂᐊᖅᑎᑕᐅᔭᕆᐊᖃᕋᑦᑕ 
ᓄᓇᓕᖕᒥ ᐃᒪᐃᑑᔪᐃᑦ ᖃᓄᐃᑐᓂ ᐃᑲᔪᕈᑎᑦᓴᐅᔪᓄ ᐊᒻᒪ ᐊᑐᓕᖁᔭᐅᔪᓄ ᑖᒃᑯᓇᓂ ᓇᓪᓕᐊᓂ ᑐᓚᑦᑕᖅᕕᐅᔪᓂ 
ᑕᑯᒍᒪᔭᖏᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑖᒻᓴᓐ. ᓱᓕᒃᑲᓐᓂᐅᕚ? ᐃᒻᒪᖃ ᖁᒻᒧᐊᑎᓪᓗᒍ ᑕᓖᑦ ᖃᐅᔨᓚᕿᓂᐊᕋᒪ 
ᐃᓚᒋᐊᕈᑎᓅᖓᓂᐊᕐᒪᖔᑕ ᐅᕝᕙᓗ ᐃᓚᒋᐊᕈᑎᓃᑦᔮᖏᒻᒪᖔᑕ. ᐃᕿᑦᑐᖅ. 

ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᔨᒪᒐᓗᐊᕐᑐᖓ ᐱᔭᕆᐊᑐᓂᐊᕐᓂᖏᓄ ᐱᓕᕆᓂᐊᕐᓗᒋ 
ᑐᓚᑦᑕᖅᕕᐅᔪᐃᑦ ᓴᓂᕋᔭᖕᒥ ᐱᔾᔪᑎᖓᓗ ᐋᖃᓘᓇ ᑕᑯᔭᕆᐊᖃᕋᑦᑕ ᐱᑦᓯᐊᖅᓯᒪᔪᓂ ᑐᓚᑦᑕᖅᕕᑦᓴᒧ. ᐃᒻᒪᖃᓗ 
ᖃᓄᐃᓕᓂᐊᓄ ᐋᓕᕝ ᐱᓕᑕᐅᒋᐊᑲᓂᕐᓗᑕ ᐊᑦᑕᕕᑦᓴᓄ ᐊᒻᒪᓗ ᐋᕿᔪᓐᓇᓂᐊᕋᑦᑎᒍ ᑕᐅᓇᓂ ᓯᓈᖅᐸᓯᐊᓂ. 
 
ᐃᓱᒪᒋᔭᐅᒋᐊᖃᓪᓚᕆᑦᑐ ᐱᒻᒪᕆᐅᑎᑕᐅᓗᓂ. ᐃᒻᒪᖃᓗ ᖃᐅᔨᒪᒌᖅᑐᑦᓴᐅᖏᑦᑐᓯ ᐅᕙᑦᓯᐊᕈᐊᓗᓕ 
ᓴᓇᓚᐅᖅᓯᒪᓂᖏᒪᑕ ᑭᓱᓂ ᐅᕙᑦᓯᐊᕈᑎᑐᑦ. ᐃᓱᒪᒋᔭᐅᒋᐊᖃᓪᓚᕆᑦᑐ ᖃᓄᐃᒋᐊᖅᑕᐅᓪᓚᕆᓪᓗᓂ. ᐃᒻᒪᖃᓗ 
ᓴᓇᓐᓂᕈᑦᑕ ᑐᓚᑦᑕᖅᕕᖕᒥ ᐱᕚᓕᑎᑦᓯᓂᐊᕐᑐ ᓯᓈᓂᑦ. ᐱᑕᖃᔪᑦᓱᓂᓗ ᐃᓚᖏᓂ ᐱᕚᓕᕈᑎᖏᓄ ᐃᒪᐃᓂᐊᕐᓱᑎ 
ᓴᐳᑎᓂᐊᕐᓗᒋ ᐃᓪᓗᐃᑦ ᐅᓕᓐᓂᐅᔪᓂ. ᐃᒪᐃᑦᓯᒪᔪᖅ ᓄᖑᑎᑕᐅᓯᒪᔪᓄ ᐊᒻᒪᓗ ᓴᓇᑲᓐᓂᕆᐊᖃᔪᑦᓱᑎᒍ. 
ᐃᒪᐃᑦᑑᑦᓱᓂᓗ ᐱᔭᕆᐊᑐᓪᓗᓂᓗᑦᑕᐅᖅ ᐱᓕᕆᓪᓗᒍ. ᑐᓚᑦᑕᖅᕕᑦᓴᒧ ᓴᓂᕋᔭᖕᒥ ᐃᓱᒪᒋᓯᒪᑦᓱᒍ ᑕᑯᔪᒪᓪᓗᖓᓄ 
ᖃᓄᐃᒋᐊᖅᑕᐅᓂᐊᕐᓗᓂ. ᐊᐱᖁᑎᑦᓴᐃᕈᑦᑐᖓ, ᐃᑦᓯᕙᐅᑕ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᐊᓇᖁᑎ, ᐃᑦᓯᕙᐅᑕ. ᑲᔪᓯᒋᐊᖏᓂᑦᑎᖕᓂ ᒪᑉᐱᒐᖅᒧ ᒪᑉᐱᒐᖅᑎᒍᑦ, 
ᐱᑕᖃᕋᓗᐊᕐᑐᖓ ᐃᓄᐃᓴᑦᑑᒐᓗᐊᓂ ᓇᐃᑦᑐᓂ ᐅᖃᐅᓯᑦᓴᓂ. ᐅᑯᓇᓂ ᖃᓄᐃᑑᓂᖏᓄ ᐊᑑᑎᔭᐅᕙᑦᑐᓂ 
ᐱᓕᕆᕕᐅᔪᓂ ᓴᕿᓂᐊᕐᓗᒋ ᐃᓗᐊᓂ ᑕᓪᓕᒪᓄ ᐊᕐᕌᒍᓄ ᐊᑭᑐᔫᑎᓄ ᐸᖅᓇᐅᑎᖓᓄ. ᑐᑭᓯᒪᓪᓗᖓᓗ 
ᐃᓄᐃᓴᑦᑑᒐᓗᐊ ᖃᓄᐃᑑᓂᖏᓄ ᐊᑑᑎᔭᐅᔪᖅ, ᐃᓱᒪᒋᑦᑐᐃᓐᓇᕐᓱᒍᓗ. ᖃᐅᔨᒪᑦᓱᖓᓗ ᑕᐃᓐᓇ 
ᐋᓐᓂᑦᑕᐃᓕᒍᑎᑦᓴᐃ ᐊᒻᒪ ᐊᑦᑕᓈᕿᑦᑕᐃᓕᔾᔪᑎ ᐃᓱᒫᓘᑎᐅᔪᐃᑦ ᐱᓕᕆᐊᕆᔭᐅᖄᓂᐊᕐᓱᑎ ᓴᕿᓯᒪᔭᖅᓅᕕᑦ 
ᐃᓗᐊᓂ ᐊᑭᑐᔫᑎᓄ ᐸᖅᓇᐅᑎᖓᓄ. 
 
ᓴᓂᕌᓂ ᐅᑯᓇᖓ ᐃᒪᐃᓕᖓᓪᓗᑎ, ᐱᑕᖃᑲᓂᖄ ᐊᓯᖏᓐᓄ ᐊᓯᖏᓂ ᖃᓄᐃᒍᑎᑦᓴᕆᔭᖏᓄ ᐅᕝᕙᓗ 
ᖃᓄᐃᒍᑎᑦᓴᐅᔪᓄ ᐊᑑᑎᕙᑦᑕᖕᓅᕕᑦ, ᑕᐃᒪᐃᒪᑦ ᐃᓗᐊᓃᓐᓂᐊᕐᒪᑕ ᐱᓕᕆᕕᒋᔭᕕᑦ ᑕᓪᓕᒪᓄ ᐊᕐᕌᒍᓄ 
ᐸᖅᓇᐅᑎᒥ ᐃᓗᐊᓂᑐᐊᖑᖏᑦᑐᖅ ᐋᓐᓂᑦᑕᐃᓕᒍᑎᑦᓴᐃ ᐊᑦᑕᓈᕿᑦᑕᐃᓕᔾᔪᑎ. ᑐᑭᓯᓇᓱᐊᑐᐃᓐᓇᕐᑐᖓ 
ᖃᓄᐃᓕᖓᓂᖏᓄ ᕼᐊᒻᓚᑦᓂ ᑕᓪᓕᒪᓄ ᐊᕐᕌᒍᓄ ᐊᑭᑐᔫᑎᓄ ᐸᖅᓇᐅᑎᒧ. ᓱᓕᒃᑲᓂᖅ ᐊᑑᑎᓂᐊᕋᒪ 
17ᖑᓪᓗᑎ ᑖᒃᑯᐊ. ᓇᓪᓕᐊᓕ ᑖᒃᑯᓇᓂ 17ᓂ ᐅᑯᓄᖓ ᓄᓇᓕᖕᒥ ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ ᐆᑦᑑᑎᒋᓗᒍ. 
ᐆᑦᑑᑎᒋᓂᐊᕐᑕᕋ ᖁᓪᓗᖅᑑᖅ ᐊᑐᖅᐸᕋ ᐆᑑᑎᒋᓪᓗᒍ ᖃᓄᖅ ᐃᓕᔭᐃᒍᓐᓇᕐᒪᖔᑦ ᑎᑎᕋᖅᑕᐅᓯᒪᔪᓂ ᐅᕙᓂ 
ᐊᓯᐊᑎᒍᑦ ᓈᒻᒪᒋᔭᐅᔪᐃᑦ.  
 
ᖁᕐᓗᖅᑑᖅ ᐆᑑᑎᒋᓗᒍ, ᐋᓐᓂᐊᖅᑐᓕᕆᓂᖅ ᐊᒻᒪᓗ ᐊᑦᑕᓇᐃᖅᓯᒪᓂᕐᒧᑦ ᑭᓯᐊᓂ ᐊᓯᐊᑎᒎᕈᓐᓇᕐᒪᖔᖅ 
ᐊᔭᐅᖅᑕᐅᑲᓐᓂᕈᓐᓇᖁᓪᓗᒍ, ᐅᕝᕙᓘᓐᓃᑦ ᐅᑯᐊ ᒪᕐᕉᒃ ᐆᑑᑎᒋᓗᒋᒃ ᓴᓂᑭᓗᐊᕐᒥ ᐊᑦᔨᒌᓐᓂᒃ ᒪᕐᕉᓐᓂᒃ 
ᐅᖃᐅᓯᖃᑦᑐᖃᕈᓂ, ᒪᕐᕉᐸᑎᒃ ᐱᔪᒪᔭᐅᔫᒃ ᓇᓕᐊᒃ ᐱᔪᓐᓇᕐᓂᖅᓴᐅᒐᔭᖅᑲ ᐱᓕᕆᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ 
ᐊᑭᑐᔫᑎᓄᑦ ᐸᕐᓇᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔨᖃᑎᒌᓐᓂᖃᖃᑦᑕᕋᑦᑕ ᓄᓇᓕᐅᔪᓪᓗ ᓄᓇᕗᒥ 
ᓯᕗᓪᓕᐅᑎᒋᐊᓕᓐᓂᒃ ᐊᑭᑐᔫᑎᓄᑦ ᐱᔭᕆᐊᖃᑦᑕᐅᔪᓂᒃ ᒪᓕᑦᑐᑕ ᐊᒻᒪᓗ ᑮᓇᐅᔭᖁᑎᕗᑦ ᐊᖏᓂᖅᓴᖓ ᐃᒥᕐᒧᑦ, 
ᐊᑦᑕᖅᑕᐅᓂᕐᒧᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ ᐃᓕᑕᖅᓯᓯᒪᔫᔮᕐᒪᑕ ᑲᑎᒪᔩᑦ ᐊᒥᓱᐊᓘᒻᒪᑕ ᐱᔭᐅᔪᒪᔪᑦ ᓄᓇᑦᑎᓐᓂ 
ᐃᒥᖅᑕᖅᕕᑎᒍᑦ ᐊᒻᒪᓗ ᐊᑦᑕᖅᑕᐅᕕᒃᑯᑦ, ᐊᓐᓂᐊᖅᑕᐅᓕᕆᓂᕐᒧᑦ ᐊᒻᒪᓗ ᐊᑦᑕᓇᖅᑕᐃᓕᕐᓂᒧᑦ ᐅᖃᐅᓯᐅᔪᐃᑦ 
ᐊᔪᓐᓇᒐᓚᒻᒪᑦ ᐃᓕᓯᔭᕆᐊᖅᓴᖅ ᓄᑖᓂᒃ ᐱᓕᕆᐊᒃᓴᓂᒃ ᐱᑦᔪᑎᒋᓪᓗᒍ ᐃᓕᑕᐃᓐᓇᕈᑦᓯᐅᒃ ᓯᕗᓪᓕᐅᔾᔭᐅᖁᔭᓯ 
ᐃᒪᐃᓕᔭᐅᑐᐃᓐᓇᕋᔭᕐᒪᑕ ᐃᒥᒻᒧᑦ, ᐊᑦᑕᖅᑕᐅᓂᕐᒧᑦ ᐊᐅᓚᔪᓐᓇᓂᕐᒧᑦ ᐃᓕᔭᐅᕙᓪᓕᐊᔪᑦ ᓄᓇᓕᓐᓂ. 
 
ᑕᒪᒃᑯᐊ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑕᒪᐅᓇᓕ ᐱᑐᖃᐅᓕᕐᒪᑕ ᐊᒻᒪᓗ ᐱᑕᖃᕆᐊᖃᓐᓂᕗᑦ 
ᐊᒻᒪᓗ ᓴᓇᔭᐅᒋᐊᖃᑦᑐᐃᑦ ᓇᓗᓇᐃᖅᑕᐅᔭᕆᐊᖃᑦᑑᒐᓗᐊᑦ ᓯᕗᓪᓕᐅᔾᔭᐅᔪᒃᒫᓐᓂᐊᕐᓗᑎᒃ ᐊᒻᒪᑕᐅᖅ ᑕᒪᔾᔭ 
ᐃᓚᒋᔭᖓ ᐊᑲᐅᖏᓕᐅᕈᑎᒋᕙᑦᑐᖅ ᒫᓐᓇᐅᔪᖅ ᐱᓕᕆᕕᑦᑎᓐᓂ. 
 
ᐊᒻᒪᑕᐅᖅ, ᑲᑎᒪᔩᑦ ᖃᐅᔨᒪᓂᐊᕐᒪᑕ, ᑖᓐᓇ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᑎ ᓄᓇᕘᓕᒫᒧᑦ 
ᐊᑦᔨᒌᖏᒥᒻᒪᑦ. ᐊᑦᑎᓂᖅᓴᐅᑐᐃᓐᓇᕆᐊᓕᒃ ᐃᓚᖏᓐᓄᑦ ᓄᓇᓕᓐᓄᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᒻᒪᓗ 

ᖁᑦᑎᓂᖅᓴᐅᓗᓂ ᐃᓚᖏᓐᓄᑦ ᓄᓇᓕᓐᓄᑦ ᐊᓯᒋᒍᑦ ᐊᕐᕌᒍᓄᑦ ᐊᒻᒪᓗ ᑕᐃᒪᓐᓇ ᐋᖅᑭᒃᑕᐅᖃᑦᑕᕐᒪᑕ ᑭᓯᐊᓂ 
ᐲᖅᓯᖃᑦᑕᓕᕈᑦᑕ ᐊᑭᑐᔫᑎᓄᑦ ᐱᓕᕆᐊᒃᓴᓂᒃ ᐊᓯᖏᓐᓂᑦ ᓄᓇᓕᓐᓂ ᐊᒻᒪᓗ ᐃᓕᐅᖅᑲᓪᓗᒋᑦ ᐊᓯᖏᓐᓄᑦ 
ᑕᐃᒪᐃᑉᐸᖏᓐᓇᑦᑕ ᑭᓯᐊᓂ, ᑕᐃᒫᒃ ᑭᓯᐊᓂ ᐅᖃᕈᓐᓇᕋᔭᖅᑐᒍᑦ ᐱᓛᕐᓂᐊᕐᓂᕋᓪᓗᑕ ᓄᑖᒥᒃ ᐱᔭᒃᓴᒥᒃ ᐃᓕᒃᓯ 
ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᑎᓂ. 
 
ᖃᐅᔨᒪᔪᒍᑦ ᐱᔪᒪᓂᕆᔭᒃᓯᓐᓂᑦ ᓄᓇᓕᒃᓯᓐᓂ ᑭᓯᐊᓂ ᓯᕗᓪᓕᐅᑎᒐᑦᑎᒍ ᑕᒪᒃᑯᐊ ᐃᓄᐃᑦ 
ᐃᒥᖃᑦᑎᐊᕋᓗᐊᕐᒪᖔᑕ ᐊᒻᒪᓗ ᐋᓐᓂᐊᖅᑕᐅᓕᓂᕐᒧᑦ ᐊᒻᒪᓗ ᐊᑦᑕᓇᖅᑕᐅᓕᓂᕐᒧᑦ ᐃᓱᒪᒋᔭᒋᐊᖃᑦᑐᐃᑦ 
ᓯᕗᓪᓕᐅᔾᔭᐅᒐᓗᐊᕐᒪᖔᑕ. ᑕᒪᐅᓇ ᐊᑲᐅᖏᓕᐅᕈᑎᖃᖃᑦᑕᕋᑦᑕ ᖃᓄᐃᓕᓗᐊᕈᓐᓇᕋᑎᒍᓗ 
ᐸᕐᓇᑎᕆᖃᑦᑕᕐᓂᕆᔭᕗᑦ ᒪᓕᓪᓗᒍ ᕼᒻᓚᒃᑯᓪᓗ. 
 
ᕼᐊᒻᓚᒃᑯᑦ ᖃᐅᔨᒪᔪᑦ ᓯᕗᓪᓕᐅᔾᔭᐅᒋᐊᓕᓐᓂᑦ ᐱᔭᐅᔪᒪᔪᓂᑦ ᕼᒻᓚᒃᑯᖏᓐᓄᑦ ᑭᓯᐊᓂ ᐊᑖᓃᑦᑐᑦ ᑕᑯᓪᓗᒋᑦ, 
ᑲᑎᒪᖃᑎᖃᓪᓗᑎᓪᓗ ᕼᒻᓚᒃᑯᓐᓂᑦ ᐊᐱᖅᓱᓕᕈᕕᓪᓗ ᓱᓇᐅᒻᒪᖔᑕ ᓯᕗᓪᓕᐅᔾᔭᐅᖁᔭᐅᔪᑦ ᐱᔭᕆᐊᓕᖏᑦ, 
ᐅᖃᕋᔭᖅᑐᑦ ᐃᒥᕐᒧᑦ ᐃᒥᖅᑕᐅᕙᑦᑐᒥᑦ ᑖᓐᓇᓗ ᑕᑯᓐᓇᓂᖅᓴᕆᓕᕋᔭᕋᑦᑎᒍ ᑮᓇᐅᔭᖃᑦᑎᑦᑎᓂᒃᑯᑦ. 
ᕿᒥᕐᕈᔭᕆᐊᖃᑦᑐᒍᑦ ᐊᓯᖏᑎᒍᑦ ᐃᓱᒪᒃᓴᖅᓯᐅᕈᑎᒃᓴᓂᑦ ᐱᓕᕆᑎᓪᓗᑕ ᐊᓯᖏᓐᓂᒃ ᓄᑖᓂᒃ ᐱᔭᒃᓴᐅᔪᓂᑦ ᐊᒻᒪᓗ 
ᑕᐃᒪᐃᓕᐅᕋᓱᐊᖅᑐᒍᑦ ᒐᕙᒪᑐᖃᒃᑯᓪᓗ. ᐊᐃᕙᐅᑎᖃᕆᐊᖃᕋᑦᑕ ᐊᒻᒪᓗ ᑕᐃᒪᐃᓐᓂᐊᖅᑐᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ (ᑐᓵᔨᒃᑰᕈᓐᓃᖅᐳᖅ) ᐊᒻᒪᓗ ᖁᕕᐊᑉᐳᖓ ᐱᓕᕆᕕᐅᔪᖅ ᐊᒻᒪᓗ 
ᒥᓂᔅᑕᖓ ᐊᐃᕙᔾᔪᑎᖃᐃᓐᓇᕐᒪᑕ ᑮᓇᐅᔭᖅᑖᕋᓱᒃᑲᓐᓂᖅᑐᑎᒃ ᓄᓇᕗᒻᒥᐅᑦ ᐱᔭᒃᓴᖁᑎᖏᓐᓄᑦ. 
 
ᐊᕐᕌᓂ, ᐅᑭᐅᖑᓚᐅᖅᑐᖅ, ᐃᖅᑲᐅᒪᖏᑦᑐᖓ, ᖃᐅᔨᒪᑦᑎᐊᓂᖅᓴᐅᑐᐃᓐᓇᕆᐊᖃᑦᑐᑎᑦ ᐅᕙᓐᓂᒃ ᑭᓯᐊᓂ 
ᐃᖅᑲᐅᒪᔪᖓ, ᐊᑐᑐᐃᓐᓇᖅᑐᖓ ᐅᖃᐅᓯᕆᑐᐃᓐᓇᕐᓗᒍ, ᐊᒻᒪᓗ ᖁᕕᐊᒃᑲᒪ ᐃᓚᓕᐅᔾᔭᐅᓯᒪᒻᒪᑦ 
ᑎᑎᕋᖅᑕᐅᓯᒪᔪᓂ ᑭᖑᖅᕕᖅᑕᐅᓂᖏᓐᓄᑦ ᐃᒥᕐᒧᑦ ᖃᑦᑕᐃᑦ ᐊᒻᒪᓗ ᖁᕕᐊᑦᑐᖓ ᑎᑎᕋᑦᑕᐅᓯᒪᒻᒪᑕ 
ᓴᖅᑭᓂᐊᕐᓕᕐᒥᒻᒪᑕ. 
 
ᒪᓕᑦᑐᒍᓕ ᐱᓕᕆᕕᒋᔭᖓ ᓴᓇᔪᓕᕆᔨᒃᑯᑦ ᐅᑯᐊ ᑳᓐᑐᕌᒃᓯᖃᑦᑕᖅᑐᐃᑦ ᑕᑯᔭᖅᑐᓚᐅᕐᒪᑕ ᐃᒥᕐᒧᑦ ᖃᑦᑕᒥᒃ. 
ᑐᑭᓯᔭᖓᓂᑦ, ᐊᑖᓅᖅᓯᓚᐅᕐᒪᑕ ᖃᑦᑕᐅᔭᐅᑉ ᑲᑎᒪᔪᓐᓇᓂᐊᕐᒪᑦ, ᐊᒻᒪ ᒪᑐᐃᕈᓐᓇᓂᐊᕐᒪᑦ, ᖃᐅᔨᒪᔪᑎᑦ 
ᒪᑐᐃᕐᓂᖅ, ᖃᐅᔨᒪᓪᓚᕆᖏᑦᑐᖓ ᑭᓯᐊᓂᓕ ᖃᐅᔨᒪᔪᖓ ᑕᐃᑯᖓᐃᓚᐅᕐᒪᑕ. 
 
ᑖᓐᓇᖃᐃ ᐆᑦᑑᑎᒋᖑᐊᖅᑐᒍ ᐊᕐᕌᒍᒧᖅᑲᐃ ᓅᑦᑕᐅᒋᐊᖅᓯᒪᔪᖅ. ᑕᑯᓂᐊᑦᑎᐊᓚᐅᕋᒃᑯ ᐅᐱᓐᓇᕋᓂ ᐅᕙᖓ 
ᖃᐅᔨᓯᒪᔭᖓᒍᑦ ᖃᓄᐃᑦ(ᑐᓵᔨᑎᒍᑦ):ᐃᓐᓇᐃᑦ ᐃᓕᔭᐅᓯᒪᒻᒪᑕ ᐊᒻᒪ ᖃᐅᔨᒪᓇᖏᑦᑐᖅ ᖃᖓ ᓱᐱᓂᐊᕐᒪᖔᖅ. 
ᓇᓗᓇᐃᖅᓯᔪᒪᑐᐃᓐᓇᖅᑐᖓ, ᑕᑯᔭᕇᖅᑕᒃᓴᕆᖅᖃᐅᒐᕕᐅ ᐃᒪᕐᒨᖓᔪᖅ. 
 
ᐊᐱᖅᑯᑎᒃᑲᓐᓂᖅ ᐊᓯᐊᒍᑦ, ᐊᒻᒪ ᑐᑭᓯᒋᐊᕕᒃᓴᑐᐃᓐᓇᖅ, ᖃᐅᔨᒪᒐᒪ ᐊᐱᕆᖃᑦᑕᓕᕋᒪ ᑐᓚᑦᑕᕐᕕᐅᔪᒥ 
ᖁᕐᓗᖅᑑᒥ. ᓄᖅᑲᖓᑎᑕᐅᓯᒪᒻᒪᑦ ᖃᐅᔨᓴᖅᑕᐅᓂᖓᓄᑦ ᐃᒪᕐᒥᐅᑕᓕᕆᔨᒃᑯᓐᓂ. ᐅᕙᓂᓕ 
ᖃᐅᔨᒋᐊᕋᓱᑐᐃᓐᓇᖅᑐᖓ ᐅᓪᓗᒥᒧᑦ ᑎᑭᓯᒪᔪᓂ ᐊᖏᔫᑎᓄᑦ ᐱᓕᕆᐊᒥ. ᖃᐅᔨᒪᔪᖓ ᐅᑕᖅᑭᔭᐅᒻᒪᑕ. 
ᖃᐅᔨᒪᔪᖓ ᐃᒪᐅᑉ ᑭᓪᓕᒋᔭᖓᓂ ᐱᓕᕆᓯᒪᓕᕐᒪᑕ ᐃᒪᕐᒥᐅᖏᑦᑐᖅ. 
 
ᐊᐱᕆᔪᒪᑐᐃᓐᓇᖅᑐᖓᓕ, ᑕᒻᒪᕈᒪ ᐅᖃᐅᑎᓂᐊᖅᐸᒻᒪ, ᐅᖃᖅᑲᐅᒐᕕᑦ ᑮᓇᐅᔭᖃᖅᑎᑕᐅᓂᐊᕐᒪᔅᓱᓕ 
ᐱᔭᕇᖅᑕᐅᒐᓱᐊᕐᓂᖓᓂ ᐱᓕᕆᐊᖑᔪᖅ. ᖁᔭᓐᓇᒦᒃ, ᐃᔅᓯᕙᐅᑖ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔭᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ: ᐃᔅᓯᕙᐅᑖᖅ, ᖃᐅᔨᒪᔭᕋ ᐃᒪᖃᐅᑎᖃᕐᕕᐅᔪᖅ ᖁᕐᓗᖅᑖᒥ. ᑕᑯᒍᓐᓇᖅᓯᓚᐅᖅᑕᕋ 
ᐃᒪᖃᐅᑎᖃᖅᕕᐅᔪᖅ ᑕᖅᑭᓂ ᒪᕐᕉᓕᖅᑑᓐᓂ, ᐊᒻᒪ ᖃᐅᔨᒪᕗᖓ ᐃᖅᑲᓇᐃᔭᖅᑏᑦ ᐱᓕᕆᐊᖏᓐᓂ. ᐃᒻᒪᖃᖃᐃ 
ᐃᑲᔪᖅᓴᐅᓗᑕ ᓴᓇᔪᓕᕆᔨᒃᑯᓐᓂ ᐊᒻᒪ ᓴᓇᔨᒻᒪᕆᒃ, ᖃᓄᑐᐃᓐᓇᑦᑎᐊᖅ ᐃᑲᔪᕋᓱᑦᑐᒍᑦ ᐃᒪᖃᐅᑎᖃᕐᕕᐅᔪᖅ 
ᒪᑭᑕᑏᓐᓇᕋᓱᐊᖅᑐᒍ ᐊᒻᒪ ᓯᕗᓪᓕᐸᐅᔨᐅᑎᓯᒪᔭᕗᑦ. 
 
ᑐᓚᑦᑕᕐᕕᐅᓂᐊᕐᑐᒥ, ᑐᑭᓯᓯᒪᒐᒃᑯ ᐆᒪᔪᑦ ᖃᐅᔨᓴᖅᑕᐅᓂᕆᔭᖓ ᐱᔭᕇᓚᐅᕐᒪᑦ ᓰᑏᐱᕆᒥ. ᐃᒪᕐᒥᐅᑕᓕᕆᔨᒃᑯᑦ 
ᕿᒥᕈᕙᔾᓕᐊᓕᖅᑐᑦ ᐸᐃᑉᐹᓂ ᑐᓂᓯᓚᐅᖏᓐᓂᖏᓐᓂ ᓴᓇᔪᓐᓇᐅᑎᐅᔪᒥ. ᓴᓇᔭᐅᒋᐊᕐᓂᖓ ᐱᒋᐊᖅᑕᐅᓛᖅᑐᖅ 
ᓴᓇᔪᓐᓇᐅᑎᐅᔪᖅ ᐱᔭᐅᑐᐊᕐᐸᑦ ᐃᒪᕐᒥᐅᑕᓕᕆᔨᒃᑯᓐᓂ. 
 
ᓴᓇᔭᐅᒋᐊᕐᓂᒋᔭᖓ ᑐᓚᑦᑕᕐᕕᒋᔭᖓ ᐱᒋᐊᓛᖅᑐᖅ ᒫᑦᓯ 2003, ᓴᓇᔭᐅᒋᐊᕐᓂᒋᔭᖓ ᐱᒋᐊᓛᖅᑐᖅ ᐅᐱᕐᖓᒃᓵᖅ 
ᐊᒻᒪ ᐊᐅᔭᖅ, ᑕᐃᒪᐃᓕᖓᓕᖅᐳᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑖᒻᓴᓐ. ᐊᓯᐊᓂ ᐱᑕᖃᖅᐹ. ᐊᑎᕐᓂᑦ ᐱᓯᒪᒍᓐᓃᖅᑐᖓ, ᐊᖏᔫᑎᓄᑦ 
ᓇᓚᐅᑦᑖᖅᑕᐅᓯᒪᔪᓅᕈᓐᓇᓕᖅᑐᒍ, 7-5, 7-6. ᓄᓇᓕᒻᒥ ᒐᕙᒪ ᐊᒻᒪ ᐃᖏᕋᔪᓕᕆᓂᖅ, ᐱᓕᕆᕕᐅᑉ 
ᓇᓗᓇᐃᔭᖅᓯᒪᓂᖏ ᐊᖏᔫᑎᓄᑦ. ᑐᓂᔭᐅᖃᑦᑕᖅᑐᓃᑦᑐᒍ, ᐊᖏᔪᖅᑳᒃᑯᕕ 4ᑕᐅᓴᓐ. ᒪᒃᓖᓐ. 
 
ᒪᒃᓖᓐ: ᒪᑦᓇ ᐃᔅᓯᔭᐅᑖᖅ, ᐊᑖᓂ ᐱᖑᕕᒃᓴᓄ ᐱᓕᕆᐊᑦ, 300)ᐊᓐᓇᓚᑦᑕᐅᓴᓐ, ᓇᓗᓇᐃᕈᓐᓇᖅᐱᐅ 
ᑭᓱᒨᒻᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓚᐃᓐ. ᑖᒻᓴᓐ. 
 
ᒥᓂᔅᑕ ᓴᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. $300,000-ᒧᑦ, ᐊᒥᓲᓗᐊᖏᒻᒪᑦ ᐊᒥᓱᓂᒃ 
ᐱᔭᕆᐊᓕᒃᑕᖃᖅᑎᓪᓗᒍ ᑕᒪᔅᓱᒧᖓ. ᐃᒪᐃᓕᐅᖅᓯᒪᕗᖓ ᒥᓂᔅᑕᐅᓪᓗᖓ, ᐊᐱᕆᓯᒪᕙᕋ ᐱᓕᕆᕝᕕᖁᑎᒐ ᐃᒻᒪᖄ 
ᐊᕕᒃᑐᕈᓐᓇᕈᑦᑎᒍᑦ ᐱᖓᓱᓄᑦ ᐊᒻᒪᓗ ᐊᑐᓂ ᐊᕕᒃᑐᖅᓯᒪᓂᐅᔪᑦ ᓯᕗᓪᓕᐅᑎᓪᓗᒋᑦ ᐊᒻᒪᓗ 
ᐊᑐᖅᑕᐅᔪᓐᓇᕋᔭᖅᑐᒃᓴᐅᕗᑦ ᐱᓐᖑᐊᕐᕕᖏᑦ ᓄᑖᕈᕆᐊᖅᑎᑕᐅᓗᑎᒃ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐊᓂ 
ᐊᒡᓚᕝᕕᖓᒍᑦ ᐊᒻᒪᓗ ᐋᖅᑭᐅᒪᑎᓐᓇᓱᑐᐃᓐᓇᕐᓗᒍ ᐱᓐᖑᐊᕐᕕᖁᑎᕗᑦ. 
 
ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᖃᖅᑎᑕᐅᓂᖅ ᐃᑲᔪᖅᑕᐅᔪᓐᓇᖁᓪᓗᒋᑦ ᓯᐊᕐᕆᔮᕐᕖᑦ ᐊᒻᒪᓗ 
ᐳᐃᔾᔪᕌᕐᕖᑦ ᐊᒻᒪᓗ ᐊᓯᖏᑦ. ᑕᐃᒪᐃᒻᒪᑦ ᐊᑐᖅᑕᕗᑦ ᐃᓚᖓᒍᑦ ᐱᔾᔪᑎᒋᓪᓗᒍ ᐱᑕᖃᓗᐊᖏᒃᑲᓗᐊᖅᑎᓪᓗᒍ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᕐᒪᑦ ᐱᖃᖏᑦᑐᓂᒃ ᓄᓇᓕᖕᓂᒃ ᐊᒻᒪᓗ ᐱᑕᖃᖅᑐᑦ ᓄᓇᓕᐅᔪᑦ ᐊᒻᒪᓗ 
ᒫᓐᓇᕋᑖᖑᓚᐅᕐᑐᖅ ᖃᒪᓂᖅᑐᐊᑉ ᕼᐊᒻᓚᒃᑯᖏᑦ ᓂᐅᕐᕈᑎᖃᕋᑖᓚᐅᕐᑐᑦ ᓯᐊᕐᕆᔮᕐᕕᓐᓄᑦ ᐳᐃᒡᒍᔭᐅᑎᖓᓂᒃ 
ᐃᒡᓗᓕᒑᕐᔪᒻᒥᐅᓄᑦ ᓂᐅᕐᕈᑎᒋᔭᐅᓪᓗᓂ $4,000-ᓄᑦ. 
 
ᐳᐊᕐᕆᔭᐅᑎ ᐊᑭᖃᖅᑎᒋᔪᒃᓴᐅᓚᐅᕈᓗᐊᖅᑐᖅ $30,000-ᓂᒃ ᐊᒻᒪᓗ ᓂᖅᓱᕈᒪᕙᒃᑲ ᖃᒪᓂᖅᑐᐊᕐᒥᐅᑦ 
ᐃᑲᔪᑦᑎᐊᕋᓱᓚᐅᕐᓂᖏᓐᓄᑦ ᓇᒃᓯᐅᔾᔨᓪᓗᑎᒃ ᕼᐊᒻᓚᒃᑯᓐᓄᑦ ᐃᒡᓗᓕᒑᕐᔪᒻᒥ ᐱᔾᔪᑎᒋᓪᓗᒍ ᐃᓄᐃᑦ 
ᐃᒡᓗᓕᒑᕐᔪᒻᒥ/ᖃᒪᓂᖅᑐᐊᒥ ᐱᓕᕆᖃᑎᒌᑦᑎᐊᖅᑐᓪᓛᓘᒻᒪᑕ. 

ᐄ ᐃᓚᒌᒃᑐᖅᑕᖃᐅᕐᑐᖅ ᑕᐃᑲᓂ ᑭᓯᐊᓂ ᐅᖃᕈᒪᕗᖓ ᐱᐅᔪᐊᓘᓚᐅᕐᒪᑦ ᓯᐊᕐᕆᔮᕐᕕᒻᒧᑦ ᐳᐊᕐᕆᔭᐅᑎᒥᒃ 
ᓇᒃᓯᐅᔾᔨᓚᐅᕐᒪᑕ ᐃᒡᓗᓕᒑᕐᔪᒻᒥᐅᑦ ᖃᓗᕋᐅᑎᓄᑦ ᐳᐊᕐᕆᔭᖃᑦᑕᔾᔮᔪᓐᓃᕐᒪᑕ. 
 
ᑭᓯᐊᓂ ᐅᖃᕋᓱᐊᖅᐳᖓ, ᐊᖏᓂᕐᓴᐅᔪᑦ ᓄᓇᓕᐅᔪᑦ ᓲᕐᓗ ᐊᕐᕕᐊᑎᑐᑦ, ᖃᒪᓂᖅᑐᐊᕐᒥᐅᑦ, ᑲᖏᖅᖠᓂᕐᒥᐅᑦ, 
ᐃᖃᓗᖕᒥᐅᑦ, ᑭᓐᖓᕐᒥᐅᑦ, ᐸᖕᓂᕐᑑᕐᒥᐅᑦ, ᒥᑦᑎᒪᑕᓕᒻᒥᐅᑦ ᑭᓱᓕᒫᖃᕐᒪᑕ. ᐱᓗᐊᖅᑐᒥᒃ ᖁᕐᓗᒃᑐᒥᐅᑦ ᓄᓇᓕᖕᓂ 
ᒐᕙᒪᐅᑎᓪᓗᒋᑦ ᐊᖏᓂᕐᓴᒥᒃ ᑮᓇᐅᔭᖃᖅᑎᑕᐅᔭᕆᐊᖃᖃᑦᑕᖅᐳᑦ. 
 
ᐊᖏᓂᕐᓴᒥᒃ ᑮᓇᐅᔭᖃᖅᑎᑕᐅᔭᕆᐊᖃᖃᑦᑕᖅᑐᒃᓴᐅᕗᑦ ᐊᒻᒪᓗ ᖃᐅᔨᒪᒐᕕᑦ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᖅ, 
ᑕᒪᕐᒥᐸᓗᒃ ᐊᒥᐊᒃᑯᖃᖃᑦᑕᕐᒪᑕ. ᑕᐃᒪᐃᒻᒪᑦ ᓇᒻᒥᓂᖅ ᐳᐊᕐᕆᔭᐅᑎᖏᓐᓂᒃ ᓂᐅᕕᕈᓐᓇᖃᑦᑕᖅᐳᑦ. 
ᖃᒪᓂᖅᑐᐊᕐᒥᐅᑎᑐᑦ ᓇᒻᒥᓂᖅ ᓂᐅᕕᕈᓐᓇᖅᓯᓯᒪᖕᒪᑕ ᐳᐊᕐᕆᔭᐅᑎᓂᒃ ᒪᕐᕈᐊᖅᑎ ᐊᕐᕌᒍᑦ 15-ᓂᑦ 
ᐊᐅᓚᑦᑎᓂᕐᒧᑦ ᐊᒥᐊᒃᑯᖏᓐᓂᑦ. 
 
ᒐᕙᒪᒃᑯᑦ ᑐᓐᓂᖅᑯᑎᖃᓯᒪᖏᑦᑐᑦ ᑮᓇᐅᔭᒥᓪᓘᓐᓃᑦ ᖃᒪᓂᖅᑐᐊᑉ ᐳᐊᕐᕆᔭᐅᑎᖓᓄᑦ ᐊᒻᒪᓗ ᒥᑭᓐᓂᕐᓴᐅᔪᑦ 
ᓄᓇᓕᐅᔪᑦ ᐱᐅᔪᒻᒪᕆᐅᖅᑰᕐᒪᑦ ᒐᕙᒪᒃᑯᑦ, ᑕᐃᒪᐃᑦᑐᓐᓇᕌᖓᒥᒃ, ᓂᐅᕕᕈᔾᔨᓗᑎᒃ ᐳᐊᕐᕆᔭᐅᑎᓂᒃ ᐱᔾᔪᑎᒋᓪᓗᒍ 
ᐱᓐᖑᐊᕐᕕᖃᕐᒪᑕ. 
 
ᖃᐅᔨᒪᔪᑎᑦ, ᒥᓕᐊᓐ ᐊᕝᕙᕐᓗ $3 ᒥᓕᐊᓐᖃᖅᑐᒥᑦ ᐱᓐᖑᐊᕐᕕᓐᓂᑦ ᓄᓇᓕᐅᔪᒥ ᐊᒻᒪᓗ 
ᐊᑭᑭᓪᓕᒋᐊᕈᔾᔨᑎᖃᑦᑕᖅᑕᕗᑦ $50,000 ᐳᐊᕐᕆᔭᐅᑎᒧᑦ. 
 
ᖃᐅᔨᒪᓂᐊᕋᕕᑦ, ᐱᖁᔭᖅᑕᖃᕆᐊᖃᕐᓂᖓᓂᒃ ᐊᖏᓂᕐᓴᐅᔪᓂ ᓄᓇᓕᐅᔪᓂ ᐃᓕᓯᔭᕆᐊᖃᕐᓂᖓᓄᑦ ᑮᓇᐅᔭᓂᒃ 
ᓂᐅᕕᕈᓐᓇᖁᓪᓗᒋᑦ ᐳᐊᕐᕆᔭᐅᑎᓂᒃ ᐊᒻᒪᓗ ᒥᑭᓐᓂᕐᓴᐅᔪᑦ ᓄᓇᓕᐅᔪᑦ ᐊᒥᐊᒃᑯᖃᖏᑦᑐᑦ 
ᑮᓇᐅᔭᖃᖅᑎᑕᐅᔪᓐᓇᕐᓗᑎᒃ. 
 
ᐅᖃᕋᓱᐊᖅᐳᖓᓕ ᑖᓐᓇ ᐅᖓᓯᒃᑐᒻᒪᕆᒃ ᒥᑭᑦᑐᒻᒪᕆᑯᓗᒃ ᓄᓇᓕᐅᔪᖅ ᐅᖃᐅᓯᕆᓗᐊᕈᓐᓇᖃᑦᑕᓐᖏᑕᕗᑦ ᐊᒻᒪᓗ 
ᓄᓇᕗᑦ ᓂᒋᐊᓃᑦᑐᖅ ᑕᐃᔭᐅᔪᖅ ᓴᓂᑭᓗᐊᖅ ᐊᒻᒪᓗ ᓯᑕᒪᑦ ᐊᕐᕌᒎᓯᒪᓕᖅᑐᓄᑦ, ᑐᓴᖃᑦᑕᖅᓯᒪᒐᒪ 
ᒪᓕᒐᓕᐅᖅᑎᒥᑦ ᒪᓕᒐᓕᐅᕐᕕᒻᒥᑦ ᑭᒡᒐᖅᑐᐃᔪᖅ ᓴᓂᑭᓗᐊᕐᒧᑦ, ᐅᖃᖃᑦᑕᕐᓯᒪᖕᒪᑦ ᓯᐊᕐᕆᔮᕐᕕᒃ 
ᒪᑐᐃᖓᑐᐃᓐᓇᖃᑦᑕᕐᒪᑦ ᓯᑕᒪᑐᐃᓐᓇᕐᓂᑦ ᑕᓪᓕᒪᓄᑦ ᐱᓇᓱᐊᕈᓯᕐᓄᑦ ᐊᕐᕌᒍᓕᒫᒥ, ᐊᒻᒪᓗ ᓯᑯᖃᖃᑦᑕᕆᓪᓗᓂ 
ᓯᑕᒪᓂᑦ ᑕᓪᓕᒪᓄᑦ ᐱᓇᓱᐊᕈᓯᕐᓄᑦ ᐊᕐᕌᒍᓕᒫᒥ ᐱᔾᔪᑎᒋᓪᓗᒍ ᓯᓚᖓᓄᑦ. 
 
ᑕᒪᓐᓇ ᐊᔾᔨᐅᖏᑦᑐᒻᒪᕆᒻᒥᒃ ᐱᐅᓯᐅᒻᒪᑦ. ᐊᔾᔨᐅᖏᑦᑐᓪᓚᕆᐅᓪᓗᓂ ᐱᐅᓯᐅᕗᖅ ᐊᒻᒪᓗ ᒪᒃᑯᒃᑐᓄᑦ 
ᐱᕕᒃᓴᕆᔭᐅᒐᔭᖅᑑᒐᓗᐊᖅ ᑭᒡᓕᖃᖅᑐᒻᒪᕆᐅᓪᓗᓂ. ᒐᕙᒪᒃᑯᑦ ᓴᓇᓕᓚᐅᖅᓯᒪᖕᒪᑕ ᐱᓐᖑᐊᕐᕕᒻᒥᒃ ᑕᐅᓇᓂ 
ᐊᑐᕈᓐᓇᑐᐃᓐᓇᕐᓗᓂᔾᔪᒃ ᑕᓪᓕᒪᑦ ᐱᓇᓱᐊᕈᓯᕐᓄᑦ. 
 
ᕼᐋᑭᕐᓂᕐᓗ ᐱᐅᓯᕆᔭᐅᓪᓗᓂ ᑲᓇᑕᒥ, ᑕᐃᒪᐃᑐᐃᓐᓇᕐᒥᖕᒪᑦ ᓄᓇᕗᒻᒥ ᐊᒻᒪᓗ ᖃᓪᓗᓈᓂ. ᑕᒪᓐᓇ 
ᓴᖅᑭᓚᐅᖅᓯᒪᒐᓗᐊᕐᒥᔭᕋ ᑲᑎᒪᔨᕋᓛᓄᑦ ᐊᕐᕌᒎᓚᐅᖅᓯᒪᔪᓂᑦ ᐱᓕᕆᕝᕕᖁᑎᒐ ᐱᓕᕆᖃᑎᖃᖁᓪᓗᒍ 
ᓴᓂᑭᓗᐊᕐᒥᐅᓂᒃ ᐊᒻᒪᓗ ᖃᐅᔨᒪᔪᖓ ᐱᓚᐅᕐᒪᑕ $70,000 ᐱᓕᕆᐊᕆᔭᐅᓂᐊᕐᓗᓂ, 
ᓯᑯᓐᖑᐊᓕᖅᓱᖅᑕᐅᖁᓪᓗᒍ. 
 
ᑭᓯᐊᓂ ᒥᑭᓐᓂᕐᓴᐅᔪᓂ ᓄᓇᓕᐅᔪᓂ ᓈᒻᒪᖃᑦᑕᖏᒻᒪᑦ, ᒥᑭᓐᓂᕐᓴᐅᔪᑦ ᓄᓇᓕᐅᔪᑦ ᐊᒃᓱᕈᕈᑎᖃᖃᑦᑕᕐᒪᑕ 
ᑮᓇᐅᔭᓕᐅᖅᐸᓪᓕᐊᓇᓱᐊᕐᓂᕐᒧᑦ ᐊᑭᓕᐅᑎᒃᓴᕆᔭᐅᒐᔭᖅᑐᓂᒃ ᑭᓱᑐᐃᓐᓇᕐᓄᑦ. ᐊᒻᒪᓗ ᖃᐅᔨᒪᔪᖓ ᖁᕐᓗᒃᑐᖅ 
ᐱᓕᕆᐊᖃᖅᐸᓪᓕᐊᓕᕐᒪᑕ ᓯᑯᓐᖑᐊᒃᓴᖓᓂᒃ ᐊᒻᒪᓗᑦᑕᐅᖅ ᑲᖏᖅᖠᓂᕐᒥᐅᑦ. ᖃᐅᔨᒪᖏᑦᑐᖓ ᓇᒦᓕᕐᒪᖔᑕ, 
ᒫᓐᓇᐅᔪᖅ ᑭᓯᐊᓂ ᐊᔭᐅᖅᑐᖅᐸᕋ ᒥᓂᔅᑕ, ᐊᔭᐅᖅᑐᖅᐸᕋ ᒥᓂᔅᑕ ᓴᓂᑭᓗᐊᕐᒥᐅᑦ ᓯᑯᓐᖑᐊᖃᕈᓐᓇᖅᓯᓗᑎᒃ 
ᓯᑯᓐᖑᐊᖃᕈᓐᓇᖅᓯᓂᐊᕐᒪᑕ ᒥᑭᓐᓂᖅᐹᖓᒍᑦ ᓯᑕᒪᑦ ᑕᓪᓕᒪᓪᓘᓐᓃᑦ ᑕᖅᑭᓄᑦ ᐊᕐᕌᒍᓕᒫᒥ. 
 
ᒥᓕᐊᖏᓐᓃᑦᑐᕐᔪᐊᕌᓗᓐᓄᑦ ᐊᑭᖃᕆᐊᖃᖏᑦᑐᖅ ᓯᑯᒃᓴᕆᔭᐅᒐᔭᕐᑐᖅ, ᑕᐃᒪᐃᑦᑐᓐᓇᕐᑐᖅ, ᖃᐅᔨᒪᔪᑎᑦ 
$300,000 ᐅᕝᕙᓘᓐᓃᑦ 400,000 ᐊᑭᖃᕋᔭᕐᓗᓂ ᓯᑯᓐᖑᐊᖅ ᐊᒻᒪᓗ ᓯᑯᖃᐃᓐᓇᕈᓐᓇᕐᓂᐊᕐᒪᑕ ᐊᒃᑑᐸᒥᑦ 
ᑎᑭᓪᓗᒍ ᐄᐳᕈᒧᑦ ᐊᒻᒪᓗ ᓄᓇᓕᐅᔪᖅ ᖁᔭᓕᓂᖃᓪᓚᕆᒃᑲᔭᖅᑐᖅ ᒐᕙᒪᒃᑯᑦ ᓄᓇᕗᒻᒥ ᑖᒃᑯᓄᖓ 
ᑕᐃᒪᐃᓕᐅᕈᓐᓇᕐᓂᖅᐸᑕ. 

ᐅᖃᖅᑲᐅᒐᒪᐃᓛᒃ, ᐃᓗᐊᓃᒻᒪᑕ ᐊᕕᑦᓯᒪᓂᖓᑎᒍ ᐅᕝᔭᓗ ᐃᓗᐊᓃᒻᒪᑕ ᐱᑕᖃᖏᑦᑐᓂ ᐊᒥᓱᓄ 
ᐅᔭᕋᓂᐊᓂᖅᓄᖓᔪᓄ ᐃᑲᔪᖅᑕᐅᒍᑎᖏᓄ, ᐱᑕᖃᕋᑎᓪᓗ ᐊᒥᔪᑲᓪᓚᒥ ᑲᑉᐸᓂᒥ ᓂᐅᕕᖅᑎᖏᓄ 
ᐱᓕᑎᕆᓂᐊᕐᑐᓄ ᑭᓱᑐᐃᓐᓇᕐᓄ, ᖃᐅᔨᒪᑦᓱᑎᓪᓗ, ᐃᒪᐃᑦᑑᒻᒪ ᒥᑭᓂᖅᓴᐅᔪᖅ ᓄᓇᓕᐅᓪᓗᓂ ᐃᒪᐃᑦᑐᑦᓴᐅᓪᓗᓂ 
ᐱᓇᓱᐊᒡᒐᐸᖅᑐ ᐃᓗᐊᓂ ᑮᓇᐅᔭᓕᕆᓂᖏᓄ. 
 
ᑭᓯᐊᓂ ᐃᒻᒪᖃ ᐱᓕᑦᓯᒍᓐᓇᕈᑦᑕ ᓯᑯᖑᐊᓂ ᐊᑑᑎᔭᐅᓂᐊᕐᓗᓂ ᓴᓂᑭᓗᐊᒥ, ᐊᑐᕋᔭᖅᑐᑦᓴᐅᒋᕙᐅ ᐊᒻᒪᓗ 
ᖁᔭᒋᔭᐅᓇᔭᖅᑐᓴᐅᒋᐊᓪᓚᑦᓱᓂᓗ. ᑕᐃᒪᐃᒪ, ᒥᓂᔅᑕ ᐱᓕᕆᒋᐊᑲᓐᓂᕈᓐᓇᖃ ᐱᓕᕆᖃᑎᒋᓗᒋ ᓴᓂᑭᓗᐊᒥ 
ᐊᒡᒋᖅᑐᒥ ᐊᕐᕌᒍᒥ ᓴᖀᓂᐊᕐᓗᑎ ᒥᑭᓂᖅᓴᒥ ᓯᑯᖑᐊᓂ, ᐅᑯᓇᖓ 300 ᑕᐅᓴᓐ ᑖᓚᓂ ᐃᓗᐊᓄ ᓴᓂᑭᓗᐊᖅ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ: ᐃᓱᒪᒋᑦᓱᒍᓗ ᐱᒋᐊᕇᖅᓯᒪᔪᑦᓴᐅᓗᑕ ᐱᓕᕆᔭᐅᓂᖏᓄ ᐃᓗᐊᓂ ᓄᓇᓕᐊᑕ ᓴᓂᑭᓗᐊᒥ 
ᐅᑯᓇᓂ ᓯᑯᖑᐊᓄ. ᑕᐅᓇᓃᔪᒐᒪ ᐳᓛᔪᑦᓱᒋ ᑲᑎᒪᔨᖏ ᐊᒻᒪᓗ ᖃᑎᖃᑎᒋᑦᓱᒋ ᑲᒪᑎᔨᖏ ᑕᒪᑐᒧᖓ 
ᐃᓱᒫᓘᑎᒧ. 
 
ᐱᓇᓱᐊᕐᑐᒍ ᖃᓄᐃᒋᐊᕋᓱᐊᕐᓱᑕ ᓄᓇᓕᐊᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑖᒻᓴᓐ. ᑕᐃᒪᐃᒻᒪ, ᓄᓇᓕᖕᒥ ᒐᕙᒪ ᐊᒻᒪ ᐃᖏᖅᕋᔫᓕᕆᔨᑯ. 
ᖃᓄᐃᓕᖓᓂᖏᓄ ᐊᑭᑐᔫᑎᓄ. ᑲᑎᑦᑐᐃᑦ ᐊᖓᔪᖄᖃᕕᐅᔪᓂ ᐊᕕᑦᓯᓂᖏᑎᒍ, 400 ᑕᐅᓴᓐ ᑖᓚᐃ. 
ᓈᒻᒪᓴᕿᓰ? 
 
ᐃᓚᖏ ᑲᒪᑎᔩᑦ: ᓈᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᒻᒪᓗ ᕿᑭᑦᑖᓗᖕᒧ, 7-6, ᑲᔪᓯᒋᐊᖅᓗᑕ ᐊᐃᑉᐸᖓᓄ ᒪᑉᐱᒐᖅᒧ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᕕᐊ ᐱᓕᑕᐅᓪᓗᓂ ᑎᑎᖃᖅᓄ, ᐃᒪᐃᑦᓯᒪᓪᓗᑎ ᒥᓂᔅᑕ 
ᐅᖃᖅᓯᒪᑦᓱᓂ ᐊᒻᒪᓗ ᓇᓗᓇᐃᖅᓯᓪᓗᓂ ᐱᓇᓱᐊᓂᖏᓄ ᐱᓕᕆᓪᓗᑎ ᐅᑯᓇᓂ ᓄᓇᓕᖏᓐᓂ ᐱᖑᐊᖅᕕᖕᓂ 
ᐊᒻᒪ ᐱᖑᐊᖅᕕᒋᔭᖏᓄ. 
 
ᐃᒻᒪᖃᖃᐃ ᐅᖃᕆᐊᕈᓐᓇᖃ ᐅᕙᖕᓄ ᐅᑯᓄᖓ ᐃᑉᐱᐊᖅᔪᖕᒥ ᑎᑎᕋᖅᓯᒪᒋᐊᖏᓐᓄ ᑐᑦᓯᕋᐅᑎᓄ ᒥᓂᔅᑕᒧ. 
ᑐᒡᓕᖏ ᑕᒪᖅᒥᓗ ᐅᐸᒍᑎᓯᒪᓪᓗᑎ ᐃᓕᓐᓂᐊᖅᕕᖏᑦᑕ ᐱᖑᐊᖅᕕᖏᓄ. ᖃᓄᐃᒋᐊᖃᕋᔭᖁᖓᓕ 
ᑲᔪᓯᑎᒋᐊᕐᓗᒋ ᑕᒪᒃᑯᐊ ᑐᑦᓯᕋᕈᑎᐅᓯᒪᔪᐃᑦ ᐃᓗᐊᓂ ᐃᑉᐱᐊᖅᔫᑉ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐸᖅᓇᑕᐅᓂᖏᓄ, ᐊᑑᑎᕙᑦᑐᐃᑦ ᕼᐊᒻᓚᑦ 
ᑲᑎᒪᔨᖏᑎᒍ. ᖃᓄᐃᒋᐊᕐᑕᐅᕙᑦᓱᑎ ᕼᐊᒻᓚᓂ ᐊᒻᒪ ᐱᓇᓱᐊᕐᐸᑦᓱᑕᓗ ᐊᒻᒪ ᐋᕿᓯᒪᓂᖃᑎᓇᓱᐊᕐᓱᒋᑦᑕᐅᖅ, 
ᑭᓯᐊᓂ ᐊᑑᑎᒋᐊᖃᕐᐸᑦᓱᑕ ᐋᓐᓂᑕᐃᓕᒍᑎᑦᓴᓄ ᐊᒻᒪ ᐊᑦᑕᓈᕿᑕᐃᓕᒍᑎᓴᑦᓄ ᐃᓱᒫᓘᑎᖏᓐᓄ ᓯᕗᓪᓕᐅᑎᓗᒋ. 
 
ᑕᐃᒪᐃᒐᓗᐊᖅᑎᓪᓗᒋᑦ ᑕᐃᒃᑯᐊ ᐊᑐᓕᖁᔭᐅᓯᒪᔪᐃᑦ, ᐱᔪᓐᓇᕋᔭᕋᑎᓪᓗ ᓴᕿᑎᒋᐊᖏᓄ ᐃᓗᐊᓂ. 
ᐊᒥᓱᐊᕐᑎᑲᓪᓚ ᐱᔭᕆᐊᖃᐸᑲᒃᑕ ᑮᓇᐅᔭᑦᓴᒫᓂ ᐅᑯᓇᖓ ᐊᑕᐅᓯᖅᒥ ᓄᓇᓕᖕᒥ ᐊᓯᐊᓄᓪᓗ. ᑕᐃᒪᐃᒧ 
ᖃᓄᐃᒋᐊᒍᓐᓇᕐᓂᕗ, ᐱᓇᓱᐊᕋᓗᐊᕐᑐᖓᓕ ᕿᒥᖅᕈᓇᑦᓱᖓ ᑮᓇᐅᔭᑦᓴᒫᓄ ᓄᓇᓕᖕᒥ ᐱᖑᐊᖅᕕᖏᓄ 
ᐱᔾᔪᑎᒐᓗ ᑕᒪᑐᒪ ᖃᓄᐃᓐᓂᖏᓄ, ᒥᐊᐃᑦ ᐊᐱᕆᓯᒪᓪᓗᑎ ᐅᕙᖕᓂ ᑕᒪᑐᒧᖓ. ᐊᒻᒪᑦᑕᐅᖅ ᐃᑉᐱᐊᖅᔪᖕᒥ, 
ᐱᑕᖃᕐᒪ ᐃᒪᖏᓐᓂ ᓄᓇᓕᐅᔪᓂ ᐃᒪᐃᑦᑐᓂ, ᐱᓕᑕᐅᓯᒪᖏᑦᑐᓂ ᓇᓪᓕᐊᓂ ᓄᓇᓕᐊᓂ ᐱᖑᐊᖅᕕᖕᒥ ᐅᕝᕙᓗ 
ᐱᖑᐊᖅᕕᒻᒥ ᐃᒪᐃᒌᖅᓯᒪᓪᓗᑎ ᓱᕋᓐᓂᐅᓴᕙᓪᓕᐊᓕᕇᕐᑐᐃᑦ. 
 

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

2050 

ᑕᒪᒃᑯᐊ ᐃᓱᒪᒋᓂᐊᕐᓗᒋ, ᐱᓇᓱᐊᕋᑦᑕ ᐱᓕᕆᓂᐊᕐᓱᒋ, ᑭᓯᐊᓂ ᐅᑯᑎᒎᓈᖄᓚᐅᕐᓗᑎ ᖃᓄᐃᒋᐊᖃᕐᑕᐅᔪᓂ, 
ᐃᒪᐃᒐᔪᑉᐸᓂᐊᕋᑦᑕ ᐅᑎᖅᕕᒋᒐᔪᓪᓗᒋ ᐋᓐᓂᑕᐃᓕᒍᑎᖏᓄ ᐊᒻᒪ ᐊᑦᑕᓈᕿᑦᑕᐃᓕᔾᔪᑎᖏᓄ ᐃᓱᒫᓘᑎᓄ.  
ᑕᐃᑯᓄᖓ ᐋᕿᔭᕆᐊᓕᕗ, ᐊᒻᒪᓗᑦᑕᐅᖅ ᖃᓄᒋᐊᕈᑎᑦᓴᓄ, ᐅᕗᖓ ᐃᑉᐱᐊᖅᔪᖕᒧ. ᐅᔾᔨᖅᓱᓕᕋᑦᑕ 
ᐱᔭᕆᐊᖃᓂᖏᓄ ᐊᖏᓂᖅᓴᓂ ᐃᓪᓗᒥ, ᑭᓯᐊᓂ ᖃᐅᔨᒪᖏᒃᑲᓗᐊᕐᑐᖓ ᓇᓪᓕᐊᓂ ᑮᓇᐅᔭᑦᓴᒫᓂ 
ᐱᔭᕆᐊᖃᓂᖏᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒪᐃᒻᒪ, ᐅᖃᖃᐅᑦᓱᑎᓪᓗ ᑎᑎᕋᖅᓯᒪᑐᐃᓐᓇᖏᑦᑐᐃᑦ ᑕᕝᕙᓂ. 
ᖃᓄᐃᒋᐊᖃᕋᔭᕐᓂᖏᓄ ᓴᕿᑎᑕᐅᓂᕐᓗᑎ ᐸᐃᑉᐹᒥ, ᒥᓂᔅᑕ. ᑖᒻᓴᓐ, ᕼᐊᒻᓚ ᑲᑎᒪᔨᖏ, ᐃᒻᒪᖃᓗ 
ᓯᕗᓪᓕᐅᑎᑕᐅᓪᓗᓂ ᕼᐊᒻᒪᓚᒃᑯᓐᓄᑦ ᐃᖅᑲᓇᐃᔭᖃᑎᖃᖅᐸᑲᑦᑕ ᕼᐊᒻᒪᓚᒃᑯᓐᓂ ᓯᕗᓪᓕᖅᐸᐅᑎᑦᑎᓕᕋᐃᒻᒪᑕ 
ᐱᔪᒪᔭᖏᓐᓂ ᐊᒻᒪᓗ ᐅᖃᖅᐸᑦᑐᑎᑦ ᖃᑦᑎᕆᔨᒃᑯᑦ ᓄᓇᓯᐅᑎᔅᓴᖓᓂᑦ ᐅᕝᕙᓘᓐᓃᑦ ᖃᖓᑕᓲᒃᑯᕕᓐᓂ 
ᑕᐃᒪᐃᑑᖏᑦᑐᓂᑦ, ᖃᓄᖅᑑᕆᐊᖅᑲᖅᑯ ᑕᐃᒪᐃᑑᔮᕐᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓂᑦ, ᐅᖃᖅᓯᒪᕗᑦ ᑕᒪᓐᓇ ᐊᑦᑕᓇᖅᑐᓕᕆᔨᒃᑯᑎᒍᑦ 
ᐃᓱᒫᓗᑎᒋᔭᐅᒻᒪᑦ ᑕᒪᓐᓇᓗ ᑐᔅᓯᕋᐅᑕᐅᓪᓗᓂ ᓄᓇᓕᓐᓂ, ᖃᑦᑎᕈᑎᖃᕐᕕᖓ ᐃᒃᐱᐊᕐᔪᒻᒥ ᒥᑭᔪᑯᓘᒻᒪᑦ. 
ᑕᑯᓯᒪᒍᔅᓯᐅᒃ ᐃᒃᐱᐊᕐᔪᒃ, ᖃᖅᑲᑲᓪᓚᒻᒦᑦᑑᔮᕐᖓᑦ ᐊᒻᒪᓗ ᐊᓂᕕᒋᓪᓗᒍ ᖃᑎᕆᕕᐅᔪᖅ, ᓄᓇᓯᐅᑎᖓ 
ᓴᖑᑲᓪᓚᒋᐊᖃᕐᖓᑦ. 
 
ᖃᐅᔨᒪᕗᖓᓕ ᑕᒪᓐᓇ ᖃᐅᔨᓴᖅᑕᐅᓚᐅᕐᒪᖔᖅ ᐅᕝᕙᓘᓐᓃᑦ ᐃᓱᒪᒋᔭᐅᓚᐅᕐᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᐱᐊᕐᔪᒻᒦᑎᓪᓗᖓ, ᑕᑯᔭᖅᑐᓚᐅᖅᑲᕋ 
ᖃᑦᑎᕈᑎᖃᕐᕕᖓ. ᖃᖅᑲᑲᓪᓚᒦᒻᒪᑦ. ᑕᒪᓐᓇ ᑐᔅᓯᕋᐅᑕᐅᔪᖅ ᐃᒃᐱᐊᕐᔪᒻᒧᑦ ᐊᒻᒪᓗ ᑐᔅᓯᕋᖅᓯᒪᕗᑦ ᓄᑖᒻᒥᑦ 
ᖃᖓᑕᓲᒃᑯᕕᒻᒥ ᖃᓂᓐᓂᖅᓴᐅᒐᔭᖅᑐᒥᑦ ᓄᓇᖓᓐᓄᑦ ᐊᒻᒪᓗ ᑲᑎᖃᑎᖃᓚᐅᖅᑯᖓ ᕼᐊᒻᒪᓚᒃᑯᓐᓂ ᐊᒻᒪᓗ 
ᓯᕗᓪᓕᐅᑎᑦᒐᓱᑉᐸᑉᐳᒍᑦ ᑐᔅᓯᕋᐅᑎᐅᔪᓂᑦ ᑭᓯᐊᓂᓕ ᐊᔪᕐᓇᕐᒪᑦ ᑭᓯᓖᒫᓂᑦ ᑐᔅᓯᕋᐅᑎᐅᔪᓂᑦ 
ᐱᔪᓐᓇᑎᑦᑎᔪᓐᓇᐸᓐᖏᓇᑦᑕ. ᐊᔅᓱᕉᑎᖃᕐᓂᐊᖅᑯᖓ ᑕᐃᒪᐃᑦᑐᓂᑦ ᓱᕐᓗ ᓄᓇᓕᓐᓄᑦ ᑲᑎᕝᕕᐅᔪᓐᓇᖅᑐᒥ. 
 
ᐱᐅᓂᖅᓴᐅᒐᔭᖅᑲᖃᐃ ᑕᒪᒃᑯᐊ ᐊᑎᖃᕐᑎᑕᐅᑉᐸᑕ ᒪᒥᓴᕐᕕᔅᓴᐃᑦ ᐊᒻᒪᓗᑦᑕᐅ ᑮᓇᐅᔭᓂ ᕿᓂᕐᓂᐊᖅᑯᖓ 
ᑕᐃᒪᐃᑦᑐᓄᑦ ᑐᔅᓯᕋᐅᑎᐅᒻᒪᑕ ᓄᓇᓕᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᑭᖅᑖᓗᒻᒦᑉᐱᑖ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ): 7-6. ᒥᑦᑎᒪᑕᓕᒃ, ᓴᓕᒎᑦ. 
 
ᓄᑕᕋᖅ (ᑐᓵᔨᑎᒍᑦ): ᖁᕕᐊᑉᐳᖓ ᑕᒪᓐᓇ ᐱᔭᐅᔪᓐᓇᓂᐊᕐᖓᑦ. ᑕᐃᒪᐃᑦᑐᒥᑦ ᐅᑕᖅᑭᓯᒪᓕᖅᑯᒍᑦ ᐊᕐᕌᒍᓂᑦ 
ᐊᕙᑎᓂᑦ. ᑕᒪᓐᓇ ᐊᓯᔾᔨᖅᑕᐅᓂᐊᖅᑐᖅ ᐊᓂᒍᓚᐅᖅᑎᓪᓗᒋᑦ ᐊᕐᕌᒍᐃᑦ ᐊᕙᑎᐅᔪᑦ. ᑕᒪᓐᓇ 
ᓅᑕᐅᓂᐅᓴᓐᖏᑦᑑᖃᐃ ᐅᕝᕙᓘᓐᓃᑦ ᐊᓯᐊᓄᑦ ᓄᓇᓕᓐᓄᑦ. ᖁᔭᓐᓇᒦᒃ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᑕᒪᓐᓇ ᐊᖏᖅᑕᐅᑉᐸᑦ ᑕᕝᕙᓃᓐᓂᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑐᐃᕐᔪᑎᒋᖅᑲᐅᔭᓐᓂ ᐅᖃᐅᓯᒃᑯᑦ, ᐅᖃᖅᑲᐅᕗᖓ ᑕᒪᓐᓇ 
ᑎᑎᖅᓯᒪᔭᐅᑦᑎᐊᖁᓪᓗᒍ ᐃᖃᓗᓐᓄᑦ ᑮᓇᐅᔭᖃᕐᑎᑦᑎᓂᕐᒧᑦ ᐊᒻᒪᓗ ᑕᒫᓂ ᐊᕐᕌᒍᒥ ᑮᓇᐅᔭᐃᑦ 
ᓴᓂᕐᕙᖅᑕᐅᓯᒪᔪᑦ $7 ᒥᓕᐊᓐ, 200 ᑕᐅᓴᓐ ᐊᒻᒪᓗ 2003 ᑐᓂᓯᔭᐅᓗᑎᑦ $3 ᒥᓕᐊᓐ, 977 ᑕᐅᓴᓐ ᐊᒻᒪᓗ 
2004 ᐅᖓᑖᓂ $12 ᒥᓕᐊᓐ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᓂᐊᖅᑯᑦ. 
 
ᐃᓱᒪᕙᓪᓚᐃᕙᒃᑲᑦᑕ ᐃᖃᓗᐃᑦ ᓇᒻᒥᓂᖅ ᑲᒪᒋᔪᓐᓇᕐᓂᖏᓐᓄ ᑲᒪᑎᓪᓗᒋᑦ ᐊᖏᔪᑦ ᐸᕐᓇᐅᑎᐅᔪᑦ ᑭᓯᐊᓂᓕ 
ᓄᓇᓕᐸᐅᔭᒃᑯᑦ ᐃᖅᑲᓇᐃᔮᖃᑦᑎᐊᖅᓯᒪᕗᑦ ᐊᕐᕌᓂᒧ ᒪᕉᓪᓗᑭᐊ ᑭᓯᐊᓂᓕ ᑐᓴᐅᒪᓕᕆᕗᖓ ᑐᑭᓕᐅᖅᑎᖓ 
ᓄᖅᑲᓂᐊᕐᓂᖓᓂ ᐊᒻᒪᓗ ᓴᓇᔨᒻᒪᕆᖓᓗ ᐊᒻᒪᓗ ᐱᓕᕆᐊᖑᔪᑦ ᐱᔭᐅᕙᓪᓕᐊᔪᑦ ᐊᒻᒪᓗ ᒐᕙᒪᒃᑯᑦ 
ᐳᐃᒍᐃᕙᓪᓚᐃᕙᒻᒪᑕ ᐃᖃᓗᓐᓂ ᐊᒻᒪᓗ ᓇᒻᒥᓂᖅ ᑲᒪᒋᔪᓐᓇᖅᑐᒋᓪᓗᒋᑦ. 
 
ᒥᓂᔅᑕᐅᓪᓗᑎ, ᐱᔪᓐᓇᓂᓐᓄᑦ ᒪᓕᒐᓕᐅᕕᑎᓐᓄᑦ ᐃᑲᔪᖅᑕᐅᑦᑎᐊᕐᓗᑎᑦ, ᑕᐃᒪᓐᓈᓗᓐᓂᑦ ᑮᓇᐅᔭᓂᑦ 
ᑐᓂᓯᕕᐅᓂᖏᓐᓄᑦ. ᑕᒫᓂ ᓴᓇᓂᐅᓴᒍᕕᑦ ᐃᓕᓴᕕᒻᒥ ᐃᖃᓗᓐᓂ ᐊᒻᒪᓗ ᐊᐅᓚᑕᐅᓗᓂ ᓴᓇᔪᓕᕆᔨᒃᑯᓐᓄᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᓐᓇ ᐊᐅᓚᓂᖃᑦᑎᐊᓂᐊᖅᑯ. ᑐᓴᖃᑦᑕᖏᓐᓇᑦᑕ ᐊᑲᐅᓐᖏᓕᐅᕈᑕᐅᔪᓂᑦ 
ᑕᒫᓃᑦᑐᓂᑦ ᐃᓕᓐᓂᐊᕐᕕᐅᔪᓂᑦ ᐃᖃᓗᓐᓂ. ᓴᓇᔭᐅᓯᒪᒻᒪᑕ ᐊᒻᒪᓗ ᐋᖅᑭᐅᒪᑦᑎᑕᐅᑦᑎᐊᖅᑐᑎᑦ. 
 
ᑕᒪᓐᓇ ᐱᖃᕐᓂᕐᒥᑦ ᑮᓇᓗᓕᕆᕝᕕᒻᒥ, ᐊᒻᒪᓗ ᑕᐃᒪᐃᑦᑐᓂᑦ, ᓄᓇᓕᐸᐅᔭᐃᑦ ᐱᖃᑕᐅᑎᓪᓗᒋᑦ, 
ᐊᑲᐅᓐᖏᓕᐅᕈᑎᒻᒪᕆᓐᓄᑦ ᐱᔭᐅᓚᐅᖅᑯᑦ ᑳᓐᑐᕌᖃᕐᕕᖏᓐᓄᑦ. ᐅᖃᕈᓐᓇᖅᑮᑦ ᑕᒪᒃᑯᐊ ᐊᖏᔪᑦ ᐱᓕᕆᐊᖑᔪᑦ 
ᐃᖃᓗᓐᓄ ᓇᒻᒥᓂᖅ ᐱᔪᓐᓇᕐᖓᑕ, ᐊᒻᒪᓗ ᐃᑲᔪᕐᓗᒋᑦ ᑕᒪᒃᑯᐊ ᑮᓇᐅᔭᐃᑦ ᐊᑐᑲᒻᒪᑦᑕᐅᓂᐊᕐᖏᓐᓂᖏᓐᓂ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᐃᓐᓂᐊᖅᑯᒍᑦ. ᐅᖃᕇᖅᓯᒪᕗᒍᑦ ᑕᐃᒪᓐᓇ 
ᐅᖃᖃᑎᖃᕐᑎᓪᓗᑕ ᓄᓇᓕᐸᐅᔭᑯᓐᓄᑦ. ᐃᖅᑲᓇᐃᔭᖅᑎᒃᑲ ᐅᖃᐅᑎᒌᖅᓯᒪᕙᒃᑲ ᑕᒪᔅᓱᒧᖓ ᑲᑎᒪᔨᕋᓛᖑᔪᓄᑦ 
ᐱᖁᔭᐅᓯᒪᔪᒥᑦ. ᑕᐃᒪᐃᓐᓂᐊᖅᑯᒍᑦ. ᐃᑲᔪᕈᓐᓇᓂᐊᖅᑯᒍᑦ ᐊᒻᒪᓗ ᖃᓄᐃᓕᐅᖃᑎᒋᔪᓐᓇᓂᐊᖅᑲᕗᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᒻᓴᓐ. ᑭᓇᒃᑲᓂᕐᓗ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᒃᑲᓐᓂᕈᒪᕗᖓ. ᐃᒃᐱᐊᕐᔪᒻᒥ ᓴᓕᒎᑎᐅᔪᖅ, ᒐᕙᒪᒃᑯᑦ 
ᐅᖃᖅᓯᒪᕗᑦ ᐃᖅᑲᓇᐃᔭᖃᑎᖃᕐᓂᕐᒥᑦ ᓇᓂᓯᕕᒻᒥ. ᑲᑎᒪᔨᕋᓛᖃᖅᑯᑦ ᐊᒻᒪᓗ ᑭᒡᒐᖅᑐᐃᔨᖃᖅᑯᑦ ᓄᓇᓕᓐᓂ 
ᒐᕙᒪᒃᑯᖏᓐᓂ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂ. ᓴᓕᒎᑎᐅᔪᑦ, ᐊᒥᓲᓚᐅᕐᖓᑕ, ᐊᒻᒪᓗ ᖃᓄᐃᓐᓇᑎᑦ, ᐊᒻᒪᓗ 
ᓯᐅᕋᖅᑕᐅᑏᑦ. ᐱᒋᔭᐅᓚᐅᖅᑯᑦ ᓇᓂᓯᕕᒃᑯ ᐅᔭᕋᓐᓂᐊᑎᒃᑯᓐᓂ. ᖃᐅᔨᒪᕗᒍᑦ ᑕᒪᒃᑯᐊ ᓄᓇᐅᑉ 
ᐃᓗᐊᓅᖅᑕᐅᓚᐅᕐᖓᑕ, ᐃᓗᕕᖅᑕᐅᓪᓗᑎᑦ. 

ᖃᐅᔨᒍᒪᕗᖓᓕ ᐱᓕᕆᕕᐅᔪᑦ ᐃᓱᒪᖅᓴᕐᓯᐅᓚᐅᕐᒪᖔᑕ ᑕᒪᒃᑯᓇᓐᖓᑦ ᓂᐅᕕᕆᐊᔅᓴᖅ 
ᐊᑭᑭᓐᓂᖅᓴᐅᒐᔭᓐᖑᐊᕐᖓᑦ ᑕᐃᑲᓐᖓᑦ ᓂᐅᕕᐊᕆᓗᒋᑦ. ᑕᒪᔅᓱᒪᖓᑦ ᐃᓱᒪᖅᓴᕐᓯᐅᓚᐅᖅᓯᒪᕚᑦ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ, ᐅᐃᓕᐊᒻᔅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᑕᒪᓐᓇ ᓄᓇᓕᓐᓂ ᓴᓕᒎᑎᐅᔪᖅ ᑐᓂᔭᐅᓚᐅᖅᑯᑦ ᓇᓂᓯᕕᒃᑯᑦ ᐅᔭᕋᓐᓂᐊᑎᒃᑯᓐᓂ. 
ᐊᔾᔨᒌᓐᖏᑦᑐᓂᑦ ᐊᑐᖅᑕᐅᓲᖑᕗᑦ ᐊᒥᓱᓄᑦ. ᑕᒪᓐᓇ ᐅᓪᓗᒥᐅᔪᖅ ᓴᓕᒎᑎᐅᔪᖅ ᓇᓂᓯᕕᒻᒥ ᖃᖓᑕᓲᒃᑯᕕᖓᓐᓂ 
ᐊᕐᕌᒎᑲᓪᓚᐅᓕᖅᑐᑦ, ᐊᑐᕈᓐᓇᕐᓂᖓ ᓄᖑᓚᐅᕐᖓᑦ ᐊᒻᒪᓗ ᓄᑖᒥᑦ ᐱᒋᐊᖃᓕᖅᑐᑕ ᐃᒃᐱᐊᕐᔪᒻᒧᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᓯᕆᔭᕋ ᐊᑐᖃᑦᑕᓚᐅᕐᖓᑕ ᐊᒥᓱᓂᑦ ᑭᓱᑐᐃᓐᓇᕐᓄᑦ ᓇᓂᓯᕕᒻᒥ. 
ᓇᓂᓯᕕᒃ ᒪᑐᓕᕐᖓᑦ ᐊᒻᒪᓗ ᑕᒪᒃᑯᐊ ᐱᐅᔪᒻᒪᕇ ᓱᓇᒃᑯᑖᖏᑦ ᐃᓕᔭᐅᓚᐅᖅᑯᑦ ᖃᖅᑲᐅᑉ ᐃᓗᐊᓄᑦ 
ᐃᖅᑲᓇᐃᔭᕐᕕᒋᓚᐅᖅᑕᖓᓄᑦ. ᑕᕝᕙᓂ ᓱᕋᑦᑕᐅᓚᐅᖅᑯᑦ. ᐊᒥᓱᒻᒪᕆᐅᓚᐅᖅᑯᑦ, ᖃᑦᑎᓚᑦᑖᒃᑭᐊᖅ, ᓯᐅᕋᖅᑕᐅᑏᑦ, 
ᖃᓄᑭᐊᖅ ᐊᑎᖃᕐᑎᑕᐅᔪᑦ. ᓴᓕᒎᑎ ᑕᐃᒪᐃᑦᑐᒥ ᐊᑎᖃᕐᖓᑦ. ᐊᒥᓱᒻᒪᕆᐅᓚᐅᖅᑯᑦ. 
 
ᐊᐱᕆᕋᑖᖅᑲᕋ ᓇᑭᑦ ᓄᓇᓕᓐᓄ ᒐᕙᒪᐅᔪᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᕼᐊᒻᒪᓚᒃᑯᑦ 
ᐱᔪᓐᓇᓚᐅᕐᒪᖔᑕ, ᐊᑭᑭᓐᓂᖅᓴᒥᖅᑲᐃ $220 ᑕᐅᓴᓂᑦ ᑮᓇᐅᔭᓂᑦ. ᐅᖃᐅᓯᖃᖅᑯᖓ ᐃᒃᐱᐊᕐᔪᒻᒥ ᐊᒻᒪᓗ 
ᑲᖓᑕᓲᒃᑯᕕᐅᓐᖏᑦᑐᒥᑦ, ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐃᔅᓯᕙᐅᑖᖅ, ᐃᒪᐃᒍᓐᓇᖅᑯᒍᑦ ᑕᒪᓐᓇ $220 ᑕᐅᓴᖑᔪᖅ ᐲᕐᓗᒍ ᐃᒃᐱᐊᕐᔪᒻᒥᑦ 
ᐊᒻᒪᓗ ᐊᓯᐊᓄᑦ ᐃᓕᓗᒍ ᐊᒻᒪᓗ ᖃᐅᔨᓯᕐᓗᑕ ᓂᐅᕕᕋᓱᓪᓗᑕ ᐊᑐᖅᑕᒥᓂᕐᒥᑦ ᓱᓇᒃᑯᑕᐅᔪᓂᑦ 
ᐅᔭᕋᓐᓂᐊᑎᒃᑯᓐᓂ. ᐅᖃᖃᑎᖃᑦᑕᐅᑎᒋᕗᒍᑦ ᑕᒪᔅᓱᒪᖓᑦ ᐅᔭᕋᓐᓂᐊᑎᒃᑯᓐᓂ. ᑕᒪᓐᓇ ᖃᓄᐃᒋᓐᖏᓚᕋ 
ᐲᖅᓯᓂᖅ $220 ᑕᐅᓴᓐᓂ ᐊᒻᒪᓗ ᐊᓯᐊᓅᖔᕐᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᓐᖏᓚᖓ ᐃᓄᑦᑎᑐᓪᓘᓐᓃᑦ ᖃᓪᓗᓈᑎᑐᓪᓗᓃᑦ ᐅᖃᕐᒪᖔᕐᒪ. 
ᖃᐅᔨᒪᕗᖓᓕ ᑕᒪᓐᓇ ᖃᓪᓗᓇᐅᔭᕐᓂᕋ ᐊᑲᐅᓐᖏᒻᒪᑦ, ᑭᓯᐊᓂ ᐱᒋᐊᑦᑎᐊᓂᐊᖅᑯᖓ. ᐊᐱᕆᕙᕋ ᒥᓂᔅᑕᐅᔪᖅ 
ᓂᐅᕕᕋᓱᓚᐅᖅᓯᒪᒻᒪᖔᑕ ᓱᓇᑐᐃᓐᓇᕐᓂᑦ ᓇᓂᓯᕕᒻᒥ ᐅᔭᕋᓐᓂᐊᖅᑎᐅᔪᓂᑦ. ᐊᐱᕆᓐᖏᓚᕋ ᒥᓂᔅᑕᐅᔪᖅ 
ᖃᓄᐃᓕᐅᖁᓪᓗᒍ ᑖᒃᑯᓇᓐᖓᑦ $220 ᑕᐅᓴᖑᔪᓂᑦ ᑮᓇᐅᔭᓂᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᓇᐃᔭᖅᑎᒃᑲ ᐅᖃᖃᑎᖃᕐᐸᑉᐳᑦ ᐅᔭᕋᓐᓂᐊᑎᒃᑯᓐᓂ 
ᓂᐅᕕᕋᓱᓐᓂᕐᒥᑦ ᑕᒪᒃᑯᓇᖓᑦ ᓄᓇᓯᐅᑎᐅᔪᓂᑦ ᐊᑐᖅᑕᐅᓯᒪᔪᓂᑦ. ᑕᐃᒪᐃᖃᑦᑕᖅᓯᒪᕗᒍᑦ ᐃᒃᐱᐊᔪᒻᒧᑑᓐᖏᑦᑐᖅ, 
ᑭᓯᐊᓂᓕ ᐊᓯᖏᓐᓄᓪᓗ ᓄᓇᓕᓐᓄᑦ. ᓴᓇᔪᓕᕆᔨᒃᑯᑦ ᐱᖃᑕᐅᒻᒥᒻᒪᑕ ᑕᒪᒃᑯᓇᓐᖓᑦ ᐱᒋᔭᐅᔪᓄᑦ 
ᐅᔭᕋᓐᓂᐊᑎᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓯᐊᓂᓪᓘ. ᐃᓱᒪᓕᕆᕗᖓᓕ ᑕᐃᒃᑯᐊ ᐱᓕᕆᔾᔪᑎᐅᔪᑦ 
ᐅᑎᖅᑎᑕᐅᒍᓐᓇᕐᒪᖔᑕ ᐊᑖᓃᑉᐸᑕ. ᕿᑭᖅᑖᓗᒃ, ᐅᕙᓃᑦᒍ ᒪᑉᐱᖅᑐᒐᕐᒥ 7-6. 7-7 ᐃᓚᒋᔭᖓ. 
ᐅᖃᐅᓯᖃᑦᑐᖃᖏᑉᐸᑦ. ᑲᑎᑦᑐᒋᑦ ᕿᑭᖅᑖᓘᑉ ᓄᓇᓕᖓᓄᑦ $8 ᒥᓕᐊᓐ 473 ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 7-7 ᑭᕙᓪᓕᖅ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᒑᕐᔪᒻᒧᑦ, ᐅᕙᓂ ᑎᑎᖅᑲᖓᓂ ᐊᑖᓂ 
ᑎᑎᕋᖅᓯᒪᓂᖓᓂ C, C-14 ᑎᑎᕋᖅᓯᒪᔪᑦ C-14, ᐃᓪᓗᓕᒑᕐᔪᒃᒥᐅᓄᑦ, ᐸᕐᓇᒃᓯᒪᔪᑦ ᓄᓇᓕᓐᓂ ᑐᓚᑦᑕᕐᕕᒃᓴᒥᑦ, 
2004/2005 ᑎᑭᓪᓗᒍ 2007, ᕼᓐᓇᓚᑦ 14 ᐊᒻᒪᓗ ᕼᓐᓇᓚᑦ 60 ᐊᒻᒪᓗ 20. 
 
ᖃᓄᖑᓇ ᑐᑭᓕᒃ ᑐᓚᒃᑕᕐᕕᒃᓴᖅ. ᐅᓈ ᐳᑦᑕᓛᖅᑑᖅ ᐃᒪᐅᑉ ᖄᖓᓂ. ᐊᑖᓂᑦ ᐱᒋᐊᖅᓯᒪᒐᔭᖅᐸ ᐃᒪᐅᑉ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓗᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐋᖅᑭᓱᖅᑕᐅᓯᒪᖏᑦᑐᖅ, 
ᐱᓕᕆᖃᑎᖃᕆᐊᖃᕋᑦᑕ ᕼᒻᓚᒃᑯᑦ ᑲᑎᒪᔨᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖁᑎᖃᑦᑐᒍᑦ ᑭᓯᐊᓂ 
ᑖᒃᓱᒧᖓ ᓄᓇᓖᑦ ᑐᓚᑦᑕᕕᒃᓴᖓᓄᑦ ᐊᒻᒪᓗ ᐋᖅᑭᒃᓯᒪᓂᒃᓴᖓ ᓴᓇᔭᐅᓯᒪᖏᒻᒪᑦ. ᖁᔭᓐᓇᒦᒃ, ᐃᒃᓯᕙᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᖓ ᐅᑯᐊ ᐸᕐᓇᐅᑎᑐᐃᓐᓇᐃᑦ, 14 ᕼᓐᓇᓚᑦ, ᕼᓐᓇᓚᑦ 
60 ᐊᒻᒪ 20 ᐊᑐᕐᓗᓯ ᓄᓇᓖᑦ ᖃᓄᖅᑑᖃᑎᒋᓗᒋᑦ ᐋᖅᑭᒃᓯᒪᓂᒃᓴᖓᓄᑦ, ᑕᐃᒫᒃ ᑐᑭᖃᖅᑳ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑮᓇᐅᔭᖃᑦᑎᑕᐅᓂᖓ 
ᐊᑐᖅᑕᐅᒍᓐᓇᖅᑐᖅ ᓴᓇᔭᐅᒋᐊᕐᓂᖓᓄᑦ ᓄᓇᓖᑦ ᑐᓚᒃᑕᕐᕕᒃᓴᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᒻᓴᓐ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖅᑲᐅᔭᓐᓂ ᓇᓗᓇᐃᖅᓯᖅᑲᐅᒐᒪ ᐃᓪᓗᓕᒑᕐᔪᒃ 
ᐃᖃᓪᓕᐊᖃᑦᑕᕐᒪᑕ ᐊᒻᒪᓗ ᐊᑐᖅᐸᑦᑐᑎᒃ ᑮᓇᐅᔭᓕᐅᕈᑎᖃᕋᓱᐊᖅᑐᑎᒃ ᐊᒻᒪᓗ ᑎᒍᓯᒍᓐᓇᕐᒪᑕ ᕼᓐᓇᓚᑦ 
ᑕᐅᓴᓂᑦ ᖃᒻᒪᓗ ᓄᓇᓖᑦ ᑐᓚᒃᑕᕕᒃᓴᖓ ᓇᓗᓇᖅᑐᒦᑦᑐᓂ ᐊᒻᒪᓗ ᐅᔭᕋᓛᖅ ᐊᑖᓃᑦᑐᖅ, ᐊᐅᓚᔾᔭᓲᖑᓪᓗᓂᓗ 
ᐊᖏᔫᑏᑦ ᐅᔭᕋᐃ ᐲᖅᑕᐅᑉᐊᑕ, ᑕᐃᒪ ᐊᕐᕌᒍᑕᒫᑦ ᐊᖏᓪᓕᒋᐊᖃᕋᔭᖅᑕᕗᑦ 40 ᑕᐅᓴᓐ ᑖᓚᔅ ᓴᓇᒋᐊᕈᑎᓄᑦ. 

ᓄᓇᑦᑎᐊᕐᒥ ᒐᕙᒪᐅᑎᓪᓗᒍ ᐊᒻᒪᓗ ᐊᕐᕌᒍᑕᒫᖅ, ᑮᓇᐅᔭᐃᖃᑦᑕᖅᑐᒍᑦ $40 ᑕᐅᓴᓂᑦ ᐊᒻᒪᓗ 
ᐊᖏᓪᓕᒋᐊᖅᓰᓇᖅᑐᑕ ᐊᕐᕌᒍᓄᑦ ᖁᓕᓄᑦ, ᑕᐃᒪᓐᓇᓄᑦ, ᐃᒻᒪᖃ ᐱᓕᕆᕕᒃ ᐃᓱᒪᒋᐊᕈᓐᓇᖅᑐᖅ 
ᐱᐊᓂᒃᑕᐅᒍᓐᓇᕐᒪᖔᖅ ᑐᓚᑦᑕᕕᒃᓴᖅ ᓯᕗᓂᐊᒍᑦ. 
 
ᓯᕗᓂᐊᒍᑦ ᓄᖅᑲᐅᔾᔨᒍᑦᑕ ᐊᖏᓪᓕᒋᐊᖅᓯᓂᕐᒥᒃ ᐊᕐᕌᒍᑕᒫᑦ $40 ᑕᐅᓴᓂᑦ ᓂᖏᖅᓯᒐᔭᖅᑐᒍᑦ ᑮᓇᐅᔭᓂᑦ. 
ᓯᕗᕙᕆᐊᕈᓐᓇᕈᑦᓯᐅᓪᓘᓐᓃᑦ ᑮᓇᐅᔭᖅᑐᕈᑎᐅᓂᐊᖅᑐᒧᑦ ᐊᕐᕌᒍᒧᑦ, ᓇᓗᖏᓚᖓ ᐱᓕᕆᕕᓯ 
ᑮᓇᐅᔭ.ᐃᖏᓂᖅᓴᐅᓂᐊᖅᑐᖅ, ᑮᓇᐅᔭᖅᑑᑎᐅᖏᓂᖅᓴᐅᓂᐊᖅᑐᖃᐃ ᐃᓕᒃᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᖅᑖᖅᑎᑕᐅᕙᑦᑐᒍᑦ. $500 ᑕᐅᓴᓐ 
ᐊᑐᖅᑕᐅᔪᒃᓴᐃᑦ ᐃᓘᓇᖓᓄᑦ ᓄᓇᕗᒻᒥᐅᓄᑦ, ᐸᕐᓇᑕᐅᔪᑎᒃᓴᖏᓐᓄᑦ, ᐊᒻᒪᓗ ᐅᖃᕈᑎᒋᔭᐅᕙᓪᓕᐊᓂᖏᓐᓄᑦ, 
ᐃᒻᒪᖃ ᐃᓱᒪᒋᒋᐊᕈᓐᓇᖅᑕᕗᑦ ᐊᒻᒪᓗ ᕿᒥᕐᕈᓗᒍ ᖃᓄᖅᑑᕈᑎᐅᒍᓐᓇᖅᑐᑦ ᐊᒻᒪᓗ ᐱᓕᕆᖃᑎᒋᔪᓐᓇᑕᒃᑲ 
ᐃᖅᑲᓇᐃᔭᖅᑎᒃᑲ ᐊᒻᒪ ᑕᑯᓂᐊᕐᓗᒋ ᓇᓖᕌᕋᒃᓴᐃᑦ ᖃᓄᖅ ᑲᒪᒋᔪᓐᓇᕐᒪᖔᑦᑎᒍ ᐱᔪᒪᔾᔪᑎᐅᔪᑦ ᓄᓇᓕᐅᔪᓄ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᔅᓯᐊᕆᐊᕐᓂᑕᒫᑦ ᐱᓗᐊᖅᑐᒥ ᐊᐅᔭᒃᑯᑦ ᖃᐅᔨᒋᐊᖃᑦᑕᕋᒃᑯ ᑐᓚᑦᑕᕐᕕᐅᔪᖅ, 
ᓂᐅᕋᐅᕕᐅᔪᖅ. 
 
ᖃᓄᑭᐊᖅ ᓂᐅᕋᐃᕙᑦᑐᑦ, ᑲᑉᐱᐊᓇᕈᓘᔭᓲᖑᒻᒪᑦ ᖄᖓᓅᕋᐃᒐᕕ ᑐᓚᑦᑕᕐᕕᐅᑉ ᐊᒻᒪ ᐅᔭᕋᐃᑦ ᐊᖏᔫᑏᑦ 
ᓅᖃᑦᑕᖅᑐᑎ, ᐱᓂᕐᓗᓐᓂᐅᔪᖅ ᐅᑕᖅᑭᔫᔮᕐᒪᑦ ᐅᐱᓐᓇᕋᓂ ᑕᐃᑲᓂᒃᓴᑐᐊᖅ ᓂᐅᕋᐃᕕᖃᕐᒪᑕ ᐊᒻᒪ 
ᑐᐊᕕᕐᓇᖅᑑᔮᖅᑐᖅ ᑐᓚᑦᑕᕕᒻᒥ ᓴᓇᔪᖃᑦᑕᐅᑎᒋᓗᓂ ᐊᒻᒪ ᓱᕋᑦᑕᐅᓗᓂ ᐱᓂᕐᓗᓂᕐᒧᑦ ᐅᑕᖅᑭᑐᐃᓐᓇᕐᒪᑦ. ᐃᓛ 
ᐱᒻᒪᕆᐅᒻᒪᑦ. ᐅᖃᐅᓯᒃᓴᑐᐃᓐᓇᖅ ᐃᒃᓯᔭᐅᑖᖅ. 
 
ᑭᖓᓪᓕᖅ ᐊᐱᖅᑯᑎᒋᓂᐊᖅᑕᕋ ᓄᑖᖑᔪᖅ ᐊᕙᓗᓕᖅᓯᓂᖅ. ᑮᓇᐅᔭᓂ ᑕᐅᓴᓐᒐᓛᓗᓐᓂ 
ᐊᑐᖏᓂᖅᓴᐅᔪᓐᓇᖅᑐᒍᑦ ᐊᐳᑏᔭᖅᑕᐅᖃᑦᑕᕐᓂᖓᓄ, ᑮᓇᐅᔭᒃᓵᓄ ᐊᕙᓗᓕᖅᓯᒍᑦᑕ. 
 
ᐊᐳᑎᓄᑦ ᐊᕙᓗᓕᖅᓯᓂᖅ ᐊᑭᑭᑦᑑᒻᒪᑦ ᐊᒻᒪ ᐊᑕᐅᓯᕐᒥᑦ ᐱᑕᖃᕇᖅᑐᑕ ᓴᐅᒥᑦᑎᓐᓂ ᓄᓇᓕᐅᔪᒥ ᐃᓪᓗᓕᒑᕐᔪᒻᒥ 
ᐊᒻᒪ ᐃᑲᔪᖅᓯᒪᒻᒪᕆᑦᑐᓂ ᓄᓇᓕᐅᔪᓄ ᐊᑦᑕᓇᖅᑕᐃᓕᓂᕐᒧᑦ, ᐊᑦᑕᓇᖅᑕᐃᓕᓂᖅ ᐃᓱᒫᓗᒋᔭᐅᑎᓪᓗᒍ. 
 
ᐊᕙᓗᑖᒃᑲᓂᕆᐊᖃᖅᐳᒍ ᑕᓕᖅᐱᐊᓂ ᓄᓇᓕᐅᔪᒥ ᒪᕐᕉᒃ ᓴᓂᕋᑦᑎᓃᑦᑐᑦ, ᑕᓕᖅᐱᐊᓂᑦᑐᖅ 
ᐱᔭᐅᔭᕆᐊᖃᓪᓚᕆᒻᒪᑦ ᐊᒻᒪ ᐅᖃᐅᔭᐅᓯᒪᓪᓗᖓ ᐃᓄᖁᑎᒋᔭᕐᓂᑦ ᖃᒪᓂᑦᑐᐊᓯ ᐊᑯᓂᐅᔪᖅ ᒪᑭᑕᔪᓐᓇᕐᒪᑕ 
ᐊᕐᕌᒍᓂ 49ᒥ-50ᒧᑦ. ᐊᒻᒪ ᑮᓴᐅᔭᒧᑦ ᐊᑐᑦᑎᐊᕈᑎᐅᓪᓗᑎ. 
 
ᖃᐅᔨᔪᒪᖅᑲᐅᒐᒪᓕ ᐅᐱᓐᓇᕋᓂ ᐊᐳᑎᒧ ᐊᕙᓗᓕᖅᓯᓂᖅ ᐊᖏᔫᑎᓄᑦ ᐸᕐᓇᑕᐅᓯᒪᒻᒪᑦ 2007/2008 
ᐊᒻᒪᓗᑦᑕᐅᖅ ᐃᓗᐊᓃᑦᑐᖅ C-14. $420ᑕᐅᓴᓐ, ᐃᓱᒪᒋᒋᐊᖑᖅᑐᒍ ᑮᓇᐅᔭᖅᑐᓂᖅᓴᐅᓂᐊᕋᕕᑦ $120ᑕᐅᓴᓂ. 
ᐅᖃᒃᑲᓐᓂᕈᓐᓇᖅᑕᕋᖃᐃ. 
 
ᕼᐊᒻᒪᓚᒋᔭᖓ ᐃᓪᓗᓕᒑᖅᔫᑉ ᑮᓇᐅᔭᖅᑐᓂᐊᖅᑐᑦ ᐅᖓᑖᓄ $120ᑕᐅᓴᓐ ᐊᕐᕌᒍᒧ 2007/2008 
ᐊᐳᑏᔭᐃᖃᑦᑕᕐᓂᑐᐃᓐᓇᕐᒧᑦ ᐃᓪᓗᐃᑦ ᐊᑯᓐᓂᖏᓐᓂ ᐊᒻᒪ ᐊᑐᕆᐊᕐᓂᑦ. 
 
ᖃᐅᔨᒪᔪᖓ ᕼᐊᒻᒪᓚᒃᑯᑦ ᑐᓂᓯᓂᐊᕐᒥᔭᓯ ᐊᐅᓚᔾᔪᑎᖏᓐᓄ ᐊᒻᒪ ᓴᓇᔭᐅᒋᐊᕐᓂᖏᓐᓄ ᐊᐳᑏᔭᐃᓂᕐᒧ. ᑮᓴᐅᔭᓂ 
ᐊᑐᖏᓂᖅᓴᐅᔪᓐᓇᖅᑐᓯ ᒫᓐᓇᐅᔪᖅ ᐊᕙᓗᓕᖅᓯᒍᔅᓯ ᒫᓐᓴᐅᔪᖅ ᐅᐊᑦᑎᐊᕉᖏᖔᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓗᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᔭᕋ ᐃᓱᒫᓘᑎᒋᔭᖓ ᐃᓚᒋᔭᐅᔫᑉ. ᕼᐊᒻᒪᓚᐅᔪᖅ ᐊᒥᐊᒃᑯᖃᓂᕈᑎ 
ᖃᓄᐃᓕᓯᔪᓐᓇᑐᒃᓴᐅᒐᔭᖅᑐᑦ ᑭᓯᐊᓂᓕ ᐊᒥᓱᓂ ᓯᕗᓪᓕᐅᒃᔨᔭᒃᓴᖃᓗᐊᕋᑦᑕ ᓄᓇᓕᐅᔪᓄ ᓄᓇᕗᒻᒥ 
ᑕᐃᒫᒃᑭᓯᐊᓂ ᐱᔪᓐᓇᓚᐅᕋᑦᑎᒍ. ᑐᑭᓯᔭᕋᓗᐊᕋ ᒫᓐᓇ ᐱᔭᐅᔭᕆᐊᖃᕐᓂᖓ ᐅᐱᓐᓇᕋᓂ ᐊᐅᓚᔪᑎᖏᓐᓄ ᐊᒻᒪ 
ᓴᓇᔭᐅᓂᖏᓐᓄ ᑮᓇᐅᔭᐃᑦ ᐊᑐᖃᑦᑕᒥᒻᒪᑕ ᑭᓯᐊᓂᓕ ᒫᓐᓇᐅᔪᒥ ᑕᐃᒪᐃᒍᓐᓇᖏᑦᑐᒍ.ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐊᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒫᖃᐃ ᐅᖃᕋᓱᑦᑐᖓ, ᒫᑦᓯᒥ ᑲᑎᒪᓂᖃᖅᑎᓪᓗᑕ ᐅᕙᑦᑎᓐᓂ 
ᑕᑯᑎᑦᑎᓂᐊᕋᕕᑦ ᐊᐅᓚᓂᖏᓐᓄ ᐊᒻᒪ ᓴᓇᔭᐅᒋᐊᕐᓂᖏᓐᓄ ᓄᓇᓕᓕᒫᖑᔪᓄ. ᐊᐳᑏᔭᐃᓂᖅ, ᐊᓯᖏᓪᓗ. 
ᐊᕐᕌᓂᐅᓚᐅᖅᑐᖅ ᐊᑐᓚᐅᖅᑐᓐᓂ, ᐊᕐᕋᓂ ᑮᓇᐅᔭᖅᑐᕈᑎᐅᓚᐅᖅᑐᓂ, ᓄᓇᓕᖁᑎᒋᔭᖓ ᐊᒻᒪ 
ᖃᐅᔨᕙᓪᓚᐃᓐᓇᓂ ᑐᓂᓯᓂᐊᕋᕕᑦ ᕼᐊᒻᒪᓚᐅᔪᒧ ᐃᓪᓗᓕᒑᕐᔪᒻᒥ $120ᑕᐅᓴᓂᑦ ᐊᕐᕌᒎᓂᐊᖅᑐᒧ ᐊᐳᑏᔭᐃᓂᕐᒧ 
ᐊᕐᕋᒍᓄ 7ᓄ ᐅᖃᕈᓐᓇᖅᑐᑎ $120ᑕᐅᓴᓐ 7ᕙᐅᕋᖅᑎᓪᓗᒍ ᐅᕝᕙᓘᓐᓃᑦ ᑕᓪᓕᒪᑦ, ᒪᒥᐊᓇᖅ, 1ᒥᓕᐊᓐ 
ᓇᑉᐸᓗᐊᖏᓐᓂ ᐊᑐᐃᓂᖅᓴᐅᔪᓐᓇᖅᑐᑎ. ᒫᓐᓇ ᐱᒍᕕᐅᒃ, ᑖᓐᓇ ᐊᖏᔫᒪᑦ. ᑐᑭᓯᓇᖅᐳᖔ ᐃᔅᓯᕙᐅᑖᖅ 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑎᕈᓐᓇᖅᑐᒍᒃᖃᐃ ᓄᓇᓕᐅᔪᒧ ᑭᓱᓂ 
ᓯᕗᓪᓕᐅᒃᓯᓯᒪᒻᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᒻᓴᓐ. ᐊᕐᕚᓗᒃ. 
 
ᐊᕐᕚᓗᒃ: ᖃᐅᔨᒪᓪᓚᕆᖏᑦᑐᖓ ᐅᖃᐅᓯᕆᑐᐃᓐᓇᕋᒃᑯ ᒫᓐᓴᐅᔪᖅ ᐃᔅᓯᕙᐅᑖᖅ, ᐃᓪᓗᒧᑐᐃᓐᓇᐅᖏᒻᒪ ᓴᓪᓕᓂ, 
ᐃᓱᒫᓗᒋᔭᓕᒫᑦ ᓄᓇᓕᐅᔪᓄᑦ ᑐᓚᑦᑕᕐᕕᖃᖏᑦᑐᓄ. ᑐᓚᑦᑕᕐᕕᒋᔭᕗ ᓄᓇᕗᓕᒫᒥ.  
 
ᐲᖅᓯᒪᔫᔮᕋᑦᑕ ᑲᒪᒋᔭᕆᐊᖃᖅᑕᑎᓐᓂ ᐊᒻᒪ ᐱᕕᒋᓇᓱᐊᖅᐸᑦᑐᒋ ᒐᕙᒪᑐᖃᒃᑯᑦ. ᑯᕕᐊᑦᑎᐊᖅᑐᖓ 
ᑲᔪᓯᑎᑦᑎᔪᓐᓇᓚᐅᕋᕕᑦ ᐃᓪᓗᓕᒑᕐᔪᒻᒧᑦ ᐊᒻᒪ ᐊᑐᕆᐊᓕᐅᕐᓂᖅ ᐊᒻᒪ ᒥᕕᐅᔪᖅ ᓴᓪᓕᓂ ᑭᓯᐊᓂᓕ 
ᑐᓚᑦᑕᕐᕕᓕᒫᖑᔪᑦ ᓄᓇᕗᓕᒫᒥ ᐱᒻᒪᕆᐅᓯᒪᓕᕐᒪᑦ. ᐅᒥᐊᖅᑐᕐᓂᐅᔪᖅ ᑮᓇᐅᔭᓕᐅᕈᑕᐅᖃᑦᑕᕐᒪᑦ ᐊᓯᕙᖅᑎᓄ, 
ᐅᒥᐊᖅᑐᑐᐃᓐᓇᓂᕐᒧ, ᐳᓚᕋᖅᑐᓕᕆᓂᕐᒧ, ᐊᓯᖏᓪᓗ, ᐊᓯᖏᓪᓗ. 
 
ᐃᓱᒪᒋᒐᒃᑯᓕ ᐃᓱᒪᒋᑦᑎᐊᕆᐊᖃᕐᓂᐊᕋᑦᑎᒍ ᐅᐱᓐᓇᕋᓂ ᐊᐱᕇᓐᓇᕈᓐᓇᖏᓐᓇᑦᑕ ᒐᕙᒪᑐᖃᒃᑯᓐᓂ . ᓇᒻᒥᓂᖅ 
ᑲᒪᒋᕆᐊᖃᕐᓂᐊᓕᕋᑦᑎᒍ ᐊᒻᒪ ᐃᓱᒪᒋᒋᐊᕐᓗᒋ ᑐᓚᑦᑕᕐᕕᐅᔪᑦ ᐃᓚᒋᔭᐅᓗᑎ ᓄᓇᓖᑦ ᓯᕗᓪᓕᐅᔭᐅᔭᕆᐊᓕᖏᓐᓂ 
ᑮᓇᐅᔭᖅᑐᕈᑎᓄ ᐃᓱᒫᓗᒋᔭᐅᓚᐅᖅᑐᑦ.  

ᐊᐱᖅᑯᑎᒋᔭᕋ ᒥᓂᔅᑕᒧ ᐃᒻᒥᓂ ᐲᖅᐸᓪᓕᐊᒐᑦᑕ ᑲᒪᒋᔭᕆᐊᖃᖅᑕᑎᓐᓂ ᑐᓚᑦᑕᕐᕕᐅᔪᓄ ᓄᓇᕗᒻᒥ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᓗᒃ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒻᒥᓂ ᐲᕈᓐᓇᖏᑦᑐᒍᑦ ᖃᓄᐃᑦ(ᑐᓵᔨᑎᒍᑦ):ᐃᓐᓇᕐᒥ 
ᐃᖏᕋᔪᑎᓕᕆᓂᐅᔪᒥ ᓄᓇᓕᒋᔭᑦᑎᓐᓂ ᐅᐱᓐᓇᕋᓂ ᐃᖏᕋᔪᓕᕆᓂᕐᒧ ᐋᖅᑭᒃᓯᓯᒪᒐᑦᑕ ᒐᕙᒪᐅᔪᒧ, ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑖᒻᓴᓐ. ᑭᐅᔪᑎᒋᓗᒍ ᑐᓚᑦᑕᕐᑯᐅᒧᓄ, ᐱᒻᒪᕆᐅᒻᒪᑦ ᓄᓇᓕᐅᔪᓄ 
ᐅᐱᓐᓇᕋᓂ ᓄᓇᓖᑦ ᐅᒥᐊᖏᔭᖅᐸᒻᒪᑕ ᐊᒻᒪ ᐊᑭᑐᓕᕐᒪᑦ ᐊᓯᕙᖅᑎᓄ ᖃᒪᓐᓇ ᐃᑉᐱᒋᑦᑎᐊᕆᐊᖃᖅᑕᕗ. 
 
ᐅᐱᓐᓇᕋᓂ ᑭᓱᑐᐃᓐᓇᐃᑦ ᑮᓇᐅᔭᕌᕐᖓᑕ ᐃᓄᑐᐃᓐᕼᐅᒐᓗᐊᕈᕕᑦ ᐃᓅᓇᓱᐊᕆᐊᖃᕋᕕᑦ ᑮᓇᐅᔭᓂ ᐊᑐᕐᓗᑎ. 
ᖁᔭᓐᓇᒦᒃ ᓈᒻᒪᑦᑐᒥ ᑭᐅᔪᓐᓇᓂᕐᓄᑦ. ᐊᐱᖅᑯᑎᒃᓴᖅᑕᖃᖅᐸᓱᓖ. ᑕᐃᒪᐅᕙᓪᓚᐃᔪᖅ. ᐊᓚᒃᑲᓐᓄᐊᖅ. 
 
ᐊᓚᒃᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒡᒐᒐ ᐃᓵᑦᑎᓚᐅᖏᑕᕋ, ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᒪᑉᐱᖅᑎᒐᖅ 7-7 ᕿᑎᕐᒥᐅᑦ. ᒪᒥᐊᓇᖅ, ᑭᕙᓪᓕᕐᒥ. ᒪᑉᐱᕐᑎᒐᕐᒨᖅᑐᒍᑦ 7-8 
ᑭᕙᓪᓕᕐᓄᑦ. $2ᒥᓕᐊᓐ, 431ᑕᐅᓴᓐ. ᐊᖏᖅᐱᓰ? 
 
ᐃᓚᖏ ᐃᓚᒋᔭᐅᔪᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᕿᑎᕐᒥᐅᓄᑦ.  ᑲᑎᑦᑐᒋᑦ ᕿᑎᕐᒥᐅᓄᑦ. $248 ᑕᐅᓴᓐ ᑮᓇᐅᔭᐃᑦ.  ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᑲᑎᑦᑐᒋᑦ ᐃᑲᔫᑎᐅᔪᑦ.  $11 ᒥᓕᐊᓐ, 552 ᑕᐅᓴᓐ ᑮᓇᐃᔭᐃᑦ.  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  (ᑐᓵᔨᖃᕐᓂᖅ ᐃᓱᓕᑦᑐᖅ)  ᑕᒪᓐᖓᑦ 
ᐱᖃᕈᓐᓃᐸᓪᓕᐊᔪᔅᓴᐅᓕᖅᑯᒍᑦ ᐃᑭᑦᑎᓂᕐᒥᑦ ᓴᓂᐅᔪᓂᑦ.  ᑕᒪᓐᓇ ᐸᕐᓇᐅᑕᐅᓯᒪᕚ ᐊᑯᓂᐅᔪᒧᑦ ᓴᓇᓂᕐᒥᑦ 
ᐊᑕᑯᓐᓂᑦ ᐃᑭᕝᕕᔅᓴᒥᑦ, ᑕᒪᓐᓇ ᐊᑲᐅᓂᖅᓴᐅᔪᒥᑦ ᐊᕙᑎᑦᑎᓐᓄᑦ ᑕᒪᒃᑯᐊ ᓄᖑᑉᐸᓕᐊᓗᒋ ᐃᑭᑕᐅᒋᐊᓖᑦ 
ᐊᕐᕌᒍᓄᑦ ᖁᓕᓄᑦ?  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐊᕐᕚᓪᓗᒃ.  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᖃᐅᔨᓇᓱᔅᓯᒪᓕᕇᖅᑕᕗᑦ ᓴᓇᓂᕐᒥᑦ 
ᐃᑭᑦᑎᕕᔅᓴᓂᑦ (ᑐᓵᔩᑎᒍᑦ) ᐃᔅᓯᕙᐅᑖᖅ.  ᐳᓚᕋᕝᕕᐅᓚᖅᑯᑦ ᐊᑯᑭᑦᑐᓄᑦ ᔭᒃ ᐊᓇᕈᐊᖅ ᓯᕗᓕᐅᖅᑎᐅᑎᓪᓗᒍ 
ᐱᓕᕆᕕᐅᔪᒥᑦ ᐊᒻᒪᓗ ᖃᐅᔨᓵᖑᓪᓗᓂ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐊᕐᕚᓪᓗᒃ. 

ᐊᕐᕚᓪᓗᒃ:  ᑕᒪᓐᓇ ᐸᕐᓇᐅᑕᐅᓯᒪᕚ ᐃᑭᑎᑐᐃᓐᓇᓂᕐᒥᑦ ᓴᓂᕐᓂᑦ ᓴᓇᓂᕐᒥᓪᓗ ᐃᑭᑦᑎᕕᐅᒐᔭᖅᑐᒥ ᐊᕐᕌᒍᓄᑦ 
ᖁᓕᓄᑦ.  ᑕᒪᓐᓇ ᐊᐱᖅᑯᓯᕆᕋᑖᖅᑕᕋ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᖃᐅᔨᓴᖅᓯᒪᓕᖅᑕᕗᑦ ᑕᒪᒃᑯᓄᖓ ᐃᑭᑦᑐᕕᔅᓴᒥᑦ ᑭᓯᐊᓂᓕ 
ᐋᖅᑭᔅᓯᒪᓪᓚᕆᑦᑐᓂ ᐸᕐᓇᐅᑎᖃᓐᖏᓚᒍᑦ ᑭᓯᐊᓂ ᑮᓇᐅᔭᓂᑦ ᐊᖏᔪᓄᑦ ᓴᓂᕐᕙᖅᓯᒪᔪᑕᖃᖅᑲᑦ ᑭᓯᐊᓂᓕ 
ᑕᒪᓐᓇ ᑕᑯᒋᐊᒃᑲᓐᓂᕈᓐᓇᖅᑕᕗᑦ ᐊᑯᓂᐅᔪᒧᑦ ᐸᕐᓇᐅᑕᐅᔪᓄᑦ ᓄᓇᓕᓐᓄᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ.   
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᑖᒻᓴᓐ.  ᐊᐱᖅᑯᓯᔅᓴᖃᒃᑲᓂᖅᑮᑦ.  ᐱᔭᕇᖅᑮᑦ.  ᖁᔭᓐᓇᒦᒃ.  
ᑲᑎᑦᑐᒋᑦ ᐃᑲᔫᑎᐅᔪᑦ.  ᒪᑉᐱᖅᑐᒐᖓ 7-8.  $11 ᒥᓕᐊᓐ, 552 ᑕᐅᓴᓐ ᑮᓇᐅᔭᐃᑦ.  ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᒪᑉᐱᕐᓗᒍ.  ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᐃᔅᓯᕙᐅᑖᖅ, ᐱᒋᐊᓚᐅᓐᖏᓂᑦᑎᓐᓂ ᓄᑖᒥᑦ ᒪᑉᐱᖅᑐᒐᕐᒥᑦ, ᑕᒪᓐᓇ ᓄᑖᖑᓂᐊᕐᖓᑦ 
ᐊᒻᒪᓗ 6-ᒨᖅᑐᓂ.  ᓄᖅᑲᕈᒪᓕᖅᑯᖓ ᑕᒪᓐᓇ ᓄᑖᖅ ᐱᒋᐊᓚᐅᓐᖏᓐᓂᖓᓂ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᑕᕝᕙᓃᓐᓂᑎᓐᓂ ᓄᑖᒥ, ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓪᓗᓂ.  ᐊᖏᖅᑭᓰ?  
ᒫᓐᓇᐅᔪᖅ ᐱᒋᐊᖅᑎᑦᑎᓯᒪᔪᑕᖃᖅᑯ ᓄᖅᑲᕈᒪᔪᒥᑦ.  ᖃᐃᖁᔭᐅᔪᓐᓇᓕᖅᑯ ᐅᖃᖅᑎ ᑲᑎᒪᕕᑦᑎᓐᓄ. 
 
ᒥᓂᔅᑕ ᑖᒻᓴᓐ ᖃᐅᑉᐸᑦ ᑕᑯᓛᕆᕗᒍᑦ ᐊᒻᒪᓗ ᖁᔭᓐᓇᒦᒃ ᐊᐱᖅᓱᕕᒻᒦᒍᓐᓇᕋᑖᕋᕕᑦ………. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᐃᒃᓯᕙᐅᑖ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᕐᒥᒃ 
18-ᒥᒃ ᐊᒻᒪᓗ ᐅᓂᒃᑳᐸᓪᓕᐊᒍᒪᓪᓗᑎᒃ. ᐅᖃᖅᑏ ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓂᖏᑦ ᓈᒻᒪᒋᔭᐅᖁᓪᓗᒋᑦ 
ᑲᑎᒪᔨᕋᓛᑦ. ᖁᔭᓐᓇᒦᒃ. ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᓯᒪᔪᖃᕐᖓᑦ, ᐊᐃᐲᔪᖃᖅᑳ? ᒥᓂᔅᑕ ᑲᑦᑐᒃ. 
 
ᐱᒋᐊᖅᑎᑦᑎᓯᒪᔪᖃᖅᑐᖅ, ᓈᒻᒪᓴᖅᑐ? ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᓯᒪᔪᖅ ᑲᔪᓯᔪᖅ. ᓈᓴᐅᑎᖓ 21. ᐱᖓᓱᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᓈᓴᐅᑎᓕᒃ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ,  

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᒧᑦ ᓄᕕᐱᕆ 29, 2002ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 21 

• ᒪᓕᒐᒃᓴᖅ 25 

 



ᕿᑎᖅᑰ, ᓄᕕᐱᕆ 28, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ  
 

 

2059 

 

• ᒪᓕᒐᒃᓴᖅ 26 

• ᒥᓂᔅᑕᐃᑦ ᐅᖃᐅᓯᖓᑦ 72-1(6) 

• ᒥᓂᔅᑕᐃᑦ ᐅᖃᐅᓯᖓᑦ 95-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᐅᓪᓗᒥᒧᑦ ᓄᖅᑲᖓᓚᐅᓐᖏᓂᑦᑎᓐᓂ ᓇᓗᓇᐃᖅᓯᒍᒪᔪᖓ ᐱᔨᑲᑖᒥᒃ 
ᓄᓇᑦᑎᓐᓂᑦ ᑕᒫᓃᖃᑕᐅᔪᖅ ᐊᖓᔪᖅᑳᒃᑯᖏᑦ ᐃᓕᓐᓂᐊᕆᐊᖅᓯᒪᓂᖏᓐᓂ, ᓯᑕᐃᓯ ᖃᓪᓗᑦᑎᐊᖅ ᑕᒫᓂ ᐄᐳᕈ 
1999ᒥ ᐱᔨᑲᑖᖑᓚᐅᖅᓯᒪᒻᒥᔪᖅ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᓐᖑᕋᓱᓐᓂᖓᓂ ᓄᕕᐱᕆ 29, 2002ᒥ 10:00ᒧᐊᖅᐸᑦ 
ᐅᓪᓛᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:03ᒧᐊᖅᑎᓪᓗᒍ ᐅᓐᓄᓴᒥ

